
ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 8 
 

ᕿᑎᖅᑰ ᓄᕕᐱᕆ 24, 2005 
 

ᖁᑉᐱᕐᓂᓖᑦ 428ᒥᒃ 493ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ  
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕘᒥ 

ᐃᒡᓗᓕᕆᔨᖅᔪᑲᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᐃᒃᓯᕙᐅᑕᖅ, ᐊᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᐃᒃᓯᕙᐅᑕᖅ, ᐃᒡᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᔨᕋᓛᖏᓐᓄᑦ           

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ 
 

ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ; ᒐᕙᒪᒃᑯᑦ 
ᓯᕗᓕᖅᑎᖓᑦ ᑲᑎᒪᕕᒻᒥ; ᒐᕙᒪᒃᑯᓐᓄᑦ 

ᓯᕗᓕᖅᑎ ᒪᓕᒐᓕᐅᕐᕕᒻᒥ; 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᖅ, ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᓵᑕᐅᔪᓐᓇᕐᓂᖏᓐᓄᓪᓗ 
ᑲᑎᒪᔨᕋᓛᖏᓐᓄᑦ; ᐃᒃᓯᕙᐅᑕᖅ, 
ᒪᓕᒐᓕᕆᓂᕐᒧᑦ ᐊᑐᐊᒐᓄᓪᓗ 

ᐃᓕᖅᑯᓯᖏᓐᓄᓪᓗ ᑲᑎᒪᔨᕋᓛᖏᓐᓄᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ ᓄᕕᐱᕆ 25, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ.  
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐅᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ, ᓯᒪᐃᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ. ᒥᓂᔅᑕᐃᑦ, ᒪᓕᒐᓕᐅᖅᑎᑦ, ᑕᕝᕗᖓ ᐳᓛᕆᐊᖅᓯᒪᔪᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2, 
ᒥᓂᔅᑕᐃᑦ ᐅᖃᐅᓯᖏᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 028 - 2(3): ᖃᓄᐃᓕᒋᐊᕈᑎᖃᕐᓂᖅ ᓄᖅᑲᖅᑎᑕᐅᖁᓪᓗᒍ ᐊᕐᓇᐃᑦ 

ᓂᓐᖓᐅᔭᐅᖃᑦᑕᕐᓂᖏᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᑦ ᓅᕖᕙ 25-ᖑᓕᖅᐸᑦ, ᓄᓇᕐᔪᐊᕐᓕᒫᒥ 
ᓂᖓᕐᓂᖅ ᓄᖅᑲᑦᑎᑕᐅᔭᕆᐊᖃᕐᓂᐅᑉ ᐅᓪᓗᒋᓂᐊᕐᒪᒍ. ᑖᓐᓇᓗ ᓴᖅᑭᑕᐅᒋᐊᖓᓚᐅᖅᑐᓂ 1981-ᖑᑎᓪᓗᒍ. 
ᑖᓐᓇ ᐅᓪᓘᓚᐅᖅᑎᓪᓗᒍ ᓄᓇᕐᔪᐊᕐᓕᒫᒥ ᐃᖅᑲᐅᒪᓐᓇᐅᓂᐊᖅᑐᖅ ᐊᒻᒪᓗ ᓂᖓᕐᓇᕐᒥᒃ ᐱᑕᖃᖁᔨᓇᓐᖏᑦᖢᓂ 
ᑎᓯᒪ 6-ᖑᓕᖅᐸᑦ.  
 
ᑖᓐᓇ ᐊᐅᓚᔾᔭᐃᒋᐊᕈᓐ ᐅᓪᓗᖅ ᐊᑯᓐᓂᖏᓐᓃᑦᑐᖅ ᐃᓄᐃᓪᓗ ᖃᐅᔨᒪᔭᕆᐊᖃᑦᑐᑎᒃ ᐅᑦᔨᕈᓱᒃᔫᒥᓂᐊᕐᕋᑦᑕ 
ᐋᓂᓯᖅᑕᐅᖃᑦᑕᓗᐊᕐᓂᖏᑦ ᐊᕐᓇᐃᑦ ᓄᓇᕗᒻᒥ. ᑕᐃᒪᐃᑦᑑᒥᔪᒍᑦ.  
 
ᐱᓇᓱᐊᕈᓯᐅᓚᐅᖅᑐᒥ ᖃᐅᔨᒪᔾᔪᑎᓂᒃ, ᐅᑦᔨᕈᓱᓕᕈᑎᓂᓪᓗ ᓴᖅᑭᒃᑎᓚᐅᖅᓯᒪᔪᑦ ᑕᐃᒃᑯᐊ ᐊᕐᓇᐃᑦ 
ᓂᖓᖅᑕᐅᖃᑦᑕᕆᐊᖃᖏᓐᓂᖏᓐᓄᑦ ᐱᔭᕆᐊᑭᓪᓕᑎᑦᑎᔩᑦ. ᑖᒃᑯᓇᓂ ᑭᒡᒐᑐᖅᑕᐅᔪᓂ ᓄᓇᕗᑦ ᒐᕙᒪᒃᑯᑦ, 
ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᑐᓐᖓᕕᒃᑯᑦ, ᐸᓖᓯᒃᑯᑦ, ᖁᓪᓕᒃᑯᑦ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ. 
 
ᑖᒃᑯᐊ ᐱᔭᕆᐊᑭᓪᓕᑎᑦᑎᔩ ᑲᑎᒪᕕᔾᔪᐊᑎᑦᑎᒍᒪᓂᐊᖅᑑᒐᓗᐃᓐ 100-ᓂᑦ ᐅᐸᑦᑕᐅᓗᑎᒃ ᓄᓇᕘᓕᒫᒥ. ᑕᒪᓐᓇ 
ᐱᓕᕆᐊᖑᖅᑎᑕᐅᓯᒪᔪᖅ ᐱᓕᕆᐊᖑᓂᐊᕐᒪᑦ, ᐊᑐᐊᒐᓕᐅᕐᓗᑎᓪᓗ ᓂᖓᕐᓂᒃ ᐱᑦᔪᑎᒋᓪᓗᒍ. 
ᐃᓄᖃᑎᒌᑦᑎᐊᕐᓂᖅ, ᐊᕐᓇᐃᑦ ᓂᖓᖅᑕᐅᔭᕆᐊᖃᖏᓐᓂᖏᓐᓄᑦ ᑐᕌᖓᔪᑦ ᐱᒋᐊᓛᖅᑐᖅ ᔮᓄᐊᕆ 17-ᒥ 
ᐃᓱᓕᓪᓗᓂ 20-ᐅᓕᖅᐸᑦ.  
 
ᐱᔭᕆᐊᑭᓪᓕᑎᑦᑎᔨᓕᒫᑦ ᐃᑲᔪᕐᓂᐊᖅᑐᓐ ᑖᓐᓇ ᑲᑎᒪᕕᔾᔪᐊᕐᓂᒃ ᐋᖅᑭᓱᖅᑕᐅᓂᐊᖅᑎᓪᓗᒍ. ᑮᓇᐅᔭᖅᑎᒍᑦ 
ᐋᖅᑭᒃᓱᐃᓂᑦᑎᒍᑦ ᐊᒻᒪᓗ ᑐᓴᐅᒪᑎᑦᑎᓂᒃᑯᑦ. ᐱᐅᓂᖅᐹᒥᒃ ᕿᓂᕐᓂᐊᖅᑐᒍᑦ ᐅᖃᖃᑎᒋᓗᑎᒃᑯᓪᓗ  

ᓄᓇᓕᖕᒥᐅᑕᐃᓐ.  
 
ᐊᕐᓇᐃᑦ ᓂᖓᖅᑕᐅᔭᕆᐊᖃᖏᓚᑦ ᑕᐃᒪᐃᑦᑐᓂᐊᖅᐸᓪᓗ ᐃᖅᑲᓇᐃᔭᖃᑎᒌᒋᐊᖃᕐᓂᐊᖅᑐᒍᑦ ᑕᒪᓐᓇ 
ᓄᖅᑲᓂᐊᕐᒪᑦ. ᓂᖓᖅᐸᑐᓪᓗ ᐊᑲᐅᖏᓕᐅᕈᑎᒥᓂᒃ ᑲᒪᒋᔭᖃᕈᓐᓇᖅᓯᓂᐊᕐᓕᕐᒪᑕ.  
 
ᑕᐃᒃᑯᐊ ᐊᑭᓐᓇᒥᐅᑕᐃᓐ ᓄᓇᕗᒻᒥ ᐃᖅᑲᓇᐃᔭᖅᑲᑎᒌᑦᑐᑦ ᓂᖓᕐᓂᖅ ᐱᑕᖃᕈᓐᓃᓂᐊᕐᒪᑦ ᓄᓇᓖᑦ 
ᐃᑲᔪᖃᑎᒌᓂᒃ ᒪᑭᑦᑎᐊᕈᓐᓇᓂᐊᕐᒥᒃ ᑕᐃᒪᓐᓇ ᑕᐃᒍᓯᓕᓐᓂᒃ. ᖁᔭᓐᓇᒦ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᓐ ᐅᖃᐅᓯᖏᑦ. ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 029 - 2(3): ᐃᓄᐃᑦ ᐱᖅᑯᓯᖏᓐᓂ ᐊᔪᕐᓇᕋᔭᖏᒻᒪᖔᖅ ᖃᐅᔨᓴᒃᓯᓐᓈᕈᑎᖃᕐᓂᖅ 

(ᑕᐹᖅᔪᒃ) 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦ, ᐅᖃᖅᑎᑦᑎᔩ. ᑖᒃᓱᒥᖓ ᓇᓗᓇᐃᕋᓱᓐᓂᐊᑎᓪᓗᑕᓗ ᐊᒻᒪᓗ ᑕᒪᒃᑯᐊ 
ᓄᓇᓖ ᓴᐃᒪᓇᖅᑐᒦᑦᑎᐊᕈᓐᓇᖁᓪᓗᒋᑦ ᐃᓅᖃᑎᒌᑦᑎᐊᓂᒃᑯᑦ ᐊᒻᒪᓗ ᓇᒻᒥᓂᖅ ᒪᑭᑕᔪᓐᓇᓂᕐᒥᒃ 
ᐱᓕᕆᐊᖃᕋᓱᐊᖅᑎᓪᓗᒋᑦ, ᑖᒃᑯᐊ ᓄᓇᕗᑦ ᒐᕙᒪᒃᑰᔪᑦ. ᑕᐃᒪ ᓴᓐᖏᔪᒻᒪᕆᒻᒥᒃ ᕿᓂᕋᓱᒋᐊᖃᕋᑦᑕ ᖃᓄᕐᓕ 
ᑕᒪᒃᑯᐊ ᐱᔭᐅᔾᔫᒥᒍᓐᓇᕋᔭᕐᒪᖔᑕ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ ᒪᓕᓪᓗᒋᑦ.  
 
ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ ᓇᓗᓇᐃᖅᓯᖅᕕᐅᓯᒪᓚᐅᕐᒪᑕ $200,000-ᓂᑦ ᓄᓇᓕᓐᓂ ᒪᕐᕉᓐᓂᒃ 
ᖃᐅᔨᓴᖅᕕᐅᓂᐊᖅᑎᓪᓗᒍ. ᖃᓄᖅ ᐃᓐᓇᕆᔭᐅᔪᑦ ᓄᓇᓕᓐᓂ ᐃᓅᒃᓯᐊᕋᓱᐊᕐᓂᕐᒧᑦ ᐃᑲᔪᖅᐹᓪᓕᕈᓐᓇᕐᒪᖔᑕ 
ᓄᓇᓖᑦ ᓴᐃᒪᓇᖅᑐᒦᖏᓐᓇᓂᖅᓴᐅᖁᓪᓗᒋᑦ ᑕᒪᒃᑯᐊ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ ᒪᓕᓪᓗᒋᑦ. 
 
ᑕᐃᒪᐃᑦᑑᓂᖓᓄᑦ ᑎᑎᖅᑲᓂᒃ ᐊᐅᓚᑎᑦᑎᓚᐅᖅᓯᒪᒐᒪ ᓂᕈᐊᖅᑕᐅᖃᑎᕕᒋᓯᒪᔭᓐᓄᑦ ᐊᒻᒪᓗ ᓄᓇᓕᓐᓄᑦ. ᑭᒃᑯᑦ 
ᐃᓱᒪᒋᔭᐅᔪᒪᓇᔭᕐᒪᖔᑕ ᑕᒪᑐᒧᖓ ᐱᓕᕆᓇᓱᓐᓂᐊᑎᓪᓗᑕ ᓄᓇᓖ ᓴᐃᒪᔅᓴᐅᑎᒃᓴᖏᓐᓄᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᐱᖅᑯᓯᖏᑦ ᒪᓕᓪᓗᒋᑦ ᖃᐅᔨᓴᐅᑎᒋᓂᐊᖅᑕᕗᑦ. 
 
ᓂᕈᐊᖅᑕᐅᓯᒪᖃᑎᒋᔭᒃᑲ ᑐᓴᖅᑎᑦᑐᒪᕙᒃᑲ ᖁᕕᐊᓱᒻᒪᕆᑉᐳᖓ ᑲᖏᖅᑐᒑᐱᓪᓗ, ᐃᖃᓗᒃᑐᑦᑎᐊᕐᓗ. ᑖᒃᑯᐊ 
ᖃᐅᔨᓴᖅᕕᐅᓂᐊᕐᒪᑕ ᑕᒪᓐᓇ ᐃᖏᕐᕋᑎᓪᓗ ᓴᐃᒪᓇᖅᑐᒦᑦᑐᓇᕐᓂᖅᓴᐅᒻᒪᖔᑕ ᐃᓄᐃᑦ. ᐊᒻᒪᓗ ᑕᒪᓐᓇ ᓲᕐᓗ 
ᓄᓇᓖᑦ ᐊᓯᖏᑦ ᓄᓇᕗᒻᒥᐅᑕᐃᓐ ᖃᓄᖅᑑᕈᑎᒋᔪᓐᓇᓂᖅᓴᐅᓂᐊᕐᕋᑦᑎᒍ ᓴᐃᒪᓂᕐᒥᒃ ᐱᓇᓱᒃᑎᓪᓗᑕ. 
 
ᐅᖃᖅᑎᑦᑎᔩ, ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ ᐃᓪᓗ ᐃᓗᐊᓂ ᓇᓗᓇᐃᖅᓯᕕᒋᔪᒪᕙᒃᑲ ᒐᕙᒪᒃᑯᑦ ᑕᒪᒃᑯᓂᖓ 
ᐃᑲᔪᖅᓯᑎᐊᕐᒪᕆᒻᒪᑕ ᐱᓕᕆᓇᓱᓐᓂᐊᕐᑎᓪᓗᒋᑦ. ᑕᐃᒪᐃᑦᑑᓂᖓᓂᑦ ᑖᓐᓇ ᐱᓕᕆᐊᕆᕕᒋᔭᕗᑦ ᒫᓐᓇ 
ᐃᖅᑲᓇᐃᔭᖅᑎᖃᓕᖅᐳᓐ ᐃᓐᓇᕐᒥᖕ. ᑖᓐᓇᓗ ᓇᓗᓇᐃᕆᖃᑦᑕᓂᐊᖅᐳᖅ ᐃᑲᔪᕐᓂᐊᕐᐳᓪᓗ ᑖᒃᑯᓂᖓ ᓄᓇᓃᒻᒥᒃ 
ᒪᕐᕉᓐᓂᒃ ᖃᐅᔨᓴᖅᕕᐅᓂᐊᖅᑐᓂᒃ.  
 
ᐊᒻᒪᑕᐅᖅ ᐅᓇ ᐃᓚᒋᒻᒥᓗᒍ ᐃᓄᓪᓚᕆᒃᑯᑦ ᑲᑐᔾᔨᖃᑎᒌᖏᑦ ᐃᓐᓇᖏᑦ ᐃᒡᓗᓕᒃᒥ, ᑖᒃᓱᒧᖓ 
ᐃᑲᔪᒻᒪᕆᓐᓂᐊᖅᐳᑦ ᑕᒪᑐᒥᖓ ᐱᓕᕆᖃᑦᑕᕐᓂᑰᒻᒥᒐᒥᒃ ᐊᒻᒪ ᐃᑲᔪᖅᑎᖃᕐᓂᐊᕐᒥᒐᑦᑕᐃᓛᒃ 
ᐃᖅᑲᑦᑐᐃᓂᓕᕆᔨᒃᑯᓐᓂᑦ ᐊᒻᒪᓗ ᐊᓯᖏᓐᓂᒃ ᐱᓕᕆᕝᕕᐅᔪᓂᒃ ᑕᒪᓐᓇ ᐃᖏᕐᕋᑦᓯᐊᕈᓐᓇᖁᓪᓗᒍ ᐊᒻᒪᓗ 
ᑲᑎᒪᔨᕋᓛᖅᑕᖃᕐᓂᐊᖅᑐᖅ ᑕᒪᓐᓇ ᐃᖏᕐᕋᑦᑎᐊᕋᓗᐊᕐᒪᒑᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑭᓱᒃ. 

ᐊᖓᔪᖅᑳᑉ ᐅᖃᐅᓯᖓ 030 - 2(3): ᐃᓐᓇᒻᒪᕇᓄᑦ ᐃᓗᓯᕐᓗᑦᑐᓄᓪᓗ ᐃᑲᔪᕈᑕᐅᔪᑦ (ᐊᑭᓱᒃ)  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᓐᓄᑦ 
ᒥᓂᔅᑕᕆᔭᐅᒡᓗᖓ ᐊᒃᓱᐊᓗᒃ ᖁᕕᐊᓱᒃᐳᖓ. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐃᓱᒪᒥᒍᓪᓘᓐᓃᑦ ᐊᔪᕈᑎᓖᑦ 
ᒪᑭᒪᑎᑕᐅᓂᐊᕐᓂᖏᓐᓄᑦ ᑐᕌᖓᓇᔭᖅᑐᓂᒃ. 
 
(ᑐᓵᔨ ᓄᖅᑲᖅᐳᖅ) ᓄᓇᕗᑦ ᑕᒪᒃᑯᓄᖓ ᓇᒻᒥᓕᓐᓄᑦ ᐊᖏᕐᕋᒥᓐᓂᒃ ᑕᒫᓂ ᐊᕐᕌᒍᖃᖅᑐᐃᑦ 60 ᐅᖓᑖᓄᑦ 
ᐊᒻᒪᓗ ᑮᓐᓇᐅᔾᔭᑦᓵᖏᑦ $50,000 ᐊᑖᓃᓪᓗᑎᒃ. ᐊᒻᒪᓗ ᑖᒃᑯᐊ ᑎᒥᒥᓐᓄᑦ ᐊᔪᕈᑎᖃᖅᑐᐃᑦ ᐊᕐᕌᒍᖃᕈᑎᒃ 19 
ᐅᖓᑖᓄᑦ ᓯᒃᑭᑖᖅᑕᐅᑎᖃᕐᓗᑎᒃ ᐊᔪᕈᑎᒋᔭᒥᓐᓄᑦ ᑕᒪᓐᓇ ᐊᖏᕐᕋᖏᑦ ᐋᖅᑭᑦᓯᒪᑦᓯᐊᖁᓪᓗᒋᑦ ᑕᐃᑲᓂ 
ᓇᔪᖅᐸᑦᑕᖏᓐᓄᑦ.  
 
ᑖᒃᑯᐊ ᐃᑲᔪᖅᑐᖃᑦᑕᓂᐊᖅᑕᕗᑦ ᐊᕐᕌᒍᑕᒫᑦ $1,500 ᐊᖏᕐᕋᖅ ᐊᑕᐅᓯᖅ ᐃᑲᔪᖅᑑᑎᒋᓗᒍ ᑖᒃᑯᓄᖓ 
ᐋᖅᑭᒋᐊᖅᑕᐅᔭᕆᐊᖃᕐᓂᖅᐸᑕ ᐅᖅᑰᓴᐅᑎᖏᑦ, ᐃᒪᖃᐅᑎᖏᑦ, ᐆᓇᖅᑐᒧᑦ ᐃᒪᒃᑯᕕᖏᑦ, ᒥᓪᓗᐊᕈᑎᖏᑦ ᐊᒻᒪᓗ 
ᑕᒪᒃᑯᐊ ᐊᓯᒐᓚᖏᑦ ᒥᑭᔫᑎᓂᒃ ᑕᕝᕙᓂ ᐋᖅᑭᒋᐊᖅᓯᒪᔾᔪᑎᒋᒍᓐᓇᖅᑕᖏᑦ ᓄᓇᓕᓐᓂ ᐃᓪᓗᒋᔭᓐᓂ.  
 
ᑖᒃᑯᐊ ᖁᔭᓐᓇᒦᖅᑲᒃᑲ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ ᑲᑎᒪᔨᐅᔪᐃᑦ ᑕᒪᑦᓱᒪᓐᖓᑦ 
ᐃᖅᑲᓇᐃᔭᖃᑎᒋᑦᓯᐊᕐᓂᐊᕋᑦᑎᒍ ᑕᒪᓐᓇ ᐱᓕᕆᐊᕆᕙᓪᓕᐊᒐᓱᐊᖅᑕᕗᑦ ᐃᓄᑐᖃᕐᓄᑦ ᐊᒻᒪ ᓇᒻᒥᓂᖃᐅᕐᑐᓄᑦ 
ᐃᓪᓗᓂᒃ ᐃᑲᔪᖅᑐᑲᓐᓂᕈᒪᓂᐊᕋᑦᑕ. ᑖᒃᑯᐊ ᐱᒐᓱᐊᕈᑎᐅᔪᐃᑦ ᑖᒃᑯᓇᓐᖓᑦ ᑮᓇᐅᔭᓂᒃ ᑖᒃᑯᓇᓂ 
ᐃᓪᓗᓕᕆᔨᒋᔭᐅᔪᓂᒃ ᓄᓇᓕᓐᓂ ᐊᑐᐃᓪᓇᐅᑎᑕᐅᔪᐃᑦ.  
 
ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᑕᒪᐅᓐᖓ ᓄᓇᕗᒻᒧ ᐋᖅᑭᓱᖅᓯᒪᑦᓯᐊᖅᑐᓂᒃ ᐱᓇᓱᐊᖅᑕᕗᑦ ᐊᑐᕐᓗᑎᒍ ᐊᒻᒪᓗ 
ᑖᒃᑯᐊ ᐃᓅᖃᑎᒌᓐᓂᖅ ᐱᓕᕆᐊᕆᕙᓪᓕᐊᑦᓯᐊᕋᓱᐊᕋᑦᑎᒍ ᐃᓪᓗᓕᕆᓂᐅᔪᖅ ᑕᒫᓂ ᓄᓇᕗᒥ. ᑕᒪᒃᑯᐊ 
ᐃᓪᓗᖁᑎᒋᔭᕗᑦ ᐋᖅᑭᓱᖅᓯᒪᑦᓯᐊᖁᒐᑦᑎᒍ ᐊᒻᒪ ᑕᒪᓐᓇ ᑕᐅᕗᖓ ᐊᓪᓗᕆᐊᒃᑲᓐᓂᐅᑎᒋᒋᓪᓗᑎᒍ ᑖᒃᑯᐊᓗ 
ᓇᒻᒥᓂᖅ ᐃᓪᓗᖃᐅᖅᑐᐃᑦ ᐃᓪᓗᖃᑦᓯᐊᖁᓪᓗᑎᒍ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. ᐸᑦᑕᑐᖅᑐᑦ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓰᑦ. ᕿᓚᕝᕙᖅ. 
 
ᐊᖓᔪᖅᑳᑉ ᐅᖃᐅᓯᖓ 031 - 2(3): ᐊᕝᕕᐊᕈᑎᐅᔪᓂᒃ ᓇᒻᒥᓂᖃᖅᑎᐅᔪᓄᑦ ᖃᐅᔨᓴᕐᓂᖅ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᐳᓛᖅᑐᖁᓗᐃᑦ ᐃᓐᓇᑐᖃᖅᐳᓪᓗ, ᑐᓐᖓᓱᓪᓕᑦ. 
ᐅᖃᖅᑏ ᐅᓪᓗᒥ ᑐᓴᖅᑎᔅᓯᔾᔪᑎᒋᔪᒪᓪᓗᒍ ᑖᓐᓇ ᕿᒥᕐᕈᓂᖅ ᐲᔭᐃᒍᒪᓪᓗᑕ ᐊᔪᕈᑕᐅᖃᑦᑕᖅᑐᓂᒃ ᓇᒻᒥᓂᖅ 
ᐱᕙᓪᓕᐊᒐᓱᑦᑐᓄᑦ ᖃᐅᔨᓴᕐᓂᐅᓂᐊᖅᑐᖅ.  
 
ᑖᓐᓇ ᖃᐅᔨᓴᕐᓂᖅ ᐱᒋᐊᖅᑎᑕᐅᓚᐅᖅᓯᒪᔪᖅ ᐅᑭᐊᒃᓵᒃᑯᑦ ᑕᒫᓂ 2004 ᑕᑯᓂᐊᕈᒪᓪᓗᑎᒃ ᐊᔪᕈᑕᐅᖃᑦᑕᖅᑐᓂᒃ 
ᓇᒻᒥᖃᖅᑐᓂᒃ ᐱᕙᓪᓕᐊᓂᖓᓄᑦ ᓄᓇᕘᑉ ᐃᓗᐊᓂ. ᐊᒻᒪᑦᑕᐅᖅ ᐃᓱᒪᓕᐅᕈᑎᔅᓴᓂᒃ ᐊᓯᔾᔩᒋᐊᕈᑎᔅᓴᓂᒃ 
ᓴᖅᑮᔪᒪᓪᓗᑎᒃ ᐊᔪᕈᑕᐅᖃᑦᑕᖅᑐᑦ ᐲᔭᖅᑕᐅᖁᔭᐅᓪᓗᑎᒃ. ᐃᑲᔪᖅᓱᖅᑕᐅᓪᓗᑎᒃ ᑖᒃᑯᓇᓐᖓᑦ ᓄᓇᓕᓐᓂ 
ᐱᕙᓪᓕᐊᔪᓕᕆᔨᓄᑦ ᕿᒥᕐᕈᔪᖃᓚᐅᖅᑐᖅ 33-ᓂᑦ ᓄᓇᕘᒥ ᓇᒻᒥᓂᖃᖅᑐᓂᑦ. ᑖᒃᑯᐊᓗ ᑭᒡᒐᑐᖅᑕᐅᓪᓗᑎᑦ 
ᓄᓇᓕᓕᒫᑦ ᐊᒻᒪᑦᑕᐅᖅ ᓄᓇᕘᑉ ᐊᕕᑦᑐᖅᓯᒪᓂᖓᓂᑦ. ᐃᒫᖃᐃ ᐅᖓᓯᒌᓐᓂᖏᓐᓂ, ᐅᖃᖅᑏ, ᑖᓐᓇ ᐊᔅᓱᐊᓗᒃ 
ᑮᐅᔭᐅᑦᑎᐊᓚᐅᕐᖓᑦ ᑕᒪᒃᑯᓇᓐᖓᑦ ᓇᒻᒥᓂᖃᖅᑐᓂᑦ ᓄᓇᓕᓐᓂ. ᐊᒻᒪᑦᑕᐅᖅ ᑖᒃᑯᐊ ᐊᑐᖅᑕᐅᓚᐅᖅᑎᓪᓗᒋᑦ 
33-ᖑᕗᑦ ᐃᓱᒪᓕᐅᕈᑕᐅᖁᔭᐅᔪᑦ ᐃᓱᒪᒋᐊᕈᑕᐅᒃᑲᓐᓂᕐᓂᐊᖅᑐᑦ.  
 
ᐅᑲᖅᑏ ᓅᕖᐱᕆ 4, 2005, ᑕᒫᓂ ᐊᕐᕌᒍᑦᑎᓐᓂ, ᐱᓕᕆᔩᑦ ᒐᕙᒪᑦᑎᓐᓂᑦ ᐊᕕᑦᑐᖅᓯᒪᓂᖏᓐᓂ 
ᑲᑐᔾᔨᖃᑎᒌᖏᓪᓗ ᐱᒋᐊᓚᐅᖅᑐᑦ ᑕᑯᔪᒪᓪᓗᑎᒃ ᑖᒃᑯᓇᓐᖓᑦ ᓇᓗᓇᐃᖅᑐᐃᓂᕐᒥᒃ ᐊᔪᕈᑕᐅᖃᑦᑕᖅᑐᑦ 
ᓇᒻᒥᓂᖃᖅᑐᓄᑦ ᐱᕙᓪᓕᐊᓂᖓᓄᑦ. ᑖᒃᑯᐊ ᐃᓗᐊᓖᑉᐸᑕ ᐅᕙᒍᑦ ᒪᓕᒐᖏᑕ, ᐊᑐᐊᒐᑦᑎᓐᓂ ᐊᒻᒪᓗ 
ᒪᓂᒪᐃᔪᑕᐅᖃᑦᑕᖅᑐᓄᑦ.  

ᑕᐃᒪ ᐊᕐᕌᒥ ᓄᑖᕆᒋᓂᐊᖅᑕᑎᓐᓂ ᐱᒋᖅᑎᑦᑎᑲᓐᓂᐊᓂᐊᕐᒥᔪᒍᑦ ᐅᖃᖃᑎᒌᓐᓂᕐᒥᑦ ᑲᑎᒪᓂᒃᑯᑦ ᑖᒃᑯᐊ 
ᑐᓴᕆᐊᖅᕕᒋᒃᑲᓐᓂᕈᒪᓪᓗᒋᑦ ᐱᕕᔾᔪᐊᖑᓂᖏᑦ ᓄᓇᓕᓕᒫᓂᑦ. ᑖᒃᑯᐊ ᐲᔭᐃᒍᒪᓂᖅᐳᑦ ᐊᔪᕈᑕᐅᖃᑦᑕᖅᑐᓂᑦ 
ᓇᒻᒥᖃᖅᑐᓄᑦ ᐱᕙᓪᓕᐊᓂᖏᓐᓄᑦ ᐱᕈᖅᐸᓪᓕᐊᔭᕆᐊᖃᕐᓂᖏᓐᓄᓪᓗ ᓇᓗᓇᐃᖅᑕᐅᓚᐅᕐᖓᑦ ᑕᕝᕙᓂ ᓄᓇᕘᒥ 
ᖃᖏᒪᓇᓱᐊᕈᑎᒃᓴᖅ ᐱᕙᓪᓕᐊᔾᔪᑎᖏᓐᓄᑦ ᑐᕌᕈᑎᓕᐊᕆᓕᒪᔪᒥ ᐊᒻᒪᑦᑕᐅᖅ ᑕᕝᕙᓃᒃᑭᓪᓗᓂ ᐱᓇᓱᐊᖅᑕᕗᑦ 
ᐸᐃᑉᐹᓕᐊᖑᓯᒪᔪᐃᑦ ᐃᓗᐊᓂ.  
 
ᐅᖃᖅᑏ ᓂᕆᐅᓐᓂᐊᖅᑯᖓ ᑖᒃᑯᓂᖓ ᑭᖑᓪᓕᖅᐹᒥ ᑐᓴᖅᑎᑦᑎᔾᔪᑕᐅᓂᐊᖅᑐᓂ ᑖᒃᑯᐊ ᐊᔪᕈᑕᐅᖃᑦᑕᖅᑐᐃᑦ 
ᓇᒻᒥᓂᖃᖅᐸᑦᑐᓄᑦ ᑖᒃᑯᐊ ᐆᑦᑐᕈᑕᐅᓐᖑᓱᒻᒪᑕ ᑕᒫᓂ ᐊᒡᒋᖅᑐᒥᑦ ᐅᐱᕐᖓᔅᓵᖅ, 2006, ᑭᓯᐊᓂ 
ᐅᑕᖅᑭᓂᖅᑎᓐᓂ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᑎᒋᐊᖃᑦᑕᓂᐊᖅᑲᒃᑲ ᖃᓄᐃᑉᐸᓪᓕᐊᒻᒪᖔᖅ ᑕᒪᑐᒪ 
ᐊᐅᓚᓂᖓ. ᖁᔭᓐᓇᒦᒃ ᐅᖃᖅᑏ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓰᑦ. ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 032 - 2(3): ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᑎᒃ ᐃᓕᓐᓂᐊᖅᓯᓐᓈᑦ ᐱᓕᕆᐊᖅ 

(ᓯᒪᐃᓚᒃ) 
ᓯᒪᐃᓚᒃ (ᑐᓵᔨᑎᒍᑦ): ᒪᑦᓇ ᐅᖃᖅᑎᑦᑎᔨ. ᖁᕕᐊᓱᑉᐳᖓ ᑐᓴᖅᑎᑦᑎᔪᒪᒐᒪ ᒪᓕᒐᓕᐅᖅᑎᐅᖃᑎᓐᓂᑦ ᐱᖓᓱᓄᑦ 
ᐊᕐᕌᒎᓕᖅᑐᓄᑦ ᑮᓇᐅᔭᓕᕆᔨᔅᓴᓂᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᑖᓚᐅᖅᓯᒪᒐᑦᑕ. ᑖᒃᑯᐊ ᐋᖅᑭᑦᑕᐅᓯᒪᔪᑦ 
ᐃᖅᑲᓇᐃᔭᖅᓯᓈᕐᓗᑎᒃ ᐱᓕᒻᒪᓴᖅᑕᐅᓂᐊᕐᒪᑕ ᑮᓇᐅᔭᓕᕆᓂᕐᒥᑦ ᓄᓇᑖᖃᑕᐅᓯᒪᔪᑦ ᓄᓇᕗᒻᒥ. ᐊᒻᒪᓗ ᑖᒃᑯᐊ 
ᖁᕝᕙᓯᓐᓂᖅᓴᓄᑦ ᐃᖅᑲᓇᐃᔮᖑᐃᓐᓇᕈᓇᖅᑐᓄᑦ ᐃᓕᐅᖅᑲᕈᓐᓇᕐᓂᐊᕐᒪᑕ. 
 
ᖁᕕᐊᓱᑦᑐᕐᔪᐊᒻᒪᕆᐊᓘᔪᖓ ᐊᑦᑑᕙ 2005 ᐃᓱᐊᓂ ᐱᒋᐊᕐᓗᒍ ᑮᓇᐅᔭᓕᕆᔨᒃᑯᑦ ᑕᓪᓕᒪᓂᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑎᖃᖅᑐᑦ ᐱᔭᕇᖅᓯᓯᒪᓕᖅᑐᓂᑦ ᐊᒻᒪᓗ ᐃᖅᑲᓇᐃᔮᓪᓚᕆᓐᓄᑦ ᐃᓕᐅᖅᑲᖅᑕᐅᓂᐊᓕᖅᑐᓂᑦ. 
 
ᖁᕕᐊᓱᑦᑐᖓ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕌᓂᑦᑎᑦᑎᓯᒪᓕᕐᒪᑕ ᐅᑯᓂᖓ:  
 
ᑕᐃᕕᑎ ᐊᕐᓇᑦᓯᐊᖅ ᐃᓪᓗᓕᒻᒥᐅᑕᖅ;  
ᐅᓖᐱᑲ ᓵᒪᓐᓴᓐ ᐃᖃᓗᒻᒥᐅᑕᖅ;  
ᕗᕌᓐᓴᔅ ᕼᐊᓐᑦ ᐃᖃᓗᒻᒥᐅᑕᖅ;  
ᐋᓂ ᔪᐊᓂ ᐃᖃᓗᒻᒥᐅᑕᖅ;  
ᔨᐅᕆ ᐱᓕᑉᔅ ᐃᖃᓗᒻᒥᐅᑕᖅ.  
 
ᐅᖃᖅᑏ, ᒪᑐᐃᓯᒋᐊᓕᕐᓗᖓ ᐊᖏᔪᖅᑲᐅᑎᒋᔭᐅᔪᑦ ᑮᓇᐅᔭᓕᕆᔨᒃᑯᓐᓄᑦ ᖁᔭᓐᓇᒦᕈᒪᔭᒃᑲ ᐋᖅᑭᔅᓱᐃᓚᐅᕐᒪᑕ 
ᐃᖏᕐᕋᑎᑦᑎᒪᐅᕐᒪᑕᓗ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓂᐊᖅᑐᓂᑦ. ᑖᒃᑯᐊ ᑐᕌᖓᒻᒪᑕ ᓄᓇᑖᖃᑕᐅᓯᒪᔪᓄᑦ ᐊᒻᒪᓗ 
ᒐᕙᒪᒃᑯᑦ ᑐᒑᕋᒋᔭᖏᑦ ᐃᓛᒃᑯᑦ ᓈᓴᐅᑎᓕᒃ 23 ᒪᓕᓪᓗᒍ ᐊᓐᖑᑎᔭᐅᓂᐊᓕᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᔅᓴᖏᑦ. ᐲᑯ. 

ᐊᖓᔪᖅᑳᑉ ᐅᖃᐅᓯᖓ 033 - 2(3): ᑲᓇᑕᒥ-ᓄᓇᕗᒻᒥ ᒐᕙᒪᒃᑯᑦ ᐋᔨᖃᑎᒌᓐᓂᖓ ᐃᓕᓐᓂᐊᓕᓵᖅᑐᓄᑦ 

ᐊᒻᒪᓗ ᐊᐃᕆᕕᓕᕆᓂᕐᒧᑦ (ᐲᑯ)  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ. ᐅᓪᓗᒥ ᓇᖏᖅᓯᕗᖓ ᓄᓇᕐᔪᐊᓕᒫᒥᑦ 
ᓱᕈᓯᓕᕆᓂᖅ ᐸᐃᕆᕕᓕᕆᓂᕐᓗ ᖃᓄᖅ ᐱᕙᓪᓕᐊᓂᖓ ᐅᖃᐅᓯᕆᔪᒪᓪᓗᒍ.  
 
ᑖᒃᑯᐊ ᑐᕌᒐᖃᖅᑎᑕᐅᓯᒪᔪᑦ ᐃᓕᑉᐸᓪᓕᐊᔪᓐᓇᓐᓂᐊᕐᒪᑕ ᐱᕙᓪᓕᐊᔾᔪᑕᐅᔪᓐᓇᕐᓂᐊᕐᒪᑕᓗ 
ᐃᓕᓐᓂᐊᕐᕕᓕᐊᕈᓐᓇᖏᑦᑐᑦ ᓱᓕ ᓱᕈᓯᐅᓂᖏᑦ ᐱᔾᔪᑎᖏᓪᓗᒋᑦ ᐊᒻᒪᓗ ᐃᓚᒋᔭᐅᖃᑕᐅᔪᓐᓇᕐᓂᖏᑦ ᕿᑐᕐᖓᓖᑦ 
ᐃᖅᑲᓇᐃᔮᖃᕐᓂᒃᑯᑦ ᐃᓕᓐᓂᐊᖅᑎᑦᑎᓪᓗ. ᓄᓇᕗᑦ ᑕᐃᒫᑐᐃᓐᓇᖅ ᑲᓇᑕᒥᐅᑕᐅᖃᑎᖏᑦ ᒪᓕᑦᑐᓂᔾᔪᒃ 
ᐃᑲᔪᖅᓱᑦᓯᐊᖅᑐᖅ ᑐᓐᖓᕕᒋᔭᐅᔪᓄᑦ ᑐᕌᒐᔅᓴᓕᐊᕆᔭᐅᓯᒪᔪᓂᑦ ᑕᒃᑯᓄᖓ ᐊᒻᒪᓗ ᐃᓚᐅᖃᑕᐅᑦᑎᐊᕈᒪᓪᓗᑎᒃ.  
 
ᑲᓇᑕᓕᒫᒥ ᐸᐃᕆᕕᓕᕆᓂᖅ ᐊᑕᐅᓯᕐᒥᑦ ᑐᕌᒐᖃᖅᐳᖅ ᐊᒻᒪᓗ ᐃᓕᓴᖅᓯᓯᒪᔭᕆᐊᖃᖅᑐᑕ ᐃᓄᒃ ᐊᑕᐅᓯᕐᒧᑦ 
ᐋᖅᑭᑦᑕᐅᓯᒪᔪᖅ ᑮᓇᐅᔭᖅᑖᖅᑎᑕᐅᖃᑦᑕᕐᓂᖅ ᐱᐅᓐᖏᒻᒪᑦ, ᑭᖑᕙᖅᑎᑕᐅᔪᒻᒪᕆᐅᒐᔭᖃᑦᑕ 
ᐃᓄᒋᐊᓐᖏᓗᐊᕐᓂᖅᐳᑦ ᐱᔾᔪᑎᒋᓪᓗᒍ. ᐋᔩᖃᑎᒌᓐᓂᒃᑯᑦ ᐅᖃᖃᑎᒌᖃᑎᒋᖃᑦᑕᖅᑕᕗᑦ 
ᑲᑎᒪᖃᑎᒋᖃᑦᑕᖅᓯᒪᓪᓗᑎᒍᓗ ᐊᖓᔪᖅᑳᖅ ᑐᕋᐃᑕᓐ ᐊᒻᒪᓗ ᑲᓇᑕᐅᑉ ᐊᖏᔪᖅᑳᒻᒪᕆᖓ.  
 
ᐅᑭᐅᖅᑕᖅᑐᒥᐅᑦ ᒐᕙᒪᖃᕐᕖᑦ ᐱᖓᓱᑦ ᑐᒃᓯᕌᖃᖅᑐᑦ $2-ᒥᓕᐊᓂᑦ ᐊᑐᓂᑦ ᐱᔭᐅᓂᐊᖅᑐᓂᑦ. ᐊᐃᑦᑖᕈᓱᑉᐳᖓ 
ᑲᓇᑕᐅᑉ ᒐᕙᒪᒃᑯᖏᑦ ᐋᒃᑳᖏᓐᓇᕐᒪᑕ ᑕᒪᑐᒥᖓ ᐱᔪᒪᔭᕋᓗᐊᑦᑎᓐᓂᑦ ᐊᒻᒪᓗ ᐃᓄᐃᑦ 
ᐃᓚᐅᑎᑕᐅᓐᖏᓐᓂᖏᓐᓂᑦ, ᖃᓪᓗᓈᖑᓐᖏᑦᑐᓄᑦ ᑐᕌᖓᑎᑦᑎᓕᕌᖓᑕ ᑮᓇᐅᔭᓂᑦ ᐃᖅᑭᓕᓐᓄᑦ 
ᑐᕌᖅᑎᑕᐅᑐᐃᓐᓇᖃᑦᑕᕐᒪᑕ ᑕᒪᒃᑯᓂᖓ ᐱᒋᐊᖅᑎᑦᑎᓕᕌᖓᒥᓐ. 
 
ᑖᒃᑯᐊ ᒐᕙᒪᒃᑯᑦ ᐊᖏᑐᐃᓐᓇᔾᔮᓐᖏᑦᑐᑦ, ᐋᒃᑳᖏᓐᓇᕐᓂᐊᖅᑐᑎᓪᖢ ᐃᓚᐃᓐᓈᖅᑕᐅᔪᒪᓐᖏᓐᓇᑦᑕ ᐃᓄᑦᑎᒍᑦ. 
ᖃᓪᓗᓈᖑᓐᖏᑦᑐᑦ ᑮᓇᐅᔭᖅᑖᖅᑎᑕᐅᓂᖏᑦ ᐱᔾᔪᑕᐅᓕᕋᐃᒻᒪᑕ ᐃᓚᐅᑎᑕᐅᖃᑦᑕᖏᓐᓂᕗᑦ.  
 
ᐃᑲᔪᖅᓱᖅᑕᐅᔪᒪᓂᐊᖅᑐᒍᑦ ᑕᐃᒪᐃᑦᑐᓄᑦ ᑐᕌᖓᔪᓂᑦ ᑮᓇᐅᔭᖅᑖᕈᒪᓂᐊᖅᑐᑎᒃᑯ ᐱᒍᒪᔭᑦᑎᓐᓄᑦ 
ᑭᓐᖒᒪᔭᑦᑎᓄᓪᓗ ᐊᖑᑎᔪᒪᓇᔭᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 2(3): ᐃᖅᑲᓇᐃᔭᖅᑏᑦ ᖁᑦᑎᑦᑐᒦᑦᑐᑦ ᐊᓯᓐᖑᖅᓴᕋᐃᓗᐊᕐᓂᖏᓐ 

(ᑰᓕ) 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᐅᓇ ᓂᑉᓕᕈᑎᒋᔪᒪᓪᓗᒍ ᐃᓱᒫᓗᒋᔭᕆᐊᖃᖅᑰᖅᑕᕗᑦ ᒐᕙᒪᒃᑯᓐᓄᑦ.  

ᐅᖃᖅᑏ, ᓄᓇᕗᑦ ᐊᑯᓂᐅᓗᐊᓐᖏᑦᑐᖅ ᒫᓐᓇ ᓲᕐᓗ ᓴᖅᑭᓯᒪᒻᒪᑦ ᓴᖅᑭᓯᒪᒻᒪᑦ ᑭᓯᐊᓂ ᑕᐃᑲᓐᖓᑦ ᓴᖅᑭᕐᒪᑦ 99-
ᖑᑎᓪᓗᒍ ᑕᑯᓯᒪᒐᑦᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓗᐊᖅᑐᒥᑦ ᑕᒪᒃᑯᐊ ᖁᑦᑎᑦᑐᒦᑦᑐᑦ 
ᐊᓯᓐᖑᖅᓴᕋᐃᓗᐊᕐᓂᖏᓐᓄ.  
 
ᐅᖃᖅᑏ, ᑕᐃᔅᓱᒪᓂ ᐱᒋᐊᕐᒪᑦ ᑖᒃᑯᐊ ᐊᖓᔪᖅᑳᖑᔪᕕᓃᑦ, ᐊᖓᔪᖅᑳᑦ ᑐᖏᓕᐊ ᑎᓕᔭᐅᓚᐅᖅᓯᒪᔪᖅ 99-ᒥ 
ᑕᒪᕐᒥᑲᓴᑦᑎᐊᖅ ᐊᓯᓐᖑᖅᓯᒪᓕᕐᒪᑕ ᒫᓐᓇᒧᑦ ᑎᑭᑦᖢᒍ.  
 
(ᑐᓵᔨᑎᒍᑦ): ᐅᖃᖅᑏ, ᐅᕙᖓᑑᓐᖏᓐᓇᒪ ᑕᐸᐃᓚᐅᕋᒪ ᐃᑉᐸᔅᓴᖅ ᐅᖃᖅᑐᖃᕐᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᑕ ᑐᖏᓕᐊ ᓄᖅᑲᕐᒥᒻᒪᒡᒎᖅ.  
 
ᑖᒃᑯᐊ ᕿᒥᕐᕈᓇᖅᖢᒋᑦ ᑕᕝᕗᖓ ᐃᖅᑲᓇᐃᔮᖃᖃᑦᑕᓚᐅᖅᓯᒪᔪᑦ 1999-ᒥᓂᑦ ᑕᓪᓕᒪᑦ ᑐᖔᓂᐅᓐᖏᑦᑐᑦ ᑕᕝᕙᓂ 
ᐃᓕᓯᒪᔪᒥᓂᐅᓕᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓᓄᑦ. ᑕᐃᒪᐃᑦᑑᒻᒪᑦ 
ᐃᓕᓯᒪᑐᐃᓐᓇᖃᑦᑕᖅᑐᑦ ᐊᕐᕌᒎᑉ ᓇᑉᐸᖓᓄᓗᑦ. 
 
ᐅᖃᖅᑏ, ᐸᓖᓯᒃᑯᑦ ᐊᑯᓂᐅᓂᒃᓴᖅ ᓄᓇᒥ ᐊᑕᐅᓯᕐᒦᖃᑦᑕᖅᑐᑦ ᓄᓇᓖᑦ ᑕᐃᒃᑯᐊ ᑭᒡᒐᖅᑐᖅᑕᓂᑦ 
ᖃᐅᔨᖃᑦᑕᕐᒪᔾᔪᒃ ᐅᖓᑖᓄᑦ ᑭᓯᐊᓂ ᐃᓕᓯᒪᓪᓗᑎᒃ ᖃᐅᔨᒪᓕᖃᑦᑕᕐᒪᒋᑦ ᓄᓇᖅᑲᑎᓂ. ᐅᖃᖅᑏ, ᐱᓕᕆᕝᕕᒃᐳᑦ 
ᐱᔨᑦᑎᑦᑎᐊᕐᓂᐊᕈᑎᒃ ᑕᖅᑲᒃᑯᓄᖓ ᐊᑯᓂᐅᓂᖅᓴᖅ ᑕᒪᒃᑯᐊ ᐊᖓᔪᖅᑲᐅᑎᓄᑦ ᐃᓕᐅᖃᖅᑕᐅᓯᒪᔪᑦ 
ᐃᓕᓯᒪᖃᑦᑕᕆᐊᓖᑦ. ᒪᓕᒐᓕᐅᖅᑎᐅᓪᓗᑕᓗ ᐃᑲᔪᓪᓚᕆᒋᐊᖃᖅᑐᒍᑦ ᐊᓯᔾᔨᖅᑕᓗᐊᖏᑦᑐᓂᒃ 
ᐃᖅᑲᓇᐃᔭᖅᑎᖃᕐᓂᐊᕋᑦᑕ ᐱᓗᐊᕐᓗᒋᑦ ᑕᐃᒃᑯᐊ ᐊᖓᔪᖅᑲᐅᑎᓄᑦ ᐃᓕᐅᖅᑲᖅᓯᒪᔪ.  
 
ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᑐᐃᓐᓇᐅᖏᑦᑐᐊᓘᖕᒪᑦ ᑕᐃᒃᑯᐊ ᐊᖓᔪᖅᑲᐅᑏᑦ 
ᐅᔾᔨᕈᓯᑦᑎᐊᕐᓂᖅᓴᐅᓕᕆᐊᖃᖅᑐᑦ ᐱᖅᑯᓯᑦᑎᓐᓂᑦ ᐊᔾᔨᐅᖏᑦᑑᓂᑦᑎᓐᓂᒃᓗ.  
 
ᐅᖃᖅᑏ ᑖᒃᑯᐊ ᓄᖅᑲᖅᑕᓗᐊᖅᑎᓪᓗᒋᑦ ᐃᑲᔪᕐᓂᖃᖏᑦᑐᖅ ᐃᖅᑲᓇᐃᔮᕆᔭᕆᐊᖃᖅᑕᖏᑦ ᐃᓱᒪᒋᓪᓗᒋᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 2(3): ᓄᓇᕗᒻᒥ ᓯᕗᓪᓕᕐᐹᖅ ᐅᔭᕋᓐᓂᐊᕐᕕ ᑎᓯᔪᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ) : ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ ᐅᓪᓗᒥ ᐅᖃᕈᓐᓇᕋᒪ ᑲᑎᒪᕕᐅᑉ ᐃᓗᐊᓄᑦ. 
ᐱᓇᓱᐊᕈᓯᑐᐃᓐᓇᐅᓕᕐᒪᑕ ᐅᒃᑯᐃᖅᑕᐅᓂᐊᖅᑎᓪᓗᒍ 2006 ᓄᓇᕘᒻᒥ ᑖᓐᓇ ᐅᔭᕋᖕᓂᐊᕐᕕᒃ Tihara-ᑯᓐᓄᑦ 
ᓇᖕᒥᓂᕆᔭᐅᔪᖅ.  
 
ᐅᖃᖅᑏ, ᓂᕈᐊᖅᑎᒋᓯᒪᔭᒃᑲ ᒪᑐᐃᖅᓯᖁᔨᑦᓯᐊᖅᐳᑦ ᑖᔅᓱᒥᖓ ᐅᔭᕋᖕᓂᐊᕐᕕᐅᓂᐊᖅᑐᒥ. ᓄᓇᕘᒥᐅᑕᐅᔪᑦ 
ᑕᐃᒪᓐᓇ ᐅᓪᓗᖃᑦᓯᐊᕈᓐᓇᖁᓪᓗᒋᑦ ᑕᒪᒃᑯᐊ ᕿᑎᕐᒥᐅᓂᑦ ᐱᓗᐊᖅᑐᒥᑦ ᓄᓇᓖᑦ. ᐅᖃᖅᑏ, 
ᐅᖃᐅᓯᖃᖃᑦᑕᖅᓯᒪᒐᒪ ᑲᑎᒪᕕᐅᑉ ᐃᓗᐊᓄᑦ ᑕᐃᒪᓐᓇ ᐅᔭᕋᖕᓂᐊᕐᕕᒃᑖᕋᔭᕐᓂᖏᓐᓄᑦ ᑎᓯᔪᓂᒃ. ᑕᐃᒪᓐᓇ 
ᑕᒪᒃᑯᐊ ᐱᓕᕆᑦᓯᐊᖅᑎᑦᓯᖃᑦᑕᕐᒪᑕ ᑕᐃᒪᓐᓇᓗ ᐱᓕᕆᖃᑦᑕᐃᓐᓇᖅᖢᑎᒃ ᒪᑐᓯᒪᓕᖅᑎᓪᓗᒍ  

ᑕᒪᓐᓇ ᐊᒃᓱᕉᑎᒋᔭᐅᒻᒪᕆᖕᒪᑦ ᑕᐃᒪᓐᓇᑦᓯᐅᕐᓂᖅ ᑕᐃᒪᓐᓇ Hong Kong-ᒥᐅᑕᐅᔪᖅ ᑕᐃᒪᓐᓇ 
ᐃᓚᐅᖃᑦᑕᖅᖢᑎᒃ Israel-ᒥᐅᑕᔪᓪᓗ. 
 
ᐊᒻᒪᓗᑦᑕᐅᖅ ᖁᕕᐊᓱᒃᐳᖓ ᑲᑎᒪᕕᐅᑉ ᐃᓗᐊᓂ ᐅᖃᕈᓐᓇᕋᒪ ᕿᑎᕐᒥᐅᓂ ᓇᖕᒥᓂᕆᔭᐅᔪᖅ ᑲᒻᐸᓂᐅᔪᖅ 
ᑕᒪᓐᓇ ᐱᓕᕆᔭᐅᒻᒪᕆᖕᒪᑦ ᓯᕗᓪᓕᖅᐹᒥᒃ. ᑕᐃᒪᓐᓇᓗ ᑲᓐᑐᕌᖃᕐᓂᐊᖅᖢᑎᒃ Diamond International 
Canada-ᒥᒃ.  
 
ᑖᒃᑯᐊ Diamond International Canada-ᒥ ᐃᒪᓐᓇ ᓵᓚᒃᓴᐅᓯᑎᖃᖃᑕᐅᖃᑦᑕᕐᒪᑕ ᓯᓚᖅᔪᐊᕐᒥᐅᑕᐅᔪᓄᑦ 
ᑳᓐᑐᕌᖃᑎᑲᖅᖢᑎᒃ. ᐅᖃᖅᑏ, ᕿᑎᕐᒥᐅᒃ ᑯᐊᐳᕋᐃᓴᒃᑯᖏᑦ ᐱᓕᕆᔨᐅᖃᑕᐅᖕᒪᑕ ᓇᖕᒥᓂᖃᖃᑕᐅᓪᓗᑎᒃ 
ᑖᔅᓱᒥᖓ ᑲᒻᐸᓂᒥᒃ.  
 
ᐅᖃᖅᑏ, ᑕᒪᓐᓇ ᐱᔅᓂᓯᖃᖃᑕᐅᓂᖏᑦ ᑕᒪᑐᒪ ᒥᒃᓵᓄᒃ Whitehorse-ᒥ ᑲᑎᒪᓚᐅᖅᓯᒪᖕᒪᑕ 1997ᓂ 
Diamond-ᑕᖃᓚᐅᖏᑎᓪᓗᒍᓘᓐᓃ ᑲᓇᑕᒥ. ᐅᓪᓗᒥᐅᓕᖅᑐᖅ Diamond International Canada-ᑯᑦ ᐃᒪᓐᓇ 
ᑳᓐᑐᕌᖃᖃᑦᑕᖅᐳᑦ XXX?? Divex, Snap Lake, ᐊᒻᒪᓗ Tahara ᐅᔭᕋᖕᓂᐊᕐᕕᒃᑯᖏᓐᓂᑦ, ᐅᑭᐅᖅᑕᖅᑐᒦᑦᑐᑦ 
ᑕᒪᕐᒥᒃ.  
 
ᐅᖃᖅᑏ, ᑲᑎᒪᔨᐅᔪᑦ ᑕᐃᒪᓐᓇ ᐅᐱᖃᑎᒋᔪᒪᔭᒃᑲ ᕿᑎᕐᒥᐅᑦ ᑯᐊᐳᕋᐃᓴᒃᑯᖏᓐᓂ ᐱᓕᕆᖃᑎᖏᓐᓄᓪᓗ XXX?? 
ᐊᒻᒪᓗ XXXX Enterprise-ᑯᓐᓂᑦ ᓄᓇᑦᓯᐊᕐᒥ ᐊᒻᒪᓗ WWW International Diamonds Ltd.-ᑯᐃᓐ 
ᓄᓇᖓᓂᑦ ᖁᔭᓱᑦᑎᐊᖅᓯᒪᖕᒪᑕ ᑲᒻᐸᓂᖓ Diamond International Canada Ltd.-ᑯᑦ.  
 
ᐅᖃᖅᑏ, ᐱᕙᓪᓕᐊᓂᖃᕈᒪᕗᒍ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ : ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 2(3): ᑎᑎᖅᑲᖅ ᑲᓇᑕᒥ ᓈᓚᐅᓯᓕᕆᔨᒃᑯᑦ ᑕᓚᕕᓴᓕᕆᔨᒃᑯᓐᓄᓪᓗ 

ᑲᑎᒪᔨᖏᓐᓄᑦ - ᐅᖄᓚᐅᑎᒃᑯᑦ ᓈᓴᐅᑎᖏᑦ ᑕᑯᑦᓴᐅᑎᑕᐅᓂᖏᑦ ᐱᔨᑦᑎᖅᑕᐅᔪᑦ ᐅᖅᓱᖅᑑᒥ 
(ᐊᒡᓗᑳᖅ) 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ) : ᖁᔭᓐᓇᒥᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᑎᑎᕋᓵᓚᐅᕋᒪ ᑕᐃᒃᑯᓄᖓ 
ᑲᓇᑕᒥ ᓈᓚᐅᓯᓕᕆᔨᒃᑯᓐᓄᑦ ᑕᓚᕕᓴᓕᕆᔨᒃᑯᓐᓄᓪᓗ ᑲᑎᒪᔨᖏᓐᓄᑦ. ᑕᐃᒃᑯᐊ ᐅᖅᓱᖅᑑᒥ ᐱᔾᔪᑎᒋᓪᓗᒋᑦ 
ᐱᒍᒪᓯᒪᔭᖏᑦ.  
 
ᑖᒃᑯᐊᓗ ᑎᑎᖅᑲᐃᑦ ᓄᓇᓕᖕᓃᓐᖔᖅᑐᑦ ᕼᐊᒻᓚᒃᑯᓐᓂᓪᓗ ᐱᔭᐅᓯᒪᒋᓪᓗᑎᒃ ᑕᐃᒃᑯᓄᖓ 
ᐅᖅᓱᖅᑑᒥᐅᓃᓐᖔᖅᑐᑦ ᐊᕐᕌᓂᐅᓚᐅᖅᑐᖅ ᑖᒃᑯᐊ CRTC-ᑯᑦ ᓲᕐᓗ NorthwesTel-ᑯᑦ ᑕᐃᒪᓐᓇ 
ᕿᐱᓗᓚᐅᖅᓯᒪᖕᒪᑕ ᑕᐃᔅᓱᒪᓂ CRTC-ᑯᑦ ᑲᑎᒪᔨᖏᑦ ᑮᓇᐅᔭᓂᒎᖅ ᐊᑐᓗᐊᕐᓂᐊᕐᒪᑕ ᑖᒃᑯᐊ Northwestel-ᑯᑦ 
ᑕᐃᒪᓐᓇ ᐱᔨᑦᑎᕋᐅᑎᖃᕈᑎᒃ  
 
ᑕᐃᒪᓐᓇᐃᑦᑐᑦ ᐱᔨᑦᓯᕋᐅᑏᑦ ᓄᓇᓕᕋᓛᕐᒥᐅᑕᐅᔪᓄᑦ ᓲᕐᓗ ᐊᑐᖅᑕᐅᖃᑦᑕᕋᓗᐊᕐᒪᑕ ᑲᓇᑕᒥ. ᑕᐃᒪ, ᐃᒪᓐᓇ 
ᐊᔾᔨᒌᒃᑎᑕᐅᒍᓐᓃᕐᒥᒐᑦᑕ ᑖᒃᑯᐊ ᓂᕈᐊᖅᑎᒃᑲᓗ ᐅᖄᓚᓗᖃᑦᑕᖅᓯᒪᖕᒪᑕ ᐅᕙᓐᓄᑦ ᐅᖃᐱᓗᒃᖢᑎᒃ 
ᐃᓱᒫᓗᒍᑎᖃᖅᖢᑎᒃᓗ ᑕᐃᒪᓐᓇ ᑲᒪᒋᔭᐅᑦᑎᐊᖃᑦᑕᖏᓐᓄᑦ ᐊᒻᒪᓗ ᐅᖃᓗᒃᕕᐅᕐᓘᑎᖃᑦᑕᕐᓂᖏᓐᓄᑦ 
ᓇᑭᑐᐃᓐᓇᖅ ᐅᓪᓗᓕᒫ ᐅᓐᓄᒃᑯᓪᓗ.  

ᐊᒻᒪᓗᑦᑕᐅᖅ ᑕᒪᓐᓇᑦᑕᐅᖅ ᐃᑉᐱᒋᓯᒪᓪᓗᒍ ᐊᐃᑦᑖᖑᒐᓗᐊᖅᐳᖅ. ᑕᐃᒪᓐᓇᐃᑦᑐᒥᒃ ᑕᑯᒃᓴᐅᖃᑦᑕᕐᓂᖏᑦ ᑭᒃᑯᑦ 
ᐅᖄᓚᒐᓗᐊᕐᒪᖔᑕ ᐱᑕᖃᖏᓪᓗᓂ ᐸᓖᓯᒃᑯᑦ ᑕᐃᒪᓐᓇᐃᑦᑐᓂᒃ ᓲᕐᓗ ᐅᖃᓘᑎᑦᑎᓐᓄᑦ ᐃᓕᓯᒋᐊᖃᖃᑦᑕᕐᒪᑕ.  
 
ᐅᑉᐱᕈᓱᒃᑲᒪ, ᐅᖃᖅᑏ, ᐸᓖᓯᒃᑯᓐᓂᑦ ᑕᐃᒪᓐᓇ ᖃᐅᔨᓴᖅᑎᖏᖔᕐᓗᒋᑦ ᐊᓯᖏᓐᓂᒃ 
ᐱᓕᕆᐊᖃᕈᓐᓇᑦᓯᐊᖔᕋᓗᐊᕐᒪᑕ ᐱᒻᒪᕆᐅᔪᓂᒃ. ᑕᒪᓐᓇ ᖃᐅᔨᓴᖅᑕᐅᖃᑦᑕᕐᒪᑕ ᓇᑭᓐᖔᖃᑦᑕᒪᖔᑕ ᑖᒃᑯᐊ 
ᐅᖄᓚᔪᑦ ᐸᓖᓯᒃᑯᓐᓄᑦ ᑲᒪᒋᔭᐅᔪᑦ ᐊᑯᓂᐊᓗᓪᓗ ᐱᓕᕆᐊᕆᔭᐅᖃᑦᑕᖅᖢᑎᒃ. ᐸᓖᓯᒃᑯᓄᓪᓗ ᐃᓄᐃᑦ 
ᐱᓕᕆᖃᑎᖃᕆᐊᖃᖃᑦᑕᖅᖢᑎᒃ ᓲᕐᓗ 20-ᑎᐅᖃᑦᑕᖅᑐᑎᒃ ᐃᓛᓐᓂᒃᑯᑦ.  
 
ᑕᒪᒃᑯᐊ ᑕᑯᒃᓴᐅᖃᑦᑕᕐᓂᖏᑦ ᐅᖄᓚᔪᑦ ᐱᓂᕐᓘᑕᐅᒻᒪᑕ ᓇᓗᓇᐃᕈᑕᐅᓪᓗᑎᓪᓗ ᑭᒃᑯᑦ ᐅᖄᓚᓪᓘᑎᖃᑦᑕᕐᒪᖔᑕ.  
ᑎᓕᐅᖅᐸᒃᑲ CRTC-ᑯᑦ ᐊᒻᒪᓗ NorthwesTel-ᑯᑦ ᑖᒃᓱᒥᖓ ᐃᓱᒪᔅᓴᖅᓯᐅᒃᑲᓂᖁᓪᓗᒋᑦ.  
 
ᑕᐃᒪᓐᓇᐃᑦᑐᓂᒃ ᑕᑯᒃᓴᐅᔪᒥᓐ ᑭᒃᑯᑦ ᐅᑳᓚᒻᒪᖔᑕ ᑕᐃᒪᓐᓇᐃᑦᑐᓂᒃ ᐃᓕᐅᖅᑲᐃᖁᓪᓗᒋᑦ ᐅᖄᓚᐅᑎᖏᓐᓄᑦ. 
ᖁᔭᓐᓇᒦ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 2(3): ᓯᓚᓐᓂᐊᓂᕐᒧᑦ ᐱᔨᑦᑎᖅᑕᑦ ᓄᓇᕘᒥ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᐃᓛᒃ ᖃᐅᔨᒪᔭᐃᓐᓇᐅᒐᓗᐊᖅ 
ᒪᓕᒐᓕᐅᖅᑎᐅᖃᑎᓐᓂᒃ. ᐸᖕᓂᖅᑑᖅ ᐊᓄᕌᒃᑲᓪᓚᕆᐅᖃᑕᐅᒻᒪᑦ ᐊᓄᕌᖅᑎᓪᓗᒍ. ᑕᐃᒃᑯᐊ ᑐᕚᖑᕙᑦᑐᑦ ᓯᓚᐅᑉ 
ᖃᓄᐃᓐᓂᕆᓛᖅᑕᖓᓄᑦ ᑕᒫᓂ ᓄᓇᕘᑦ ᐃᓗᐊᓂ, ᓄᓇᑦᑎᓐᓂ ᐊᒻᒪᑦᑕᐅᖅ ᐃᒪᑦᑎᓐᓂ 
ᐋᖅᑭᒋᐊᖅᕕᖃᑲᓂᑦᑎᐊᕐᕋᓗᐊᕐᒪᑕ.  
 
ᐊᕐᕌᓂ, ᐃᓛᒃ, ᑖᕗᖓ ᐃᐊᑦᒪᑕᒧᑦ ᐅᖄᓚᑲᑕᕈᓘᔭᕋᒪ, ᑕᐃᒃᑯᐊ ᐸᖕᓂᖅᑑᑉ ᓯᓚᑖᓂ, ᐃᒪᐅᑉ ᒥᒃᓵᓄᑦ, 
ᖃᓄᐃᓛᕐᒪᖔᖅ ᓯᓚ ᐅᐃᒍᔭᐅᓚᐅᖅᓯᒪᒐᓗᐊᖓᑦ ᑕᖅᑭᒥ ᑭᓯᐊᓂ ᑐᑭᓯᓚᐅᖅᓯᒪᒐᒪ ᑕᐃᑲᓂ. ᑖᒃᑯᐊᒎᖅ 
ᒐᕙᒪᑐᖃᒃᑯᑦ ᑕᒫᓂ ᐅᑭᐅᖅᑕᖅᑐᒥ ᓄᖅᑲᑎᑦᑎᖃᑦᑕᕐᖓᑕ ᐃᒪᐅᑉ ᒥᒃᓵᓄᑦ ᓯᓚᓐᓂᐊᕐᕈᒻᒥᒃ, ᑖᒃᑯᐊ ᐅᒥᐊᖅᔪᐊᑦ 
ᐊᐅᓚᓂᐊᕈᓐᓃᕋᐃᒻᒪᑕ. 
 
ᐅᖃᖅᑏ, ᑕᒪᓐᓇ ᐃᓱᒫᓗᓇᓪᓚᕆᒻᒪᑦ ᐊᓯᕙᑦᑎᖁᑎᑦᑎᓐᓄᑦ. ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒃᑲ ᐃᓛᒃ 
ᖃᐅᔨᓯᒪᔪᐃᓐᓇᐅᕙᓗᖃᑦᑕᖅᑐᑦ ᖃᖓᒃᑯ ᓯᑯᓇᓵᖃᑦᑕᕐᓂᖓᓂᒃ. ᓯᑯᓇᓵᖅᑎᓪᓗᒍ ᐅᒥᐊᖅᑐᖅᑎᕗᑦ 
ᐅᒥᐊᖅᑐᐃᓐᓇᖃᑦᑕᕐᒪᑕ ᓂᕿᒃᓴᖅᓯᐅᕈᔾᔨᓪᓗᑎᒃ ᑕᐃᒫᑭᓯᐊᓂᐅᒻᒪᑦ. ᑖᒃᑯᐊ ᐃᓱᒪᒋᔭᐅᖏᓗᐊᕐᓂᖏᑦ 
ᐊᓯᕙᖅᑎᑦᑕ ᐊᑦᑕᓇᖅᑐᒦᑎᑕᐅᓕᕐᓂᖏᑦ ᑐᕚᖃᖃᑦᑕᓕᖅᑎᓪᓗᒋᑦ ᓯᓚᐅᑉ ᖃᓄᐃᓐᓂᐊᕐᓂᖓᓂᒃ. ᑕᕝᕘᓇ 
ᐅᖄᓚᐅᑎᒃᑯᑦ ᐃᓱᒫᓗᓇᓪᓚᕆᒻᒪᑦ.  
 
ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᐃᒃᑯᐊ ᑭᒡᒐᑐᕐᓗᒋᑦ ᐸᖕᓂᖅᑑᕐᒥᐅᑦ, ᑕᒪᑐᒥᖓ ᐃᓛᒃ ᐃᓇᒍᒪᓪᓗᒋᑦ 
ᑐᓴᖅᑎᑦᑎᖃᑎᒌᐊᖃᓕᕋᑦᑕ ᒫᓂ ᐅᑭᐅᖅᑕᖅᑐᒥ ᐊᓯᕙᖅᑐᖁᑎᕗᑦ ᐊᑦᑕᓇᖅᑐᒦᖏᑲᓐᓂᕈᓐᓇᕐᓂᖓᓂᑦ 
ᐆᑦᑐᑲᓐᓂᕆᐊᖃᓕᕋᑦᑕ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 2(3): ᐃᖃᓗᓐᓂ ᓂᔾᔭᐅᓯᔭᖅᑏᑦ ᑎᒥᖓᑦ, ᑳᐱᕐᕕᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᑲᑎᒪᔨᐅᔪᑦ ᖃᐅᔨᖁᔭᒃᑲ ᖁᕕᐊᓇᓚᐅᖅᑐᒥᒃ 
ᖁᕕᐊᓇᖅᑐᒥᓪᓗ ᓴᖅᑭᖅᑐᖃᕐᓂᐊᖅᑐᒥᒃ ᐱᓇᓱᐊᕈᓯᐅᑉ ᓄᓐᖑᐊᓂ ᐅᕙᓂᐅᓂᐊᖅᑐᒥᒃ.  



ᕿᑎᖅᑰ, ᓄᕕᐱᕆ 24, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᖃᓗᓐᓂ ᑕᐃᒃᑯᐊ ᓂᑦᔮᑎᑦᓯᓂᕐᒧᑦ ᐱᑕᖃᕐᓂᐊᕐᒪᑕ ᑳᐱᑐᖅᕕᒻᒥ, ᓯᕙᑖᖅᕕᒻᒥ ᐅᓐᓄᒃᑯᑦ, ᐃᓄᒃᓱᒃ 
ᐃᓕᓐᓂᐊᖅᕕᖓᓂ.  
 

ᐅᖃᖅᑏ, ᑖᒃᑯᐊ ᑳᐱᑐᖅᕕᒻᒥ ᑕᐃᒪᓐᓇ ᓂᑦᔮᑎᑦᓯᖃᑦᑕᕐᓂᖅ ᐊᑐᖅᑕᐅᖃᑦᑕᕐᒪᑦ, ᑕᑯᒃᓴᐅᑎᑦᑎᖃᑦᑕᖅᑐᑎᓪᓗ 
ᑕᒪᒃᑯᓂᖓ ᓄᓇᓕᓐᓂ ᓂᑦᔮᑎᑦᑎᔨᐅᓲᖑᔪᓂᒃ. ᐃᓄᐃᑦ ᐃᓕᖅᑯᓯᖏᑦᑎᒍᑦ ᐊᒻᒪᓗ ᖃᓪᓗᓈᑎᑐᑦ. ᑕᒪᕐᒥᒃ 
ᖃᐅᔨᒪᓗᐊᕌᓗᖏᑦᑑᒐᓗᐊᓐ ᐱᓪᓚᕆᒍᓐᓇᖏᑦᑐᒐᓗᐊᑦ, ᑕᐃᒪᓐᓇ ᑕᕝᕙ ᒥᔅᑕ. ᐲᑯ ᖃᐃᖁᔭᐅᓯᒪᖏᓚᖅ 
ᐃᓐᖏᖃᑕᐅᔭᖅᑐᓂᐊᕐᓗᓂ ᐃᒻᒪᓇ ᖃᐅᔨᒪᔪᖅᔪᐊᕌᓘᒻᒪᓪᓕ. ᖃᐃᖁᔭᐅᑦᑎᐊᖅᐳᓯ. ᐃᒪᓐᓇ ᓯᕗᓂᒃᓴᐅᓂᐊᖅᑐᒥᒃ 
ᑕᒪᒃᑯᐊ ᖃᐅᔨᒪᔪᐊᓗᐃᑦ ᑐᓴᖅᑕᐅᓂᐊᕐᒪᑕ ᓂᑦᔭᐅᓯᔭᖅᑎᓪᓗᒋᑦ. ᓯᕙᑖᖅᕕᒻᒥ, ᐃᓄᒃᓱᒃ ᐃᓕᓐᓂᐊᕐᕕᔾᔪᐊᖓᓂ 
ᐃᓚᐅᓗᑎᓪᓗ ᑕᐃᑲᓂ ᑕᑯᓐᓇᕆᐊᖅᑐᕐᓗᑎᒃ. ᖁᔭᓐᓇᒦ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᓐ ᐅᖃᐅᓯᖏᑦ. ᐹᓇᐸᔅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 2(3): ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑕᐅᖃᑦᑕᕐᓂᖅ (ᐹᓇᐸᔅ) 
 

ᐹᓇᐸᔅ: ᖁᔭᓐᓇᒦ, ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑏ, ᓇᖏᖅᓯᔾᔪᑎᖃᑦᑐᖓ ᑭᒡᒐᖅᑐᐃᕕᒋᔭᓐᓂᒃ ᑐᓴᕋᓱᐊᖅᖢᖓ 
ᐃᒪᓐᓇ ᐅᖃᐅᓯᖃᕈᒪᓪᓗᖓ. ᐅᖃᖅᑏ, ᑕᐃᒃᓱᒪᓃᓛᒃ ᐅᒥᐊᖅᔪᐊᖅ ᑎᑭᑦᑕᕌᖓᓐ ᑕᒪᒃᑯᐊ ᐃᓄᐃᑦ ᑎᒥᖏᑦ 
ᖃᐅᔨᓴᖅᑕᐅᕙᓚᐅᕐᒪᑕ, ᑖᓐᓇᖃᐃ ᐊᑎᖃᑦᑎᑕᐅᓂᖅᖢᓂ “ᒪᑦᑖᖅᕕᒻᒥᒃ” ᑕᐃᒪᓐᓇᐃᑎᓪᓗᒍ ᑕᒪᒃᑯᐊ 
ᖃᐅᔨᒪᔭᐅᑦᑎᐊᕐᓂᕐᒪᑕ ᐃᓄᐃᑦ ᖃᓄᖅ ᐋᓐᓂᐊᖃᓕᕐᒪᖔᑕ. ᐳᕙᓪᓗᒋᐊᖃᕐᒪᖔᑕᓘᓐᓃᑦ 
ᐃᓪᓕᕆᔭᐅᔭᕆᐊᖃᕐᒪᖔᑕᓘᓐᓃᑦ ᑕᒪᒃᑯᓂᖓ ᖃᐅᔨᒪᔭᐅᑦᑎᐊᖅᓯᒪᓐᖏᒻᒪᑕ ᒐᕙᒪᑐᖃᒃᑯᓐᓂᑦ 
ᓘᑦᑖᓕᕆᔨᖏᓐᓄᑦ. ᐅᓪᓗᒥᐅᓕᖅᑐᖅ ᑎᑎᕋᖁᑎᖃᖅᐸᓕᖅᑎᓪᓗᑕ ᐋᓐᓂᐊᕕᒻᒥ ᖃᐅᔨᒪᔭᐅᑦᑎᐊᓲᖑᒻᒥᒐᑦᑕ 
ᑭᓱᒥᑦ ᖃᓄᐃᑉᐸᓪᓕᐊᒻᒪᖔᖅ ᑎᒥᕗᑦ. 
 

ᐅᖃᖅᑏ, ᑕᒪᒃᑯᐊ ᐃᓄᐃᑦ ᐃᓐᓇᑐᖃᐃᑦ ᓇᒻᒥᓂᖅ ᐅᐸᒍᑎᔾᔮᖏᒻᒪᑕ ᑕᕝᕗᖓ ᐋᓐᓂᐊᕕᒻᒧᑦ 
ᐋᓐᓂᐊᓕᕋᓗᐊᕐᓗᑎᒃ ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᔭᐅᓂᕆᔭᕗᑦ ᐸᐃᑉᐹᖁᑎᒋᔭᑦᑎᓐᓄᑦ, ᐅᖃᖅᑏ, ᑕᒪᒃᑯᐊ 
ᖃᐅᔨᓴᖅᑕᐅᒃᑲᓐᓂᖃᑦᑕᖁᔭᐅᓪᓗᑎᒃ ᑕᐃᔅᓱᒪᓂᑐᑦ (?)-ᕕᐅᖃᑦᑕᓚᐅᖅᑐᑎᑐᑦ. ᐅᖃᖅᑏ, ᑭᖑᕙᓗᐊᖃᑦᑕᓕᕐᒪᑕ 
ᑕᒪᒃᑯᐊ ᐋᓐᓂᐊᖃᓗᐊᓕᖅᑎᓪᓗᒋᓪᓗ ᑳᓐᑐᖃᓕᖅᑎᓪᓗᒋᓪᓘᓐᓃᑦ ᖃᐅᔨᔭᐅᑕᐃᓐᓇᖃᑦᑕᕐᓂᖏᓐᓄᑦ ᑕᓐᓇ 
ᑲᔪᓯᒃᑲᓐᓂᖁᔭᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᐅᓚᐅᖅᑐᓄᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ 
ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑕᐹᖅᔪᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᖓᔪᖅᑳᑉ ᐃᓪᓗᓕᕆᓂᕐᒧᑦ ᓇᓗᓇᐃᖅᑲᐅᔭᖓ ᑖᒃᑯᐊ 
ᖃᐅᔨᓴᖅᑎᑦᑎᓂᐊᕐᓂᑎᓐᓂᑦ ᐃᓄᐃᑦ ᐱᖅᑯᓯᖏᓐᓄᑦ. ᐃᓕᑕᖅᓯᔪᒪᓪᓗᖓ ᑖᒃᑯᓂᖓ ᐃᓐᓇᕆᔭᐅᔪᓂᑦ 
ᑲᑎᒪᔭᖅᑐᖅᓯᒪᔪᑦ ᒫᓐᓇ ᑕᕝᕙᓂ ᐃᓐᓇᒃᑯᕕᒻᒦᑦᑐᑦ  
 

ᓱᕗᓪᓗᕐᒥ ᑕᐃᓚᐅᐱᓪᓚᓐᓂᐊᕋᒃᑭᑦ. ᑕᐅᕙᓐᖓᑦ ᐅᖓᓪᓕᖅᐹᒥ ᐃᓚᐃᔾᔭ ᐃᖅᖢ ᒥᑦᑎᒪᑕᓕᒻᒥᐅᑕᖅ, ᑖᓐᓇ 
ᐃᖅᑲᓇᐃᔭᖅᑎᒋᓂᐊᖅᑕᕗᑦ ᑕᒪᒃᑯᓂᖓ ᐱᓕᕆᐊᖃᖅᐸᓪᓕᐊᑎᓪᓗᑕ. ᐊᒻᒪᓗ ᑐᖏᑦᑎᐊᖓᓂᑦ ᓕᐅᓂ ᖁᓐᓂᓪᓗ, 
ᐋᓐᑕᓂ ᖁᓐᓂᓪᓗ ᐃᓪᓗᓕᒻᒥᐅᑖᒃ ᑖᒃᑯᐊ ᐅᖃᓪᓚᑦᑎᐅᖃᑦᑕᖅᑑᒃ ᐊᑯᓂᒐᓴᓐᓂᑦ ᐊᕐᕌᒍᓂᑦ, ᑕᒪᒃᑯᓂᖓ 
ᐃᑲᔪᕐᓂᐊᕐᒥᔫᑦᑕᐅᖅ ᐃᓄᐃᑦ ᐱᐅᓯᖏᑕ ᐃᓕᖅᑯᓯᖏᓐᓂᑦ ᑕᐃᒪᓐᓇᓂᑦ ᐱᓕᕆᒐᓱᐊᖅᑎᓪᓗᖓ, ᑖᒃᑯᐊ 
ᐃᓪᓗᓕᒻᒥᐅᑖᒃ. ᐊᒻᒪᓗ ᑕᐃᓐᓇ ᑕᒫᓃᖃᑕᐅᒻᒥᔪᖅ ᓘᓯᐊᓐ ᐅᑲᓕᐊᓐᓄᒃ ᑖᒃᑯᓄᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᐃᓐᓇᕆᔭᐅᔪᖅ ᑖᒃᑯᓂᖓᑦᑕᐅᖅ ᐃᑲᔪᖅᓱᐃᓂᐊᕐᒥᔪᖅ. ᐊᒻᒪᓗ ᑖᒃᑯᐊ ᑎᑭᖃᑕᐅᓯᒪᔪᑦᑕᐅᖅ ᕋᐃᒡᒋᓕ 
ᐱᐅᓐᖏᑦᑐᖅ ᑲᖏᖅᑐᒑᐱᒻᒥᐅᑕᖅ ᑖᓐᓇ ᑖᒃᑯᓇᓂ ᐱᓕᕆᖃᑕᐅᓂᐊᖅᑐᓂᑦ. ᐊᒻᒪᓗ ᐃᑲᒧᖅᑎᒋᓂᐊᖅᑕᖓᑦ ᔭᐃᒃ 
ᒋᐅᕼᐋᑦ ᑖᒃᑯᐊᖑᓪᓗᑎᒃ. ᐊᒻᒪᓗ ᓗᐃᔅ ᕼᐊᐅᓕ ᐃᓪᓗᓕᒻᒥᐅᑕᖅ ᑖᒃᑯᓇᓂ ᐃᓪᓗᓕᒻᒥ ᐱᓕᕆᓂᐊᖅᑐᓂ 
ᑖᒃᑯᓂᖓ ᐃᓄᐃᑦ ᐱᐅᓯᖏᑕ ᓴᐃᒻᒪᖅᓴᐅᑎᓄᑦ ᐱᓕᕆᑎᓪᓗᒋᑦ ᐱᔨᑦᓯᕋᖅᑎᒋᔭᐅᓂᐊᕐᒥᔪᖅ ᓗᐃᔅ ᕼᐊᐅᓕ 
ᑖᒃᑯᐊ ᐃᓕᑕᕆᔪᒪᓪᓗᒋᑦ, ᐅᖃᖅᑏ. 
 



ᕿᑎᖅᑰ, ᓄᕕᐱᕆ 24, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

437

>>ᐸᑦᑕᑐᖅᑐᑦ  
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᑖᒃᑯᐊᑦᑕᐅᖅ ᑐᓐᖓᓱᑦᑎᑦᑐᒪᓪᓗᒋᑦ ᑕᒫᓃᒻᒪᑕ, ᑕᒪᐅᖓ 
ᑎᑭᑦᑕᖅᑐᖅᓯᒪᓐᖏᑦᑑᒐᓗᐊᑦ ᓯᓚ ᐱᐅᖃᑦᑕᖅᑲᐅᓐᖏᒻᒪᑦ ᑭᕙᓪᓕᕐᒥ. ᑖᒃᑯᐊ ᑭᕙᓪᓕᕐᒥᐅᑕᒐᓚᐃᑦ ᐊᒥᓱᒻᒪᕇᑦ 
ᑕᒫᓃᒻᒪᑕ ᐊᖏᕐᕋᖅᓯᕋᖅᑐᑎᒃ. ᕘᓇᑕᑦ ᑏᓐ ᐃᓚᒋᔭᐅᓪᓗᓂ.  
 
ᓂᑯᕕᖁᓂᐊᖅᐸᒃᑲ ᐅᐊᑦᑎᐊᕈ ᐊᑕᐅᑦᑎᒃᑯᑦ ᐊᑎᖏᑦ ᑕᐃᓂᖅ ᐊᔪᕐᓂᐅᔭᕋᒃᑭᑦ, ᐊᒻᒪᓗ ᑯᒃᑲᒃᑯᑦ ᐸᓂᑯᓗᐊ 
ᐃᓚᒋᔭᐅᓪᓗᓂ ᑕᕝᕙ ᓴᓂᐊᓃᑉᐳᖅ ᐊᒻᒪ ᑖᒃᑯᐊ (?)-ᑯᓗᐃᑦ ᐃᓕᓐᓂᐊᖅᑐᑦ ᑭᕙᓪᓕᒻᒦᓐᖔᖅᑐᑦ 
ᐱᖓᓲᔪᖅᑑᓪᓗᑎᒃ ᓄᓇᓕᓐᓂᑦ, ᐃᓪᓗᓕᒑᕐᔪᒃ ᐃᓚᐅᓐᖏᑦᑐᑐᐊᖅ. Concordia University-ᒨᖅᓯᒪᓚᐅᕐᓂᕐᒪᑕ 
ᒪᓐᑐᕆᐊᒧᑦ ᐱᓇᓱᐊᕈᓯᓕᒫᖅ ᐅᑯᐊ ᐱᔾᔪᑎᒋᓪᓗᒋᑦ Youth Leadership Workshop-ᖃᓚᐅᕐᓂᕐᒪᑕ ᒪᓐᑐᕆᐊᒥ 
one week. ᑕᒪᕐᒥᑦᑎᐊᖅ ᑐᓐᖓᓱᑦᑎᒍᒪᓪᓗᒋᑦ ᑕᕝᕙᓂᕐᒥᐅᓄᑦ. ᖁᔭᓐᓇᒦᑦᑎᐊᖅᑕᕗᑦ. 
 
ᐅᖃᖅᑏ, ᐆᒥᖓ ᐅᖃᖅᑲᓐᓂᕈᒪᑐᐃᓐᓇᖅᑐᖓ ᑖᒃᑯᐊ apply-ᒋᐊᖃᓚᐅᕐᓂᕐᒪᑕ ᓇᒻᒥᓂᖅ ᑎᑎᕋᖅᑐᑎᒃ 
ᐃᓕᓐᓂᐊᖅᑐᑦ questionnaire-ᒥᑦ ᑕᑕᑎᕆᓪᓗᑎᒃ ᐊᒻᒪ ᐋᖅᑭᔅᓱᐃᔾᔪᑎᒻᒥᓂᒃ ᑕᑕᑎᕆᓪᓗᑎᒃ ᐃᓪᓗᓕᒑᕐᔪᕐᒥᐅᑦ 
ᑎᑎᕋᖅᑐᖃᓚᐅᕐᓂᖏᒻᒪᑕ. ᓇᐅᔮᓃᓐᖔᖅᑐᖅᑕᖃᖅᑐᑎᒃ ᐊᒻᒪ ᒫᓐᓇ ᑲᖏᖅᖠᓂᕐᒥᒎᖅ ᓱᓕ workshop-
ᖃᕐᓂᐊᖅᑐᑎᒃ, Community Development Park ᐱᑦᔪᑎᒋᓪᓗᒍ. ᐸᕐᓇᖅᑲᐅᒪᑕ ᐅᕗᖓ ᐃᓚᖏᑦ 
ᐃᑎᖅᓯᒪᔪᓐᓇᖅᓯᔪ `ᒫᒻᒪᑕ ᐊᒻᒪ Deputy Minister-ᒐᓚᓐᓄᓪᓗ ᐅᒃᐃᖔᖅᑐᓐ ᐊᒥᓱᐊᓘᒻᒪᑕ. ᖁᔭᓐᓇᒦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᕆᐊᖅᓯᒪᔪᓂᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᒫᓐᓇᐅᔪᖅ, ᑐᓐᖓᓱᒃᑎᑦᑎᔪᒪᒻᒥᔪᖓ ᑕᕝᕙᓂ ᒪᓕᒐᓕᐅᖅᕕᒻᒧᑦ, ᑖᓐᓇ 
ᑕᑯᒋᐅᖏᑎᐊᖅᑐᒍ ᐃᖃᓗᓐᓂ ᑭᓯᐊᓂ ᒫᓂᒥᐅᑕᐅᖃᑦᑕᓚᐅᖅᓯᒪᒻᒥᒻᒪᑦ Frobisher Bay-ᖑᑎᓪᓗᒍᓕ,  
 
ᓰᓚ ᒪᒃᕘᓴᓐ. ᔨᐊᓗᓇᐃᕝᒥ ᒪᓕᒐᓕᕆᔨᐅᔪᖅ ᐊᒻᒪᓗ ᐱᓕᕆᓯᒪᔪᒻᒪᕆᐅᓪᓗᓂ. ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 
ᐊᒻᒪᓗ ᑐᓐᖓᓱᒃᑎᒍᒪᓪᓗᒍ ᐃᑲᔪᖃᑦᑕᖅᓯᒪᔭᖏᓪᓗ ᑕᐃᒃᑯᐊ ᓴᓂᓕᕆᔭᖓ ᐳᕌᑦ ᐋᕐᒻᓯᑐᕌᓐᑕᐅᖅ, ᑖᒃᑯᓇᓂ 
ᒪᓕᒐᓕᕆᔨᒃᑯᓂᑦᑕᐅᖅ ᐃᖅᑲᓇᐃᔭᖅᑐᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᑎᒃ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 070 - 2(3): ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᒃᓴᖏᑦ (ᑐᑐ) 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᐅᖃᖅᑏ, ᑕᒫᓂ ᐱᓇᓱᐊᕈᓯᕐᒥᒃ ᓴᖅᑮᓚᐅᕐᒪᑦ ᐱᓕᕆᔾᔪᑕᐅᓂᐊᖅᑐᓂᒃ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ. 
ᖃᐅᔨᒪᓪᓗᖓᓗ 2.3-ᖑᔪᑦ ᑕᒪᒃᑯᐅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᓄᓇᓕᓐᓂ ᐊᑎᖏᑦ ᐊᓯᔾᔨᕐᓗᑎᒃ, 
ᐱᔭᒃᓴᖃᕐᓂᖅᓴᐅᓕᕐᓗᑎᒃ, ᑲᒪᒋᔭᖃᕐᓂᖅᓴᐅᓕᕐᓗᑎᒃ, ᓴᓐᖏᓂᖃᕐᓂᖅᓴᐅᓗᑎᒃ. ᐊᒻᒪᓗ ᓄᓇᓕᓐᓂ 
ᐃᓕᓐᓂᐊᖅᕕᐅᔪᓂᒃ ᐊᐅᓚᑦᑎᓂᖅᓴᐅᓗᑎᒃ.  
 
ᒥᓂᔅᑕᐅᔪᖅ ᓇᓗᓇᐃᖅᓯᓚᓐᓇᖅᐹ, ᖃᓄᐊᓗᒃ ᑕᒪᒃᑯᐊ ᐱᓕᕆᐊᒃᓴᓕᒻᒪᕆᐊᓘᖃᑦᑕᑎᓪᓗᒋᑦ ᒫᓐᓇᐅᔪᖅ 
ᐱᓕᕆᐊᕆᔭᕆᐊᖃᑦᑕᖏᓐᓂᒃ ᐃᑲᔪᖅᑐᖅᑕᐅᓗᐊᕋᑎᒃ ᑮᓇᐅᔭᑎᒍᓪᓗ ᑭᓱᑐᐃᓐᓇᖅᑎᒍᑦ. ᖁᔭᓐᓇᒦ, ᐅᖃᑦᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᐅᖃᕋᑖᕐᒪᑦ, ᑖᓐᓇ ᐃᓐᓇᕐᓄᑦ 
ᐃᓕᓐᓂᐊᕐᓂᐅᔪᖅ. ᑖᓐᓇ ᓴᖅᑭᓯᒪᒐᑦᑎᒍ ᒪᓕᒐᓕᐅᖅᕕᒻᒥᑐᐃᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᐃᓄᖁᑎᒋᔭᑦᑎᓐᓂ 
ᓄᓇᕗᒻᒦᑦᑐᓂ.  
 
ᑖᓐᓇ ᐅᖃᐅᓯᕆᔭᖓ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᕿᒥᕐᕈᔭᐅᔪᖅᑕᐅᖅ ᒫᓐᓇᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᓴᖅ  
 
ᑕᒪᒃᑯᐊ ᒥᑭᓂᖅᐹᒥᒃ ᒍᕋᐃᑦ 12-ᒧᑦ ᐊᖏᔪᖅᑳᖑᕙᑦᑐᑦ ᐃᓕᓴᕕᒻᒥ ᑲᑎᒪᖃᑕᐅᕙᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᐊᒻᒪᓗ ᐃᓚᖏᑦ ᐃᓐᓇᕐᓄᑦ ᐃᓕᓴᐃᔨᓄᑦ ᐱᕙᒻᒥᔪᑦ ᐊᒻᒪᓗ ᑕᒪᓐᓇ ᓇᓗᓇᐃᖅᓯᒪᓗᐊᕌᓗᓐᖏᒻᒪᑦ.  
 
ᐊᐅᓚᑕᐅᓂᕆᔭᖏᓪᓕ ᑕᒪᒃᑯᐊ ᐃᓐᓇᕐᓄᑦ ᐃᓕᓐᓂᐊᖅᕕᐅᕙᑦᑐᓐ ᑕᐃᒃᑯᐊ ᒪᓕᔾᔫᒥᒋᐊᕐᓂᐊᕐᖓᑕ. 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒋᔭᖏᓐᓂᒃ ᑲᑎᒪᖃᑎᖃᖃᑦᑕᖅᓯᒪᒐᒪ ᑕᒫᓂ ᐊᕐᕌᒍᒦᓛᒃ ᐃᒃᓯᕙᐅᑕᖏᓐᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ. ᐃᓚᖏᑦ ᖃᑦᑏᓇᒻᒪᕆᑯᓗᐃᓐ.  
 
ᐃᒫᒃ ᑕᐃᒫᑎᒋᐊᓗᒃ ᐱᔭᒃᓴᖃᖏᒻᒪᑕ ᐊᐅᓚᓂᖃᑦᑎᐊᖅᑐᑦ ᐊᒻᒪᓗ ᕿᕉᒥᑦᑎᐊᑲᓐᓂᕈᓐᓇᑕᒃᑲ ᑕᒪᒃᑯᐊ 
ᐱᓕᕆᐊᒃᓴᕆᔭᖏᑦ ᐊᑲᐅᓯᒃᑲᓐᓂᖁᓪᓗᒋᑦ ᓄᓇᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑖᓐᓇ ᐊᒃᓱᐊᓗ ᑐᓴᕈᒥᓇᖅᑐᖅ ᑖᓐᓇ ᐊᒻᒪᓗ ᑕᒪᓐᓇ 
ᒐᕙᒪᒃᑯᓐᓂ ᑐᒃᓯᕌᕆᔭᐅᖃᑦᑕᖅᓯᒪᒻᒪᑦ ᑕᐃᒃᑯᐊ ᐱᑕᖃᕈᓐᓃᓚᐅᖅᓯᒪᒻᒪᑕ ᐊᕕᒃᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᓴᖏᓂᖃᖅᑎᑕᐅᓗᑎ.  
 
ᑕᐃᒪᓕ ᐊᖏᖅᓯᒪᑦᑎᐊᕆᐊᖃᕐᒪᑕ ᐱᔪᓐᓇᕐᓂᖃᑦᑎᐊᕐᓗᑎᒃ ᑮᓇᐅᔭᖃᑦᑎᐊᕐᓗᑎᓪᓗ ᑕᐃᒃᑯᐊ 
ᐊᐅᓚᔪᓐᓇᕐᓂᖃᑦᑎᐊᓂᐊᕐᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᖁᔭᓐᓇᒦᒃ. 

ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑖᓐᓇ ᐅᑎᕐᕕᒋᓗᒍ ᐃᓐᓇᕐᓄᑦ 
ᐃᓕᓐᓂᐊᕐᕕᓕᕆᓂᕐᒧᑦ ᐃᒪᐃᓘᕋᓱᐊᖅᑐᒍᑦ ᐱᕕᒃᓴᖅᑕᖃᕐᒪᑕ ᓄᑖᖑᔪᒥᑦ ᐃᓕᓐᓂᐊᑎᑦᑎᔪᓯᐅᖃᑦᑕᓂᖃᖅᑐᓂᑦ 
ᐃᓐᓇᕐᓄᑦ. 
 
ᐱᖃᒥᐅᒻᒥᔪᑦ ᒥᑭᓂᖅᐹᒥ Grade 12-ᒧᑦ ᐊᒻᒪᓗ ᐃᓐᓇᕐᓄᑦ ᑕᒪᒃᑯᐊ ᓄᓇᓕᓐᓂ ᐱᓕᕆᐊᖑᔪᓐᓇᕐᒪᑕ 
ᐊᖅᑯᑎᒋᔭᐅᓗᑎ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓕᓐᓂ ᑲᒪᒋᔭᐅᓗᑎ.  
 
ᑕᒪᓐᓇ ᑲᔪᓯᓐᓂᕐᐸᑦ ᐃᓐᓇᕐᓄᑦ ᐃᓕᓐᓂᐊᕐᓂᐅᔪᖅ ᐱᔭᒃᓴᕆᔭᖏᓪᓗ ᑮᓇᐅᔭᑎᒍᓪᓗ ᐱᖃᑦᑎᐊᕐᐸᑕ ᑕᕝᕗᖓ 
ᒐᕙᒪᒃᑯᓐᓄ ᐱᔪᓐᓇᖅᓯᒐᔭᖅᑐᑦ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ ᐅᖃᒡᒐᕈᔪᑦᑑᔮᕐᒪᑦ ᒥᓂᔅᑕ. ᐅᖃᖅᑏ, ᐄ ᖃᐅᔨᒪᔪᖓ 
ᑎᑎᕋᖅᑕᐅᓕᓵᖅᑐᖅ 2.3 ᒪᑉᐱᒐᖅ 22-ᒦᑦᑐᖅ ᐸᕐᓇᒍᑕᐅᔪᒥ. ᐊᖏᖅᑕᐅᑉᐸᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᒥᓂᔅᑕᓗ 
ᐅᖃᖅᑲᐅᒻᒪᑦ ᒐᕙᒪᒃᑯᑦ ᖃᓄᐃᓕᒋᐊᕈᓐᓇᖅᓯᒐᔭᕐᒪᑕ.  
 
ᑕᐃᒪᓕ ᒥᓂᔅᑕᐅᔪᖅ ᐊᖏᕈᓐᓇᕐᐹ? ᐊᑐᐃᓐᓇᖃᖅᑎᑎᑦᑎᐊᕐᓂᐊᕋᒥ ᑮᓇᐅᔭᖃᖅᑎᑦᑎᐊᕐᓗᓂᓗ ᑕᐃᒃᑯᓄᖓ 
ᓄᑖᖑᔪᓄᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᒃᑯᓂᖓ ᑲᒪᑦᑎᐊᕈᓐᓇᕋᔭᒃᒪᑕ. ᖁᔭᓐᓇᒦ 
ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᓴᕈᒫᕐᓂᐊᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂ ᐊᔾᔨᒌᖏᑦᑐᓃᖔᖅᑐ.  
 
ᑖᓐᓇ ᑲᔪᓯᓂᐊᕐᓂᕐᐸᑦ ᒫᓐᓇᐅᔪᖅ ᑲᖐᓱᑐᐃᓐᓇᕈᓐᓇᕋᑦᑕ $5 ᒥᓕᐊᓂᑦ ᐱᑕᖃᕐᓂᖅᑲᑦ ᐊᔅᓱᐊᓗᒃ 
ᑐᓂᓯᒍᓐᓇᕋᔭᕋᓗᐊᖅᑐᒍᑦ.  
 
ᑭᓯᐊᓂ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᓄᑦ ᐱᔭᕇᖅᓯᒪᓕᕈᑦᑕ ᐊᒻᒪᓗ ᑐᓴᖅᓯᒪᓕᕈᑦᑕ ᑕᖅᑲᒃᑯᓇᖓᑦ. 
ᕿᒥᕈᒋᐊᒃᑲᓐᓂᕈᓐᓇᖅᑭᑕᖃᐃ ᖃᓄᖅ ᑲᒪᒋᔪᓐᓇᕋᔭᕐᒪᖔᑕ ᑕᐃᒪᐃᑎᓪᓗᒍᓕ ᐅᖃᖅᑎᓪᓗᒍ 
ᐊᑲᐅᓂᖅᓴᐅᒐᔭᕐᐳᖅ. 

ᐃᒫᒃ ᒫᓐᓇᐅᔪᖅ ᑲᖐᒋᑐᐃᓐᓇᖅᑐᒍ ᐱᒐᑦᑎᒍ ᐄ, ᑖᓐᓇ ᓇᓗᓇᐃᒃᑲᓂᖅᑕᒃᓴᕆᒐᓗᐊᖅᑲᕋ ᐊᐱᖅᑯᑎᖓᓄ 
ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖁᑐᐃᓐᓇᖅᑕᕋ $-ᒥᓕᐊᓐᑖᓛᖃᕐᓂᕐᐸᑦ, $5-ᒥᓕᐊᓐ. 
ᒥᓕᐊᑐᐃᓐᓇᕐᓂᑦ ᐱᒐᓗᐊᕐᓗᖓ ᖃᓄᐃᒃᑲᔭᖏ. ᑎᓴᒪᑦ ᐱᓗᒋᑦ,  
 
ᑕᒪᒃᑯᐊ ᓄᓇᓕᐅᔪᑦ ᐱᔪᓐᓇᕐᓂᖅᑖᖅᑎᑕᐅᒋᐊᖅᓯᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦ. 
ᐃᓱᒪᒋᔭᐅᓚᐅᖅᓯᒪᒻᒪᑕ ᑕᒪᒃᑯᐊ ᑎᒥᐅᔪᑦ ᓲᕐᓗ, ᐱᔭᒃᓴᑖᖅᑎᑦᑎᔫᔮᑐᐃᓐᓇᖅᑐᑎ ᒐᕙᒪᒃᑯᑦ ᑖᒃᑯᓂᖓ 
ᓄᓇᓕᓐᓂᑦ.  
 
ᐃᒫᒃ ᐊᑐᐃᓐᓇᖃᖅᑎᑎᖏᑎᐊᖅᑐᑎ ᑕᐃᒪᓕ ᑖᓐᓇ ᑲᔪᓯᓐᓂᕐᐸᑦ. ᑐᓴᐅᒪᑎᑦᑎᑦᑎᐊᕋᔭᖅᑳ ᑕᐃᒃᑯᓂᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐊᒻᒪᓗ ᐃᑲᔪᖅᑕᐅᓗᑎ ᐱᓕᕆᔾᔪᑎᒃᓴᖏᓐᓂ ᑕᐃᒪᐃᒍᔭᔪᒥᓂᐅᑳᓪᓚᑉᐸᑕ 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓛᒃᑰᖓᒻᒪᑦ ᑕᑯᓚᐅᖅᓯᒪᔭᑦᑎᓐᓂᒃ ᓄᓇᓕᓐᓄᑦ. 
ᓄᓇᓕᓐᓄᑦ ᐱᒋᐊᖅᑕᐅᓚᐅᖅᓯᒪᔪᖅ ᑭᓯᐊᓂ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ ᐱᒋᐊᖅᑕᐅᓚᐅᖅᓯᒪᔪᖅ 1995-1996-
ᒧᓪᓗ.  
 
ᑭᓐᖓᐃᑦ ᑕᐃᒃᓱᒪᓂᐅᑎᓪᓗᒍ, ᑕᑯᓐᓈᓚᕆᓚᐅᕋᑦᑎᒍᑦ ᑕᐃᒃᑯᐊ ᑲᒪᔪᓐᓇᕐᓗᑎᒃ ᓄᑦᑎᖅᑎᕆᓂᕐᒧᑦ 
ᐱᓕᕆᐊᖑᔪᓂᒃ. ᑖᒃᑯᓂᖓᓕ ᐅᖃᐅᓯᖃᖏᓇᑦᑕ,  
 
ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐸᓪᓕᐊᓇᓱᐊᖅᑐᒍᓪᓕ ᑲᑎᓐᖓᔪᓂᒃ ᑲᒪᒋᔭᐅᔪᓐᓇᓂᐊᕐᓗᑎᒃ 
ᐱᔭᕇᖅᐸᑕ ᒥᑭᓂᖅᐹᓂᒃ ᒍᕋᐃᑦ 12-ᒧᑦ ᓄᓇᑦᓯᓐᓂ.  
 
ᑕᐃᒪᓕ ᑭᖑᓪᓕᐅᓕᕋᔭᖅᐳᖅ ᐃᓐᓇᕐᓄᑦ ᐃᓕᓐᓂᐊᕐᓃᑦ, ᐃᓕᓐᓂᐊᕐᕆᐊᒃᑲᓂᕐᓃᑦ ᒪᑯᓄᖓ 
ᓇᓗᓇᐃᒃᑯᑕᖅᑖᓂᕐᒧᑦ, ᐊᖁᑎᐅᓂᕐᒧᓘᓐᓃᒃ ᓄᓇᓯᐅᑎᕐᔪᐊᕐᓄᓪᓗ. ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐋᖅᑭᒃᓯᒪᔪᓐᓇᕆᐊᖃᕋᓗᐊᕐᖓᑕ  
 
ᑕᒪᒃᑯᓂᖓ ᑲᒪᒍᓐᓇᓂᐊᕐᒪᑕ. ᑕᕝᕙ ᑕᐃᒪᐃᑦᑐᒥᒃ ᐊᖏᖅᓯᒪᓂᖃᕋᔭᖅᑐᒍᑦ ᑕᐃᓐᓇ ᐊᖏᖅᑕᐅᓂᖅᑲᑦ. ᑐᓴᕈᑦᑕᓗ 
ᑕᖅᑲᒃᑯᓇᓐᖓᑦ ᑖᒃᑯᓇᓐᖓᑦ ᑲᑎᒪᔨᕋᓛᓂᒃ, ᒪᓕᒐᓕᐅᖅᑎᓂᒃ.  

ᑕᐃᒃᑯᐊ ᐃᓚᓕᐅᑎᓗᑎᒍ ᐱᒋᐊᕈᑎᒋᓪᓚᕆᒃᑲᔭᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᓐᓂᑦ, ᓇᑦᑎᖅ. 
 
ᐊᐱᖅᑯᑦ 071 - 2(3): ᐊᖓᒃᑯᓕᕆᓂᕐᒥᒃ ᐃᓕᓴᐃᓂᖅ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᐅᖃᖅᑏ, ᓴᓪᓕᒻᒥᐅᑕᐅᖃᑎᑯᓗᒐ ᑕᑯᒐᒃᑯᑦ ᖁᕕᐊᓱᑉᐳᖓ, 
ᐊᖏᖅᕋᖅᓯᒍᓐᓃᐹᓕᖅᑯᖓ.  
 
ᐅᖃᖅᑏ, ᐅᓇ ᐃᓕᖅᑯᓯᓕᕆᓂᕐᒧᑦ ᒥᓂᔅᑕ ᐊᐱᕆᔪᒪᓪᓗᒍ, ᑕᐃᒪ ᖃᓄᖏᓐᓇHᐊᖕ, ᖃᑦᓯᒃᑭᐊᖅ departments 
ᐃᓕᓐᓂᐊᖅᑎᑕᐅᓯᒪᓕᖅᐸᑦ ᑕᒪᑦᓱᒥᖓ ᐊᖓᒃᑯᐊᕿᓇᓱᓐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᓴᐅᒪᔭᒃᑯᓪᓕ, ᖃᐅᔨᒪᔭᒃᑯᓪᓗ ᐱᑕᖃᔮᖏᑎᐊᕐᒪᕆᑦᑐᑦ ᑕᒪᒃᑯᐊ 
ᐃᓕᓐᓂᐊᖅᑎᑕᐅᓂᖏᑦ ᐊᖓᒃᑯᓕᕆᓂᕈᔪᓐᓄᑦ ᑕᒪᒃᑯᓇᖓᓕ, ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎ. ᒪᒥᐊᓇᖅ ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑦ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ, ᒪᓕᒐᓕᐅᖅᑎᐅᓪᓗᓂ ᖃᓄᑐᐃᓐᓇᖅ ᑐᓂᔭᐅᓇᖅᐸᒻᒪᑦ. ᑐᓂᔭᐅᓯᒪᒐᒪ 
ᑕᕝᕙᓂ ᓅᕕᕙ 4-ᒥᒃ ᐃᓕᓐᓂᐊᕐᑎᑦᑎᓂᐊᕐᓂᕋᐃᓯᒪᔪᓂᒃ ᐊᖓᒃᑯᐊᕿᓂᕐᒧᑦ ᒥᒃᓵᓄᑦ. ᓇᑭᓪᓕᑭᐊᖑᓇ ᐱᔪᒥᓂᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒪᓐᓇ ᒫᓐᓇ ᑭᐅᒍᓐᓇᖏᑲᓚᐅᕐᕋᒃᑯᑦ ᑭᓯᐊᓂ ᑖᒃᑯᐊ ᐊᐱᖅᑯᑎᖏᑦ ᑖᒃᓱᒧᖓ 
ᑭᐅᔾᔪᑎᒋᓂᐊᖅᐸᒃᑲ ᓇᓗᓇᕈᓐᓃᑐᐊᖅᐸᑕ. ᐅᖃᖅᑎᑦᑎᔩ. 
 
ᐅᖃᖅᑎ: ᐊᐱᖅᑯᑏᓐ ᖃᐅᔨᒋᐊᓚᐅᓪᓗᓂ ᑭᐅᓂᐊᕐᓂᕋᕋᑖᕐᒪᑦ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᓪᓗᖅᑑᒧᑦ 
ᒪᓕᒐᓕᐅᖅᑎ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 072 - 2(3): ᑎᑎᕋᖃᑦᑕᕐᓂᖅ ᐃᖅᑲᓇᐃᔮᖅᑖᕋᓱᒃᑐᒥᓂᕐᓂᑦ ᐱᔭᐅᓐᓂᖏᑦᑐᓂᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᐅᖃᖅᑏ. ᑐᓴᕋᔪᖃᑦᑕᕋᑦᑕ ᐃᓱᒫᓗᒍᑕᐅᔪᓂᒃ ᐃᓄᖁᑎᑦᑕ ᑭᒡᒐᑐᖅᑕᑎᓐᓂᒃ ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ 
ᐱᓐᖏᒐᐃᒻᒪᑕ. ᐄ, ᖃᐅᔨᒪᒐᓗᐊᖅᑐᖓ ᒐᕙᒪᒃᑯᑦ ᐃᒫᒃ ᐱᔪᓐᓇᕐᓂᖏᓐᓄᑦ ᐱᒋᐊᖃᒻᖓᑕ, ᑭᓯᐊᓂᓕ 
ᐊᒥᓱᐊᖅᑎᖅᑐᑎᒃ ᓄᓇᓕᐅᔪᐃᑦ ᐃᖅᑲᓇᐃᔮᖅᑖᕋᓱᒃᑲᓗᐊᕐᕋᐃᒻᒪᑕ ᐊᐱᖅᓱᖅᑕᐅᕙᖏᒻᒪᕆᑦᑐᑦ. 
 
ᐊᑲᐅᔅᓴᑦᑎᐊᕈᓐᓃᖅᑐᑎᒃ ᐃᒫᒃ ᓇᓗᓇᐃᖅᓯᕕᐅᒐᑎᓪᓘᓐᓃᑦ ᖃᓄᐃᒻᒪᑦ ᐊᐱᖅᓱᖅᑕᐅᓚᐅᖏᒻᒪᖔᕐᒥᒃ 
ᐃᖅᑲᓇᐃᔮᒃᓴᒧᑦ. ᐅᖃᖅᑏ, ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᑕᒪᒃᑯᐊ  



ᕿᑎᖅᑰ, ᓄᕕᐱᕆ 24, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓄᓇᖃᖅᑎᐅᔪᑦ ᐃᖅᑲᓇᐃᔮᖅᑖᕋᓱᒐᐃᒻᒪᑕ ᐊᐱᖅᓱᑕᐅᖏᑦᑎᐊᕐᒪᕆᑉᐸᑕᓘᓐᓃᒃ ᑖᒃᑯᐊ ᐱᓕᕆᕕᐅᔪᓐ 
ᐅᖃᐅᔾᔨᒋᐊᖃᑉᐹᑦ ᑕᐃᒃᑯᓄᖓ ᐱᓇᓱᐊᖅᑐᒥᓂᕐᓄᑦ. ᖃᓄᖅ ᐱᔪᓐᓇᖅᓯᕚᓕᑲᓐᓂᕈᓐᓇᕋᔭᕐᒪᒑᑕ ᑭᖑᓪᓕᕐᒥ 
ᐃᖅᑲᓇᐃᔮᖅᑖᕋᓱᓕᖅᑲᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᓕᕆᐊᓕᒃ. ᑕᐹᖅᔪᒃ. 
 

ᐊᖓᔪᖅᑳ ᓗᐃᑦ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ, ᑕᐃᒪ ᐊᑐᐊᒐᖃᕋᑦᑕ ᑕᒪᒃᑯᓄᖓ ᐃᖅᑲᓇᐃᔮᑦᑎᓐᓂᑦ 
ᐃᓛᒃ ᓯᕗᒡᒍᔾᔭᐅᔭᕆᐊᓖᑦ ᑕᒪᒃᑯᐊ ᓴᓇᔭᒃᓴᖅᑖᕋᓱᒃᑐᑦ ᒐᕙᒪᒃᑯᓐᓂ. ᑖᒃᑯᐊ ᒪᓕᖃᑦᑕᖅᑕᕗᑦ ᐊᒻᒪ ᑕᕝᕙᓂ 
ᓄᓇᑖᕈᑏᑦ ᐃᓗᐊᓂ ᓇᓗᓇᐃᖅᓯᒪᔪᑦ article 23 ᐅᖃᖅᓯᒪᖕᒪᑦ ᑕᒪᒃᑯᐊ ᒐᕙᒪᒃᑯᓐᓂᑦ ᐃᖅᑲᓇᐃᔭᕐᓂᐊᖅᑐᑦ 
ᓄᓇᑖᖃᑕᐅᓯᒪᔪᑦ ᓯᕗᒡᒍᔾᔭᐅᓇᓱᒋᐊᓖᑦ.  
 

ᑖᒃᑯᐊ ᐅᓄᕐᓂᖏᑦ ᒪᓕᒃᓗᒋᑦ ᐃᖅᑲᓇᐃᔭᖅᑎᐅᒋᐊᖃᕐᒪᑕ. ᑖᒃᑯᐊ ᕿᒥᕐᕈᔭᐅᓚᐅᖅᖢᑎᒃ ᐊᒻᒪ ᐱᑕᖃᖏᑉᐸᑦ 
ᑭᖑᓂᑦᑎᐊᖓᓂ ᐊᒻᒪ ᐃᓱᒪᒋᓇᔭᕐᒥᒐᑦᑎᒍᑦ ᓄᓇᕘᒥᐅᑕᑐᖃᐅᓂᖓ ᓲᕐᓗ ᐃᓛᒃ ᓄᓇᕘᒥᐅᑕᑐᖃᐃᑦ. ᑖᒃᑯᓇᓂ 
ᐱᑕᖃᖏᑉᐸ ᐊᓯᓕᒫᖏᑦ ᑕᐃᒃᑯᐊ ᐅᒃᑐᖅᓯᒪᔪᑦ ᐃᖅᑲᓇᐃᔭᒃᓴᖅᑖᕋᓱᒃᑐᑦ ᑕᐃᒪ ᑕᐃᒃᑯᐊ 
ᕿᒥᕐᕈᔭᐅᓕᑦᑎᐊᓲᖑᔪᑦ. ᐃᒪᓐᓇᐃᑦᑑᔪᒥᒃ ᐊᑐᐊᒐᖃᖅᐳᒍᑦ ᑖᒃᑯᐊ ᓲᕐᓗ ᐃᖅᑲᓇᐃᔮᒃᓴᖅ ᑖᓐᓇ ᓲᕐᓗ 
ᐅᒃᑐᖅᓯᒪᔪᖅ ᓂᕈᐊᖅᑕᐅᖏᓐᓂᕈᓂ ᑕᐃᒪ ᐅᖕᓂᕐᓗᒃᓴᕐᕕᖃᕈᓐᓇᕐᒪᑦ ᐃᓱᒪᒋᔭᐅᒃᑲᓐᓂᕆᐊᖃᖅᑰᕋᒫᕈᑎᒥᒃ 
ᑎᑎᖅᑲᒥᒃ ᐅᑕᖅᑭᔭᐅᓲᖑᖕᒪᑕ ᑖᒃᑯᐊ ᐅᒃᑐᓚᐅᕈᓗᐊᖅᖢᑎᒃ ᐱᑎᑕᐅᖏᒃᑯᑎᒃ ᑕᐃᒪᓕ ᑕᐃᒪ 
ᐅᑕᖅᑭᓂᖅᑕᖃᓲᖑᖕᒪᑦ ᐱᔭᐅᔭᕆᐊᖃᖅᑰᕋᒫᓚᓯᒪᔪᒥᒃ ᐅᑕᖅᑭᓚᐅᐱᓪᓚᒃᖢᑕ ᑖᓐᓇ ᐱᔭᐅᔭᕆᐊᖃᖅᑰᕋᒪᓚᓯᒪᔪᖅ 
ᓇᓗᓇᖏᑦᑎᐊᖅᐸᑦ,  
 

ᑖᒃᑯᐊ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑲᒪᔨᖃᕋᑦᑕ Inuit Employment Division. ᑖᒃᑯᓄᖓ ᓲᕐᓗ 
ᐃᑲᔪᖅᑕᐅᔪᓐᓇᑦᑎᐊᖅᑐᖅ ᐅᖃᐅᔾᔭᐅᔪᓐᓇᖅᑐᕐᓘᓐᓃᑦ ᐃᒻᒪᖄ ᐊᐱᖅᓱᖅᑕᐅᔾᔪᑎᒋᓚᐅᖅᑕᑎᑦ 
ᐋᖅᑭᒋᐊᕆᖃᒃᑲᓐᓂᖅᐸᑕ ᐃᒪᓐᓇᓘᓐᓃᑦ ᑕᐃᒃᑯᐊ ᑎᑎᖅᑲᑎᑦ ᐱᒋᐊᕈᒪᓯᒪᔪᑦ ᐋᖅᑭᒋᐊᕆᐊᖃᖅᑐᑦ ᐊᓯᖏᓪᓗ 
ᑕᒪᒃᑯᐊ ᒪᓕᒐᓱᖃᑦᑕᖅᑕᕗᑦ. ᑕᒪᒃᑯᐊ ᑭᓯᐊᓂ ᐊᑐᐊᒐᕆᔭᕗᑦ ᑕᒪᒃᑯᓄᖓ ᐊᑐᕋᓱᐊᖅᑕᕗᑦ 
ᐃᖅᑲᓇᐃᔭᑎᑖᕋᓱᖕᓂᐊᖅᑎᓪᓗᑕ ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ. ᐃᕝᔭᕈᑕᐃᓚᒃ. 
 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᐃᖅᑲᓇᐃᔭᖅᑎᒋᔭᐅᓕᕇᖅᑐᑦ ᒐᕙᒪᒃᑯᓐᓄᑦ 
ᖃᐅᔨᒪᕐᓚᖕᒪᑕ ᐃᖏᕐᕋᓂᕆᔭᖓᓂ ᐊᑐᖅᑕᐅᖃᑦᑕᖅᑐᓂ ᑕᒪᒃᑯᓄᖓ ᐅᖕᓂᕐᓗᒃᓴᖕᓂᕐᒧᑦ ᐊᒻᒪ 
ᐊᔪᐃᓐᓇᕆᐊᕈᑎᐅᖃᑦᑕᖅᑐᓄᑦ. ᑕᐃᒃᑯᐊ ᑕᖅᑲᒃᑯᐊ ᑭᓇᒃᑯᑐᐃᓐᓇᐃᑦ ᒐᕙᒪᒃᑯᑦ ᓯᓚᑖᓃᑦᑐᑦ 
ᐃᖅᑲᓇᐃᔭᖅᑖᕋᓱᒃᑲᓗᐊᖅᑎᓪᓗᒋᑦ ᐃᓚᐃᓐᓈᖅᑕᐅᔪᕕᓂᐅᓇᓱᒋᒃᐸᑕ ᐊᐱᖅᓱᖅᑕᐅᓚᐅᖏᓴᐃᓐᓇᕐᓗᑎᒃ 
ᐃᖅᑲᓇᐃᔮᒃᓴᒥᒃᓘᓐᓃᑦ ᐸᖁᓴᐅᑕᐅᓚᐅᖏᓪᓗᑎᒃ. ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ: ᑕᐹᖅᔪᒃ. 
 

ᐊᖓᔪᖅᑳ ᓗᐃᑦ ᑕᐹᖅᔪᒃ: ᓴᓇᔭᒃᓴᒥᒃ ᓴᖅᑭᑦᑐᖃᕌᖓᑦ ᑐᓴᕈᑎᑎᒍᓪᓗ ᓇᓗᓇᐃᖅᓯᒪᖃᑦᑕᕐᒪᑦ ᑭᓱ ᑖᓐᓇ 
ᓴᓇᔭᒃᓴᐅᖕᒪᖔᑦ ᐊᒻᒪᓗ ᖃᓄᐃᑦᑐᒥᒃ ᐊᔪᖏᓐᓂᖃᕆᐊᖃᕐᒪᖔᑦ ᑕᒪᒃᑯᐊ ᓲᕐᓗ ᒪᓕᒃᑕᐅᓪᓗᑎᒃ ᑕᐃᒪ ᑖᒃᑯᐊ 
ᓴᓇᔭᒃᓴᖅᑖᕋᓱᐊᖅᑐᑦ ᑖᒃᑯᐊ ᒪᓕᒃᖢᓂᔾᔪᒃ ᐊᐱᖅᓱᖅᑕᐅᓕᕈᑎᒃ ᑖᒃᑯᐊ ᒪᓕᒃᓗᓂᐅᔭᕆᐊᖃᕋᒥᔾᔪᒃ.  
 

ᐃᓛᓐᓂᑦ ᑖᒃᑯᐊ ᐅᒃᑐᖅᑐᑦ ᐃᓅᒐᓗᐊᖅᖢᑎᒃ ᑭᓯᐊᓂ ᖃᓄᕐᖓᐃᑦ ᓴᓇᕝᕕᒋᓯᒪᔭᖏᑦ ᐅᕝᕙᓘᓐᓃᑦ 
ᐊᔪᖏᓐᓂᕆᔭᖏᑦ ᑐᖓᐅᑦᑎᓯᒪᓗᐊᕌᖅᔪᖃᑦᑕᕐᒪᑕ ᓲᖃᐃᒻᒪ ᒐᕙᒪᖃᕆᐊᖃᕋᑦᑕ ᐃᖏᕐᕋᔪᓐᓇᑦᑎᐊᖅᑐᒥᒃ 
ᐊᐅᓚᓂᖃᕈᓐᓇᑦᑎᐊᖅᑐᒥᓗ ᑕᒪᒃᑯᓂᖓᓗ ᐱᓇᔪᒋᐊᖃᕐᒃᓂᕐᐳᑦ ᐱᔾᔪᑎᒋᓪᓗᒍ ᑖᒃᑯᐊ ᒪᓕᒃᑕᐅᖃᑦᑕᖅᑐᑦ ᐊᒻᒪ 
ᐃᓛ ᖃᓄᖅ ᐊᕕᒃᑐᖅᓯᒪᔫᔪᑦ Department-ᖑᔪᑦ ᐊᔾᔨᒌᖃᑦᑕᖏᒻᒪᑕ  
 

ᓲᕐᓗ ᐅᕙᒍᑦ ᐃᑲᔪᕋᓱᐊᖅᑐᒍᑦ ᐃᖅᑲᓇᐃᔭᖅᑐᓕᕆᔨᐅᔪᓪᓗᑕ ᐊᓯᖏᓐᓂᓕ Department-ᖑᔪᓂᑦ ᓇᐅᒃᑯᓕᒫᖅ 
ᓴᓇᔭᒃᓴᓂᒃᓘᓐᓃᑦ ᐊᐱᖅᓱᖅᑕᐅᓂᑯᓂᒃᓘᓐᓃᑦ ᑭᓯᐊᓂ ᐃᑲᔪᕋᓱᐊᖃᑦᑕᖅᑕᕗᑦ ᑭᓯᐊᓂ ᑖᒃᑯᐊ Department-
ᖑᔪᑦ ᐃᒻᒥᒍᑦᑕᐅᖅ ᑕᕝᕘᓇ ᐃᓱᒪᖅᓱᕐᕕᖃᕈᓐᓇᖃᑦᑕᕐᒪᑕ ᓴᓇᔭᒃᓴᐅᑉ ᑖᔅᓱᒪ ᓴᖅᑭᑕᐅᓯᒪᔫᑉ ᒥᒃᓵᓄᑦ. 
ᐅᖃᖅᑎᑦᓯᔩ. 
 

ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎ. ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒥ ᐅᖃᖅᑏ. ᒥᓂᔅᑖᓗ ᖁᔭᓐᓇᒦᒃ. ᐃᖅᑲᓇᐃᔭᖅᑎᑕᐅᓕᕌᖓᒥᒃ  
ᐃᖅᑲᓇᖅᑎᑕᐅᓚᐅᑲᐱᓪᓚᑐᐃᓐᓇᕐᓂᐊᖅᑐᓂᒃ ᒐᕙᒪᒃᑯᓐᓂᑦ, ᑕᐃᒃᑯᐊ ᓄᓇᓕᖕᓂᒥᐅᑕᓂᒃ 
ᓂᕈᐊᖅᖠᓂᖅᓴᐅᖃᑦᑕᖅᐹᑦ ᖃᓄᕐᓕ ᐊᑯᓂᐅᑎᒋᔪᖅ ᑖᓐᓇ ᓄᓇᓕᖕᒥᐅᑕᐅᔭᕆᐊᖃᖅᐸ 
ᓄᓇᖃᕐᓂᕋᖅᑕᐅᓚᐅᖏᓐᓂᖏᓐᓂᑦ ᑕᕝᕙᓂ ᓄᓇᓕᖕᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃᑦ ᑕᐹᖅᔪᒃ: ᐄ, ᑖᒃᑯᐊ ᓲᕐᓗ ᐃᖅᑲᓇᐃᔭᓚᐅᐱᓪᓚᓐᓂᐊᖅᑐᓄᑦ.  
 
ᑖᓐᓇ ᐊᒃᓱᕉᑎᒋᒻᒪᕆᖃᑦᑕᖅᑕᕗᑦ ᓄᓇᑖᕈᑎᓄᑦ ᐊᑎᖃᖃᑕᐅᓯᒪᔪᖅ ᐃᓛᒃᑰᖓᓂᖓ 23 ᒪᓕᑦᑐᒍ. 
ᑭᖑᓂᑦᑎᐊᖓᓂ ᓄᓇᕗᒻᒥᐅᑕᑐᖃᕐᒥᑦ ᑕᐃᒍᓕᖃᑦᑕᖅᑕᕗᑦ ᓄᓇᕗᑦ. . .  
 
ᐊᕐᕌᒍᓕᒫᒥ ᓄᓇᕗᒻᒥᐅᑕᐅᓂᐊᕈᓂ ᐊᒻᒪᓗ ᑖᒃᑯᓂᖓ Nunavut Health Insurance-ᖑᖅᑰᖅᑐᓂᒃᑯᐊ 
ᑕᐃᒪᓐᓇᐃᑦᑐᖃᑐᐊᕈᓂ ᓄᓇᕗᒻᒥᐅᓄᑦ ᑕᒪᒃᑯᓄᖓ ᐃᓚᐅᑕᐅᓗᓂ ᑖᓐᓇ ᑕᕝᕙ ᓄᓇᕗᒻᒥᐅᑕᐅᓂᖓᓂᑦ 
ᑕᐃᔭᐅᓕᕋᔭᖅᑐᖅ ᐊᕐᕌᒍᓕᒫᖅ ᐅᖓᑖᓄᓪᓘᓐᓃᑦ. ᐊᓯᓕᒫᖏᑦ ᑕᐃᒃᑯᐊ ᓯᕗᓪᓕᖅᐸᐅᑎᑕᐅᓲᑦ ᕿᒥᕐᕈᔭᐅᑎᓪᓗᒋᑦ 
ᐃᖅᑲᓇᐃᔭᖅᑎᔅᓴᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 073 - 2(3): ᐱᕙᓪᓕᐊᔪᓕᕆᓂᕐᒧᑦ ᐃᓕᖅᑯᓯᒃᓴᒧᑦ ᐊᑐᓕᖁᔭᐅᔪᑦ ᖃᓄᐃᓕᖓᓂᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᖓᓐᓄᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᓄᑦᑕᐅᓯᕆᔨᒃᑯᓄᓪᓗ, ᐃᖏᕐᕋᔪᓕᕆᔨᒃᑯᓂᓛᒃ.  
 
ᐅᓪᓗᒥ ᐅᖃᖅᑏ, ᑐᓴᕋᒪ ᖁᕕᐊᓱᑦᑎᐊᖅᑲᐅᔪᖓ ᐊᖓᔪᖅᑳᑉ ᐅᖃᐅᓯᕆᖅᑲᐅᔭᖓ ᑕᒪᒃᑯᓄᖓ ᓄᓇᕗᒻᒥ ᑖᒃᑯᐊ 
ᐅᐸᓗᖓᐃᔭᐅᑎᓕᐊᖑᔪᓪᓗᑎᒃ  
 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᑐᖅᑕᐅᖃᑦᑕᖅᓯᒪᒻᒪᑕ ᑕᐃᑲᓂ ᐅᐸᓗᖓᐃᔭᐅᑎᓂᑦ ᔫᓂ 2003-ᖑᑎᓪᓗᒍ 
ᐱᔭᕇᖅᑕᐅᔭᕆᐊᖃᓚᐅᖅᓯᒪᔪᑦ 2005 ᐃᓱᓕᑉᐸᑦ.  
 
ᐊᐱᖅᑯᑎᒐᓕ ᐊᖓᔪᖅᑳᕐᒧᑦ. ᐊᖓᔪᖅᑳᖅ ᐅᓂᒃᑳᕈᓯᖃᕈᓐᓇᖅᐹ 91-ᒧᑦ ᐊᑐᓕᖁᔭᐅᓚᐅᖅᑐᓂᑦ ᑕᐃᑲᓂ 2005-
ᒧᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒥᑦ ᐱᓕᕆᐊᓕᒃ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅᑑᒐᓗᐊᖅ ᐅᖃᖅᑏ, ᐅᓪᓗᒥᓯᐅᑎᓂᑦ 
ᑐᓴᖅᑎᑦᑎᔾᔪᑎᒋᔪᓐᓇᖅᑕᕋ ᒫᓐᓇ ᖃᐅᔨᒪᑦᑎᐊᖏᒃᑲᓗᐊᖅᑐᖓ (?)-ᖁᔭᓕᐊᕆᔭᐅᓯᒪᔫᒻ ᒫᓐᓇ ᐊᑐᐃᓐᓇᐅᒻᒪᖔᑕ. 
ᓴᖅᑭᑦᑕᕆᐊᔅᓴᖅ ᒪᓕᒐᓕᐅᖅᑎᐅᖃᑎᓐᓄᑦ ᖃᐅᔨᒪᑦᑎᐊᖏᒃᑲᓗᐊᖅᑐᖓ.  

ᑭᓯᐊᓂ ᒪᓕᒐᓕᒐᓕᐅᖅᑎᐅᖃᑕᐅᔫᑉ ᐊᐱᖅᑯᑎᒋᔭᖓ ᑐᓴᑦᑎᐊᖅᐸᕋ. ᐅᖃᖅᑏ, ᕿᒥᕐᕈᓇᑲᐃᓐᓇᕐᓗᒋᑦ 
ᐱᓕᕆᖃᑎᒋᓛᕐᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᖅ ᐃᓚᒋᐊᖁᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑲᐅᒻᒥᒐᒪ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑎᒍᑦ 
ᐅᐸᓗᖓᐃᓕᐅᕈᑎᖃᓗᐊᖅᑐᐊᓘᓕᕐᒪᑕ ᐅᓄᖅᑐᐊᓗᓐᓂᑦ ᐅᓂᒃᑳᓂᓪᓗ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ.  
 
ᑖᒃᑯᐊ ᐊᐅᓪᓘᔾᔨᐃᓐᖏᓐᓂᖅᓴᐅᕙᓪᓕᐊᖅᑰᓕᕐᒪᑕ ᐱᓕᕆᐊᕆᔭᕆᐊᖃᖅᑕᒥᓐᓂᒃ. ᑖᒃᑯᐊ ᐅᐸᓗᖓᐃᓕᐅᑎᐅᔪᑦ 
ᓄᓇᕗᒻᒥ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᑐᓐᖓᕕᐅᒻᒪᑦ ᓄᓇᕗᒻᒥ ᓯᕗᓂᒃᓴᖓᓄᑦ. ᑐᓴᓚᐅᕐᒥᒐᑦᑕᑦᑕᐅᖅ 2005 
ᓄᓇᕗᒥ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᖃᓄᐃᔾᔪᑎᒋᓂᐊᖅᑕᖓ, ᓄᓇᕗᒥ ᖃᓄᐃᓐᓂᐊᕐᒪᖔᖅ.  
 
ᐊᐱᖅᑯᑎᒋᔭᕋ ᐊᖓᔪᖅᑳᕐᒧᑦ ᐅᓇ: ᐊᖓᔪᖅᑳᖅ ᐅᖃᕈᓐᓇᖅᐹ ᐱᓕᕆᕕᐅᔪᖅ ᐊᒃᓱᕈᖅᑐᑎᒃ 
ᕿᒥᕐᕈᓇᓪᓚᕆᓕᕋᓗᐊᕐᒪᖔᑕ ᑕᒪᒃᑯᓂᖓ ᐊᑐᓕᖁᔭᓕᐊᕆᔭᐅᓚᐅᖅᑐᓂᒃ. ᐊᖏᕈᓐᓇᖅᐸᓘ ᑖᒃᑯᐊ 
ᓴᖅᑭᑦᑐᓐᓇᖁᓪᓗᒋᑦ ᐊᑐᖁᔭᓕᐊᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᐸᓗᖓᐃᔭᐅᑎᓕᐅᖃᑦᑕᖅᓯᒪᒐᑦᑕ 
ᐱᔾᔪᑎᒋᓪᓗᒍ ᐊᓯᔾᔩᒍᒪᓪᓗᑕ ᐱᓕᕆᕕᑦᑎᓐᓂᑦ.  
 
ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᒪ ᐃᖅᑯᓪᓕᐅᑎᒋᖅᑲᐅᔭᖏᑦ ᒐᕙᒪᒃᑯᑦ ᐊᖏᖅᓯᓯᒪᓂᕆᔭᖓᓄᑦ 
ᓴᖅᑭᑦᑎᓚᐅᖅᑐᑎᒃ ᐅᐸᓗᖓᐃᔭᐅᑎᓂᑦ ᑕᕝᕙᓂ ᑲᑎᒪᕐᔪᐊᖅᑎᓪᓗᑕ. 
 
ᐅᖃᖅᑏ, ᐄ, ᐱᕐᔪᐊᖅᑐᒍᑦ ᐅᐸᓗᖓᐃᔭᐅᑎᑦᑎᓐᓂᑦ. ᐃᑉᐱᒍᓱᑦᑎᐊᖅᑐᒍᑦ ᐊᑐᓕᖁᔭᓕᐊᕆᔭᐅᔪᓪᓗ ᑕᒪᒃᑯᐊ 
ᐊᔾᔨᒌᓐᖏᑦᑐᓃᓐᖔᖅᓯᒪᔪᑦ ᐃᓱᒪᒋᓪᓗᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑐᒡᓕᐊᓂ ᐃᓚᒋᐊᖁᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ, ᐊᖓᔪᖅᑳᖅ ᐊᖏᖅᓯᒻᒪᑕ ᑐᓴᖅᑎᑦᑎᓛᕈᒪᓪᓗᓂ.  
 
ᐅᖃᖅᑏ, ᑕᐃᒃᑯᐊ ᐊᔭᐅᖅᑎᐅᔪᑦ ᓄᓇᕗᒥ ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐅᐸᓗᖓᐃᔭᐅᑏᑦ ᓯᕗᒨᒃᑯᑦ ᒥᓂᒃᑕᐅᔪᖅ 
ᐅᖃᕈᓐᓇᖅᐹ ᑕᐃᒃᑯᐊᓴᐃᓐᓇᐅᒐᓗᐊᕐᒪᖔᑕ ᐅᕝᕙᓘᓐᓃᑦ ᐊᓯᖏᓐᓂᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ 
ᐅᐸᓗᖓᐃᔭᐅᑎᓕᐅᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᕿᓚᕝᕙᖅ 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖃᔭᓐᓇᒦᒃ ᐅᖃᖅᑏ. ᖃᐅᔨᒪᑦᑎᐊᖏᓐᓇᒪ ᒫᓐᓇ 
ᑕᐃᒃᑯᐊᓴᐃᓐᓇᖑᒻᒪᖔᑕ.  
 
ᐊᖏᖅᑲᐅᒐᒪ ᐅᐊᑦᑎᐊᖅ ᓴᖅᑭᑦᑎᓂᐊᕐᓂᕋᖅᓱᖓ ᑕᐃᓐᓇᑦᑕᐅᖅ ᑐᓴᒐᒃᓴᖅ ᐱᓂᐊᕐᒥᔭᕋ ᐊᑐᐃᓐᓇᕈᖅᑎᓪᓗᒍ 
ᕿᒥᕐᕈᓂᖃᑎᒋᓂᐊᕋᒃᑯ. ᑖᓐᓇ ᐅᖃᐅᓯᕆᒃᑲᓐᓂᓕᕈᑦᑎᒃᑯ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑏᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇᑐᐅᖅ ᒥᓂᔅᑕ ᖁᔭᓐᓇᒦᖅᐸᕋ. 
 
ᐱᒻᒪᕆᐊᓘᖅᑲᐅᒻᒪᑦ ᓄᓇᕗᒥᐅᓂᒃ ᑭᓇᒃᑯᑦ ᓯᕗᒃᑲᑦᑕᖅᑕᑎᐅᒻᒪᖔᑕ ᑭᓇᐅᔭᓕᐅᕈᑎᖃᕋᓱᐊᕐᓂᒧᑦ ᓄᓇᕗᑦ. 
ᒐᕙᒪᒃᑯᑦ ᐱᓕᕆᖃᑎᖃᖅᑐᑦ ᐊᓯᖏᓐᓂᒃ ᑎᒥᐅᔪᓂᒃ ᖃᐅᔨᒪᒍᓗᐊᖅᑐᖓ ᑖᒃᑯᐊ ᑲᑎᓪᓗᑎᒃ ᐊᒃᓱᑲᓪᓚᒃ 
ᐱᓕᕆᐊᒃᓴᖃᕐᒪᑕ ᐅᓪᓗᒥ. 
 
ᐃᓛᒃ ᖃᐅᔨᒪᒐᓗᐊᖅᐳᖓ ᐱᓇᓱᐊᕈᓯᐅᓪᓗ ᓄᓐᖑᐊᓂ ᑭᓇᒃᑯᑦ ᓯᕗᒃᑲᑦᑕᖅᑎᐅᒻᒪᖔᑕ ᑖᑦᓱᒧᖓ. ᑖᓐᓇ 
ᐃᖅᑲᐅᒪᓗᒍ, ᐅᖃᖅᑏ, ᒥᓂᔅᑕ ᓴᑭᖅᑎᑦᔪᓐᓇᐹ ᐅᓪᓗᒥᑦᓯᐅᑎᓂᒃ ᑐᓴᒐᒃᓴᓂ 91-ᓂᒃ 
ᐊᑐᓕᖁᔭᓕᐊᕆᔭᐅᓚᐅᖅᑐᓂᒃ 2005 ᐃᓱᓕᓚᐅᓐᖏᓐᓂᖓᓂ. ᖁᔭᓐᓇᒦᒃ. 
 
ᐅᖃᖅᑎ: ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐄ, ᐊᖏᑦᓯᐊᖅᐳᖓ. ᑐᓴᒐᒃᓂᒃ 
ᐅᓪᓗᒥᓯᐅᑎᓂᒃ ᒪᓕᒐᓕᐅᕐᕕᖕᒧᑦ ᖃᓄᐃᓕᖓᓕᕐᒪᖔᑕ 91-ᖑᔪᑦ ᐊᑐᓕᖁᔭᓕᐊᕆᔭᐅᔪᑦ ᑖᑦᓱᒪ ᑕᐃᔭᖏᑦ 
ᒪᓕᒐᓕᐅᖅᑎᐅᖃᑎᒪ.  
 
ᐅᖃᖅᑏ, ᐊᖏᖅᐳᖓ, ᐄ, ᐱᓕᕆᖃᑕᐅᓪᓚᕆᑦᑐᖃᓛᕐᒪᑦ ᐅᓄᑲᒡᓚᑦᑐᓂᒃ ᐊᒻᒪᓗ ᐅᓄᑲᒡᓚᒃᑏᑦ 
ᐱᓕᕆᖃᑕᐅᓚᐅᕐᒪᑕ ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ ᐊᒡᔨᒌᓐᖏᑦᑐᓂᒃ ᓯᕗᓂᒃᓴᑦᑎᓐᓄᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐱᕙᓪᓕᐊᑎᒃᓯᓇᕐᒪᑦ ᓄᓇᕗᒥ ᐱᓕᕆᒡᔪᑕᐅᓂᐊᖅᑐᓂᒃ.  
 
ᐅᖃᖅᑏ, ᐊᖏᑦᑎᐊᕐᐳᖓ ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪᓗ ᒪᓕᒐᓕᐅᕐᕕᒻᒧᑦ ᓴᖅᑎᑦᓯᓛᕆᐊᒃᓴᖅ ᑐᓴᒐᒃᓴᓂᒃ 
ᑖᒃᑯᐊ ᐅᐸᓗᐊᖏᐃᔭᐅᑏᑦ ᒥᒃᓵᓄᑦ. ᐊᔾᔨᒌᓐᖏᑦᑐᓄᓪᓗ ᑲᑎᒪᔨᕋᓛᓄᑦ ᑐᓂᔭᐅᓗᑎᒃ ᓈᒻᒪᒃᓯᑉᐸᑦ ᑕᐃᑦᓱᒪᓂ. 
ᖁᔭᓐᓇᒦ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ? ᖁᑦᑎᑦᑐᒥ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 074 - 2(3): ᐋᓐᓂᐊᓯᐅᖅᑕᒥᓃᑦ ᖃᐅᔨᒋᐊᖅᑕᐅᒃᑲᓐᓂᖃᑦᑕᕐᓂᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ ᐅᖃᐅᓯᕆᖅᑲᐅᔭᕋ ᒪᓕᒡᓗᒍ. ᑕᒪᒃᑯᐊ, 
ᖃᐅᔨᒪᔭᐅᖃᑦᑕᓕᕋᑦᑕᐃᓛᒃ ᐋᓐᓂᐊᕕᖕᓂ ᖃᓄᐃᑦᑐᓂᒃ ᐋᓐᓂᐊᖃᕐᒪᖔᑦᑕ ᑕᒪᒃᑯᐊ ᑎᑎᕋᕐᕕᑦ ᒪᓕᑦᑕᐅᓪᓗᑎᒃ.  
 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖓᓐᓂᒃ ᐊᐱᕆᔪᒪᔪᖓ: ᑕᒪᒃᑯᐊ ᖃᐅᔨᒪᔭᐅᔪᐃᑦ ᖃᓄᖅ ᐊᑯᓂᐅᑎᒋᔪᖅ 
ᖃᐅᔨᓴᖅᑕᐅᑲᓐᓂᓲᖑᒻᒪᖔᑕ ᐊᕐᕌᒎᑉ ᐃᓗᐊᓂ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ cancer-ᖃᕐᓂᕋᖅᑕᐅᔪᑦ ᓘᒃᑖᓄᑦ 
ᖃᐅᔨᖅᓴᑕᐅᖅᑳᖃᑦᑕᖅᑐᑦ ᑭᓐᖑᒪᔭᖏᓪᓗ ᖃᐅᔨᔭᐅᒋᐊᖅᑐ ᐃᓂᒃᓴᓕᐅᖅᑕᐅᓪᓗᑎᒡᓗ ᑕᑯᕕᒃᓴᖏᓐᓂᒃ 
ᐃᓛᒃᑳᖅᑕᐅᒡᓗᑎᒃ ᖃᓄᐃᓐᓂᕆᔭᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓘᒃᑖᑦ ᑎᑭᓇᐅᒃᑳᖓᒥᒃ ᓄᓇᓕᓐᓄᑦ ᓄᖅᑲᓚᐅᓐᖐᓐᓇᑦᓯᐊᓱᑎᒃ ᑕᒫᓂ 
ᓄᓇᓕᓐᓅᓂᕐᒥᓂᒃ ᐊᐅᓪᓚᖅᕕᑦᓴᒥᓄᑦ ᑎᑭᑐᐃᓐᓇᖅᑐᒍ ᐃᓄᓐᓂᒃ ᑕᑯᕋᓲᖑᒻᒪᑕ ᑕᒪᒃᑯᓇᓐᖓᑦ 
ᑕᑯᔭᕆᐊᖃᖅᑕᒥᓐᓂᒃ.  
 
ᑕᒪᒃᑯᐊᓕᑭᐊᖅ ᐊᐅᓪᓕᕆᐊᖃᓕᕌᖓᑦ ᑕᑯᔭᐅᓐᖏᑦᑐᑦ ᖃᓄᖅ ᐱᓕᕆᐊᖑᖃᑦᑕᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᒪᔭᒃᑯᒡᓕ ᑖᒃᑯᐊ ᑕᑯᔭᕆᐊᖃᖅᑐ ᓘᒃᑖᓂᒃ, 
ᐃᓅᓕᓴᐃᔨᐅᔪᓂᓪᓕ ᐱᑐᐃᓐᓇᐅᖏᑦᑐᓂᒃ.  
 
ᓘᑦᑖᖅ ᑎᑭᓪᓗᓂ ᐅᕝᕙᓘᓐᓃᑦ ᑖᓐᓇ ᐃᓅᓕᓴᖅᑕᐅᔭᕆᐊᖃᖅᑐᖅ ᐊᐅᓪᓚᖅᑎᑕᐅᖔᕐᓗᓂ 
ᐱᔨᑦᓯᖅᑕᐅᔪᓐᓇᖅᑐᓂ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᖅ. 
 
ᐊᐱᖅᑯᑦ 075 – 2(3): ᐅᖅᓱᐊᓗᑦᑐᓐᖏᑦᑐᓂᒃ ᐃᑯᒻᒪᖅᑯᑎᑦ ᐊᒻᒪ ᑰᓐᓂᑦ ᓯᒥᑦᑐᐃᓂᖅ (ᓇᑦᑎᖅ)  
 
ᓇᑦᑎᖅ (ᑐᓵᔨᒃᑯᑦ): ᒥᓂᔅᑕ ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ ᐊᐱᕆᔪᒪᓪᓗᒍ. ᑕᐃᒪᐃᓛᒃ, ᐅᖅᓱᖅ ᐊᑭᑐᔪᐊᓘᓕᕐᒪᑦ 
ᐅᖃᖅᑏ ᐊᒻᒪ ᕿᓂᖃᑦᓴᖅᑐᑎᒃ ᐊᑭᓗᓐᓂᖅᓴᐅᓇᔭᖅᑐᒥᒃ ᖃᓄᖅ ᑕᒪᒃᑯᐊ ᓄᓇᓖᑦ ᖃᐅᒪᔾᔪᑎᒋᓇᔭᖅᑕᖏᓐᓂᒃ. 
ᖃᓄᐃᓕᐅᖅᓯᒪᓕᖅᐸᑦ ᑖᒃᑯᐊ ᐆᒪᖅᑯᑎᓕᕆᔨᒃᑯᑦ ᑕᒪᑐᒧᖓ ᒥᒃᓵᓄᑦ ᒪᑯᓄᖓ ᑰᒐᓚᓐᓄᓘᓐᓃᑦ, ᑰᓐᓄᑦ Power 
House-ᓕᐅᒐᓚᓂᖅ. ᐅᖃᖅᑏ. 
 
ᐅᖃᖅᑎ: ᐆᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐆᒪᖅᑯᑎᓕᕆᔨᒃᑯᑦ ᐊᕐᕌᒎᒃ ᒪᕐᕉᒃ 
ᐊᓂᒍᖅᓯᒪᓕᖅᑐᓐ ᖃᐅᔨᓴᐃᖃᑦᑕᖅᓯᒪᓕᕐᒪᑕ ᒪᑯᓂᖓ ᐅᖅᓱᐊᓅᖏᑦᑐᒧᑦ ᐆᒪᖅᑯᑎᖃᕐᓂᕐᒥᑦ ᓄᓇᕗᑦ ᐃᓗᐊᓂ.  
 
ᖃᐅᔨᒪᔭᐅᑦᑎᐊᖅᑑᒐᓗᐊᓐ ᐃᓚᖏᑦ ᖃᐅᔨᒪᔭᐅᑦᑎᐊᖏᑦᑐ. ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᖃᖅᑲᐅᒻᒪᑦ 
ᑕᒪᒃᑯᓂᖓ ᑰᒃᑯᓐ ᐆᒪᖅᑯᑎᖃᖃᑦᑕᓂᕐᒧᑦ ᒫᓐᓇᐅᔪᖅ ᑕᖅᑭᐅᕋᑖᖅᑐᓂ ᐃᖅᑲᓇᐃᔭᖃᑦᑕᖅᓯᒪᒐᑦᑕ ᖃᐅᔨᓴᐃᓪᓗᑕ 
ᑕᐃᒃᑯᐊ ᑰᓐᓄᑦ ᐆᒪᖅᑯᑎᖃᕈᓐᓇᕐᒪᖔᑕ ᓄᓇᕗᒻᒥ.  

ᐄ, ᒫᓐᓇ ᐱᓕᕆᖃᑦᑕᖅᓯᒪᔪᒍᑦ ᑕᖅᑭᓄᑦ ᐊᓂᒍᖅᑐᓄᑦ, ᐆᑦᑑᑎᒋᓗᒋᑦ ᐃᖃᓗᓐᓂ ᑕᒫᓂ ᕿᒥᕐᕈᓇᖃᑦᑕᖅᓯᒪᔪᒍᑦ 
ᑰᒃᑯᑦ ᐆᒪᖅᑯᑎᓕᐅᕈᓐᓇᕐᒪᖔᑕ ᐋᒻᒪᓗᒃᑕᐅᖅ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᕈᑎᒋᔭᖏᑦ 
ᐊᖅᑯᑎᒋᔭᐅᓪᓗᑎᒃ ᐊᒡᒍᑐᖅᓯᒪᓂᕐᒥᓗ ᒪᐃᔭᐅᔪᑦ, Hᐊᒻᓚᒃᑯᓪᓗ ᑲᑎᒪᔨᒋᔭᖏᑦ ᑕᐃᒃᑯᐊ 
ᑕᑯᓇᒃᑎᑕᐅᔭᖅᑐᓚᐅᕐᒪᑕ ᐊᑯᑭᑦᑐᕐᒥᐅᑦ ᑰᒻᒧᑦ ᐆᒪᖅᑯᑎᖏᓐᓄᑦ.  
 
ᐄ, ᒫᓐᓇ ᐱᓕᕆᖃᑦᑕᖅᓯᒪᔪᑦ ᑕᒪᒃᑯᓂᖓ ᑰᒻᒧᑦ ᐆᒪᖅᑯᑎᓕᕆᓂᖅ ᐱᓗᐊᖑᐊᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ. ᓇᑦᑎᖅ. 
 
ᓇᑦᑎᖅ: ᐅᖃᖅᑏ, ᑕᒫᓂ ᐱᓕᕆᓂᕋᒻᒪᑦ ᑰᒻᒥ. ᓇᓕᐊᖑᕙᑭᐊᖅ ᑕᐃᓐᓇ ᑰ ᐱᓕᕆᐊᖑᔪᖅ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖃᑦᑕᖅᓯᒪᔪᒍᑦ ᐊᕐᕌᒍᑦ 20 
ᐃᓗᐊᓂ ᑰᒻᒧᑦ ᐆᒪᖅᑯᑎᒃᓴᓄᑦ ᑕᐃᒃᑯᐊ ᑰᑦ ᕿᒥᕐᕈᓇᑦᑕᐅᖃᑦᑕᖅᑐᖅ ᐆᒪᖅᑯᑎᖃᕝᕕᐅᒍᓐᓇᕐᒪᖔᑕ 
ᑭᕙᓪᓕᕐᒥᐅᓂ.  
 
ᐊᒻᒪᓗᒃᑕᐅᖅ ᑭᖑᓂᑦᑎᓐᓂ, ᒫᓐᓇᕈᓘᓚᐅᖅᑐᖅ ᕿᒥᕐᕈᓇᖃᑦᑕᖅᓯᒪᔪᒍᑦ ᐱᕕᒃᓴᖃᒻᒪᖔᑦᑕ ᑰᒃᑯᑦ 
ᐆᒪᖅᑯᑎᖃᕝᕕᐅᓂᐊᖅᑐᒥᒃ ᐃᖃᓗᓐᓂ. ᐱᑦᔪᑎᒋᓪᓗᒍ ᑕᒪᓐᓇ 13 ᒥᓕᐊᓐ ᓖᑕᔅ ᐊᕐᕌᒍᑕᒫᓐ ᖃᓪᓗᑏᓐ 
ᐊᑐᖃᑦᑕᕋᑦᑎᒍᑦ ᐃᖃᓗᐃᑦ ᓯᑎᖓᓐᓄᑦ ᐆᒪᖅᑯᑎᖃᕝᕕᒋᓪᓗᑎᒍ ᐊᒻᒪᓗ ᑕᒪᓐᓇ ᖁᕝᕙᐸᓪᓕᐊᓪᓗᓂ. ᐊᓯᖏᓐᓂᒃ 
ᐊᑐᖅᑕᐅᒍᓐᓇᖅᑐᓂᒃ ᐅᖅᓱᐊᓗᒃᑐᖏᑦᑐᓂᒃ ᐆᒪᖅᑯᑎᖃᕈᑎᓂᒃ ᕿᒥᕐᕈᓇᒃᑐᒍ.  
 
ᒫᓐᓇ 16-ᖑᒻᒪᑕ ᑕᑯᓇᒃᑕᐅᓯᒪᔪᑦ ᑰᓐ 50 ᑭᓛᒥᑕᔅ ᐃᓗᐊᓂ ᐃᖃᓗᐃᑦ ᓯᓚᑖᓂ. ᑖᒃᑯᐊ ᐊᑐᖅᑕᐅᔪᓐᓇᖅᑐᓐ 
ᑰᖑᓗᑎᒃ ᐆᒪᖅᑯᑎᓕᐅᖅᕕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒥᒻᒪᑦ ᑭᕙᓪᓕᕐᒥ ᖃᐅᔨᓴᐃᖃᑦᑕᖅᓯᒪᓂᕋᖅᑐᓂ.  
 
ᒪᓕᒐᓕᐅᖅᑎ ᖃᐅᔨᒪᒻᒪᑦ ᓴᓪᓕᕐᒥᐅᑦ ᑰᖃᒻᒪᑕ…(ᑐᑭᓯᓇᖏᑦᑐᖅ)…Falls-ᖑᓂᕋᖅᑕᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᓴᕋᔅᓴᐃᑦ ᐱᐅᓂᖅᐹᖑᔪᑦ ᐱᓯᒪᔭᒃᑲ ᑕᐃᓐᓇ 
ᑰᒃ ᓴᓪᓗᓃᑦᑐᖅ ᕿᒥᕐᕈᓇᑦᑕᐅᓯᒪᖏᒻᒪᑦ ᐆᒪᖅᑯᑎᓕᐅᖅᕕᐅᒍᓐᓇᕐᒪᖔᖅ ᑭᓯᐊᓂᓕ ᐊᓯᖏᑦ ᐅᖃᐅᓯᕆᔭᐅᔪᑦ 
ᖃᓂᔅᓴᑎᐊᖅᑐᑦ ᒪᓂᑑᕙᒧᑦ - ᓄᓇᕗᑦ ᑭᓪᓕᐊᓄᑦ.  

ᑕᐃᒃᑯᐊ ᑕᕝᕙ ᖃᐅᔨᓴᐃᖄᖅᓯᒪᔪᑦ ᑮᓇᐅᔭᖏᑦ ᓈᒻᒪᒍᓐᓇᕐᒪᖔᖅ ᑰᔾᔪᐊᕌᓗᒻᒥᒃ ᑭᕙᓪᓕᕐᒧᑦ. ᐅᑉᐱᕈᓱᒃᑐᖓ 
ᐅᖃᖅᑏ, ᐱᕕᒃᓴᖅᑕᖃᑦᑐᖅ ᓴᓪᓕᕐᒥᐅᓂᒃ ᖃᒪᓂᖅᑐᐊᕐᒥ, ᖁᓪᓗᖅᑑᕐᓗᒃᑕᐅᖅ ᐃᖅᑲᐃᓪᓗᒍ. ᓄᓇᓖᑦ ᑕᒪᒃᑯᐊ 
ᐅᓄᑲᓪᓚᒃᑐᓐ ᑰᖃᐅᒻᒪᑕ ᐊᖏᔫᑎᑲᓪᓚᓐᓂᒃ. ᐊᑐᖅᑕᐅᔪᓐᓇᖅᑐᓂᒃ ᐆᒪᖅᑯᑎᓕᐅᖅᕕᐅᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᒃᓴᐅᒻᒪᑦ ᑖᓐᓇ ᒪᓕᒐᓕᐅᖅᑎ ᑰᑦᓵᔭ ᑰᖓ ᖃᓂᒃᑐᑯᓘᒻᒪᑦ 
ᓴᓪᓕᓂ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᒪᓕᒐᓕᐅᖅᕕᒻᒧᑦ ᐊᖏᕈᓐᓇᖅᐸ 
ᐃᓱᒪᔅᓴᖅᓯᐅᕈᑎᒋᔭᐅᖃᓯᐅᔾᔭᐅᒍᓐᓇᕐᒪᖔᖅ ᓴᓪᓖ, ᑕᒪᒃᑯᓄᖓ ᑰᓐᓂ ᐊᑐᕐᓗᑎᒃ ᐆᒪᖅᑯᑎᖃᕈᓐᓇᕐᒫᖅ 
ᖃᐅᔨᓴᖅᑕᐅᑎᑦᑎᓂᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᑖᒃᑯᐊ ᐆᒪᖅᑯᑎᓕᕆᔨᒃᑯᑦ ᑰᒃᑯᑦ 
ᐆᒪᖅᑯᑎᖃᕈᓐᓇᕐᒪᖔᓐ ᖃᐅᔨᓴᐃᔪᑦ ᓄᓇᓕᓐᓂ ᐊᑕᐅᓯᐅᖏᑦᑐᓂ.  
 
ᑕᐃᒃᑯᐊ ᖃᐅᔨᒋᐊᖅᕕᒋᓂᐊᖅᐸᒃᑲ ᑕᐃᒃᑯᐊᓗ ᐱᑐᐃᓐᓇᐅᖏᑦᑐᓂᒃ ᐃᖅᑲᓇᐅᖅᑏᓐ 
ᐃᓱᒪᔅᓴᖅᓯᐅᕈᑎᖃᕈᓐᓇᓂᐊᕐᒪᖔᓐ ᓴᓪᓕᓂᒃ ᐊᒻᒪᓗ ᐊᓯᖏᓐᓂ, ᐃᖃᓗᐃᑦ ᓯᓚᑖᓃᑦᑐᓂᒃ ᑕᐃᒪᓐᓇ ᐃᒥᕐᒥᒃ 
ᐊᑐᕐᓗᑎᒃ ᐆᒪᖅᑯᑎᓕᐅᕈᓐᓇᕐᒪᖔᓐ ᖃᐅᔨᓵᕆᔭᐅᒍᓐᓇᓂᐊᕐᒪᑦ.  
 
ᐊᒻᒪᓗ ᑕᕝᕙᓂ ᐅᖃᖃᑦᑕᖅᓯᒪᒐᒪ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᒻᒥᐅᑦ ᐅᖅᓱᐊᓗᒃᑐᕈᒪᑐᐃᓐᓇᖅᑐᐊᓘᒐᑦᑕ 
ᑭᓯᐊᓂ ᓯᕗᒧᐊᑉᐸᓪᓕᐊᔾᔪᑎᖃᕆᐊᖃᑦᑐᒍᑦ ᐊᓯᖏᑦ ᐆᒪᖅᑯᑏᓐ ᐊᑐᕈᓐᓇᕐᒪᖔᑕ ᓲᕐᓗ ᐃᒦᓐ ᐊᓄᕇᑦ ᐊᓯᖏᓪᓗ. 
ᑖᓐᓇ ᑖᒃᓱᒪ ᑐᒃᓯᕌᕆᔭᖓ ᖃᐅᔨᒋᐊᒃᑲᓂᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᑰᓕ. 
 
ᐊᐱᖅᑯᑦ 076 - 2(3): ᑲᔪᓯᑎᑕᐅᓂᖏᑦ ᐃᓕᓴᖅᑎᑕᐅᔪᑦ ᐱᓕᕆᐊᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᓐᓇ Minister of Finance, ᐅᓪᓗᒥ ᑕᐃᓐᓇ ᐅᖃᓕᒫᖅᑲᐅᒻᒪᒍ 
ᑖᒃᑯᐊ ᑮᓇᐅᔭᓕᕆᓂᐅᑉ ᒥᒃᓵᓄᑦ ᑕᐃᒃᑯᐊ ᐃᓕᓴᖅᑎᑕᐅᔪᒥᓃ ᐃᖅᑲᓇᐃᔭᖅᑎᒃᓴᐃᑦ ᑕᓪᓕᒪᐅᓪᓗᑎᒃ 
ᐱᐊᓂᓚᐅᖅᑐᒥᓃᑦ ᐊᒃᑑᕙ 2005-ᖑᑎᓪᓗᒍ ᐊᒻᒪᓗ ᐅᑯᐊ ᖁᔭᓐᓇᒦᖅᑲᐅᒪᑎᒍᑦ ᑕᐃᒃᑯᐊ Department of 
Finance-ᒥᐅᑕᓐ ᐋᖅᑭᒃᓱᐃᓚᐅᕐᓂᖏᓐᓂᒃ.  
 
ᑭᓯᐊᓂ ᐅᖃᖅᓯᒪᖏᒻᒪᓐ ᑖᓐᓇ program ᑲᔪᓯᓂᐊᕐᒪᖔᖅ ᑲᔪᓯᓇᔭᕐᓂᐸᓪᓕ 
ᕿᑭᖅᑖᓗᒻᒥᐅᑕᑐᐊᖑᖏᑦᑐᓂᖅᑲᐃ ᐱᓇᓱᒐᔭᕆᕗᓯ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑖᒃᑯᐊ ᐱᐊᓂᓚᐅᒃᑐᑦ. ᒫᓐᓇᓗ ᑮᓇᐅᔭᓂᒃ ᐋᖅᑭᒃᓯᓯᒪᖏᑦᑐᑕ 
ᐃᓕᓐᓂᐊᑲᓐᓂᖅᑐᖃᕋᔭᕐᒪᖔ ᑮᓇᐅᔭᓂᒃ ᓇᓂᓯᔭᕆᐊᖃᕋᔭᖅᑐᒍᑦ ᑕᐃᒪᓐᓇ ᐃᓕᓐᓂᐊᖅᑐᖃᒃᑲᓐᕋᔭᖅᐸᑦ. 
ᓇᑭᑐᐃᓐᓇᕐᓗ ᕿᓂᒃᑲᓐᓂᕋᔭᖅᖢᑕ ᐃᓕᓐᓂᐊᕐᕈᐊᖅᑐᖃᕋᔭᖅᐸᑦ ᑮᓇᐅᔭᓂᕐ ᓇᓂᓯᓐᓂᕈᑦᑕ. ᒪᑦᓇ, ᐅᖃᖅᑎᑦᑎᔨ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑰᓕ. 
 
ᑰᓕ: Yes. ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᖢᒍ ᑭᐅᔾᔪᑎᒋᔭᖓᓄᑦ. ᑭᓯᐊᓂ ᑕᐃᓐᓇ Article 24 ᓱᓕ 
ᑐᖓᐅᑦᑎᓯᒪᔪᒻᒪᕆᐊᓘᒻᒪᑦ ᖃᐅᔨᒪᓪᓗᒍᓗ ᒐᕙᒪᒃᑯᑦ ᑕᐃᑯᖓ 85-ᐳᓴᒻᒧᑦ ᑐᕌᖅᑎᒐᓱᐊᕐᒪᒍ ᑖᓐᓇ ᑕᕝᕙᓂ 
ᑕᐃᖃᑕᐅᖅᑲᐅᔭᐃᓐ ᓯᕗᓪᓕᖅ ᑐᕌᒐᓯ ᑖᒃᑯᐊ Article 23-ᒧᒡᒎᖅ ᖃᓪᓕᕙᓪᓕᐊᒻᒪᑕ ᐱᓇᓱᒃᑐᒋᑦ. ᑭᓯᐊᓂ 
ᐅᖃᖅᓯᒪᖏᒻᒪᑦ ᖃᑦᓯᐅᓕᕐᒪᖔᑕ ᐃᖅᑲᓇᐃᔭᖅᑎᐅᔪᑦ ᐃᓄᐃᑦ ᒐᕙᒪᒃᑯᓐᓂ. ᑖᓐᓇ ᑎᑭᐅᑎᕙᓪᓕᐊᓕᕐᓂᕈᑦᓯ 
ᑐᕌᒐᕆᔭᑦᓯᓐᓄᑦ.  
 
ᒥᓂᔅᑕᖃᐃ ᓴᖅᑭᑦᑎᒍᓐᓇᕋᔭᖅᐳᑎᑦ ᑐᕌᒐᕆᔭᑦᓯ ᖃᓪᓕᓕᕐᒪᖔᖅ, ᓴᖅᑯᒥᓪᓚᑦᑖᕐᓗᒋᑦ ᐳᓴᓐᑎᔾᖑᔪᑦ figures. 
ᐃᖅᑲᓇᐃᔭᖅᑏᓪᓗ ᓇᑭᓐᖔᕐᒪᖔᑕ ᐊᕕᑦᑐᖅᓯᒪᔪᑦ ᒪᓕᓪᓗᒋᑦ. ᑖᓐᓇ ᓴᖅᑭᒃᑯᕕᐅᑉ ᐅᓇ ᑎᑭᐅᑎᓕᕐᒪᖔᕐᐱᓐ 
ᐅᑉᐱᓇᕐᓂᖅᓴᐅᒐᔭᕐᒪᑦ. ᑖᓐᓇᖃᐃᑦ ᐋᖅᑭᒋᐊᕐᓗᒍ ᓴᖅᑭᒍᓐᓇᕋᔭᖅᐱᐅᒃ.  
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ, ᐅᖃᖅᑎᑦᑎᔩ. ᐄ, ᑕᒪᓐᓇ ᓇᓗᓇᐃᕆᐊᒃᑲᓂᑦᓯᐊᕈᓐᓇᖅᑕᕋ. ᒪᑦᓇ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᑏᓐ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 077 - 2(3): ᓄᖑᓐᓂᖏᑦ ᐊᑐᖅᑐᐊᕈᑎᒧᑦ ᐊᖏᕈᑏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᓄᓇᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐃᐳᕈᖑᓚᐅᖅᑐᒥᒃ ᕿᒥᕐᕈᓇᒍᓐᓇᖅᓯᓚᐅᖅᓯᒪᔪᒍᑦ ᑎᑎᖅᑲᐃᓐ ᓴᖅᑭᑕᐅᓯᒪᔪᓂᒃ, ᑳᑦᑐᕌᑦ ᒥᒃᓵᓄᑦ, 
ᐊᒻᒪᓗ ᐃᓪᓗᓂᒃ ᐊᑐᖅᑐᐊᕐᓂᕐᒧᑦ ᑐᕌᖓᔪᓂᒃ ᐊᒻᒪᓗ ᑕᐃᑲᓂ ᐃᐳᕈᖑᑎᓪᓗᒍ  
 
ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ ᐊᐱᖅᓱᕈᓘᔭᖃᑦᑕᓚᐅᖅᓯᒪᒐᒃᑭᓐ ᐊᑕᐅᓯᕐᒥᒃ ᐊᖏᓂᖅᐹᒥᒃ 
ᒐᕙᒪᒃᑯᓐᓄᑦ ᐊᑐᖅᑐᐊᖅᑕᐅᔪᖅ $1.2 ᒥᓕᐊᓐᑖᓚᔅᑐᖃᑦᑕᖅᑐᓂ ᐊᕐᕌᒍᑕᒫᓐ. ᑕᐃᑲᓂ ᐅᖃᐅᔾᔭᐅᓚᐅᖅᓯᒪᔪᒍᑦ 
ᑖᓐᓇᒎᖅ ᐃᓱᓕᒃᕕᒃᓴᖃᒻᒪᑦ 2006-ᒥ. ᒫᓐᓇᕈᓘᓂᐊᓕᖅᑑᖕ ᑕᖅᑭᑦ ᖃᑦᓰᓇ, 2006-ᖑᓂᐊᕐᓕᕐᒪᑦ.  
 
ᑕᐃᑲᓂᐅᑎᓪᓗᒍ ᒥᓂᔅᑕ ᐅᖃᓚᐅᖅᓯᒪᔪᖅ ᓇᓕᕌᕈᑎᓂᒎᖅ ᕿᒥᕐᕈᓇᕐᓂᐊᕐᒪᑕ. ᖃᓄᐃᓕᐅᕐᓂᐊᕐᒪᖔᒥᓄᑦ 
ᑐᕌᖓᔪᓂᒃ ᐊᒻᒪᓗ ᐅᖃᓚᐅᕆᓪᓗᓂ ᐊᑐᓕᖁᔭᓂᒎᖅ ᓴᖅᑭᑦᑎᓂᐊᖅᑐᖅ ᑎᓴᒪᑦ 6-ᓄᓪᓗ ᑐᕌᖓᔪᑦ ᑕᖅᑮᓐ 
ᐊᒡᒋᖅᑐᓂ. ᑕᐃᒃᑯᐊ ᐊᓂᒍᖅᓯᒪᓕᕋᐃᒻᒪᑕ 6 ᑕᖅᑭᐅᓚᐅᖅᑐᓂ ᓯᑎᕙᐅᓚᐅᖅᑐᖅ.  
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ, ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᑐᑭᓯᑎᑕᐅᒍᓐᓇᕐᒪᖔᓐ ᐊᒻᒪᓗ 
ᖃᓄᐃᓕᐅᕈᑕᐅᓂᐊᕐᒪᖔᓐ ᑕᐃᓐᓇ ᐊᖏᓂᖅᐹᖅ ᒐᕙᒪᒃᑯᓐᓄᑦ ᐊᑐᖅᑐᐊᖅᑕᐅᔪᖅ $1.2 ᒥᓕᐊᓐᑖᓚᑐᖃᑦᑕᖅᑐᖅ 
ᐊᕐᕌᒍᑕᒫᓐ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᓄᓇᕗᑦ ᒐᕙᒪᓕᕆᓂᕐᒧᑦ, ᐱᔨᑦᑎᕋᕐᓂᒧᓪᓗ ᐱᓕᕆᐊᓕᒃ, ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᓱᓕᔪᖅ ᒪᓕᒐᓕᐅᖅᑎ 
ᐊᐱᕆᖅᑲᐅᔪᖅ. ᑕᐃᓐᓇ ᐃᓄᕼᐅᒃ Development Corporation-ᑯᑦ ᐊᑐᖅᑐᐊᑕᐅᔪᖅ ᐃᖃᓗᒃᑑᑦᑎᐊᒥ 
ᐃᓱᓕᕝᕕᒃᓴᖓ ᑎᑭᓕᕐᒪᑦ ᕕᑉᐳᐊᕆ 2006ᖑᓕᖅᐸ.  
 
ᐅᓂᒃᑲᐅᓯᕆᒐᓛᑲᐃᓐᓇᕐᓗᒍᖃᐃ, ᑖᓐᓇ ᐃᒡᓗᒥᒃ ᐊᑐᖅᑐᐊᕐᓂᖅ ᐱᒋᐊᖅᑕᐅᓚᐅᖅᓯᒪᔪᖅ 
ᓄᓇᑦᓯᐊᖑᓱᖓᖅᑎᓪᓗᑕ ᓱᓕ ᓄᓇᕘᖑᓚᐅᖅᑎᓐᓇᑕ. ᑕᐃᒃᑯᐊ ᐊᑭᓕᖁᔭᐃᑦ ᐅᖃᐅᓯᕆᔭᖏᑦ ᐱᔾᔪᑎᒋᓪᓗᒋᑦ 
ᑕᐃᒃᑯᐊ ᐱᓯᒪᓕᕈᒃᑭᑦ ᒪᓕᒐᓕᐅᕐᕕᖕᒧᑦ ᐅᖃᐅᓯᕆᔪᓐᓇᕐᓂᐊᖅᑕᒃᑲ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐲᑯ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᖃᑎᒋᕙᓚᐅᖅᓯᒪᔭᕋ ᓴᓂᑦᑎᐊᓐᓂ 
ᐃᔨᖅᓯᒪᖏᓐᓇᑦᑕ ᑕᐃᒪᐃᓕᒡᒍᓚᐅᖅᓯᒪᖕᒪᑦ.  
 
ᑕᐃᓐᓇ ᐊᑎᓕᐅᖅᑕᐅᓚᐅᖅᓯᒪᔪᖅ ᓄᓇᑦᓯᐊᖑᓱᖓᖅᑎᓪᓗᑕ ᐊᒻᒪᓗ ᑕᐃᒫᑐᐃᓐᓇᐅᔮᖅᑐᖅ 
ᐊᑎᓕᐅᖅᑕᐅᓚᐅᖅᓯᒪᖕᒪᑦ ᐊᑎᔭᐅᑐᐃᓐᓇᖅᖢᓂᓗ ᓄᓇᕘᑦ ᒐᕙᒪᒃᑯᖏᓐᓄᑦ.  
 
ᑕᐃᒃᑯᐊ ᑐᓴᐅᒪᔾᔪᑏᑦ ᐊᑭᓖᖁᓕᓕᕆᔪᑦ ᐱᓐᓂᕈᓂᖏᑦ ᑕᕝᕗᖓ ᓴᖅᑭᓐᓂᐊᖅᑕᖏᑦ ᓴᖅᑭᓚᐅᖅᑎᓐᓇᒋᓪᓘᓐᓃᑦ 
ᑖᓐᓇᖃᐃᑦ ᒥᓂᔅᑕ ᖃᐅᔨᔪᒪᔪᖅ ᐊᑐᓕᖁᔭᓕᐅᖅᑐᖃᓚᐅᕐᒪᖔᑦ ᐃᓱᒪᓕᐅᕈᑎᒋᔭᐅᓚᐅᕐᒪᖔᓪᓗ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. ᐄ, ᑕᒪᓐᓇ ᐱᓕᕆᐊᖑᕙᓪᓕᐊᔪᖅ. ᑕᐃᒃᑯᐊ 
ᐅᖃᖃᑎᒋᒃᑲᓐᓂᕐᓂᐊᖅᐸᒃᑲ ᓴᓇᔨᒃᑲ ᓲᖃᐃᒻᒪ ᑕᒪᓐᓇ ᐱᓕᕆᐊᖑᕙᓪᓕᐊᓂᖓ ᓴᖅᑭᐅᒪᒋᐊᖃᕐᒪᑦ. ᖁᔭᓐᓇᒦᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᐃᑉᐳᖑᓚᐅᖅᑐᒥᐅᓚᐅᖅᑐᕐᖑᓇ ᑕᐃᒪᓐᓇ ᒥᓂᔅᑕᐅᓚᐅᖅᑐᖅᓯᒪᔪᖅ 
ᓄᓇᓕᓕᕆᔨᒃᑯᓐᓄᑦ ᐅᖃᓚᐅᖅᑐᖅ ᑕᒪᓐᓇᒎᖅ ᑲᒪᒋᔭᐅᓕᕐᒪᑦ ᓇᓖᕌᕈᑎᖏᓂᒃᓗ ᕿᒥᕐᕈᓇᖅᖢᑎᒃ. 
ᖃᓄᐃᑦᑑᔭᕆᐊᖃᕐᓂᖏᑦ ᑕᒪᒃᑯᐊᕈᓘᔭᐃ ᕿᒥᕐᕈᓇᒃᑕᐅᓂᐊᓚᐅᖅᓯᒪᖕᒪᑕ ᑕᐃᔅᓱᒧᖓ ᐊᑐᖅᑐᑦ ᐃᓄᕼᐆᑉ 
ᐃᒡᓗᖁᑖᓄᑦ.  
 
ᑕᐃᒃᑯᐊᖃᐃ ᐃᖅᑲᓇᐃᔭᖅᑎᖏᑦ ᑎᓕᔪᓐᓇᖅᐸᖏᑦ ᑐᓴᐅᒪᔾᔪᑎᓂᒃ ᐊᑐᓕᖁᔨᔭᓕᕆᔪᓂᑦ ᐱᑎᑕᐅᔪᓐᓇᕐᓂᐊᕋᒥ 
ᐊᒻᒪᓗ ᐅᓪᓗᓕᒃᑎᒍᑦ ᖃᓄᐃᓕᐅᖅᐸᓪᓕᐊᓯᒪᖕᒪᖔᑦ ᐱᔪᒪᓗᓂ ᑕᐃᒪᓐᖓᓂᑦ ᐄᑉᐳ 2005ᒥ ᐱᒋᐊᖅᓯᒪᔪᓂᒃ 
ᑐᒃᓯᕋᕈᓐᓇᖅᐹ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐳᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᖏᖅᑕᐅᖄᖃᑦᑕᕆᐊᖃᖅᑐᒍᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᓱᑐᐃᓐᓇᕐᓂᒃ ᐊᖏᕈᑎᓂᒃ ᐊᑎᓕᐅᕆᓚᐅᖏᓐᓂᑦᑎᓐᓂᑦ.  
 
ᐄ, ᑕᐃᒃᑯᐊ ᐊᑐᐃᓐᓇᕈᑦᑎᓐᓂᐊᖅᐸᒃᑲ ᐅᓪᓗᖏᑦᑎᒍᑦ ᐱᕙᓪᓕᐊᓂᑯᕕᓃᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᐊᖏᖅᑕᐅᖄᕆᐊᖃᕐᓂᕋᐃᓪᓗᓂ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖏᓐᓄᑦ.  
 
ᐅᖃᕈᓐᓇᖅᐸᖃᐃ ᖃᖓ ᑖᓐᓇ ᓴᖅᑭᑕᐅᓚᐅᕐᒪᖔᑦ ᐃᓛᒃ ᑐᓂᖅᑯᑕᐅᓚᐅᕐᒪᖔᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᐄ, ᑕᒪᓐᓇ ᑲᔪᓯᕙᓪᓕᐊᔪᖅ ᐊᒻᒪᓗ ᐱᓕᕆᐊᖑᒻᒪᑦ ᒫᓐᓇ. ᐱᐊᓂᑐᐊᖅᐸ ᑕᐃᒪ 
ᑐᓴᕐᓇᓛᕐᒪᑦ. ᖃᐅᔨᒪᖁᔨᕗᖓᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᒧᑦ ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᐱᖅᑯᑦ 078 - 2(3): ᖃᐅᔨᒋᐊᕈᑎ ᒫᓂᑑᐸᒥᒃ ᑭᕙᓪᓕᕐᒧᑦ ᐊᖅᑯᑎᒃᓴᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᓇ ᐊᐱᖅᑯᓯᒋᔪᒪᔭᕋ ᑖᒃᓱᒧᖓ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑑᔪᒧᑦ. 
 
ᑖᓐᓇ ᑐᓴᕐᓇᓵᒐᓚᓕᕋᑦᑎᒍᑦ. ᑖᓐᓇᖃᐃ ᒥᓂᔅᑕ report-ᒍᓐᓇᖅᐳᖅ ᐃᓛ ᐅᓂᒃᑳᑲᐃᓐᓇᕈᓐᓇᖅᐳᖅ ᑖᑦᓱᒥᖓ 
ᑕᕗᖓ ᐃᒡᓗᒧᑦ. ᑕᐃᒃᑯᐊ ᒫᓂᑑᐸᒥ ᓄᓇᕘᒧᑦ ᐊᖅᑯᑎᒃᓴᒥᒃ ᐸᕐᓇᐃᔨᐅᒋᐊᓚᐅᖅᓯᒪᔪᐃᑦ ᓇᓗᓇᕐᒪᑕ 
ᑐᑐᒃᒪᖔᑕᓘᓐᓃᑦ ᑐᓴᕐᓇᖅᓯᒪᖏᒻᒪᑦ, ᖃᓄᐃᓕᖓᓕᕐᒪᖔ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᖃᓗᓕᕆᓂᕐᒧᑦ ᐱᓕᕆᐊᓕᒃ ᕿᓚᕝᕙᖅ. 
 
ᐊᖓᔪᖅᑳ ᐱᑕ ᕿᓚᕝᕙᖅ: ᐃ, ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᐅᖃᑎᒐ ᓇᓗᓇᐃᖅᓯᕕᒋᔪᓐᓇᖅᑕᕋ ᑕᓐᓇ 
ᓱᓕ ᑕᐅᓇᓐᖓᑦ ᒫᓂᑑᐸᒥᑦ ᑕᒪᐅᖓ ᓄᓇᕗᒧᑦ ᐊᖅᑯᓯᐅᕐᓂᕐᒧᑦ ᕿᒥᕐᕈᓂᐅᓚᐅᖅᓯᒪᔪᖅ ᑖᓐᓇ 
ᑲᔪᓯᑦᑎᐊᖅᓯᒪᒻᒪᑦ ᐅᓪᓗᒥᒧᑦ. ᐊᒻᒪ ᓱᓕ ᓄᓇᕗ ᒐᕙᒪᒃᑯᖏᓐᓄᑦ ᐊᖏᕈᑕᐅᓯᒪᔪᖅ ᐅᓪᓗᒥ ᑖᔅᓱᒪ 
ᑲᔪᓯᒋᐊᕈᑎᔅᓴᖏᓐᓂᑦ ᕿᓪᓕᓕᓐᓄᑦ. ᒫᓐᓇ ᐱᓕᕆᕕᕗᑦ ᐅᖃᖃᑎᖃᖅᐸᓪᓕᐊᒋᕗᖅ ᑖᒃᑯᓇᓐᖓᑦ ᑭᕙᓪᓕᕐᒥᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᒫᓂᑑᕙᒥ ᐃᖏᕐᕋᔪᓕᕆᔨᒃᑯᖏᓐᓂ.  
 
ᑖᒃᑯᓂᖓ ᑕᑯᓇᒐᓱᑦᑐᑎᒃ ᖃᓄᖅ ᓇᐅᒃᑯᓪᓗ ᐃᓚᐅᑎᑦᑎᑲᓐᓂᕈᓐᓇᕋᔭᕆᐊ ᓄᓇᓕᓐᓂᑦ ᐅᖃᖃᑎᖃᕐᓂᕐᒧᑦ 
ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑦ, ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᕐᕌᓂ ᐃᓕᓚᐅᕋᑦᑕ, ᐅᑭᐅᕐᖏᓛᒃ, ᖃᐅᔨᒪᕚᓪᓕᓕᓚᐅᕋᑦᑕ 
ᐅᓂᒃᑳᖅᓯᐅᕆᓪᓗᑕ ᑕᕝᕘᓇ. ᑐᓴᕐᓇᓚᐅᖅᓯᒪᒻᒪᑦ ᑖᒃᑯᐊ ᒐᕙᒪᑐᖃᒃᑯᓪᓗ, ᓄᓇᕗᑦ ᒐᕙᒪᒃᑯᓪᓗ ᑐᓐᖓᕕᒃᑯᓪᓗ 
ᑲᑐᔾᔨᖃᑎᒌᕈᓘᔭᖅᑐᑎᒃ 1-ᒥᓕᐊᓐᖑᐃᒍᒪᓕᓚᐅᖅᓯᒪᒻᒪᑕ ᑮᓇᐅᔭᓂᒃ ᑕᒪᑦᑐᒧᖓ ᐊᕙᑎᓕᕆᓂᕐᒥᑦ 
ᓄᓇᓕᕆᓂᕐᒥᓪᓗ ᖃᐅᔨᓴᕈᑎᔅᓴᐅᓪᓗᓂ. ᑕᐃᓐᓇ ᑮᓇᐅᔭᖅ ᑐᓴᕐᓇᓚᐅᖅᓯᒪᔪᖅ ᐊᖏᖅᑕᐅᓯᒪᓂᕋᖅᑕᐅᓪᓗᓂ 
ᑭᓇᒧᓪᓗ ᑎᒥᐅᔪᒧᑦ ᓇᒧᓪᓗ ᐱᔾᔪᑕᐅᒻᒪᖔᖅ ᐱᓕᕆᔾᔪᑕᐅᓂᐊᕐᓗᓂ ᑐᓴᕐᓇᓚᐅᖅᓯᒪᓐᖏᒻᒪᑦ.  
 

ᐊᖓᔪᖅᑳᖃᐃ ᖃᐅᔨᒪᕙ ᑕᐃᒃᑯᐊ ᓯᕗᓕᖅᑎᐅᓂᐊᓚᐅᖅᑐᑦ ᐊᒻᒪᓗ ᐱᓕᕆᑎᑦᑎᓂᕐᒧᓪᓚᑦᑖᖅ 
ᐃᓕᒋᐊᕐᓂᐊᓚᐅᖅᑐᑦ ᑭᓲᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᕿᓚᕝᕙᖅ.  
 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᓴᐃᓐᓇᐅᑉᐸᑕ ᐅᖃᕈᑎᒋᔭᕗᑦ ᐊᐅᓚᑦᑎᓂᐊᓚᐅᖅᑐᑦ 
ᑕᒪᑐᒥᖓ ᖃᐅᔨᓴᕐᓂᕐᒥᑦ. ᐄ, ᑖᒃᑯᐊ ᑐᓂᔭᐅᓚᐅᖅᓯᒪᔪᑦ ᑳᓐᑐᕌᔅᓯᒪᓂᐊᖅᑐᑦ ᑕᒪᑐᒥᖓ ᖃᐅᔨᓴᕐᓂᕐᒥᑦ 
ᑲᔪᓯᖁᔭᐅᓪᓗᑎᒃ. ᐅᖃᑦᑎᐊᕈᓐᓇᕈᒃᑯ ᒪᒥᐊᓇᖅ ᐅᖃᑦᑎᐊᓂᓐᖏᑯᒃᑯ. . . ᑖᒃᑯᐊ ᑎᓕᔭᐅᓚᐅᖅᓯᒪᔪᑦ 
ᑖᒃᑯᓇᓐᖓᑦ ᕿᒥᕐᕈᓂᐅᓂᐊᖅᑐᓂᒃ ᐊᐅᓚᑦᑎᖁᔭᐅᓪᓗᑎᒃ.  
 

ᖁᔭᓐᓇᒦᒃ, ᐅᖃᖅᑏ. 
 

ᐊᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᐊᓚᕋᓚᒃ. 
 

ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᑭᓯᓐᖏᑦᑎᐊᓵᕋᒃᑯ ᐅᖃᖅᑕᕋᓗᐊᖓ. (ᑐᓵᔨᑎᒎᖅᑐᖅ 
ᓄᖅᑲᖅᑐᖅ): ᑕᑯᒃᑎᐊᓛᕋᒃᑯ ᑎᑎᕋᖅᓯᒪᓕᖅᑎᓪᓗᒍ ᑖᒃᑯᓇᓂ ᑐᖑᔪᖅᑕᓂᑦ. ᑖᒃᑯᐊ 
ᑐᓴᕐᓇᕐᔫᒥᓛᖅᑕᖁᒐᓗᐊᕋᒃᑭᓪᓕ ᐅᕙᖓ ᐊᖓᔪᖅᑳᖅ ᐊᔭᐅᕈᓐᓇᕋᔭᖅᑲᑦ ᑐᓴᕋᔅᓴᕋᓛᓂᓪᓘᓐᓃᑦ ᑕᕝᕗᖓ 
ᒐᕙᒪᑦᑎᓐᓄᑦ, ᓄᓇᕗᑦ ᑐᓐᖓᕕᒃᑯᓄᓪᓗ.  
 

ᓇᐅᒃᑯᑦ ᑐᓴᕈᑎᑎᒍᑦ ᐃᓚᐅᖃᑦᑕᕋᔭᕐᒪᒑᖅ ᑕᒪᓐᓇ progress report ᖃᓪᓗᓈᑎᑐᑦ ᐅᖃᕐᓗᒍ 
ᐱᐅᔪᒻᒪᕆᐅᒐᔭᖅᑐᖅ.  
 

ᐊᒻᒪᓗ ᐊᐱᕆᒃᑲᓂᕐᓚᒋᑦ ᑕᐃᒪᓕ ᖃᐅᔨᒪᓂᖅᐹᖑᓪᓗᑎᓪᓗ scientist-ᕌᓘᑦᑎᑑᔮᖅᑐᖅ ᖃᐅᔨᒪᓂᖅᓴᐅᒐᕕᑦ 
ᐅᕙᑦᑎᓐᓂᑦ ᐅᕙᓂ ᑕᒪᓐᓇ ᐱᔾᔪᑎᒋᓪᓗᒍ. ᐅᖃᐅᑎᔪᓐᓇᖅᐱᑎᒍᖃᐃ ᐊᐅᔭᐅᓂᐊᖅᑐᒧᑦ 
ᖃᓄᐃᓕᐅᕐᓂᐊᓕᕐᒥᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 

ᐊᖃᖅᑎ: ᖁᔭᓐᓇᒦᒃ. ᕿᓚᕝᕙᖅ. 
 

ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᓕᓐᓂ ᖃᐅᔨᓴᕐᓂᐅᕙᓪᓕᐊᔪᑦ 
ᐅᖃᖃᑎᖃᖅᐸᓪᓕᐊᓃᓪᓗ ᑕᒫᓂ ᐱᒋᐊᖅᓯᒪᓕᕐᒪᑕ ᐆᑦᑑᑎᒋᓗᒍ ᑕᕝᕙᓂ ᓄᕕᕝᕙ 1, ᑕᐃᑲᓂ ᑲᖏᖅᖠᓂᕐᒥ 
ᐅᖃᖃᑎᒌᓐᓂᖅ ᐱᒋᐊᓚᐅᖅᓯᒪᒻᒪᑦ.  
 

ᑖᒃᑯᐊ ᐅᖃᖃᑎᒌᓐᓃᑦ ᐊᓂᒍᕐᓂᖅᐸᑕ ᑕᐅᕙᓂ ᐅᐱᕐᖓᔅᓵᒥ ᖃᐅᔨᓴᖅᑎᑦᑎᒍᑕᐅᓯᒪᔪᑦ 
ᓇᓗᓇᐃᖅᑕᐅᕙᓪᓕᐊᓕᕐᓂᐊᕐᒥᒻᒪᑕ ᐅᕙᑦᑎᓐᓄᑦ ᐱᓕᕆᕕᑦᑎᓐᓄᑦ ᐊᒻᒪ ᑕᕝᕙᓐᖓᑦ ᐱᓕᕆᕕᑦᑎᓐᓂᑦ ᑕᒪᐅᖓ 
ᓄᓇᓕᓐᓄᑦ ᐊᑦᑐᖅᑕᐅᔪᓄᑦ ᒐᕙᒪᓄᓪᓗ ᐊᒻᒪᓗ ᑲᑐᔾᔨᖃᑎᒌᓄᑦ ᑖᔅᓱᒥᖓ ᖃᐅᔨᒪᖃᑎᒋᒍᒪᔭᑦᑎᓐᓂᑦ. ᑖᒃᑯᐊ 
ᓇᓗᓇᐃᖅᓯᕕᒋᒋᐊᒃᑲᓐᓂᓛᕐᒥᔭᕗᑦ ᓇᓗᓇᓐᖏᑦᑐᖅ ᑕᐅᕙᓂ ᐅᐱᕐᖓᔅᓵᖑᓂᐊᖅᑐᖅ. ᑖᒃᑯᐊ 
ᑲᑎᑎᖅᓱᖅᑕᐅᓚᐅᖅᑎᓪᓗᒋᑦ ᐊᒡᒍᖅᓲᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 

ᐊᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐃᓛ ᑕᐃᒪᐃᓕᖓᓚᐅᖅᓯᒪᒻᒪᑕᐃᒃᑯᐊ ᐊᕐᕌᒍᒃᑳᖓᑦ ᐃᖏᕐᕋᓂᐅᓚᖓᔪᑦ 
ᑐᓴᕐᓇᒐᓚᓚᐅᖅᓯᒪᔪᑦ ᐱᕙᓪᓕᐊᔪᒃᑰᖏᒃᑲᓗᐊᖅᑐᑎᒃ. ᑭᓯᐊᓂ ᑕᐃᓐᓇ ᑐᓴᕐᓇᓚᐅᖅᓯᒪᒻᒪᑦ 2007-ᖑᓕᖅᐸᒡᒎᖅ 
ᓯᕗᓪᓕᖅᐹᒥᑦ ᐊᖅᑯᑎᔅᓴᐅᓚᖓᔪᒥᑦ ᓈᕕᑦᑎᒋᐊᕈᒫᕐᒪᑕ ᓯᕗᓪᓕᖅᐹᓪᓚᕆᐅᓗᓂ ᐊᐅᔭᐅᓕᖅᐸᑦ 2007. 
ᑕᐃᒪᐃᓕᖓᕙᖃᐃ ᓱᓖ? ᖁᔭᓐᓇᒦᒃ, ᐅᖃᖅᑏ. 

ᐊᖃᖅᑎ: ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑕᐃᑲᓂ ᓈᕕᑦᑎᒋᐊᖅᑐᕈᕕᑦ ᓯᕗᓪᓕᖅᐹᒥᑦ 
ᐱᖃᑕᐅᔪᒥᓇᓛᖅᑐᖅ. ᑖᒃᑯᐊ ᑐᕌᒐᓕᐅᔾᔪᑎᒋᓯᒪᓚᐅᖅᑕᕗᑦ ᐅᕗᖓ ᐃᓕᑎᓪᓗᖓ ᑖᒃᑯᐊ 
ᐊᑐᖅᑕᐅᔭᕆᐊᖃᓚᐅᖅᑐᑦ ᖃᐅᔨᓴᕐᓃᓪᓗ ᑖᒃᑯᐊ ᑭᖑᕙᕈᑎᖃᒃᑲᓂᕐᓂᖏᑉᐸᑕ ᑖᒃᑯᐊᓗ ᑮᓇᐅᔭᑦ 
ᐃᓕᔭᐅᒍᓐᓇᓂᖅᑲᑕ ᓴᓇᔭᐅᔾᔪᑎᒃᓴᖏᓐᓄᑦ ᑖᒃᑯᐊ ᓯᕗᓂᑦᑎᓐᓂ ᐸᕐᓇᐅᓯᐊᖑᓚᐅᖅᑐᓐ 
ᓴᓇᔭᐅᒋᐊᖅᕕᒃᓴᕆᒐᔭᖅᑕᖏᓐᓄᑦ, ᑕᕝᕘᓇ ᓇᓚᐅᑦᑎᔪᓐᓇᓂᖅᑲᑕ.  
 
ᐱᐅᔫᔪᖅ ᒫᓐᓇ ᑭᓯᐊᓂ ᐊᓯᐊᓂᒃ ᓄᑖᒥᒃ ᐸᕐᓇᐅᒥᒃ ᐱᑕᖃᖏᑦᑐᖅ. ᑕᐃᒃᑯᐊ ᓱᓕ ᐸᕐᓇᐅᓯᐊᖑᓚᐅᖅᓯᒪᔪᑦ 
ᐊᑐᕋᓱᒃᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᑦᑐᒥ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 079 - 2(3): ᐊᖏᕐᕋᖃᓐᖏᑦᑐᑦ ᓄᓇᕘᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᕋ ᑐᕌᖅᑎᓐᓂᐊᖅᑕᕋ ᒥᓂᔅᑑᔪᒧᑦ 
ᐊᖏᕐᕋᖃᖏᑦᑐᓕᕆᓂᕐᒧᑦ ᐊᒻᒪᓗ ᑲᓇᑕᒥᐅᑕᓐᖑᕋᓱᒃᑐᓄᓐ.  
 
ᐅᖃᖅᑎᑦᑎᔩ, ᒥᓂᔅᑕᖃᐃ ᑖᓐᓇ ᐅᓪᓗᒥᒨᖓᔪᒥᒃ ᐅᕗᖓ ᐃᓪᓗᒧᑦ ᓴᖅᑭᑎᑦᑎᒍᓐᓇᖅᐳᖅ ᑕᒪᑐᒧᖓ 
ᐊᖏᕐᕋᖃᖏᑦᑐᓕᕆᓂᕐᒧᑦ ᐸᕐᓇᒍᑎᒋᓯᒪᔭᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 
ᑲᓇᑕᐅᑉ ᒐᕙᒃᑯᖏᑦ ᑖᒃᑯᐊᑐᐊᖑᒻᒪᑎᒃ ᑲᓇᑕᒥ ᑎᑎᕋᖅᕕᖃᑦᑐᓐ, ᐱᓕᕆᐊᖃᑦᑐᓐ ᐊᖏᕐᕋᖃᖏᑦᑐᓂᒃ.  
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᑎᓯᒪᒻᒪᑕ ᐱᓕᕆᕝᕕᐅᓂᐊᖅᑐᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᑖᓐᓇ 
ᐊᑖᓃᑦᑐᓂ. ᖁᕕᐊᓱᑉᐳᖓ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᓚᐅᖅᑐᓐ ᑎᒥᐅᔪᓄᑦ.  
 
ᓲᕐᓗ ᑭᓐᖓᕐᓂ, ᖃᐅᔨᓴᕈᑎᖃᖅᓯᒪᒐᑦᑕ ᐊᖏᕐᕋᖃᖏᑦᑐᓂᒃ ᑕᒪᓐᓇ ᐊᑦᔨᒌᖏᑦᑐᓂᒃ ᐃᖅᑲᓇᐃᔭᖅᕕᓐᓂ, 
ᐃᖅᑲᓇᐃᔭᖅᑐᓕᕆᔨᒃᑯᓂᓪᓗ ᓲᕐᓗ ᑮᓇᐅᔭᖃᑦᑎᑕᐅᓯᒪᓪᓗᑎᒃ.  
 
ᑕᐃᒪ ᒥᓂᔅᑕ ᔫ ᕙᓐᑖᓇ ᑐᓴᖅᑎᑦᑎᓛᕐᒪᑦ ᐅᕙᑦᑎᓐᓂᒃ ᑕᒪᒃᑯᐊ ᑮᓇᐅᔭᓐ ᐊᖏᕐᕋᖃᖏᑦᑐᓄᑦ ᐊᑐᖅᑕᐅᔪᒃᓴᐃᓐ 
ᓄᑖᓐᖑᖅᑎᑕᐅᓯᒪᓕᕐᒥᒻᒪᑕ 2006-2007-ᖑᓂᐊᖅᑐᒥᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑐᓴᖅᑎᑦᑎᓯᒪᕚᓐ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑮᓇᐅᔭᖅᑕᖃᒃᑲᓂᕐᓂᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨ ᓱᓕᑦᓯᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ 
ᒫᓐᓇᓵᖑᓚᐅᖅᑐᖅ, ᐃᓛᒃ ᐅᖃᓪᓚᕆᒍᓐᓇᖏᒃᑲᓗᐊᖅᑐᖓ ᓂᕈᐊᕐᓇᐅᓂᐊᖅᑐᒧᑦ ᐃᒪᓐᓇ 
ᓄᖅᑲᑦᑎᑕᐅᑐᐃᓐᓇᕆᐊᖃᑦᑑᒐᓗᐊᖅ ᓄᑖᓐᖑᖅᑎᑦᑎᓯᒪᓕᖅᑑᒐᓗᐊᓐ 2006-2007-ᖑᓂᐊᖅᑐᒥᒃ.  
 
ᐊᖏᕐᕋᖃᖏᑦᑐᓄᑦ ᐊᑐᖅᑕᐅᔪᒃᓴᓂᒃ. ᓄᓇᕘᒥᐅᑕᐅᑐᐃᓐᓇᔾᔮᖏᑦᑐᓐ, ᓇᒥᑐᐃᓐᓇᖅ ᑲᓇᑕᐅᑉ ᒐᕙᒪᒃᑯᖏᓐᓄᓪᓗ 
ᑐᓴᖅᑎᑕᐅᓯᒪᔪᑦ, ᑐᓴᕐᓂᕐᒪᕆᑦᑐᓂᓗ ᑕᒪᒃᑯᓄᖓ ᐊᖏᕐᕋᖃᖏᑦᑐᓄᑦ ᓇᒥᑐᐃᓐᓇᖅ ᐊᑐᖅᑕᐅᒍᓐᓇᖅᑐᓂᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᑎ: ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᒥᐅᔪᑦ ᑮᓇᐅᔭᓂᒃ ᐱᔪᑕᐊᖑᒍᓐᓇᖅᐹᓐ ᐊᖏᕐᕋᖃᖏᑦᑐᓄᑦ 
ᐊᑐᖅᑕᐅᔪᒃᓴᐅᒐᔭᖅᑐᓂᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᓐᓇ ᑲᑎᒪᔨᐅᔪᖅ ᓱᓕᑦᑎᐊᓯᖅᑐᖅ 
$100,000-ᓂᑦ ᐃᓕᓯᓯᒪᒐᑦᑕ ᑕᒪᒃᑯᓄᖓ ᐊᖏᕐᕋᖃᖏᑦᑐᓄᑦ ᐊᑐᖅᑕᐅᒐᔭᖅᑐᓂᒃ ᐃᑲᔫᑕᐅᔪᓐᓇᕋᔭᖅᑐᓂᒃ 
ᑮᓇᐅᔭᓂᓐ ᑐᒃᓯᕋᕐᓗᑎᒃ ᒐᕙᒪᒃᑯᓐᓂᑦ ᑕᒪᒃᑯᐊ ᐊᖏᕐᕋᖃᖏᑦᑐᓐ.  
 
ᑲᒪᒋᔭᖃᕐᓂᐊᖅᑐᓐ ᐊᒻᒪᓗᒃᑕᐅᖅ ᑕᒪᒃᑯᐅ ᑎᒥᐅᔪᑦ ᑭᓐᖓᕐᓂ ᑐᒃᓯᕋᓚᐅᕐᒪᑕ ᐊᒻᒪᓗᒃᑕᐅᖅ ᑐᒃᓯᕋᖅᓯᒪᒻᒥᔪᖅᑕᐅᓐ 
ᐊᕐᓇᐃᑦ ᑕᐃᒃᑯᐊ ᐊᖏᕐᕋᖃᖏᑦᑐᑦ ᐱᓗᐊᖅᑐᒥᒃ.  
 
ᑕᐃᒪ ᑭᐅᓂᐊᕐᓗᒍ ᑲᑎᒪᔨᐅᔪᖅ, ᐄ, ᑕᐃᒪᓐᓇ ᑐᒃᓯᕋᕈᓐᓇᖅᑐᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᑕᐃᒪ ᐱᕙᓪᓕᐊᔪᑎᒍᑦ ᑕᑯᖃᑦᑕᓚᐅᖅᓯᒪᒐᑦᑕ ᑖᒃᑯᐊ ᐊᖏᕐᕋᖃᖏᑦᑐᒃᑯᕕᒻᒥᐅᑕᐃᓐ 
ᓅᑦᑐᒫᓐᓂᐊᕐᓂᖏᓐᓂᒃ. 
 
(ᑐᓵᔨᒃᑯᑦ) ᑖᓐᓇ ᐊᖏᕐᕋᖃᖏᑦᑐᓐ ᓄᑖᒧᑦ ᓅᑦᑎᖅᑕᐅᓂᐊᖅᐸᓐ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐅᖃᖅᑏ, ᑕᐃᒪ ᐃᖃᓗᓐᓂ ᐱᕈᖅᐸᓪᓕᐊᖏᓐᓇᕐᒪᑦ ᑕᐃᓐᓇ 
ᐊᖏᕐᕋᖃᖏᑦᑐᒃᑯᕕᒻᒥᐅᑕᖅ ᐃᖃᓗᓐᓂ ᐊᑐᖅᑕᐅᔪᒻᒪᕆᐊᓘᖃᑦᑕᕐᒪᑦ, ᐋᖅᑭᓱᖅᑕᐅᓯᒪᓪᓗᓂᓗ 
ᐃᓪᓗᓕᕈᔨᒃᑯᓐᓄᑦ.  

ᑕᐃᓐᓇ Salvation Army ᑲᒪᒋᔭᖃᒻᒪᑕ ᐊᖏᕐᕋᖃᖏᑦᑐᒃᑯᕕᒻᒥᐅᑕᐅᔪᒥᓐ ᐱᓕᕆᑦᓯᐊᑐᒻᒪᕆᐅᓪᓗᑎᓪᓗ. ᒫᓐᓇ 
ᐃᓪᓐᓗᑕᖃᓗᐊᖏᒻᒪᑦ. ᐊᒥᒐᕐᒪᑕ ᐃᓪᓗᐃᓐ.  
 
Salvation Army-ᑯᑦ ᑖᒃᑯᐊ ᐱᓕᕆᖃᑎᖃᖅᓯᒪᔫᒐᓗᐊᓐ ᐊᓯᖏᓐᓂᒃ ᑎᒥᐅᔪᓂᒃ ᐃᓕᖅᑕᖃᒃᑲᓐᓂᕈᓐᓇᖁᓪᓗᒍ 
ᑕᒪᒃᑯᓄᖓ ᐊᖏᕐᕋᖃᖏᑦᑐᓄᑦ ᓄᓇᑦᑎᓐᓂ. ᓄᑖᒧᑦ ᓅᑦᑎᖅᓯᒪᖏᑦᑑᒐᓗᐊᓐ, ᐃᓛᒃ ᐊᓯᐊᓄᑦ 
ᓄᑦᑎᖅᓯᒪᖏᑦᑐᒐᓗᐊᓐ ᓱᓕ.  
 
ᐱᓕᕆᐊᖃᒻᒪᑕ ᖃᑦᑎᕆᔨᒃᑯᓐᓂᒃ ᐱᓕᕆᖃᑎᖃᑦᖢᑎᒃ. ᓯᕗᓪᓕᖅᐹᒥ, ᐋᖅᑭᓱᖅᑕᐅᖅᑳᕆᐊᖃᕐᓂᐊᕐᒪᑦ ᑖᓐᓇ 
ᐃᓪᓗᖅᔪᐊᖅ.  
 
ᐃᒻᒪᓐᓇ ᑐᑭᓯᐅᒪᓪᓗᖓᓗ ᑕᐃᓐᓇ ᐊᖏᕐᕋᖃᖏᑐᒃᑯᕕᒻᒥᐅᑕᐃᓐ, Salvation Army-ᒥᐅᑕᐃᓐ ᒫᓐᓇᓵᖑᓂᐊᖅᑐᖅ 
ᓄᑦᑎᕐᓂᐊᕐᓕᒪᑕ. ᑕᐃᒪ ᒫᓐᓇ ᐅᖃᕈᓐᓇᖅᑐᖓ ᑕᐃᒃᑯᐊ ᓄᑖᒧᑦ ᓱᓕ, ᐃᓛᒃ ᐊᓯᐊᓄᑦ ᐃᓪᓗᒧᑦ 
ᓄᑦᑎᖅᓯᒪᖏᑦᑐᓐ. ᖁᕕᐊᓱᒃᕕᐅᓚᐅᖏᓐᓂᖓᓂᖃᐃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ. ᑰᓕ. 
 
ᐊᐱᖅᑯᑦ 080 - 2(3): ᖃᑯᑎᒃᑯᑦ ᕿᒥᕐᕈᔭᐅᕙᓐᓂᖓ ᓄᓇᕘᒥ ᓇᒻᒥᓂᖃᖅᑐᓂᒃ ᐃᑲᔫᑎᒥᒃ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒃᓴᖃᑦᑐᖓ ᑖᒃᓱᒪ ᒥᓂᔅᑕ, ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᑕᐃᒃᑯᐊ 
NNI Policy ᐱᑦᔪᑎᒋᓪᓗᒍ ᐊᒻᒪᓗ ᑖᓐᓇ NNI Policy ᖁᕕᐊᒋᔭᐅᕙᑦᖢᓂᓗ ᐊᒥᓱᓄᒃ ᑕᒪᒃᑯᓄᖓ company-
ᓄᑦ ᒥᑭᔪᓄᑦ ᐃᓄᐃᑦ ᓇᒻᒥᓂᖃᑦᑐᓄᑦ, ᑳᑐᕌᒃᑖᕋᓱᐊᕋᑦᑕᖅᑐᓄᑦ. ᑭᓯᐊᓂᑦᑕᐅᖅ ᐃᓚᖏᑦ ᐃᓅᖏᑦᑐᓐ 
ᐱᓗᐊᖅᑐᒥᒃ Construction Companies ᐃᓚᖏᓐᓂ ᖁᕕᐊᓱᖃᑦᑕᖏᑦᖢᑎᐅᒻᒪᑕ. 
 
ᑐᑭᓯᐅᒪᔪᒍᑦ ᑖᓐᓇ Section 16-ᒥᒃ ᖃᐅᔨᓴᖅᑕᐅᒋᐊᕈᓐᓇᖃᑦᑕᓂᐊᕐᒪᑕᒎᖅ periodic review, ᖃᖓᑐᐃᓐᓇᖅ 
ᑖᒃᑯᓄᖓ review committee ᐊᒻᒪ ᑖᓐᓇ NNI Policy-ᒥ 17.6 ᐅᖃᖅᓯᒪᓪᓗᓂ, ᐅᖃᖅᑏ. ᐅᑭᐅᓐ ᑕᓪᓕᒪᑦ 
ᓇᒑᖓᑕ ᖃᐅᔨᓴᖅᔪᐊᕐᕈᓐᓇᖅᖢᑎᒃ. ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᕝᕗᖓ ᑖᓐᓇ ᑕᐃᓐᓇ table-
ᓚᐅᖅᐸᓪᓚᐅᔭᓂ ᑕᐃᓐᓇ major review-ᖑᓚᐅᖅᑐᖅ. ᖃᖓᓕᑭᐊᖅ ᑖᓐᓇ periodic review-ᖑᓂᕋᖅᑕᐅᔪᖅ 
ᐱᒋᐊᕈᓐᓇᓛᕆᕙ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᕐᕌᒍᓄᑦ ᑕᓪᓕᒪᓄᑦ ᐅᖃᐅᓯᕆᑲᐃᓐᓇᖅᑕᖏᑦ 
ᒪᓕᒐᓕᐅᖅᑎᐅᖃᑎᒻᒪ, ᐃᓛᒃ ᐊᔪᓐᓇᒐᓚᒃᑐᒥᒃ ᐊᐱᕆᒻᒪᖓ, ᒪᓂᒻᒪᑦᑎᐅᑎᕗᖓ. ᐅᖃᖅᑏ, ᑖᒃᑯᐊ 
ᐊᑲᐅᖏᔾᔪᑕᐅᖃᑦᑕᖅᑐᓐ ᐅᕙᑦᑎᓐᓄᑦ ᖃᐃᑕᐅᖃᑦᑕᖅᑐᒐᓗᐊᓐ ᑭᓯᐊᓂ ᑕᐃᓐᓇ ᐊᑕᖏᓪᓗᒍ, ᐃᓛᑰᑎᓪᓗᒋᑦ 
ᕿᒥᕐᕈᓂᐅᓂᐊᖅᓯᒪᔪᒥᒃ. ᑕᐃᒃᑯᐊ ᖃᓄᐃᓕᖓᕙᓪᓕᐊᓯᒪᓂᐊᕐᒪᖔᑕ ᒫᓐᓇ ᓇᓗᓇᐃᖅᓯᕕᐅᓯᒪᖏᑦᑎᐊᕐᕋᒪ. 
ᐅᖃᖅᑏ. ᑭᓯᐊᓂ ᑖᒃᑯᐊ ᐊᑲᐅᖏᓗᐊᕐᓂᖏᓪᓗ ᕿᒥᕐᕈᔾᔪᑕᐅᔭᕆᐊᓖ, ᐃᓱᒫᓘᑎᐅᖃᑦᑕᑐᓪᓗ ᑕᐃᑯᖓ 
ᐱᓕᕆᕕᑦᑎᓐᓄᑦ ᐊᓪᓛᑦᑕᐅᖅ ᑲᐱᓇᒻᒧᑦ ᑐᓐᓂᕐᕈᑕᐅᖃᑦᑕᕐᒥᔫᒐᓗᐊᓐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑰᓕ. 
 
ᑰᓕ: ᐃᒻᒪᖃ ᑖᓐᓇ ᒥᓂᔅᑕ ᐅᓂᒃᑳᕈᓐᓇᕋᔭᖅᐸ ᑕᐃᒃᑯᐊ 2003-ᖑᑎᓪᓗᒍ ᑕᐃᓐᓇ Comprehensive ᐅᑭᐅᓐ 
ᑕᓪᓕᒪᓐ ᓈᒑᖓᑕ ᐱᖃᑦᑕᕆᐊᖃᒻᒪᑦ. ᑕᐃᓐᓇᐅᕙᓪᓚᐃᓚᐅᕐᒪᑦ, ᑕᐃᓐᓇᐅᓂᖏᐸᓪᓗ ᓇᓗᓇᐃᖅᓯᒪᑦᑎᐊᕐᓗᒍ, 
ᑐᑭᓯᒃᑲᓂᐊᔾᔪᒍᒪᒐᓗᐊᖅᑐᒍᑦ. ᐅᓇ ᐱᑦᔪᑎᒋᓪᓗᒍ, Mr. Speaker, ᐊᐱᖅᑯᑎᒋᒃᑲᓐᓂᕈᒪᔭᕋ, ᑖᒃᑯᐊ ᐱᓗᐊᖅᑐᒥᒃ 
Inuit Firms-ᒧᑦ ᑐᕌᖓᔪᑦ NNI ᒪᓕᒐᖏᑎᒍᑦ ᐋᖅᑭᓱᖅᑕᐅᖃᑦᑕᖓᑕ ᐱᓕᕆᐊᖑᓪᓗᑎᓪᓗ ᒐᕙᒪᒃᑯᓄᓪᓗ 
ᓇᓗᓇᐃᖅᓯᒪᑦᑎᐊᖅᓱᑎᒃ ᑕᐃᒃᑯᐅ ᑎᓴᒪᐅᓕᖓᒍᓐᓇᕐᒪᑕ ᐊᑦᔨᒌᖏᑦᑐᓐ.  

ᐅᓇ ᑭᓯᐊᓂ ᐃᓱᒫᓗᓐᓇᕐᒪᑦ, Mr. Speaker, Inuit Employment leveᐅl, ᐊᖅᑭᒃᑕᐅᖃᑦᑕᕐᒪᑕ contracting 
authority. ᑖᒃᑯᐊ ᓇᓕᐊᓐᓄᒃᑭᐊᖅ ᒥᓂᔅᑕᒧᑦ. ᑕᐃᒃᑯᐊ ᐅᖃᕈᓐᓇᖅᐲᓐ ᑖᓐᓇ mandatory-ᖑᒻᒪᖔᖅ 
ᐱᔭᕆᐊᖃᓪᓚᕆᒃᐳᖅ minumum content ᑐᖓᐅᑕᐅᑉᐸᑦ, penalty-ᖃᕆᐊᖃᑉᐹ, ᑕᐃᒪᐃᓕᓪᓚᑦᑖᖅᐹ? 
 
ᐅᖃᖅᑎ: ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᓐᓇᑦᑕᐅᖅ ᑐᑭᓯᐅᒪᒐᒃᑯ ᑕᒻᒪᕈᒪ 
ᐅᖃᐅᑎᔭᐅᒍᓐᓇᕋᓗᐊᖅᑐᖓ. ᑖᒃᑯᐊ ᑐᑭᓯᒋᐊᕈᑎᒋᓯᒪᔭᒃᑲ, ᑐᑭᓯᓯᒪᔭᒃᑲ ᐱᑦᔪᑎᒋᓪᓗᒋ ᑖᒃᑯᐊ ᓄᓇᕗᒻᒥ 
ᓇᒻᒥᓂᖃᑦᑐᓄᑦ ᐃᑲᔫᑏᓐ ᐱᓪᓗᒋᓐ ᐊᑐᐊᒐᐃᑦ ᒪᓕᒃᑕᐅᖏᑦᑐᒥᓂᐅᑉᐸᑕ ᐊᑭᓖᒐᔭᖅᑐᓐ ᑕᒪᒃᑯᐊ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎᓐ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᑐᑭᓯᓇᑦᓯᐊᕈᒪᒐᒪ ᑖᓐᓇ ᒥᓂᔅᑕ ᐃᒪᓐᓇ 
ᐱᓪᓚᕆᒋᐊᖃᑦᑎᑦᓯᒋᐊᖃᒻᒪᑦ ᑕᒪᒃᑯᐊ ᒪᓕᒃᑕᐅᖏᑉᐸᑕ ᐊᑐᐊᒐᓃᑦᑐᓐ ᐊᑭᓖᑎᑕᐅᖃᑦᑕᕐᓗᑎᒃ ᑕᒪᕐᒥᓗᒃᑖᖅ 
ᑳᓐᑐᕌᒃᑎᐅᔪᑦ, ᑳᓐᑐᕌᒃᑎᑦᓯᔪᓐ.  
 
ᑖᓐᓇ ᒥᓂᔅᑕ ᐃᓱᒪᔅᓲᑎᖃᖏᖔᓪᓗᓂ ᐊᑐᐊᒐᕐᒥᒃ ᑕᐃᒪᖃᐃ ᕿᒥᕐᕈᑎᐊᕐᓂᐊᖅᐲᓐ ᐊᒻᒪᓗ 
ᐊᑭᓖᑎᑦᑎᓚᒃᑖᖃᑦᑕᓂᐊᖅᐲᓐ ᑕᒪᒃᑯᐊ ᒪᓕᒃᑕᐅᖏᑯᓗᑐᐊᖅᐸᑕ ᑕᒪᒃᑯᐊ ᐊᑐᖅᑕᐅᖁᔭᐅᔪᑦ ᐊᑭᓖᑎᑦᑎᖄᓪᓗᑎᒃ 
ᐋᒡᒐᓗ ᐅᕝᕙ ᐄᓘᕝᕙ. 
 
ᐅᖃᖅᑎ: ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᑦ ᐅᖃᖅᑏ. ᐄ, ᑖᒃᑯᐊ ᑕᐃᒪᓐᓇ ᕿᒥᕐᕈᐊᓚᖓᔭᒃᑲ. ᐃᒪᓐᓇ 
ᑐᑭᓯᐅᒪᒐᒪ ᑖᑦᓱᒥᖓ ᑎᓕᐅᕈᑕᐅᖃᑦᑕᖅᑐᒧᑦ ᐅᓪᓗᒥᒧᑦ ᑎᑭᓪᓗᒍ ᑖᒃᑯᐊ ᐊᑐᖅᑕᐅᓕᕇᖅᑐᑦ 
ᐊᑭᓖᑎᑕᐅᑲᐅᑎᒋᖃᑦᑕᖅᓱᑎᒃ. ᐄ, ᑕᐃᒪ ᕿᒥᕐᕈᑲᓐᓂᕐᓂᐊᖅᐸᕋ ᑕᒪᓐᓇ ᑲᑎᒪᔨᐅᖃᑎᓐᓄᑦ, ᐊᒻᒪᓗ 
ᑐᓴᖅᑎᑦᓯᖃᑦᑕᕐᓂᐊᕐᓱᖓ ᑖᒃᑯᓂᖓ ᑲᑎᒪᔨᐅᔪᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑭᖑᓪᓕᐹᖅ ᐃᓚᒋᐊᕈᑦ ᐊᐱᖅᑯᑏᑦ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᐱᒻᒪᕆᐅᒻᒪᑦ ᑖᒃᑯᐊ ᑳᓐᑐᕌᒃᑎᐅᔪᑦ ᐃᓅᑉᐸᑕᓘᓐᓃᑦ ᖃᓪᓗᓈᖑᑉᐸᑕᓘᓐᓃᑦ 
ᑐᑭᓯᑦᓯᐊᕆᐊᖃᕐᒪᑕ ᐃᒪᓐᓇ ᐊᑭᑐᓂᖅᓴᓂᒃ, ᓲᕐᓗ ᑳᓐᑐᕌᒃᑖᕋᓱᒑᖓᒥᒃ ᐃᒪᓐᓇ ᑕᒪᒃᑯᐊ ᖁᑦᓯᓐᓂᖅᐹᒃᑯᑦ 
ᐱᓕᕆᑦᓯᐊᕐᓂᐊᕐᓂᕋᕐᓗᑎᒃ ᐱᒋᐊᖃᕐᒪᑕ.  
 
ᑕᒪᓐᓇ ᐱᔾᔪᑎᒋᓪᓗᒍ ᐊᐱᕆᔭᕋ ᒥᓂᔅᑕ ᑕᐃᒪᓐᓇ ᐊᑭᓖᑎᑦᓯᖃᑦᑕᖁᓪᓗᒍ ᑳᓐᑐᕌᒃᑎᐅᖃᑦᑕᖅᑐᖅ ᑕᐃᒪᓐᓇ 
ᑳᓐᑐᕌᒃᓯᐊᕐᓂᐊᕐᓂᕐᒧᑦ ᐃᒪᓐᓇ ᐅᖃᖃᑦᑕᖅᓯᒪᒋᐊᖃᕐᒪᑕ. ᐄ, ᑕᐃᒪ ᒥᓂᔅᑕ, ᓴᖅᑭᑎᑦᓯᒍᓐᓇᖅᐸᑦ ᑖᑦᓱᒥᖓ 
ᐊᑐᒐᓯ ᐱᖁᔨᕗᖔᕈᑕᐅᓯᒪᔪᓂᒃ 2006-ᖑᒋᐊᓕᑐᐊᖅᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᑦ ᐅᖃᖅᑏ. ᐄ, ᑖᒃᑯᐊ ᕿᒥᕐᕈᑦᓯᐊᕐᓂᐊᕐᑕᒃᑲ, ᐄ. ᐊᒻᒪᓗ 
ᐊᑕᐅᑦᓯᒃᑯᑦ ᑐᑭᓯᑎᑕᐅᑦᓯᐊᖁᓪᓗᒋᑦ ᑲᑎᒪᔨᐅᖃᑎᒃᑲ ᓄᓇᕘᒥ ᓇᒻᒥᖃᖅᑐᑦ ᐃᑲᔫᑎᓂᒃ ᐊᑐᐊᒐᐃᑦ 
ᐅᖃᐅᓯᕆᓕᒑᖓᑦᑎᒍ ᐱᔾᔪᑎᒋᓪᓗᒋᑦ. ᐆᑦᑑᑎᖃᕈᓐᓇᖅᑐᖓ ᐊᑕᐅᓯᖅ, ᑕᒪᒃᑯᐊ ᒪᓕᑦᑕᐅᒋᐊᖃᖅᑐᑦ ᓄᓇᕗᑦ 
business-ᒋᔭᐅᔪᓂᒃ, ᓄᓇᓕᓐᓂ business-ᒋᔭᐅᔪᓄᑦ, ᐃᓄᓐᓄᑦ business-ᒋᔭᐅᔪᓪᓗ, ᐊᔾᔨᒌᖏᑦᑑᑎᐅᒻᒪᑕ.  
 
ᕿᒥᕐᕈᑲᓐᓂᕐᓂᐊᖅᐸᕋ ᑕᒪᓐᓇ, ᐊᒻᒪᓗ ᖃᐅᔨᒋᐊᕐᓗᒋᑦ ᑲᑎᒪᔨᐅᖃᑎᒃᑲ, ᐃᓛᒃ, ᒥᓂᔅᑕᐅᖃᑎᒃᑲᓗ ᑕᒪᒃᑯᐊ 
ᕿᒥᕐᕈᓯᐊᕐᓂᐊᕐᑕᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᐱᖅᓱᕐᓇᖅ ᐃᓱᓕᒻᒪᑦ. ᐲᑕᓴᓐ.. 
 
ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᕿᑏ. ᐃᒪᓐᓇ ᐅᑎᕈᒪᒐᓗᐊᕋᒪ ᑕᕝᕗᖓ 5-ᒧᑦ, ᐃᓕᑕᖅᓯᓂᖅ 
ᐳᓛᕆᐊᕐᓯᒪᔪᓂᒃ. 
 
ᐅᖃᖅᑎ: ᑲᑎᒪᔾᔪᑎᑦᓴᖅᑕ ᓈᓴᐅᑎᖓ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪ. ᐲᑕᓴ. 
 

ᐅᑎᖅᑐᑦ ᑲᑎᒪᔾᔪᑎᔅᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐃᓕᓴᕆᒍᒪᔭᕋ ᐱᐅᓪ ᓚᐃᔪᓪ. ᑖᓐᓇ ᓚᐃᔪᓪ ᐊᖓᔪᖅᑳᕆᔭᐅᒻᒪᑦ 
ᐃᖃᓗᒃᑑᑦᑎᐊᖅ ᑯᐊᐸᒃᑯᓐᓄᑦ, ᑯᐊᐸᒃᑯᓄᓪᓗ. ᑯᐊᐸᒃᑯᓗᑦᑖᓂ ᐊᖓᔪᖅᑳᕆᔭᐅᓪᓗᓂ ᓄᓇᑦᓯᐊᒥ. ᖁᔭᓐᓇᒦᒃ, 
ᑐᓐᖓᓱᒋᑦ, ᐱᐅᓪ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩᑦ. ᑖᓐᓇ ᖃᒪᓂᖅᑐᐊᕐᒥᐅᑕᐅᖃᑎᒐ ᑐᓐᖓᓱᒃᑎᑕᐅᖁᓪᓗᒍ, 
ᔫᓯᑉ ᓇᐃᒍᓪ, ᖃᒪᓂᖅᑐᐊᕐᒥ ᐆᒪᔪᓕᕆᔨᐅᔪᖅ. ᒪ’ᓇ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᒃᑎᓐᓂ ᐅᑎᕐᓗᑕ, ᓈᓴᐅᑎᖓ 7, ᑎᑎᖅᑲᑎᒍᑦ ᐊᐱᖅᑯᑏ. ᓈᓴᐅᑎᖓ 8. ᓈᓴᐅᑎᖓ 9. ᓈᓴᐅᑎᖓ 
10. ᓈᓴᐅᑎᖓ 11. ᓈᓴᐅᑎᖓ 12. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 13, ᑎᑎᖅᑲᑦ ᓴᖅᑭᑕᐅᓂᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 032 - 2(3): 2005ᒥ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 

ᐱᖁᔨᕗᖔᕈᑎᓕᖓᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ 2005 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 
ᐱᖁᔨᕗᖔᕈᑎᖏᓐᓂᑦ ᑲᑎᒪᓂᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐊᓚᕋᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 033 - 2(3): ᐊᔾᔨᓐᖑᐊᑦ ᐊᕐᕕᐊᓂ ᐋᓐᓂᐊᓯᐅᕐᕕᐅᑉ ᓄᓇᒃᑰᔫᓄᑦ 

ᓄᖅᑲᖓᕕᖓᓐᓂᒃ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐅᓇ ᐅᖃᐅᓯᕆᐱᓪᓚᓚᐅᖅᑕᕋ ᐋᓐᓂᐊᕐᕕᒻᒥ ᐊᕐᕕᐊᓂ ᑖᓐᓇ ᒫᓐᓇ ᓄᓇᓯᐅᑎᑦ 
ᕼᐋᓐᑕᒐᓚᓐᓄᓪᓗ ᐃᓕᓯᒪᑲᐃᓐᓇᕐᕕᐅᓲᖅ ᐋᓐᓂᐊᕐᕕᐅ ᓴᓂᐊᓃᑦᑐᖅ ᐊᔾᔩᒃ ᒪᕐᕉᒃ ᑕᑯᔅᓴᐅᔫᒃ ᐊᒻᒪᓗ 
ᐅᓂᒃᑳᖅᓯᒪᒐᓛᑦᑐᓂ ᑐᓄᐊᓂ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 034 - 2(3): ᒐᕙᒪᑐᖃᒃᑯᑦ/ᐳᕌᕕᓐᓯᒃᑯᑦ/ᑎᐅᕆᑐᐊᕆᐊᒃᑯᑦ 

ᑲᑎᒪᖃᑎᒌᓐᓂᖏᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᐊᕐᕌᒍᑕᒫᑦ ᑲᓇᑕᒥ 
ᐅᑭᐅᖅᑕᖅᑐᒥᓪᓗ ᐊᖓᔪᖅᑳᖑᔪᑦ ᐊᑦᑑᕙ 1-ᒥᑦ 3-ᒧᑦ ᑐᑭᓯᒋᐊᕈᑎᔅᓴᐅᔪᑦ ᑕᐃᒃᑯᓄᖓ ᓇᔾᔨᐊᖑᓪᓗᑎᒃ 
ᐃᒥᐊᓗᓗᐊᖃᑦᑕᖅᑐᒥᓂᕐᓄᑦ. ᓯᑏᕝᕙ 9 ᑐᑭᓯᒋᐊᖁᑎᔅᓴᐅᒻᒥᔪᖅ ᒪᓕᑦᑕᐅᔪᖅ ᑲᑎᒪᓂᖓ.  
 
ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ ᐊᕐᓇᐃᑦ ᑲᑎᒪᔾᔪᑎᒥᓂᖏᓐᓂᑦ ᓯᑏᕝᕙ 21-ᒥᑦ 23-ᒧᑦ, 2005. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 035 - 2(3): 2005ᒥ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 

ᐱᖁᔨᕗᖔᕈᑎᓕᖓᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᓄᕖᕝᕙ 1, 2005 ᑲᑎᒪᔨᕋᓛᖏᑦ ᑲᓇᑕᒥ 
ᒪᓕᒐᓕᐅᖅᑎᖏᓐᓄᑦ ᑮᓇᐅᔭᓕᕆᓂᕐᒧᑦ ᑕᐃᒃᑯᐊ ᐱᖃᑕᐅᑎᓪᓗᒋᑦ ᐱᖃᑕᐅᓚᐅᖅᓯᒪᔪᑦ ᓄᓇᕗᒻᒥᐅᑦ 
ᕼᐋᒻᒪᓚᒃᑯᑦ ᑲᑎᒪᔨᐅᔪᓄᑦ.  
 
ᐅᖃᐅᓯᖃᓚᐅᖅᑐᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓐᓂᑦ ᑕᒫᓂ ᐅᑭᐅᖅᑕᖅᑐᒥ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 14, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᔅᓴᓂᑦ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ, 15, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᔅᓴᓂᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᔅᓴᐃᑦ, ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᒥᑦ 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ, 16. ᐱᖁᔨᕗᖔᕈᑏᑦ. ᐲᑯ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 001 - 2(3): ᒐᕙᒪᑐᖃᒃᑯᑦ-ᓄᓇᕘᒃᑯᑦ ᐊᖏᖃᑎᒌᓕᐅᕋᓱᓐᓂᖓᑦ ᐃᓕᓐᓂᐊᓕᓐᖏᑦᑐᓄᑦ 

ᐊᒻᒪ ᓄᑕᖅᑭᕆᓂᕐᒧᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᖁᔨᕗᖔᕈᒪᕗᖓ ᐆᒥᖓ. 

ᐅᖃᖅᑏ, ᐱᔾᔪᑎᖃᖅᑐᑦ ᑲᓇᑕᒥ ᐅᑭᐅᖅᑕᖅᑐᒥᓪᓗ ᐋᔩᖃᑎᒌᓐᓂᕐᒧᑦ ᓱᕈᓯᓕᕆᓂᕐᒧᑦ.  
 
ᐃᒪᐃᒻᒪᑦ ᑕᒪᒃᑯᐊ ᓱᕈᓯᓕᒫᑦᑎᐊᑦ ᑲᓇᑕᒥ ᐱᔪᓐᓇᖅᑎᑕᐅᕙᒻᒪᑕ ᐃᓕᓐᓂᐊᕈᑎᒋᔭᐅᔪᓐᓇᖅᑐᑎᒃ ᐱᐅᔫᓪᓗᑎᒃ 
ᐊᑐᐃᓐᓇᐅᓪᓗᑎᓪᓗ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐃᓕᑕᖅᓯᓯᒪᒻᒪᑕ ᒐᕙᒪᑐᖃᑯᓐ $5 ᒥᓕᐊᓐᓂᒃ ᐊᑐᐃᓐᓇᖃᖃᑦᑕᖅᑐᐃᓐ 
ᐊᕐᕌᒍᓄᑦ ᑕᓪᓕᒪᓄᑦ ᐃᓕᓐᓂᐊᕐᕈᑕᐅᖃᑦᑕᓂᐊᖅᑐᓂᒃ. ᑕᒪᓐᓇ ᐱᖃᑕᐅᔾᔮᖏᒻᒪᑕ ᑭᓐᖒᒪᔭᐅᔪᑦ ᐅᑭᐅᖅᑕᖅᑐᒥ. 
ᑖᒃᑯᐊ ᑐᓂᔭᐅᓂᐊᖅᑲᑕ ᐃᓄᒋᐊᓐᓂᖏᓐᓂᒃ ᒪᓕᓪᓗᑎᒃ.  
 
ᑕᐃᒪᓕ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑐᒧᑦ, ᐅᑯᐊ ᒪᓕᒐᓕᐅᖅᑎᒃᑯᑦ ᐊᔪᐃᓐᓇᖁᓪᓗᒋᑦ ᐃᓄᓕᕆᓂᕐᒧᑦ 
ᒥᓂᔅᑕᐅᔪᒧᑦ, ᑭᐊᓐ ᑐᕋᐃᑕᓐᒧᑦ ᐱᓕᕆᖃᖃᖁᓪᓗᒍ ᓄᓇᕗᒻᒥ ᒪᓕᒐᓕᐅᖅᑎᐅᔪᓂᒃ, ᓄᓇᑦᑎᐊᕐᒥᓗ, ᔫᑳᓐᒥᓗ . 
ᑕᒪᒃᑯᐊ ᐋᖅᑭᒋᐊᖅᑐᐅᒍᓐᓇᖁᓪᓗᒋᑦ ᑮᓇᐅᔭᖅᑖᕈᑕᐅᕙᑦᑐᑦ ᓱᕈᓯᓕᕆᓂᕐᒧᑦ ᑖᒃᑯᓄᖓ ᐱᖓᓱᓄᒃ 
ᐅᑭᐅᖅᑕᖅᑐᒥ ᒐᕙᖃᕝᕕᐅᔪᓄᑦ, ᒪᓕᖏᓪᓗᒋᑦ ᐃᓄᒋᐊᓂᖏᓐᓂᒃ ᑭᓯᐊᓂᓕ ᑕᒪᒃᑯᐊ ᐊᖑᒻᒪᑎᓂᐊᕐᒪᑕ; 
 
ᐊᒻᒪᓗ ᓱᓕ, ᐱᖁᔨᕗᖓ ᑖᒃᑯᐊ ᒪᓕᒐᓕᐅᖅᑎᒃᑯᑦ ᐊᔪᐃᓐᓇᖁᓪᓗᒋᑦ ᒐᕙᒪᑐᖃᒃᑯᓐᓂᑦ ᐃᓄᐃᑦ ᑕᐃᒫᑦᓴᐃᓐᓇᖅ 
ᐱᔪᓐᓇᕆᐊᖃᕋᓗᐊᕐᒥᒻᒪᑕ ᓄᓇᖃᖅᑳᖅᓯᒪᔪᑎᑐᑦ ᑲᓇᑕᒥ ᐃᓱᒪᒋᐊᖁᓪᓗᒍᓗ ᐱᖃᓯᐅᔾᔨᖏᓐᓂᕆᓚᐅᖅᑕᖏᑦ 
ᐃᓄᐃᑦ $100 ᒥᓕᐊᓐᖑᔪᓂᒃ ᐅᖃᐅᓯᐅᕋᑖᓚᐅᖅᑐᓂᒃ ᓄᓇᖃᖅᑳᖅᓯᒪᔪᓄᑦ ᑲᓇᑕᒧᑦ. 
 
ᑕᐃᒪ ᓈᒻᒪᓕᖅᑲᑦ ᓇᖏᖅᓯᖃᑦᑕᕐᓗᑕ ᑎᑎᕋᖁᔨᓂᐊᖅᑐᖓ ᓂᕈᐊᓕᕈᑦᑕ.  
 
ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ. ᑕᐃᒪ ᖃᐅᔨᑎᑦᑎᒍᒪᓪᓗᖓ ᐊᑐᓂᒃ 
ᒪᓕᒐᓕᐅᖅᑎᓂᒃ, ᓂᓪᓕᖅᕕᖃᕈᓐᓇᖅᑐᓐ ᐊᑕᐅᓯᐊᕐᓗᑎᒃ ᐱᖁᔨᕗᖔᕈᒻᒪᑦ 20-ᒥᓂᔅᒥᒃ ᐊᑯᓂᐅᓂᖃᕐᓗᑎᒃ. 
ᓅᑦᑎᒋᐊᖅᑐᖅ ᐱᖁᔨᕗᖔᕈᒻᒥᑦ ᓯᕗᓪᓕᐅᓗᓂ ᐅᖃᓪᓚᒍᓐᓇᖅᐳᖅ ᐊᒻᒪᓗ ᐊᐃᑉᐲᔪᖅ ᑭᖑᓪᓕᐅᓗᓂ 
ᐅᖃᓪᓚᒍᓐᓇᖅᐳᖅ. ᓅᑦᑎᒋᐊᖅᑐᖅ ᐱᖁᔨᕗᖔᕈᒻᒥᒃ ᑭᖑᓪᓕᖅᐹᖑᓗᓂ ᐅᖃᓪᓚᒍᓐᓇᓂᐊᕐᒥᔪᖅ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ.. Sorry. 
 
ᐅᖃᖅᑎ: ᒪᒥᐊᓇᖅ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒫᖏᓛᖅ ᐊᑲᐅᖏᒻᒪᑦ ᒪᓕᒐᓕᐅᖅᑎᐅᓪᓗᑕ 
ᑕᐃᒪᐃᓕᐅᕆᐊᖃᒻᒪᕆᓕᖅᑎᓪᓗᑕ ᐋᔩᖃᑎᒌᒐᓱᓐᓂᐅᔪᒥᒃ ᑕᒪᒃᑯᓄᖓ ᓱᕈᓯᓕᕆᓂᕐᒧᑦ.  
 
ᑐᓴᖅᑎᑎᒃᑲᓐᓂᕈᒪᓪᓗᖓ ᐋᖅᑭᒃᓯᒪᓂᖓᓂᒃ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᒐᕙᒪᑐᖃᒃᑯᓐ 
ᐅᖃᐅᓯᖃᓚᐅᖅᓯᒪᒻᒪᑕ 2004-ᒥ. ᑲᓇᑕᒥᐅᑕᓕᒫᑦᑎᐊᓐ, ᑲᓇᑕᒥ ᒐᕙᒪᐅᔪᓂᓛᓐ ᓴᖅᑮᓚᐅᕐᒪᑕ 
ᐱᐅᓯᕚᓪᓕᕈᑎᒃᓴᐅᔪᓂᒃ ᓱᕈᓯᓕᕆᓂᕐᒧᑦ ᐸᕐᓇᐸᓪᓕᐊᒻᒪᑕ ᑲᓇᑕᒧᑦ.  

ᑲᓇᑕᒥᐅᑕᓕᒫᑦᑎᐊᓐ ᓇᒦᓐᑐᓐ ᐱᖃᑕᐅᓪᓗᑎᒃ. 
 
ᑕᐃᒪᓕ ᓄᓇᑦᓯᐊᕐᒥ, ᔫᑳᓐᒥᓗ, ᑕᐅᓄᖓᖃᑎᒋᓚᐅᖅᕋᒃᑭᑦ. ᐊᓛᓐ Prince Edward Island-ᒨᖅᑐᑕ. ᐃᓛᒃ, 
ᒥᓂᔅᑕᖓᓐᓂᒃ ᐃᓄᒋᐊᓂᖏᓐᓂᒃ ᑕᐃᒃᑯᐊ 2 ᒥᓕᐊᓐᓂᑦ ᑕᕝᕘᓇ ᐋᖅᑭᓚᐅᕐᕋᑕ.  
 
ᐅᖃᖅᑏ, 1 ᐱᓕᐊᓐᖑᒻᒪᑕ ᑕᕝᕗᖓ ᑲᓇᑕᒥ, ᓄᓇᕗᑦ 700 ᑕᐅᓴᓐᑐᐃᓐᓇᐅᒻᒪᑕ ᐃᓄᒋᐊᓐᓂᖏᓪᓕ ᒪᓕᒃᑐᒋᑦ.  
 
ᓈᒻᒪᖏᑦᑎᐊᖓᑦ ᐱᓇᓱᒃᑕᑎᓐᓂ ᑕᒫᓂ ᓄᓇᕗᒻᒥ ᐸᐃᕆᕕᖁᑎᒋᔭᑦᑎᓐᓂ. ᒥᓂᔅᑕᒧᑦ ᓴᖅᑭᓚᐅᕋᒃᑯᑦ 
ᑲᑎᒪᓂᖃᑦᑎᓪᓗᒋᑦ ᑲᓇᑕᒥ ᒥᓂᔅᑕᐅᔪᑦ ᒥᔅᑕ. ᑐᕋᐃᑕᓐᓗ.  
 
ᐊᒻᒪᓗ ᑲᑎᒪᖃᑎᒋᓚᐅᕆᓪᓗᒍ ᐃᓄᑑᖃᑎᒋᓪᓗᒍ ᓈᓐᓯ ᖃᕆᑕᖅ-ᓕᓐᑎᐅᓪ. ᐱᒃᑲᓐᓂᕈᒪᓂᕋᑦᑐᑕ ᐊᖏᓂᖅᓴᓂᒃ.  
 
ᑖᒃᑯᐊᓕ ᓄᓇᕗᑦ ᒐᕙᒪᒃᑯᖏᑦ ᑕᕝᕙᓃᖃᑕᐅᖏᑦᑐᒍᓪᓘᓐᓃᓐ ᑕᐃᒪᐃᑎᓪᓗᒍ.  
 
ᐅᖃᖅᑏ, ᑕᐃᒪᐃᑎᓪᓗᒍ ᑖᒃᑯᐊ ᑭᐅᔪᓐᓇᓚᐅᖏᒻᒪᑕ ᐅᕙᒍᑦ ᐱᔪᒪᔭᖓᓐᓂᒃ. ᑕᐃᒪ ᑲᑎᒪᓚᐅᖅᑎᓪᓗᑕ, 
ᒥᓂᔅᑕᐅᓪᓗᑕ ᑲᑎᒪᓕᓚᐅᕐᒥᒐᑦᑕ ᑕᐃᒪᐃᑦᑐᒥᒃ ᐱᔪᖃᓚᐅᖅᓯᒪᖏᑦᑑᒐᓗᐊᖅ ᑲᑎᒪᖃᑕᐅᖃᑦᑕᖅᓯᒪᒐᒪ 
ᐊᒥᓱᐊᖅᑎᖅᑐᖓ 1999-ᒥᓂᒃ. ᐃᑲᔪᖅᑐᖅᑕᐅᑦᑎᐊᕐᓚᐅᕐᕋᑦᑕ ᑲᓇᑕᒥᐅᑕᐅᔪᒍᑦ 
ᑮᓇᐅᔭᖅᑖᖅᑎᑕᐅᒃᑲᓐᓂᕈᒪᓪᓗᑕ. ᑖᒃᑯᓄᖓ ᐱᖓᓱᓄᒡᒎᖅ ᐅᑭᐅᖅᑕᖅᑐᒥᐅᑕᐅᔪᓄᑦ.  
 
Ontario, Alberta, British Columbia, Nova Scotia, New Foundland, New Brunswick, 
ᐊᑕᖏᑦᑎᐊᖅᑐᑎᒃ ᐅᕙᑦᑎᓐᓂᒃ ᐃᑲᔪᖅᑐᐃᓚᐅᖅᑐᓐ ᑭᓯᐊᓂᓕ ᒐᕙᒪᑐᖃᒃᑯᓐᓄᑦ ᒥᓂᔅᑕᐅᔪᑦ ᑖᒃᑯᓄᖓ 
ᐊᖏᕈᓐᓇᓚᐅᖏᑦᑐᖅ ᑐᒃᓯᕌᕆᔭᑦᑎᓐᓄᑦ.  
 
ᓯᕗᓕᖅᑎᒋᔭᑦᑎᓐᓄᑦ ᑎᑎᕋᓕᓚᐅᕐᒥᔪᖅ ᑕᐃᑯᖓ ᑲᓇᑕᐅᑉ ᐊᖓᔪᖅᑳᔾᔪᐊᖓᓄᑦ ᐊᒻᒪᓗ ᑲᑎᒪᖃᑎᒌᓚᐅᕆᓪᓗᑕ 
ᐅᑭᐊᒃᓵᖅ ᐊᑐᕚᒥ ᒫᓐᓇᕈᓘᓚᐅᖅᑐᖅ ᑖᒃᓱᒥᖓᑦᓴᐃᓐᓇᖅ ᑐᒃᓯᕋᕆᓪᓗᑕ ᐱᔪᒪᓪᓗᑕ. ᑖᒃᑯᓇᓐᖓᑦ ᐱᖓᓱᓂᒃ 
ᐅᑭᐅᖅᑕᖅᑐᒥᐅᑕᐅᔪᓂᒃ. ᑕᐃᒫᑦᓴᐃᓐᓇᖅ ᐃᑲᔪᖅᑐᖅᑕᐅᒃᑲᓐᓂᓚᐅᖅᑐᒍᑦ ᒥᓂᔅᑕᐅᔪᓂᒃ.  
 
ᑭᓯᐊᓂ ᑭᐅᔪᓐᓇᓚᐅᖏᑦᑐᓐ ᑕᒪᑦᓱᒥᖓ ᐊᖏᓚᐅᕋᓂᓗ. ᐅᖃᖅᑏ, ᖄᖓᒍᒃᑲᓐᓂᑦ $100 ᒥᓕᐊᓐᑖᓚᔅ 
ᑐᕌᖓᑎᑕᐅᒥᔪᓐ ᓄᓇᖃᖅᑳᖅᓯᒪᔪᓄᑦ, ᐊᓪᓚᐃᓐ ᓄᓇᖏᓐᓂ.  

ᐊᐱᖅᓱᓕᕋᒃᑯᑦ ᑕᐃᓇ ᒥᓂᔅᑕᐅᔪᖅ ᒥᔅᑕ. ᑐᕋᐃᑕᓐ, ᖃᑦᑎᐅᔪᑦ ᓄᓇᕗᒻᒨᓂᐊᖅᑲᑦ 85-ᐳᓴᓐᖑᔪᑦ ᐃᓅᒻᒪᑕ ᒫᓂ.  
 
ᒥᓂᔅᑕ ᑭᐅᓚᐅᖅᑐᖅ ᑮᓇᐅᔭᓂᒡᒎᖅ ᐱᑕᖃᖏᒻᒪᑦ $100 ᒥᓕᐊᓐ ᑕᕝᕙᓐᖓᑦ ᑖᓐᓇ ᐊᑐᖅᑐᒍ ᐃᓄᐃᑦ 
ᐱᖃᓯᐅᔾᔭᐅᓯᒪᓚᐅᖏᒻᒪᑕ. 
 
ᐅᖃᖅᑏ, ᐃᒫᒃ ᓂᓐᖓᐅᒪᓇᕈᔪᑉᐳᖅ, ᒥᓂᔅᑕᐅᔪᖅ ᑕᐃᒃᑯᐊ ᑲᓇᑕᒥᐅᑕᐅᖃᑎᒋᔭᓕᒫᕗᑦ ᐃᑲᔪᖅᑐᐃᓚᐅᖅᑐᑎᒃ. 
ᒥᓂᔅᑕ ᑐᕋᐃᑕᓐ ᑲᑎᒪᖃᑎᒋᓪᓗᒍ. ᓯᕗᓕᖅᑎᕗᓪᓗ ᑎᑎᕋᖅᑲᓐᓂᓚᐅᕆᓪᓗᓂ ᑕᒪᑦᓱᒥᖓ 
ᐊᑲᒃᓴᖏᔾᔪᑎᒋᔭᑦᑎᓐᓂᒃ ᑭᓯᐊᓂ ᒫᓐᓇᒧᑦ ᓱᕐᕋᒋᐊᖅᓯᒪᔪᖃᖏᑦᑐᖅ.  
 
ᑕᐃᒪᓗ ᐅᓪᓗᒥ ᐱᖁᔨᕗᖔᕈᒻᒥᒃ ᓴᖅᑮᓚᐅᖅᑎᓪᓗᑕ ᑖᒃᑯᐊ ᐃᑲᔪᖅᑐᐃᓗᑕ ᑲᔪᓯᓗᑎᒃ, ᐃᓄᒋᐊᓐᓂᖏᓐᓄᑦ $2 
ᒥᓕᐊᓐᑲᓐᓂᑐᐃᓐᓇᕐᓂᒃ ᖄᖓᒍᑦ ᐱᒃᑲᓐᓂᕈᒪᒐᓗᐊᕐᕋᑦᑕ.  
 
ᑖᓐᓇ ᐊᖏᖅᑕᐅᑉᐸᑦ ᐅᕙᓂ ᒥᔅᑕ. ᐅᑲᓕᕐᒧᑦ ᐊᐅᓚᑎᑦᑎᒍᓐᓇᕋᑦᑕ, Kelowna, British Columbia-ᒦᑦᑐᖅ. 
ᐊᓯᖏᓐᓂᑦᑕᐅᖅ ᓯᕗᓕᖅᑎᐅᖃᑎᒥᓂᒃ ᐱᑦᔪᑎᖃᓗᐊᖅᑐᖅ ᓄᓇᖃᖅᑳᖅᓯᒪᔪᓂᒃ. ᑖᓐᓇ ᓴᖅᑭᕈᓐᓇᕐᓂᐊᕐᒪᒍ 
ᑕᐅᕙᓂ.  
 
ᓄᓇᕗᑦ ᐊᖑᒻᒪᑎᑕᐅᖏᓗᐊᕐᒪᑕ ᐊᑦᔨᐅᑎᑕᐅᖏᓗᐊᕐᒪᑕ ᐊᒻᒪ ᐱᓗᐊᖅᑐᒥᒃ ᐃᓄᓐᓄᑦ ᑐᕌᖓᑎᓪᓗᒍ ᑕᕝᕙᓂ 
ᐱᖃᓯᐅᔾᔭᐅᓯᒪᖏᒻᒪᑕ ᑮᓇᐅᔭᓂ ᐊᑐᐃᓐᓇᐅᑎᑕᐅᔪᓂ. ᓯᕗᓕᖅᑎᒋᔭᕗᑦ ᐊᒃᓱᐊᓗᒃ ᑖᒃᓱᒥᖓ 
ᑐᓐᖓᓱᒃᑎᑦᑎᓂᐊᖅᑐᖅ, ᓴᒃᑯᒋᒃᑲᓐᓂᕈᓐᓇᓂᐊᕐᖓᐅᒃ ᐅᕙᑦᑎᓐᓂᒃ ᑭᒡᒐᖅᑐᐃᓗᓂ ᑕᐃᑲᓂ ᓯᕗᓕᖅᑏᓐ 
ᑲᑎᒻᒪᓂᖓᓐᓂ.  
 
ᐃᑲᔪᖅᑐᖅᑕᐅᔪᒪᓂᐊᖅᑐᖓ ᒪᓕᒐᓕᐅᖅᑎᓂᒃ ᑖᒃᓱᒧᖓ ᐱᖁᔨᕗᖔᕈᒻᒧᑦ ᓂᕈᐊᖅᑕᐅᓯᒪᓪᓗᖓ ᐊᒥᓱᑲᓪᓚᐅᔪᓂᒃ. 
ᑕᐃᒪᐃᓚᐅᖅᓯᒪᖏᓐᓇᒪ ᐃᒫᒃ ᑕᐃᒫᒃ ᐊᓯᐊᒎᖅᕕᖃᕈᓐᓃᕋᒪᑕ ᐃᒫᒃ ᑐᒃᓯᕋᖅᑐᑕ ᐊᔪᐃᓐᓇᖅᑐᑕ ᑕᐃᒪᐃᒋᐅᕋᑦᑕ.  
 
ᑕᐃᒪ ᓇᖏᖅᓯᖃᑦᑕᕐᓗᑕ ᓂᕈᐊᕐᓂᐊᕐᕋᑦᑕ ᑭᓇᒃᑯᓂᑦᑎᓐᓂᒃ ᑖᒃᑯᐊ ᐃᑲᔪᖅᑐᖅᑕᐅᒍᒪᓂᐊᖅᑯᖓ 
ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐊᐃᑉᐲᖅᑲᐅᔪᖅ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐃᓅᓪᓗᖓ ᐊᒃᓱᐊᓗᒃ ᖁᕕᐊᓱᒃᑐᖓ ᐅᖃᓪᓚᒍᓐᓇᕐᕋᒪ ᑖᓐᓇ 
ᐃᑲᔪᖅᑑᑎᒋᔭᓐᓄᑦ ᐱᓪᓗᐊᑕᐅᔪᒧᑦ ᐱᖁᔨᕗᐋᖔᕈᑎᑦᑎᓐᓄᑦ ᐅᓪᓗᒥ.  

(ᑐᓵᔨᒃᑯᑦ) ᐅᖃᖅᑏ, ᖃᐅᔨᒪᔪᖓ ᒪᓕᒐᓕᐅᖅᑎᐅᖃᑎᒃᑲ ᐊᖏᖃᑎᖃᕐᓂᐊᕐᑐᒃᓴᐅᕗᑦ ᑮᓇᐅᔭᓂᒃ 
ᐊᑐᖅᑎᖅᕕᒋᒍᑦᑎᒍ ᕿᑐᓐᖓᕗᑦ ᓯᕗᓂᒃᓴᑎᓐᓄᑦ ᐊᑑᑎᖃᕐᓂᐊᕐᒪᑕ. ᐅᑉᐱᕈᓱᒃᑐᖓ ᓄᓇᕗᒻᒥ ᓱᕈᓰᑦ ᑕᒪᒃᑯᐊ  
ᐱᕕᒃᓴᖃᑦᑎᐊᖅᕕᐅᒋᐊᖃᒻᒪᑕ ᐃᓕᓐᓂᐊᕐᓂᕆᓇᓱᐊᖅᑕᖏᑦ. ᓱᕆᓰᓪᓗ ᐸᖅᑭᔭᐅᔾᔪᑎᖃᕐᓗᑎᒃ 
ᐸᖅᑭᔭᐅᔾᔪᑎᖏᑎᑐᑦ ᑲᓇᑕᐅᑉ ᐊᒡᒍᑐᖅᓯᒪᓂᖏᑎᑐᑦ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᑎᓪᓗᒋᑦ ᑲᓇᑕᓕᒫᒧᒡᒎᖅ ᑕᐅᑐᓐᓂᖃᒻᒪᑕ ᓱᕈᓰ ᐸᖅᑭᔭᐅᓂᖏᓐᓄᑦ. 
ᐃᓱᒪᑦᑕᐅᑎᒋᓚᐅᕐᕋᑦᑕ ᑕᒪᒃᑯᐊ ᐱᐅᔾᔪᑎᐅᔪᑦ ᓯᕗᒧᐊᑦᑎᐊᕈᓐᓇᕐᓗᑎᒃ ᐅᐸᑦᑕᐅᔪᓐᓇᕐᓗᑎᓪᓗ. ᓄᓇᕗᓕᒫᒧᓪᓗ 
ᐊᑐᖅᑕᐅᓂᐊᕐᕋᓱᒋᓚᐅᕐᕋᓗᐊᕐᕋᑦᑎᒍ. ᒐᕙᒪᒃᑯᑦ ᐊᑯᓂᐊᓗᒃ ᑐᓴᖅᑎᑦᑎᓇᓱᖃᑦᑕᖅᓯᒪᒻᒪᑕ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᓇᓗᓇᐃᖅᓯᓇᓱᒃᑐᑎᒃ ᐊᔭᐅᖅᑐᐃᓪᓗᑎᒃ ᐃᓄᒋᐊᓂᖏᑎᒍᑦ ᑮᓇᐅᔭᖃᑦᑎᑦᑎᓂᖅ 
ᐊᒥᒐᓗᐊᖃᑦᑕᕐᓂᖓᑕ ᐊᑐᕆᐊᖃᑦᑕᖏᑎᒍᓪᓗ ᐅᑭᐅᖅᑕᖅᑐᒥᐅᓐ. ᖃᓗᓈᓃᑦᑐᑎᑐᑦ ᐱᓐᖏᒻᒪᑦ. 
 
ᐅᖃᖅᑏ, ᑕᐃᒪᓕ ᑭᓐᖒᒪᔭᕗᑦ, ᓱᕈᓰᑦ ᐊᒃᑐᖅᑕᐅᔭᕋᖔᑕ ᐊᒃᓱᕈᑦᑎᐊᕐᓗᑕ ᐊᑦᔨᒋᔭᐅᔪᒥᒃ 
ᐃᑲᔪᖅᑐᖅᑕᐅᔾᔪᑎᖃᑦᑎᑕᕆᐊᖃᑦᑕᕗᑦ ᕿᑐᓐᖓᕗᑦ ᓱᕈᓯᖏᑕ ᑲᓇᑕᒥᐅᑕᑎᑐᑦ. ᐃᑲᔪᖅᑐᖅᑕᐅᔾᔪᑎᖏᑎᑐᑦ.  
 
ᐅᖃᖅᑏ, ᐊᔭᐅᖅᑐᐃᕗᖓ ᐃᓕᒃᓯᓐᓂᒃ ᐃᑲᔪᖅᑐᖅᑎᖁᓪᓗᒍ ᑖᓐᓇ ᐱᖁᔨᕗᖔᕈᑎ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑐᓂᓯᖃᑦᑕᕐᓂᖏᑦ ᐅᑭᐅᖅᑕᖅᑐᒥᐅᓄᑦ ᐱᐅᓯᖏᓐᓂᒃ ᐊᑐᕐᓗᑎᒃ ᐊᒻᒪ ᐅᖓᓯᒌᑦᑐᐊᓘᒻᒪᑕ ᐊᒻᒪ ᓄᓇᓖᑦ 
ᐊᐅᓚᑕᐅᔾᔪᑎᓂᒃ ᐱᑕᖃᐅᓗᐊᖏᒻᒪᑦ. 
 
ᐅᖃᖅᑏ, ᑲᓇᑕᓕᒫᒥ ᑕᐅᑐᓐᖑᐊᖅᑕᐅᔪᖅ ᑖᓐᓇ ᐱᖃᓯᐅᔾᔨᔭᕆᐊᓕᒃ ᑲᓇᑕᒫᑦ ᑎᕆᖅᑯᓕᒫᑦᑎᐊᖓᓄᑦ 
ᐃᓘᓇᖏᑦ ᐃᓚᐃᓐᓇᓱᓐᖏᓪᓗᑎᒃ ᐱᐊᕐᓂᖃᕝᕕᐅᒍᓐᓇᓂᐊᕐᒪᑕ ᐃᓚᐃᓐᓈᖅᑕᐅᖏᓪᓗᑎᒃ ᐱᓂᐊᕐᓂᖃᕝᕕᐅᔪᖅ 
ᑕᒪᓐᓇ ᐱᖃᓯᐅᔾᔭᐅᔭᕆᐊᓕᒃ ᐊᑦᔨᐅᖏᑦᑐᒥᒃ ᓄᓇᖃᕋᑦᑕ. 
 
ᐅᖃᖅᑏ, ᐊᔭᐅᖅᑐᐃᒻᒥᔪᖓ ᒪᓕᒐᓕᐅᖅᑎᐅᖃᑎᓐᓂᒃ ᑖᒃᓱᒥᖓ ᐃᑲᔪᖅᑐᐃᖁᔨᓪᓗᖓ ᐅᓪᓗᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ ᐊᒃᓱᐊᓗᑦ ᐊᐃᑦᑖᕈᓱᑦᑐᖓ ᒥᓂᔅᑕᐅᑉ ᐅᖃᐅᓯᕆᔭᖏᓐᓂᒃ 
ᐊᖏᖃᑎᒌᒐᓱᐊᖃᑎᖃᕋᓗᐊᖅᑎᓪᓕᒋᑦ ᒥᔅᑕ ᑐᕋᐃᑕᓐᒥᒃ, ᓲᕐᓗ, ᐅᑎᔪᒐᑦᑕ ᑕᐃᑦᓱᒪᓂᑐᖃᕐᒧᑦ. ᑕᐃᑦᓱᒪᓂ 
ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᓚᐅᖅᓱᖓ ᑐᒃᓯᕋᖃᑦᑕᖅᓯᒪᓪᓗᑕ, ᑐᒃᓯᕋᖃᑦᑕᕈᓐᓃᕋᑦᑕ 
ᐋᑐᕚᒥᐅᓄᑦ ᑐᓴᖅᑕᐅᔫᔮᕈᓐᓇᖏᓐᓇᑦᑕ. 
 
ᓄᓇᓖᓪᓕ ᒐᕙᒪᖏᓐᓄᑦ ᑕᐃᒪᓐᓇ ᓇᓗᓇᐃᖅᓯᓯᒪᓕᕐᒪᑕ ᐃᓄᑭᑦᑐᑯᓘᓪᓗᑎᑦ ᓄᓇᓕᐅᔪᑦ. ᐃᓄᒋᐊᓐᓂᖏᑎᒍᑦ 
ᑮᓇᐅᔭᖅᑖᖅᑎᑕᐅᒐᓗᐊᕌᖓᑕ ᐊᒥᒐᓗᐊᖃᑦᑕᕐᖓᑦ ᐊᕐᕌᒍᒐᓵᓗᓐᓄᑦ. ᑕᐃᒪᓐᓇᒃ ᐊᔭᐅᖅᑐᐃᓚᐅᖅᖢᑎᒃ ᑭᓯᐊᓂ 
ᒐᕙᒪᒃᑯᓐᓄᑦ ᐃᑲᔪᖅᑕᐅᒋᐊᖃᓕᓚᐅᖅᓯᒪᔪᒍᑦ ᑮᓇᐅᔭᖅᑖᖅᑎᑐᐅᔪᓐᓇᖅᓱᑕ ᐅᐸᓗᖓᐃᔭᐅᑎᖏᑎᒍᑦ 
ᐊᐅᓚᑐᔾᔨᑖᕈᑎᓄᑦ, ᑮᓇᐅᔭᑎᒍᑦ ᐊᒻᒪᓗᑦᑕᐅᖅ ᒑᓴᓖᖅᑖᖅᔪᑏᑦ ᑖᒃᓰᔭᖅᑕᐅᔾᔪᑎᖏᑎᒍᑦ ᐊᓯᖏᑎᒍᓪᓗ 
ᑮᓇᐅᔭᓂᒃ ᐱᑎᑕᐅᓪᓗᑕ. 
 
ᑖᒃᑯᐊ ᓄᓇᓖᑦ ᒐᕙᒪᕆᔭᖏᑦ ᑕᐃᑦᓱᒪᓂ ᕿᑐᕐᖓᕗᓪᓗ ᑕᒪᒃᑯᐊ ᐊᑲᖅᓴᖏᑦᑐᐊᓘᒻᒪᑕ, ᐅᖃᖅᑏ, ᑐᓴᓕᕌᖓᒥᒃ, 
2 ᒥᓕᐊᓐ ᑖᓚᓂᓪᓘᓐᓃᑦ ᑕᓂᔭᐅᔪᓐᓇᖏᑦᑐᑦ ᐸᐃᕆᕕᖁᑎᕗᑦ ᐃᑲᔪᖅᑕᐅᔾᔪᑎᒋᔭᖏᑦ ᓄᓇᓕᑦᑎᓐᓃᑦᑐᑦ 
ᓱᕈᓰᓪᓗ. ᑲᓇᑕᐅᑉ ᒐᕙᒪᒃᑯᖏᑦ, ᓲᕐᓗ ᐅᕙᑦᑎᓐᓂᒃ, ᒪᒃᑯᑦᑐᖁᑎᑦᑎᓐᓂᒃ, ᓱᕈᓯᖁᑎᑦᑎᓐᓂᓪᓗ ᓲᕐᓗ 
ᐊᑦᑐᖅᓯᓐᓂᖅᓴᐅᓪᓗᑎᑦ ᑲᒪᒋᔭᐅᓪᓗᑎᑦ… 

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ 
 
…ᒪᒥᐊᒃᑲᓗᐊᖅᑐᖓ ᒥᓂᔅᑕ ᐲᑯ ᖃᐅᔨᒪᒻᒪᑦ ᑖᑦᓱᒪᓐᖓᑦ ᓴᖅᑭᑎᑦᓯᔭᕆᐊᖃᕐᒪᑦ.  
 
ᐃᖅᑲᐅᒪᕗᖓ ᐅᖃᐅᔾᔭᐅᓚᐅᖅᓯᒪᒐᒪ ᐃᒻᒪᑐᖃᑲᓪᓚᒃ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᑦ, ᑲᓇᑕᐅᑉ 
ᒐᕙᒪᒃᑯᖏᓐᓂ, “ᐲᑕᓴᓐ, ᑲᓐᖑᓱᖃᑦᑕᖏᓪᓗᑎᑦ ᐊᐱᕆᔭᕆᐊᑦᓴᖅ ᐃᑲᔪᖅᑕᐅᒍᒪᓗᑎᑦ ᑲᓇᑕᐅᑉ ᒐᕙᒪᒃᑯᖏᓄᑦ.” 
ᖃᕕᐊᓱᑦᑐᖓ ᒥᓂᔅᑕ ᐲᑯ ᐊᐱᖅᓱᖅᓯᒪᒻᒪᑦ ᐃᑲᔪᖅᑕᐅᔪᒪᓪᓗᓂ ᑕᒪᑐᒧᖓ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᒧᑦ ᐊᐱᖅᑯᑐᑎᑦᓴᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᒪᓕᒐᓕᐅᖅᑎᐅᖃᑎᒐ ᐃᖃᑦᑑᑦᑎᐊᕐᒥᐅᑎᑐᑦ ᐊᑲᖅᓴᖏᑦᑐᖅ, 
ᑕᐅᒪᓐᓇᐃᒻᒥᒐᒪᑦᑕᐅᖅ ᐊᑲᖅᓴᖏᖦᖢᖓ ᑕᒪᒃᑯᓂᖓᓗ ᓄᓇᕗᑦ ᐱᓂᐊᕐᓂᖃᖅᕕᐅᓂᖓᓄᑦ ᐊᐃᑦᑖᕈᓱᒃᖢᖓ 
ᑲᓇᑕᐅᑉ ᒐᕙᒪᒃᑯᖏᓐᓂᒃ. 
 
ᐅᖃᖅᑏ, ᑲᓐᖑᓇᓐᖏᒻᒪᑦ ᑭᖑᓂᑦᑎᓐᓂ ᐃᔨᕋᖅᑑᔾᔭᐅᓚᐅᓐᖏᒪᓪᓗ ᑲᓇᑕᐅᑉ ᒐᕙᒪᒃᑯᖏᑦ 
ᐃᓕᓴᖅᓯᖃᑦᑕᖅᓯᒪᔪᑦ. ᐃᓕᓴᖅᓯᖃᑦᑕᖅᓯᒪᔪᑦ ᑮᓇᐅᔭᓂᒃ ᐅᕙᑦᑎᓐᓄᑦ, ᐃᓄᒋᐊᓐᓂᖏᑦᒍᑦ ᑮᓇᐅᔭᖃᖅᑎᑦᑎᓂᖅ 
ᐊᒥᒐᓗᐊᕐᒪᑦ ᐅᑭᐅᖅᑕᖅᑐᒥ ᐊᐅᓚᓂᖃᕈᓐᓇᕋᓂᓗ.  
 
ᐅᖃᖅᑏ, ᑕᐃᑦᓱᒪᓂ ᒥᓂᔅᑕᖓᑦ ᐃᓕᓐᓂᐊᕐᓂᓕᕆᓗᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᒥᓂᔅᑕᖓᑦ 
ᓯᕗᓕᖅᑎᐅᔪᕐᓗ. ᑖᒃᑯᐊ ᐅᑭᐅᖅᑕᑐᒥ ᕿᒪᐃᑐᐃᓐᓇᓚᐅᖅᓯᒪᒻᒪᑕ ᐊᓂᑐᐃᓐᓇᖅᖢᑎᒃ 
ᐋᓐᓂᐊᖃᕐᓇᖏᓐᓂᓕᕆᓂᕐᒥᒃ ᐊᑎᓕᐅᕈᑕᐅᔪᖅ, ᓱᓖᓛᒃ ᑕᐃᒪᐃᓕᒃᑲᓐᓂᓕᕆᕗᖅ. ᑲᓐᖑᓇᖅᓯᒻᒪᕆᓕᖅᑐᖅ 
ᐅᑭᐅᖅᑕᖅᑐᒥ ᒐᕙᒪᖃᖅᕕᐅᔪᑦ ᑖᒃᑯᐊ ᑐᓐᖓᓂᖃᕐᕕᐅᒻᒪᑕ ᓲᕐᓗ ᐊᑉᐸᓯᓐᓂᖅᓴᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ. 
ᓲᕐᓗ ᑲᓇᑕᓕᒫᒧᒡᒎᖅ ᐸᕐᓇᐃᑕᐅᓂᕋᖅᑕᐅᓚᐅᖅᑐᖅ, ᑲᓇᑕᓕᒫᒨᖓᓐᖏᑦᑐᖅ ᒪᓐᓇ. ᑲᓇᑕᓕᒫᒧᑦ 
ᑕᐅᑐᓐᖑᐊᖅᑕᒎᖅ: ᑲᓇᑕᓕᒫᒧᑦ ᑕᐅᑐᓐᖑᐊᖅᑕᐅᓂᕋᖅᑕᐅᑉᐸᑦ, ᐃᒻᒪᖄ ᐃᒡᓗᒻᒪᑕᐃᒃᑯᐊ ᑕᑯᔪᓐᓇᖏᑦᑐᑦ.  
 
ᑕᒪᓐᓇ ᓂᓐᖓᓐᓇᒻᒪᕆᓕᕐᒪᑦ ᐅᕙᓐᓄᑦ ᒥᓂᔅᑕᓂᒃ ᐃᑉᐱᒍᓱᑦᑎᐊᖅᐳᖓ. ᐃᒻᒪᖄ ᓂᐅᕙᓐᓛᓐᒥᐅᑕᑎᑐᑦ 
ᐱᔭᕆᐊᖃᓕᖅᑐᒍᑦ, ᑖᒃᑯᐊ ᓴᐃᒻᒪᑎᒍᑦ ᐊᑉᐸᓯᒋᐊᕐᓗᒋᑦ, ᐅᑎᖅᑎᒡᓗᒋᓪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᐃᒪᓐᓇ 
ᐅᐱᒍᓱᒡᓗᑎᒃ ᐅᕙᑦᑎᓐᓂᒃ ᐱᓂᐊᕐᓂᕝᕕᖃᔾᔮᖏᒃᑯᑎᒃ ᓱᓕᔪᒥᓪᓗ ᐱᓂᐊᕐᓂᖃᔾᔮᓐᖏᒃᑯᑎᑦ ᓴᐃᒻᒪᑎᖏᓂᒃᑯᐊ 
ᐅᑎᖅᑎᓚᐅᕐᓚᕗᑦ. ᐊᑲᖔᖅᓴᖅᑰᔨᖃᑦᑕᕐᖓᑕ ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᖅᓯᒐᓗᐊᖅᑐᑎᒃ ᐃᓄᓐᓂᒃ 
ᓄᓇᖃᖅᑳᖅᓯᒪᓂᕋᖅᑕᐅᒡᓗᑎᒃ, ᖃᖓᑐᐃᓐᓇᒃᑯᑦ ᐱᒍᒪᓕᕌᖓᒥᒃ, ᑭᓯᐊᓂᓪᓕ ᐃᓕᓴᕆᔭᐅᔪᒪᓐᖏᑦᑕᕌᖓᒥᒃ 
ᐃᓄᐃᑦ ᓄᓇᖃᖅᑳᖅᓯᒪᔪᑎᒍᑦ ᑕᐃᒪᐃᑕᐅᕙᒃᑭᓪᓗᑎ, ᐊᑐᓂ ᐃᓄᐃᑦ ᑲᓇᑕᒦᑦᑐᓕᒫᑦᑎᐊᑦ.  
 
ᐅᑉᐱᕈᓱᒐᔭᖅᑰᖏᑦᑐᑦ ᓄᓇᖃᖅᑳᓯᒪᔪᓄᑦ ᐃᓚᒋᔭᐅᑎᑕᐅᓐᖏᓂᑦᑎᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂ. ᒥᔅᑕ ᒫᑎᓐ, 
ᒥᔅᑕ ᑐᕋᐃᑕᓐᓗ ᓯᕗᕐᖓᑐᖃᖓᒍᑦ ᐊᒻᒪᓗᑦᑕᐅᖅ ᒪᓕᒐᓕᐅᖅᑎᓐᖑᓚᐅᓐᖏᓐᓂᖏᓐᓂ ᓕᕗᕈᖑᔪᑦ ᑕᐃᑯᖓ 
ᑐᑭᖃᓐᖏᑦᑐᒥᒃ ᐃᓱᒪᓕᐅᕈᑎᖃᖃᑦᑕᕐᖓᑕ ᐊᑐᐊᒐᖃᓚᐅᖅᑳᕋᑎᓪᓗ. ᐃᓐᓄᐃᑦ ᑕᒪᒃᑯᐊ ᑕᒫᓂ 
ᐃᓅᖃᑦᑕᖅᓯᒪᓕᕐᒪᑕ ᐊᑯᓂᐊᓗᒃ ᑕᐃᒃᑯᐊᓘᓐᓃᑦ ᑲᑎᒪᔨᕈᓚᐅᖅᑎᓐᓇᒋᑦ.  
 
ᑕᐃᒪᓕ ᑕᒫᓃᓐᓇᓱᒃᑲᓗᐊᕈᑎᒃ ᑕᒫᓂ ᐃᓅᒐᔭᖅᑐᕕᓂᐅᓐᖏᑦᑐᑦ. ᓇᓗᖅᑯᑦᑕᕋᓱᒃᑯᒪ ᓇᓗᖅᑯᑦᑎᒐᔭᖅᑐᔅᓴᐅᕗᖓ.  

ᓴᖅᑭᔮᖅᑎᑦᑎᕕᒋᔭᕆᐊᖃᖅᑕᕗᓂᒃᑯᐊ ᐃᓱᒪᔪᖓ ᐃᑉᐱᓐᓂᐊᕐᓂᖃᖅᓯᒪᔭᖏᓐᓂᑦ ᐊᕐᕌᒍᓂᑦ ᐊᓂᒍᖅᓯᒪᔪᓂᑦ 
ᓄᓇᕗᑦ ᐃᓗᐊᓂ ᐊᒻᒪᓗ ᐅᑭᐅᖅᑕᖅᑐᒥ. ᑖᒃᑯᐊ ᐊᖅᓵᖅᓯᑐᐃᓐᓇᖃᑦᑕᕐᒪᑕ ᓲᕐᓗ ᐊᑐᕐᓂᕐᓗᐃᓪᓗᑎᒃ 
ᑲᓇᑕᓕᒫᒥᑦ ᑕᐃᒪᓐᖓᑦ ᓂᕈᐊᖅᑕᐅᓯᒪᖃᑦᑕᖅᑐᐃᑦ. ᑕᐃᔭᐅᔪᖅ ᓂᕈᐊᖅᑕᐅᔪᑦ ᓲᕐᓗ ᓂᕈᐊᖅᑕᐅᓪᓗᑎᒃ ᑖᔅᓱᒧᖓ 
ᓂᕈᐊᖅᑕᐅᔪᒪᓂᑯᒧᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᓪᓗᑎᒃ. 
 
ᑖᒃᓱᒥᖓ ᕕᓕᐊᕌᓗᓂᑦ ᑮᓇᐅᔭᓂᒃ ᑕᒪᒃᑯᓄᖓ ᓱᕈᓯᒃᑯᕕᒻᒦᑦᑐᒥᓂᕐᓄᑦ ᐊᑐᖅᑕᐅᓐᓇᑎᒃ ᐅᕙᑦᑎᓐᓄᓪᓘᓐᓃᑦ 
ᐃᓱᒫᓘᑎᖃᓐᖏᑦᑐᑦ. ᐊᒃᓱᓪᓕ ᖃᓪᓗᓈᓂᑦ ᐊᒥᓱᓂᑦ ᓂᕈᐊᖅᑎᖃᕋᒥᒃ ᑕᐃᒪᓐᓇ ᖁᕕᐊᓱᑦᑎᑕᐅᓇᓱᑦᑐᑦ 
ᐃᖅᑲᐅᒪᓂᐊᕐᒪᑕ ᑭᓇᒃᑯᓐᓄᑦ ᐃᑲᔪᖅᑕᐅᓂᕐᒪᖔᑕ. ᑐᓴᖅᑎᑦᑎᔨᖃᓚᐅᕐᒥᒻᒪᑕ ᑕᐃᒃᑯᓂᖓ ᐸᐸᑕᐅᔪᑦ 
ᑮᓇᐅᔭᖁᑎᒋᔭᖏᓂᑦ ᑲᓇᑕᐅᑉ ᑯᐊᐳᕋᐃᓴᖁᑎᒋᔭᖏᑦ ᐃᖅᑲᐅᒪᑎᑕᐅᓂᐊᖅᐸᑦ ᑭᓇᒃᑯᓐᓄᑦ 
ᐃᑲᔪᖅᓱᖅᑕᐅᓚᐅᖅᓯᒪᒻᒪᖔᑕ. 
 
ᑕᐃᒪᓐᓇ ᐅᑭᐅᖅᑕᖅᑐᒥᐅᓂᑦ ᑕᐃᒪᓐᓇᕈᓗᑐᐃᓐᓇᖅ ᐱᔭᕆᐊᖃᕈᓐᓃᕐᒪᑕ ᐃᒃᓯᓐᓇᖅᓯᓯᒪᓗᑎᒃ 
ᐃᓱᒫᓘᑎᖃᕆᐊᖃᓕᖅᐳᑦ ᑕᒪᐅᖓ ᓂᕈᐊᖅᑕᐅᓂᕆᖃᑦᑕᖅᑕᖏᓐᓄᑦ ᐃᔅᓯᕙᐅᑕᖅᑖᖅᑎᑕᐅᖃᑦᑕᕐᒪᑕ. 
ᑲᓇᑕᒥᐅᑎᑐᑦ ᐊᒡᒍᖅᓯᒪᔪᑎᑐᑦᑕᐅᖅ ᐱᓂᐊᕐᓂᖃᕐᕕᐅᔭᕆᐊᖃᕋᓗᐊᕐᒥᔪᒍᑦ. 
 
ᑕᒪᓐᓇ ᐱᐅᓐᖏᒻᒪᑦ. ᐱᓂᐊᕐᓂᖃᕐᕕᐅᓂᕆᔭᕗᑦ ᐅᕙᑦᑎᓐᓄᑦ ᐊᕐᕌᒎᒃ ᒪᕐᕉᒃ ᐊᓂᒍᖅᑑᒃ, ᐄ, 
ᐊᖏᖃᑎᒋᓚᐅᖅᑕᕗᑦ ᐊᖏᖃᑎᖃᖅᑐᑎᓪᓗ ᐃᓄᒋᐊᓐᓂᖏᑎᒍᑦ ᑮᓇᐅᔭᖃᖅᑎᑦᑎᓂᖅ ᑕᒪᓐᓇ ᐊᑲᐅᓐᖏᒻᒪᑦ 
ᐊᓯᖏᓐᓄᓪᓗ ᐅᑭᐅᖅᑕᖅᑐᒥ ᒫᓐᓇ ᑕᐃᒪ ᑕᐃᒪᓐᓇᐃᓕᕆᓪᓗᑎᒃ.  
 
ᐊᓯᔾᔩᑲᑕᐃᓐᓇᖏᓪᓗᑎᖏᒃᑯᐊ ᐱᔪᒪᓕᕋᐃᒐᒥᒃ ᑕᐃᒪᐃᖃᑦᑕᖁᓇᓐᖏᑦᑑᒐᓗᐊᖅ. ᐅᖃᖅᑏ, ᐊᖓᔪᖅᑳᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᓕᐅᖅᑎᐅᖃᑎᒃᑲᓗ ᐃᑲᔪᖅᑐᖅᐸᒃᑲ ᑖᔅᓱᒥᖓ ᐱᖁᔨᕗᖔᕈᑎᒥᑦ ᐃᓘᓐᓇᖏᓪᓗ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᖁᕙᒃᑲ. ᐊᒻᒪᓗ ᑐᕋᐃᑕᓐ ᐱᓕᕆᖃᑎᖏᓪᓗ ᐅᓪᓗᒥ ᓈᓚᖁᑦᑎᐊᕋᓗᐊᖅᐸᑕ 
ᐅᕙᑦᑎᓐᓂᑦ ᑐᓵᔪᓐᓇᕐᓂᐊᕐᒪᑕ ᐊᔅᓱᕉᓴᑦᑎᐊᖅᑐᑕ ᓂᓐᖓᐅᒪᓕᕋᑦᑕ ᐱᓂᐊᕐᓂᖃᕐᕕᐅᓪᓗᑕ ᑕᐃᒃᑯᓄᖓ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᐃᑦ. ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. . . . ᓄᓇᕗᒻᒥᐅᑦ ᐃᑲᔪᖅᑕᐅᓛᕐᓂᕋᖅᑕᐅᓪᓗᑎᒃ Federal Government-ᑯᓐᓄᑦ. 
ᐅᑉᐱᕈᓱᑐᐃᓐᓇᖃᑦᑕᕆᐊᖃᕈᓐᓃᕋᑦᑕ ᐅᖃᐅᑎᔭᐅᒑᖓᑦᑕ ᐃᒪᓐᓇ ᑲᒪᒋᑦᑎᐊᖅᑖᓘᒐᑦᑕ, Liberal Government-
ᑯᓪᓗ ᑖᒃᑯᐊ ᑕᐃᒪᓐᓇᓕᐅᖅᑎᓪᓗᒋᑦ ᑮᓇᐅᔭᖅᑐᓗᐊᓕᕋᑦᑕ ᐊᖏᔪᑲᓪᓚᓐᓂᑦ. Ken Dryden ᐅᖓᓯᓗᐊᓐᖏᑦᑐᒧᑦ 
ᖃᐅᔨᒋᐊᕈᓐᓇᕐᒪᑦ ᑕᒪᓐᓇ early learning and childcare ᖃᓄᐃᒻᒪᖔᖅ ᓲᕐᓗ Northern Quebec-ᒥ 
Northern Quebec-ᒧᑦ ᐳᓛᕆᐊᕋᔭᕈᓂ ᑕᑯᓇᔭᖅᑐᖅ daycare facilities-ᓂᑦ, childcare facilities, 
ᐃᓗᐊᓃᑦᑐᑦ ᑲᒪᒋᔭᐅᑦᑎᐊᖅᑐᑦ. 
 
ᓄᓇᓖᑦ ᒥᑭᔫᑯᓘᒐᓗᐊᖅᐸᑦ facilities-ᖏᑦ, services-ᖏᑦ ᑐᓱᓐᓇᖅᑐᓪᓚᕆᐊᓗᐃᑦ. ᑖᓐᓇ ᐱᔾᔪᑎᒋᓪᓗᒍ 
ᓂᓪᓕᕈᑎᒋᔭᕋ ᓲᕐᓗ ᐊᑐᓚᐅᖅᓯᒪᓐᖏᑕᒥᓂᒃ Ken Dryden ᐱᓇᓱᓐᖏᒻᒪᑦ ᑕᐅᓇᓂᓕ provinces-ᖑᒻᒪᑕ 
ᖃᐅᔨᒪᔭᕋᓗᐊᒃᑲ ᑭᓯᐊᓂ ᐃᒃᑮᕐᓇᖅᑐᕐᒥᐅᒻᒪᑕ ᑕᐃᒫᓪᓗ ᐅᕙᑦᑎᑎᑐᓪᓕᐊᑦᑎᐊᖅ ᐃᓕᖅᑯᓯᖃᖅᑐᑎᒃ Northern 
Quebec-ᒥᐅᑦ, ᓄᓇᕕᒻᒥᐅᑦ ᐃᑲᔪᖅᑕᐅᑦᑎᐊᓪᓚᕆᑦᑐᓪᓕ. ᐃᒪᖃ provinces-ᓕ ᑕᐃᒃᑯᐊ 
ᐱᔪᓐᓇᕐᓂᖃᕐᓂᖅᓴᐅᒻᒪᑕ ᖃᐅᔨᒪᔭᕋᓗᐊᒃᑲ, ᑭᓯᐊᓂ ᐆᒥᖓ ᓂᓪᓕᕈᖁᑎᖃᕈᒪᔪᖓ ᒫᓐᓇ ᑖᒃᑯᐊ Liberal 
Government-ᑯᑦ ᐅᕙᖓᓕ ᐅᑉᐱᕆᒍᓐᓃᕋᒃᑭᑦ.  
 
ᐊᒥᓱᓄᑦ ᐅᑉᐱᕆᔭᐅᖃᑦᑕᖅᑑᒐᓗᐊᑦ ᑭᓯᐊᓂ ᑕᐃᒪᐃᓕᐅᖅᑎᓪᓗᒋᑦ ᓈᒻᒪᖏᒻᒪᑦ ᑖᓐᓇ ᐹᓪ ᒫᑎᓐ ᒫᓐᓇ 
ᖃᐅᔨᒋᐊᕆᐊᖃᓕᖅᑐᖅ ᓄᓇᕗᑦ ᒐᕙᒪᒃᑯᑦ ᓲᕐᓗ ᑕᐃᔅᓱᒪᓂ ᑲᒪᒋᔭᐅᕙᓚᐅᕐᒪᑦ Indian and Northern Affiars  

ᐃᓄᓕᕆᔨᑐᖃᒃᑯᑎᑐᑦ ᑕᐃᒃᑯᓂᖓᐃᓐᓇᖅ ᐅᑉᐱᕈᓱᖃᑦᑕᓕᕐᒪᑕ ᑲᒪᔨᑐᖄᓗᖏᓐᓂᑦ Indian Affairs 
Department-ᑯᑦ. ᓈᓚᒋᐊᖃᕐᒪᑕ premiers-ᑎᓐᓂᑦ ᐊᒻᒪᓗ minister-ᔪᓂᑦ ᓈᓚᒋᐊᖃᕐᒪᑕ. 
 
ᑭᐊᓐ ᑐᕋᐃᑕᓐ ᐊᒻᒪ ᐅᖃᐅᑎᒐᔭᖅᑕᕋ ᐅᔫᓇ ᒪᐅᖓ ᑕᑯᔭᖅᑐᑦᑎᐊᒻᒪᕆᒐᔭᕐᒪᑦ ᓇᒻᒥᓂᖅ ᖃᐃᓗᓂ. ᑖᓐᓇ 
ᐃᑲᔪᖅᓱᕐᓂᐊᖅᑕᕋ ᐅᖃᖅᑏ, ᑖᔅᓱᒥᖓ ᓂᓪᓕᐊᕐᔪᒍᒪᖅᑲᐅᒐᒪ. ᓄᓇᕗᒻᒥᐅᑦ ᑐᑭᓯᒋᐊᖃᓕᕋᑦᑕ Liberal 
Government-ᑯᓐᓂᑦ ᐅᑉᐱᕈᓱᑐᐃᓐᓇᖃᑦᑕᕆᐊᖃᕈᓐᓃᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᐃᑦ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐃᑲᔪᖅᑐᐃᔪᒪᓪᓗᖓ ᑖᒃᓱᒥᖓ 
ᐱᖁᔨᕗᖔᕈᑎᒥᒃ ᓂᑯᕕᒍᑎᖃᑦᑐᖓ. ᑕᒪᒃᑯᐊ ᐃᓕᓐᓂᐊᖅᕕᕗᑦ, ᐸᐃᕆᕖᑦ ᐃᑲᔪᖅᑕᐅᑲᓐᓂᕆᐊᖃᓪᓚᕆᒻᒪᑕ. 
ᑖᒃᑯᐊᓗ ᑕᑯᒍᑦᑎᒍᑦ ᐊᒥᓲᓂᖏᑦ ᐸᐃᕆᕕᐅᓕᖅᑐᓐ ᐅᓪᓗᒥ ᑕᒪᒃᑯᓄᖓ ᐊᖓᔪᖅᑳᕆᔭᐅᔪᓄᑦ ᐊᕐᓇᓄᑦ 
ᐊᑐᖅᑕᐅᓪᓗᑎᒃ ᐃᖅᑲᓇᐃᔭᒃᑲᓐᓂᕈᓐᓇᖃᑦᑕᕐᖓᑕ. ᑮᓇᐅᔭᓕᐅᕈᔾᔨᑲᓐᓂᕈᒪᓪᓗᑎᒃ ᐃᓚᒥᓂᒃ, ᕿᑐᓐᖓᒥᓂᓪᓗ. 
ᑕᕝᕙ ᑲᒪᒋᔭᐅᓇᓱᐊᖅᑐᓐ ᐅᕙᑦᑎᓐᓂᒃ ᐊᒻᒪᑕᐅᖅ Federal Government-ᑯᓐᓂᑦ. 
 
Federal Government-ᑯᑦ ᑎᒍᓯᒃᑲᓐᓂᕆᐊᖃᓪᓚᕆᑦᑐᑦ ᓱᕈᓯᖅᐳᑦ ᓯᕗᓂᒃᓴᖏᓐᓂᒃ. ᑖᒃᓱᒥᖓ Federal 
Government, ᒐᕙᒪᑐᖃᒃᑯᑦ ᐃᓇᑦᑕᕗᑦ. ᑕᐃᒫᒃ ᐃᖅᑲᐃᔾᔪᑎᒋᒻᒥᒐᒃᑯᑦ ᑖᓐᓇ, ᐅᖃᖅᑏ, ᑖᕙᓂ ᕿᑎᖓᓂ 
1800s. ᑖᒃᑯᐊ ᐊᕐᕙᒐᓱᒃᑏᑦ ᓯᕗᓂᑐᖃᖓᓂᓗ ᑕᒪᐅᖓᖃᑦᑕᓕᓚᐅᖅᓯᒪᒻᒪᑕ ᐊᒻᒪᓗ ᐅᓪᓗᒥ ᐊᒥᓲᔪᑎᒍᑦ 
ᑭᖑᕚᖑᔪᒍᑦ ᑕᐃᒃᑯᓇᓐᖓᑦ ᐊᕐᕙᒐᓱᒃᑎᐅᓚᐅᖅᑐᓂᒃ ᐅᕝᕙᓘᓐᓃᑦ ᓂᐅᕕᖅᕕᒃᑯᑦ ᑕᒪᐅᖓᖃᑦᑕᓕᕋᑖᖅᑎᓪᓗᒋᑦ 
ᑕᐅᖅᓰᔩᑦ.  
 
ᑖᒃᑯᐊ ᑕᐃᒪᖓᓂᑐᖄᓗᒃ 1800s ᒐᕙᒪᑐᖃᑦᑎᓐᓂᒃ ᐊᐱᕆᓇᓱᓕᖅᑑᒐᓗᐊᓐ ᐃᓄᐃᑦ ᑕᒪᒃᑯᐊ 
ᐃᑲᔪᖅᑕᐅᓚᐅᕐᓕᑦ. ᑖᒃᑯᐊ ᐃᖅᑲᐃᔾᔪᑎᒋᓪᓚᕆᕋᑖᕋᒃᑯᑦ ᑕᐃᒃᑯᓱᒪᓂ ᐃᓄᐃᑦ ᐊᒃᓱᕈᕕᔾᔪᐊᖅᑐᓐ 
ᐃᖅᑲᓇᐃᔭᖅᑎᒋᔭᐅᑲᐃᓐᓇᖅᑐᑎᒃ. ᐊᑭᓕᖅᑕᐅᕙᓚᐅᖅᑐᓐ ᑕᕝᕚᑲᓂᒃ ᐅᕝᕙᓘᓐᓂᑦ ᓯᕙᓂᒃ.  
 
ᐅᕝᕙ ᐊᒃᓱᕈᕕᔾᔪᐊᖅᑐᓐ. ᑖᒃᑯᐊ ᐊᕐᕙᒐᓱᒃᑎᓐᓂᒃ ᑕᐃᒫᒃ ᐊᑭᓕᖅᑕᐅᕙᓚᐅᖅᑐᓐ, ᒐᕙᒪᑐᖃᒃᑯᓂᐅᖏᑦᑐᖅ. 
ᑎᒍᒥᐊᕐᓂᐊᖏᑦᑐᑯᓗᐊᐲᓐ. ᐅᓪᓗᒥ ᐊᐱᕆᒐᔭᕈᒪ, ᐅᖃᖅᑏ, ᒐᕙᒪᑐᖃᒃᑯᓂᖅᑲᐃ ᐊᑭᓕᒃᓴᖃᕝᕕᐅᖏᒃᑲᓗᐊᖅᑭᑕ 
ᐃᓕᑕᕆᔭᐅᓂᕐᒥᒃ. ᑕᐃᒫ ᐊᐱᕆᒐᔭᕈᒪ ᐃᓕᓴᕆᔭᐅᔭᕆᐊᖃᓪᓚᕆᑦᑐᒍᑦ ᐊᑭᓕᒃᓴᖃᕝᕕᐅᓂᑦᑎᓐᓂᒃ 
ᒐᕙᒪᑐᖃᒃᑯᓐᓂᑦ. ᑕᑯᒋᑦ 1800-ᓂᑦ ᐃᒌᓐᓇᖅᑕᐅᓯᒪᔪᒍᑦ ᐊᒥᓱᓄᒃ ᐃᑲᔪᖅᑕᐅᔾᔪᑎᒋᔪᒪᔭᑦᑎᓐᓄᑦ. 
ᑕᐃᒃᓱᒪᓂᐅᑎᓪᓗᒍ ᐅᓪᓗᒥ ᐅᖃᓕᒫᒐᓕᐊᖑᕙᑦᑐᑦ ᐅᖃᖃᑦᑕᖅᑐᓐ ᑕᐃᒃᑯᐊᒎᖅ ᐊᕐᕙᒐᓱᒃᑏᑦ 
ᖃᐅᔨᓴᖅᑎᐅᕙᓚᐅᖅᑐᑦ ᕿᒥᕐᕈᔩᑦ, ᐅᖃᖃᑦᑕᓚᐅᖅᑐᑦ ᒪᑯᐊ ᓱᒃᑯᕈᓗᐃᑦ, ᐱᔪᓐᓇᖏᑦᑐᕈᓗᐃᑦ ᐃᓄᐃᑦ. ᑕᕝᕙ 
ᒐᕙᒪᑐᖃᒃᑯᓐᓂᑦ ᑖᓐᓇ ᐃᓱᒪᒋᔭᐅᓚᐅᖅᓯᒪᔪᖅ 150 ᐊᕐᕌᒍᐃᓐ ᖄᖏᓕᖅᑐᑦ. ᓱᓕ ᐅᓪᓗᒥ ᒐᕙᒪᑐᖃᒃᑯᑦ ᑕᐃᒫᒃ 
ᑕᑯᓐᓇᕈᒪᔪᑦ. ᑲᓐᖑᓇᖅ.  
 
ᐅᖃᖅᑏ, ᐅᓪᓗᒥ ᐊᖏᖅᓯᒪᔾᔮᕈᓐᓃᖅᑐᒍᑦ ᑕᕝᕚᑲᑐᐃᓐᓇᕐᒧᑦ ᐅᕝᕙᓘᓐᓃᑦ ᓯᕙᓛᓄᑦ. ᐱᔭᕆᐊᓕᒃᑎᓐᓂᒃ 
ᑎᒍᓯᖃᑕᐅᒍᒪᓕᖅᑐᒍᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ. ᐅᖃᐅᓯᒃᑯᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᑐᒧᖓᐃᓛᒃ ᓂᓪᓕᖃᑕᐅᔪᒪᒻᒥᒐᒪ ᑕᒪᓐᓇ ᐃᑲᔪᖅᓱᖅᑎᐊᕐᒥᒐᒃᑯ 
ᐱᖁᔨᕗᖔᕈᑕᐅᔪᖅ. ᑕᒪᒃᑯᐊ ᓯᕗᓂᒃᓴᕆᔭᐅᓂᕋᖅᑕᐅᕙᑦᑎᓪᓗᒋᑦ ᓱᕈᓰᓐ ᐅᕙᑦᑎᓐᓄᑦ. ᑕᐃᒪ 
ᓯᕗᓂᒃᓴᑦᑎᐊᕆᔪᒪᒻᒥᒐᑦᑕ ᑲᓇᑕᒥᐅᑕᐅᖃᑎᑦᑎᑐᑦᑕᐅᖅ ᑕᒫᓂ ᓄᓇᕗᒻᒥᐅᑕᐅᔪᒍᑦ.  

ᑖᓐᓇ ᑮᓇᐅᔭᖅ ᓂᐊᖁᓐᓂᒃ ᐊᑐᑐᐃᓐᓇᕐᓗᓂ ᖃᑦᑏᓐᓇᑯᓗᓐᓂᒃ ᖃᐃᑦᑎᓂᐊᕐᒥᒻᒪᑕ. ᐃᓛᒃ 
ᐊᑭᑐᔪᖅᔪᐊᖑᑎᓪᓗᒋᑦ ᑕᒫᓂ ᑭᓱᑐᐃᓐᓇᐃᑦ ᐊᐅᓚᔾᔪᑎᒃᓴᐃᑦ. ᑕᒪᒃᑯᐊᓘᓐᓃᑦ ᐸᐃᕆᔪᑦ ᒪᑐᔭᐅᓂᐅᓴᖃᑦᑕᕐᒪᑕ 
ᐅᖅᓱᖃᕈᓐᓇᐃᓕᒑᖓᑕ ᐊᒻᒪᓗ ᓱᑲᓐᓇᑦᑐᒥᒃ ᐊᑭᓕᖅᑕᐅᔪᓐᓇᐃᓕᒑᒻᒪᑕ. ᑕᕝᕙ ᑕᐃᒫᒃ ᑖᒃᑯᐊ 
ᐃᑲᔫᑎᒋᔭᐅᕌᔾᔪᒍᒪᔪᑦ ᓈᒻᒪᖏᓚᑦ ᑕᒫᓂ ᓂᓪᓚᓱᒃᑐᒻᒥᐅᑕᓄᑦ.  
 

ᐊᒻᒪᓗ ᑖᒃᑯᐊ ᑕᐃᒃᓱᒪᓃᓛᒃ ᐅᓂᒃᑳᖑᒐᓛᖑᕋᑖᖅᑐᖅ. ᐅᖓᓯᑦᑐᒥᐅᑕᐃᑦ ᑕᒪᐅᖓ ᐊᕐᕙᒐᓱᒋᐊᖅᑐᓪᓗ 
ᐊᒻᒪᓗᒃᑕᐅᖅ ᓄᓇᒥᒃ ᐊᖅᑯᑎᒃᓴᒥᓪᓗ ᕿᓂᕆᐊᕋᓱᒃᑐᓐ ᑕᒪᐅᖓᖃᑦᑕᓚᐅᖅᓯᒪᒻᒪᑕ ᑭᓱᓂᒃ ᑭᒃᑯᓐᓂᑦ ᐃᓄᓐᓂᒃ 
ᑕᒫᓂ ᑕᑯᖃᑦᑕᓚᐅᖅᓯᒪᕙᑦ. ᑖᒃᑯᓂᖓ ᐃᓄᓐᓂᒃ ᑕᐃᒃᓱᒪᓂᓕ ᑐᑭᓯᔭᐅᖏᑉᐸᑦ ᑕᒪᓐᓇ ᐃᓄᐃᑦ ᑭᓲᒻᒪᖔᑲ 
ᑕᐅᒃᑯᓄᖓ ᐋᑐᕚᒥᐅᑕᕐᓄᑦ ᑖᒃᑯᐊᖑᔪᒍᑦ ᓱᓕ, eskimos-ᖑᓂᕋᖅᑕᐅᓚᐅᖅᓯᒪᔪᑦ ᑕᐃᒃᓱᒪᓂ. ᑖᒃᑯᐊᓗᐊᖑᔪᒍᑦ 
ᓱᓕ. ᑕᒫᓂ ᓄᓇᖃᐃᓐᓇᖅᑐᓐ ᑕᐃᒃᓱᒪᓂ ᑕᑯᔭᐅᒋᐊᖓᖅᐸᓚᐅᖅᓯᒪᔪᖅ ᑕᒪᐅᖓᖅᑐᓄᑦ ᐊᒻᒪᓗ ᐃᓅᓯᕐᒥᒃ 
ᐱᐅᓕᓯᕙᓚᐅᖅᓯᒪᔪᑦ ᑖᒃᑯᐊᑐᐃᓐᓇᐅᔪᒍᑦ ᓱᓕ.  
 

ᑕᒫᓂᒥᐅᑕᓪᓚᕆᐅᔪᒍᑦ ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐊᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᐃᑦ. ᐳᕋᐅᓐ. 
 

ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑏ. ᐊᕐᓇᕈᐊᖅᓵᖑᓕᖅᑎᓪᓗᖓ ᓂᓪᓕᖃᑕᐅᔪᖓ ᓈᒻᒪᒋᔭᒃᑲ. 
ᑖᒃᑯᐊ ᐃᑲᔪᖅᓱᑦᑎᐊᖅᑕᒃᑲ ᐅᖃᓕᒪᔪᑦ ᐊᒻᒪᓗ ᑖᔅᓱᒪ ᑲᑎᒪᔨᐅᖃᑎᒻᒪ ᓯᕗᒧᐊᖅᑎᒐᓱᑦᑖ ᑕᐃᓐᓇ ᐱᖁᔨᕗᖔᕈᑦ 
ᐃᑲᔪᖅᓱᕋᒃᑯ ᖃᐅᔨᒪᔭᐅᔪᒪᓪᓗᖓ. ᐊᒻᒪᓗ ᑕᒪᒃᑯᐊ ᐅᓂᑳᖑᔪᑦ ᐅᓂᒃᑳᖑᕙᓪᓕᐊᑎᓪᓗᒋᑦ ᑐᓴᕐᓂᓪᓚᕆᑦᑐᑦ. 
ᐃᖅᑲᐃᓇᖅᑐᒻᒪᕆᐊᓘᒻᒪᑦ ᑕᐅᕗᖓᑐᖃᖅ ᖃᓄᐃᑕᐅᓚᐅᕐᓂᑦᑎᓐᓄᑦ. ᑕᐃᒪ ᐃᓄᒻᒪᕆᒻᒥᑦ ᐊᓈᓇᖃᓚᐅᕋᒪ 
ᖃᓪᓗᓈᒥᑦ ᑭᓪᓕᖃᓐᖏᑦᑎᐊᖅᑐᒥᑦ ᐊᐅᓕᒻᒥᑦ ᐊᓈᓇᒐ ᑕᐃᒪᐃᓚᐅᖅᓯᒪᒻᒪᑦ. ᑕᐃᒪᓐᖓᑦ 1947-ᒥ ᐃᓅᓕᕋᒪ 
ᖃᐅᔨᓂᐊᑯᓗᓐᖏᒃᑲᓗᐊᖅᑐᖓ ᓄᑕᕋᐅᓚᐅᕋᒪ, ᑭᓯᐊᓂ ᐅᓂᒃᑲᐅᓯᒃᑯᑦᑕᐅᖅ ᑐᓴᖃᑦᑕᓚᐅᕋᒪ 1947-ᒥᒎᑦ 
ᑕᐅᕙᓂ ᐱᒋᐊᓚᐅᖅᑑᒻᒪᑕ ᒪᑯᐊ family allowance ᑕᐅᕙᓂ ᑭᕙᓪᓕᕐᒥ. 
 

ᓲᖃᐃᒻᒪ ᑐᓴᕋᔪᑦᑑᓚᐅᖅᐳᖓ ᐊᑖᑕᒐ ᐃᓚᐅᖃᑕᐅᓚᐅᕐᒪᑦ ᐳᑭᖅᑕᓕᓐᓂᑦ ᓴᓇᔨᐅᓪᓗᓂ ᐊᒻᒪᓗ special 
constable-ᖑᓚᐅᕐᒪᑦ. ᑕᐃᒃᑯᐊ ᐃᓚᖏᑦ ᐅᓂᒃᑳᖃᑦᑕᓚᐅᖅᑕᖏᑦ ᐃᓚᖏᑦ ᐊᐋᕌᓘᒻᒪᑕ. ᑕᐃᒃᑯᐊᒎᑦ family 
allowance ᑎᑭᖃᑦᑕᓕᓵᖅᑎᓪᓗᒋᑦ ᑖᒃᑯᐊᒎᖅ ᐳᑭᖅᑕᓖᑦ ᑎᓕᓯᖃᑦᑕᓚᐅᕐᒪᑕ ᓂᐅᕕᖅᑎᓂᑦ. ᓂᐅᕕᖅᑏᒡᒎᖅ 
ᐅᑯᓂᖓ ᑎᑭᓴᐃᔪᑦ familly allowance ᓄᑕᕋᓐᓈᓄᑦ, ᓄᑕᖅᑲᓄᑦ ᑐᕌᖓᒻᒪᑦ. ᐃᒃᑯᐊ ᑰᑯᕈᓗᐃᑦ 
ᖃᐅᔨᒪᖅᑰᕋᔅᓯᐅᒃ ᑕᐃᒃᑯᓂᖓᒎᖅ ᑎᑭᓴᐃᔪᑦ ᑖᒃᑯᐊᒎᖅ ᓄᑕᖅᑲᓄᑦ ᑐᕌᖓᓂᐊᕐᒪᑕ. ᐅᖃᖅᑏ, ᓱᔪᓪᓖᒃᑯᐊ 
ᑕᐃᒃᑯᐊ ᐊᑯᓪᓕᖃᓐᖏᑦᑐᑎᒃ ᐊᓯᐊᓂᒃ ᐃᒻᒧᒥᓪᓘᓐᓃᑦ ᓯᐅᕋᐅᔭᖅᑐᒥᓪᓘᓐᓃᑦ ᐊᑯᓪᓕᖃᓐᖏᑦᑐᑎᒃ ᓱᓇᒧᑦ 
ᐊᑐᒐᔅᓴᐅᓐᖏᑦᑐᕈᓘᒻᒪᑕ ᐊᒻᒪᓗ ᓇᔅᓴᓐᓂᐊᕐᓗᒋᑦ ᐅᖁᒪᐃᑦᑐᑯᒥᐊᖑᒻᒪᑕ ᓄᓇᒥ ᑕᑯᓐᓇᖅᐸᓕᓚᐅᕐᓂᖅᐳᑦ 
ᓄᓇᒥ ᕿᒪᒐᔅᓴᐅᔪᓂᑦ. 
 

ᑕᐃᒃᑯᐊᓕ family allowance-ᖑᓚᐅᖅᑐᑦ ᐊᑐᕈᓐᓃᖅᑐᑦ, ᐊᑐᖅᑕᐅᔪᓐᓃᓚᐅᖅᑐᑦ, ᑭᓯᐊᓂ ᖃᖓᓐᖑᕐᒪᑦ 
ᖃᐅᔨᔫᒥᒻᒪᑕ ᐊᑐᖅᑕᐅᑦᑎᐊᕆᐊᒃᑲᓐᓂᓕᓚᐅᕋᓗᐊᖅᐳᑦ. ᑕᒪᒃᑯᐊ ᐃᖅᑲᓇᕐᒪᑕ. ᑕᐃᒪᓐᓇᐃᑦᑐᒪᓐᓇᖏᒃᑲᓂᕐᒪᑦ, 
ᑕᐃᒃᑯᐊ ᒐᕙᒪᑐᖃᒃᑯᒋᔭᑦᑎᓐᓂᑦ ᓈᓚᖃᑦᑕᕆᐊᖃᖅᑐᑦ ᐅᕙᒍᑦᑕᐅᖅ ᐃᓱᒪᖃᕐᒥᔪᒍᑦ ᐅᕙᒍᑦ ᓄᓇᕗᒻᒥᐅᖑᔪᑎᒍᑦ. 
ᑕᒪᓐᓇᑦᑕᐅᖅ ᑲᓇᑕᒥᐅᓗᑦᑖᑐᑦ ᐊᔾᔨᒋᔭᐅᔪᒪᔪᒍᑦ ᐊᔪᓐᖏᑎᑕᐅᓇᓂ ᐱᔭᖏᓐᓂᑦ. ᑕᒫᓂᑦᑕᐅᖅ ᑕᐃᒪᓐᓇ 
ᐱᖁᔨᔪᖓ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᐃᑦ. ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᓂᑦ. 
ᐱᖁᔨᕗᖔᖅᑲᐅᔪᖃᐃ ᑭᖑᓪᓕᖅᐸᐅᓗᓂ ᐅᖃᕈᒪᔪᖅ. ᐲᑯ. 
 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᓂᓪᓕᐊᖅᑲᐅᔪᑦ 
ᐃᑲᔪᖅᓱᕐᓂᖏᓪᓗ, ᑖᒃᓱᒥᖓ ᑲᔪᓯᖁᔨᔪᑦ. ᑖᓐᓇ ᐱᖁᔨᕗᖔᕈᑦ ᓂᕈᐊᕈᑕᐅᓕᖅᐸᑦ ᐊᔾᔨᖏᓐᓂᑦ 
ᓇᔅᓯᐅᔾᔨᓂᐊᖅᑐᒍᑦ ᖃᑦᑎᓪᓗ ᐊᖏᖅᑲᐅᒻᒪᖔᑕ ᐋᒡᒑᖅᑲᐅᒻᒪᖔᑕᓗ ᓂᕈᐊᖅᑲᐅᖏᒻᒪᖔᓪᓗ, ᐊᔾᔨᖏᓐᓂᑦ 
ᓇᔅᓯᐅᔾᔨᓂᐊᖅᑐᒍᑦ ᓯᕗᓕᖅᑎᒧᑦ. ᑖᔅᓱᒥᖓ ᐱᖁᔨᕗᖔᖅᑲᐅᔭᑦᑎᓐᓂᑦ ᐊᑐᕐᓗᓂ (?)-ᑲᓂᕐᓂᐊᕐᒪᒍ 
ᑲᑎᒪᖃᑎᒋᓕᕈᓂᐅᒃ ᑕᐃᓐᓇ ᐊᖓᔪᖅᑳᖅ ᑭᓘᓇ. 
 

ᖁᔭᓐᓇᒦᖅᐸᔅᓯ ᐃᑲᔪᖅᑕᐅᒐᒪ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐊᖃᖅᑎ: ᖁᔭᓐᓇᒦᒃ. ᑐᔅᓯᕋᖅᑐᖃᕐᒪᑦ ᓂᑯᕕᓪᓗᑎᒃ ᓂᕈᐊᖃᑦᑕᖁᔭᐅᓪᓗᑎᒃ. ᓂᑯᕕᓪᓗᓯ ᐃᑲᔪᖅᑐᐃᒍᔅᓯ. . 
ᐊᑎᖏᑦ ᑕᐃᔭᐅᔭᕌᖓᑦ ᐃᖏᑉᐸᓪᓕᐊᓗᑎᒃ. ᐊᒻᒪᓗ ᓈᒻᒪᓴᖅᑐᑦ ᓇᖏᖅᓯᓕᑦ. 
 
ᐲᑯ. 
 
ᑐᑐ. 
 
ᓯᒪᐃᓚᒃ. 
 
ᐳᕋᐅᓐ. 
 
ᕿᓚᕝᕙᖅ. 
 
ᑕᐹᖅᔪᒃ.  
 
ᓇᑦᑎᖅ. 
 
ᒪᑉᓴᓚᒃ. 
 
ᐊᓚᕋᓚᒃ. 
 
ᐲᑕᓴᓐ. 
 
ᑐᑐ. 
 
ᐃᕝᔭᕈᑕᐃᓚᒃ. 
 
ᐹᓇᐸᔅ. 
 
ᑰᓕ.  
 
ᐊᑭᓱᒃ. 
 
ᐋᕆᐊᒃ. 
 
ᐊᒡᓘᒃᑲᖅ. 
 
ᓈᒻᒪᓴᓐᖏᑦᑐᑦ ᓂᑯᕕᓪᓕᑦ. ᐱᑕᖃᖏᑦᑐᖅ. ᓂᕈᐊᖏᑦᑐᑦ ᓂᑯᕕᓪᓕᑦ. ᐱᑕᖃᖏᑦᑐᖅ. ᐱᖁᔨᕗᖔᕈᑦ ᑲᔪᓯᔪᖅ. 
ᐱᖁᔨᕗᖔᕈᒻᒧᑦ ᐃᑲᔪᖅᑐᐃᖅᑲᐅᔪᑦ 16. ᐃᑲᔪᖅᑐᐃᖏᑦᑐᑦ ᐱᖁᔨᕗᖔᕈᒻᒥᒃ ᐱᑕᖃᖏᑦᑐᖅ. ᓂᕈᐊᖏᑦᑐᖅ 
ᐱᑕᖃᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
>>ᐸᑦᑕᑐᖅᑐᑦ 

ᐱᖁᔨᕗᖔᕈᑏᓐ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 17. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 18.  
 
ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 19. ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ; 
ᐱᖁᔭᒃᓴᖅ 1, ᑮᓇᐅᔭᖅᑐᕈᑎᒃᓴᑦ ᐊᑭᑐᔫᑎᓄᑦ ᐱᖁᔭᕐᔪᐊᖅ 2006-2007. ᓇᑦᑎᖅ ᐃᒃᓯᕙᐅᑕᐅᓗᓂ. 
ᐅᑎᕐᓂᐊᖅᐳᒍᑦ ᓄᖅᑲᖓᓚᐅᒃᑲᑦ ᐅᑎᕐᓂᐊᖅᐳᒍᑦ 4:15. 
 
ᐃᖅᓱᕐᑎ. 
 
>>ᒪᓕᒐᓕᐅᖅᑏᑦ ᓄᖅᑲᓚᐅᑲᓚᐅᖅᐳᑦ 15:51ᒥ ᐊᒻᒪ ᐱᒋᐊᒃᑲᓂᖅᑐᑎᑦ 16:26ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ)(ᑐᓵᔨᒃᑯᑦ): ᑲᑎᒪᒋᐊᕐᓂᐊᕐᓕᕋᑦᑕ ᒪᓕᒐᒃᓴᖅ 1, ᑲᒪᒋᔭᕆᐊᖃᑦᑕᕗᑦ. 
ᖃᓗᐃᓕᐅᕐᓂᐊᕐᓕᖅᐱᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓱᓕ 
ᑲᒪᒋᔪᒪᔭᕗᑦ, ᐱᔭᕇᖅᐸᑕ ᐱᕙᓪᓕᐊᔪᓕᕆᔨᕐᑯᑦ ᑲᒪᒋᓂᐊᕐᓗᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖏᖅᐱᓰ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: Thank you. ᐃᑉᐸᒃᓴᖏᓛᖅ ᑕᐃᒪ Minister of Education ᐃᒃᓯᕙᐅᑕᖓᑕ ᑐᒡᓕᖓᑕ ᑖᒃᑯᐊ 
ᑲᑎᒪᔨᕋᓛᑦ ᐅᖃᓪᓛᓂᓚᐅᕐᒪᑕ ᐊᒻᒪ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ ᑕᑲᓄᓐᖓᖁᓕᕋᓗᐊᖅᖢᒋᑦ ᒫᓐᓇᐅᔪᖅ. 
ᑕᐅᓄᓐᖓᕈᕕᖅᑲᐃ ᒥᔅᑕ. ᐲᑯ. 
 
(ᑐᓵᔨᒃᑯᑦ) ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᐅᓂᒃᑳᕇᓚᐅᕐᒪᑕ ᑖᒪᓐᓇᖃᐃ 
ᒥᓂᔅᑕᕆᔭᐅᔪᖅ ᐅᓄᓐᖓᕈᓐᓇᖅᓯᕙᖃᐃ. ᖁᔭᓐᓇᒦᒃ, ᒥᔅᑕ ᐲᑯ. ᑖᒃᑯᐊ ᑭᒃᑰᒻᒪᖔᑕ ᓇᓗᓇᐃᔭᑲᐃᓐᓇᒃᑭᓐ. 
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) 2006-2007 - ᐃᓕᓐᓂᐊᖅᑐᓕᕆᓂᖅ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓱᒃᑐᖅᔪᐊᕐᒪᕆᐊᓘᔪᖓ ᓵᒃᓯᓃᓐᓇᒪ 
ᐅᓪᓗᒥ ᑲᑎᒪᑐᐃᓐᓇᑎᓪᓗᑕ.  
 
ᑖᓐᓇ ᓴᐅᒥᓐᓃᑦᑐᖅ ᒥᔅᑕ. ᓗᐊᕐᓐ ᓕᐊᕕ, ᐊᑭᑐᔪᖅᓴᓕᕆᔨᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᑕᓕᖅᐱᓐᓂ ᑎᒻ ᐃᓄᐊᓗᒃ, ᑖᓐᓇ ᒥᔅᑕ ᓕᐊᕕᒥᒃ ᐃᖅᑲᓇᐃᔭᖃᑎᖃᖃᑦᑕᖅᑐᖅ ᐊᑭᑐᔪᖅᑐᕈᑎᒃᓴᓂᒃ ᑲᒪᑎᓪᓗᒍ. 
ᓲᕐᓗ ᐃᓕᓐᓂᐊᕐᓯᓐᓈᕐᓗᓂ ᐃᖅᑲᓇᐃᔭᖅᑎᒋᔭᐅᒻᒪᑦ. ᑖᓐᓇ ᑎᒻ ᐊᒃᓱᐊᓗᒃ ᐊᔪᓐᖏᑦᑐᖅ. ᐃᒃᓯᕙᐅᑖᖅ, 
ᑕᒪᔾᔭᐅᓂᐊᖅᑐᒍᓐ. ᐊᐱᖅᑯᑎᒃᓴᖃᕈᑦᓯ ᑭᐅᔪᓐᓇᑎᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᑐᓐᖓᓱᒋᑦᓯ ᒥᔅᑕ. ᐃᓄᐊᓗᒃ ᐊᒻᒪ ᒥᔅᑕ. ᓕᐊᕕ. ᑕᐃᒪᐃᓛᒃ ᑖᓐᓇ ᒪᓕᒐᕆᔭᕗᑦ 77-(1) ᐊᒻᒪ 
ᖁᓕᓂᒃ ᒥᓂᔅᓂᒃ 10 minutes-ᓂᑦ ᐅᖃᓪᓚᒍᓐᓇᖃᑦᑕᕐᒪᑕ ᒪᓕᒐᓕᐅᖅᑏᑦ ᐊᒻᒪ 77-(2) ᐃᒃᓯᕙᐅᑕᐅᑉ ᒪᓕᓪᓗᒍ 
ᐊᑕᐅᓯᐊᕐᓗᓯ ᐅᖓᑖᓄᓪᓘᓐᓃᑦ ᐅᖃᓪᓚᒍᓐᓇᖅᐳᓯ ᑕᕝᕗᖓ ᐅᖃᐅᓯᒃᓴᖅᓯ ᒥᒃᓵᓄᑦ.  
 
(ᑐᓵᔨᑎᒍᑦ) ᐊᔪᕐᓇᖏᑦᑕᕌᖓᑦ ᐃᓚᒋᑯᓘᔭᖏᓐᓂᑦ ᐊᐱᖅᓱᖃᖃᑦᑕᕐᓂᐊᖅᐳᓯ ᑖᒃᑯᐊ ᐊᑐᓃᖅᑕᖅᑕᐅᓕᖅᐸᑕ 
ᐊᑭᑐᔪᖅᑐᕈᑎᒃᓴᐃᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᓂᓪᓕᐅᑎᒃᓴᖃᖅᑐᖃᕐᒪᖔᑦ ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓄᑦ. 
ᐱᑕᖃᖏᒻᒪᑦ. ᒪᒃᐱᒐᖅ  
 
G6-ᒦᓚᐅᖅᑐᒍᑦ. ᑎᒥᐅᔫᑉ ᐱᔨᑦᑎᕈᑎᖏᑦ ᐊᑭᑐᔪᖅᑐᕈᑎᒃᓴᐃᑦ ᑕᖏᓖᑦ ᐊᖏᔪᖅᑲᐅᑎᖃᕐᕕᖕᒥ ᑲᑎᓕᒫᕐᓗᒋᑦ 
$2,030,000 ᖁᔭᓐᓇᒦᒃ. ᒪᒃᐱᒐᖅ G7-ᒨᕈᑦᑕ. ᑕᖏᓖᑦ ᕿᑭᖅᑖᓗᒻᒧᑦ ᑲᑎᓕᒫᕐᓗᒋᑦ ᕿᑭᖅᑖᓗᖕᒧᑦ $11 ᒥᓕᐊᓐ 
694. ᒥᔅᑕ ᐋᕆᐊᒃ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 
 
ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓃᓐᓂᑦᑎᓐᓂᑦ ᕿᑭᖅᑖᓗᖕᒥ, ᐊᐱᕆᑲᐃᓐᓇᕈᒪᔪᖓ (ᑐᓵᔨᑎᒍᑦ) 
ᖃᓄᐃᑦᑐᓂᒃ ᒪᓕᒐᕐᓂᑦ ᐊᑐᖃᑦᑕᖅᐸᑦ ᓇᓕᐊᒃ ᐃᓕᓐᓂᐊᕐᕖᑦ ᑲᒪᒋᔭᐅᓂᐊᕐᒪᖔᑦ ᐊᒻᒪᓗ ᖃᓄᖅ 
ᓯᕗᓪᓕᐅᔾᔭᐅᓯᒪᖃᑦᑕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᓯᕗᓪᓕᕐᒥ ᐊᑕᐅᓯᐅᖏᑦᑐᓂᒃ ᒪᓕᒐᓂᒃ ᐊᑐᖃᑦᑕᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᕖᑦ ᒥᒃᓵᓄᑦ ᐸᕐᓇᐅᓯᐅᓕᕌᖓᒥᒃ. ᑕᐃᒃᑯᐊ ᐅᐸᖃᑦᑕᖅᑐᑦ ᐃᓕᓴᖅᑐᑦ 
ᐅᓄᕐᓂᖏᑦ ᐅᓄᖅᓯᓂᐊᕋᓱᒋᔭᐅᓂᖏᓪᓗ ᖃᔅᓯᓪᓗ ᐊᑎᓕᐅᖅᑕᐅᖃᑕᐅᓂᐊᕐᒪᖔᑦ ᐱᒋᐊᓕᓵᖅᑲᐅᑎᓪᓗᒋᑦ 
ᑖᓐᓇᓗ ᐃᓕᓐᓂᐊᕐᕕᒃ ᖃᓄᖅ ᐊᐅᓚᓂᖃᖃᑦᑕᕐᒪᖔᑦ ᐃᓄᐃᑦ ᐅᓄᕐᓂᖏᑦ ᒪᓕᒃᓗᒋᑦ ᐊᒻᒪᓗ ᓄᓇᖅᑲᑎᒌᑦ. 
ᐃᓕᓐᓂᐊᕐᕕᐅᑉ ᑕᐅᑦᑐᖓ ᑖᓐᓇ ᐃᓚᒋᔭᐅᖃᓯᐅᔾᔭᐅᖃᑦᑕᕐᒥᔪᖅ ᓄᑕᐅᖏᒻᒪᖔᑦ ᐃᓛᒃ ᓄᑕᐅᖏᑦᑑᒃᐸᑦ 
ᓴᓇᔭᐅᒃᑲᓐᓂᕆᐊᖃᕐᒪᖔᓪᓗ.  
 
ᑕᒪᒃᑯᐊ ᑎᑎᕋᖅᑕᐅᓯᒪᑦᑎᐊᖃᑦᑕᖅᑐᑦ. ᐃᓚᖏᓂᒃᑯᐊ ᓄᓇᓖᑦ ᐃᑉᐴᑎᓪᓗᒍ ᐊᑕᐅᓯᕐᒥ ᐃᓛ ᐅᓄᖅᑐᓂᒃ 
ᐃᓕᓴᕐᕕᖃᐅᕐᒪᑕ ᐃᓕᓐᓂᐊᕐᕕᒃ ᓄᓇᓕᒃᓗ ᑖᒃᑯᑎᒎᓇᖅ ᐊᒡᒍᖅᑐᖅᑕᐅᓯᒪᓪᓗᑎᒃ ᒪᓕᒐᐃᑦ 
ᐊᖅᑭᒃᓱᖅᑕᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐋᕆᐊᒃ. 
 
ᐋᕆᐊᒃ: ᑕᒫᓂ ᕿᑭᖅᑖᓗᖕᒥ ᓄᓇᕘᒥᓘᓐᓃᑦ ᖃᔅᓯᑦ ᐃᓕᓐᓂᐊᕐᕖ ᑕᑖᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐋᕆᐊᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒫᓐᓇ ᐱᖓᓱᑦ ᐃᓕᓐᓂᐊᕐᕖ ᑕᒫᓂ 
ᐅᖓᑕᐅᔾᔨᓗᐊᖅᓯᒪᔪᑦ. ᑕᑖᓗᐊᕐᓂᑯᒧᑦ ᐃᓂᒃᖠᐅᓕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ ᑕᐃᒪ ᕿᑭᖅᑕᖅᔪᐊᖅ ᐱᖃᑕᐅᖕᒪᑦ ᑕᐃᒫᒃ ᒫᓐᓇ 102-ᐳᓴᓐ 
capacity-ᒦᓐᓂᐊᖅᓯᒪᖕᒪᑦ ᐅᖓᑖᓃᑦᑐᒃᓴᐅᔫᒐᓗᐊᖅ. ᐊᒻᒪ (ᑐᓵᔨᑎᒍᑦ) ᐃᒃᓯᕙᐅᑖᖅ ᐊᕐᕌᒎᒃ ᒪᕐᕉᒃ ᓈᑎᓪᓗᒋᑦ 
ᓇᓕᐊᒃ ᐃᓕᓐᓂᐊᕐᕖᑦ ᒪᑐᔭᐅᓚᐅᖅᓯᒪᕙᑦ ᓄᑕᐅᖏᓐᓂᖓᓄᑦ ᓴᓇᑲᒻᒪᒃᓯᒪᓂᖓᓄᓘᓐᓃᑦ ᐅᕝᕙᓘᓐᓃᑦ 
ᖃᓄᐃᑦᑐᓂᒃ ᐱᔾᔪᑎᖃᖅᖢᑎᒃ ᒪᑐᔭᐅᓚᐅᖅᓯᒪᕙᑦ. 
 
ᐃᒃᓯᕙᐅᑕᖅ: ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᓇ ᐅᖃᖅᑲᐅᔭᕋ ᑕᒻᒪᖅᑲᐅᓐᓂᕋᒪ. ᒫᓐᓇ ᑕᑖᖅᑐᑦ 
ᓄᓇᕗᓕᒫᒥ ᐱᖓᓲᔪᑦ 100ᐳᓴᓐ ᐅᖓᑖᓄᑦ ᐃᓐᓄᒃᑕᐅᓯᒪᔪᑦ. ᕿᑭᖅᑕᖅᔪᐊᖅᒧᑐᐃᓐᓇᖅ ᐅᖃᖅᑲᐅᖏᑦᑐᖓ 
ᕿᑭᖅᑖᓗᖕᒧᓪᓘᓐᓃᑦ.  
 
ᐊᒻᒪᓗ ᐊᐃᑉᐸᖓ ᑖᓐᓇ ᐊᐱᖅᑯᑎᒋᔭᖓ ᖃᔅᓯᑦ ᐃᓕᓐᓂᐊᕐᕖ ᒪᑐᔭᐅᓯᒪᓕᖅᐸᑦ ᐃᒡᓗ ᐱᔾᔪᑎᒋᓪᓗᒍ 
ᐅᕝᕙᓘᓐᓃᑦ ᐊᓯᖏᑦ ᐊᑲᐅᓐᖏᓕᐅᕈᑏᑦ ᑕᖅᑭᑦ 12 ᐊᓂᒍᖅᓯᒪᔪᓂᒃ. ᐱᖓᓱᓂᒃ ᖃᐅᔨᒪᔪᖓ ᐃᓕᓐᓂᐊᕐᕕᖕᓂᑦ 
ᒪᑐᔭᐅᓯᒪᔪᓂᒃ ᐃᓚᖓᑦ ᒫᓐᓇ ᕿᑭᖅᑕᖅᔪᐊᕐᒥ ᐊᑲᐅᓐᖏᓕᐅᕈᑎᖃᕐᒪᑕ ᐃᓱᒫᓘᑎᖃᖅᖢᑎᒃ 
ᖃᐅᔨᔭᐅᓚᐅᖅᖢᓂᓗ ᒪᑯᐊ ᐃᑭᐊᕐᓃᑦ ᐅᖏᓚᖕᓇᖅᑐᑦ ᑕᐃᒪᐃᑦᑐᒧᑦ ᓱᓇᐅᕝᕙ ᓂᐅᖅᑲᓕᕐᓂᕋᒥᒃ 
ᐊᑲᐅᓐᖏᓕᐅᕈᑕᐅᓕᓚᐅᖅᓯᒪᖕᒪᑦ ᑕᐃᓐᓇ ᖃᐅᔨᓴᖅᑕᕗᑦ ᒫᓐᓇ.  
 
ᒫᓐᓇ ᑖᓐᓇ ᐃᓕᓐᓂᐊᕐᕕᒃ ᑐᑭᓯᐅᒪᓂᕋ ᒪᓕᒃᖢᒍ ᒪᑐᐃᖓᓕᖅᑐᖅ ᐊᒻᒪᓗ ᑕᐃᓐᓇ ᑕᐃᒃᑯᐊ 
ᐅᖏᓚᖕᓇᖅᑐᕈᓗᐃᑦ ᑲᒪᒋᔭᐅᓕᖅᖢᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ $11-ᒥᓕᐊᑖᓚᖃᕐᒪᑕ ᑭᓯᐊᓂ 
ᑕᐃᒪᐃᑦᑑᒐᓗᐊᖅᑎᓪᓗᒍ ᒪᒥᐊᓇᖅ, ᑭᓯᐊᓂ ᐱᓕᕆᐊᕆᔭᐅᔾᔮᖏᑦᑐᖅ ᓱᓕ ᑕᓪᓕᒪᓄᑦ ᐊᕐᕌᒍᓄᑦ. ᑖᔅᓱᒪ 
ᐃᓕᓐᓂᐊᕐᕕᐅᑉ ᑕᐅᑦᑐᖓ ᓈᒻᒪᓐᓂᐊᕋᓗᐊᖅᐹ ᐊᕐᕌᒍᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᓯᕗᓂᔅᓴᑎᓐᓂᑦᑐᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑐᑭᓯᓇᑦᑎᐊᖅᑐᖅ ᑖᔅᓱᒪ ᐊᐱᖅᑯᑖ. 
ᐃᓕᓐᓂᐊᕐᕖᑦ ᐸᕐᓈᕆᓕᕌᖓᑦᑎᒃᑯ ᑕᐃᒫᑐᐃᓐᓇᖅ ᐃᓪᓗᕐᔪᐊᓕᐅᕐᓂᐊᕈᑦᑕ ᐊᑭᑐᔪᓂᑦ 
ᓇᓗᓇᐃᔭᖅᑳᕆᐊᖃᖅᑐᒍᑦ ᖃᓄᐃᑦᑐᓂᑦ ᑕᐅᑦᑐᖃᕐᓂᐊᕐᒪᖔᑦ, ᖃᑦᓯᕌᕋᔭᕐᒪᖔᓪᓗ. ᑕᓪᓕᒪᑦ ᐊᕐᕌᒍ 
ᐸᕐᓈᕆᔭᐅᖃᑦᑕᖅᓯᒪᔪᑦ ᐃᓗᐊᒍᑦ. 
 
ᕿᑭᖅᑕᕐᔪᐊᕐᒥ ᑕᐃᓐᓇ ᓴᓇᔪᒫᕐᓂᐊᖅᓯᒪᔭᕗᑦ ᐃᓄᒃᓱᐃᑦ ᒫᓂ 94-ᐳᓴᒦᒻᒪᑦ ᐃᓐᓄᑦᑕᐅᓯᒪᓂᖓ. ᓈᓴᐅᑏᑦ 
ᑕᐃᒃᑯᐊ ᐱᓯᒪᔭᕗᑦ ᐊᑐᖅᑐᑎᒍ.  
 



ᕿᑎᖅᑰ, ᓄᕕᐱᕆ 24, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

471

ᐊᒻᒪᓗ ᐸᕐᓇᐅᑎᓄᑦ ᐊᑐᖅᑐᔅᓴᓂᑦ ᑮᓇᐅᔭᖁᑎᖃᕐᒥᔪᒍᑦ ᑖᔅᓱᒧᖓ ᐊᑐᕋᔭᖅᑐᒥᑦ ᓴᓇᔭᐅᓪᓚᕆᓕᖅᐸᑦ.  
ᐄ, ᑖᓐᓇᓗ ᑐᑭᓯᓇᑦᑎᐊᖅᑐᓂ ᑎᓴᒪᓄᑦ ᐊᕐᕌᒍᓄᑦ ᓯᕗᒧᑦ ᑕᑯᓐᓇᓐᖑᐊᕐᒪᑕ ᓈᒻᒪᓐᓂᐊᕋᓗᐊᕐᒪᖔᖃᐃ 
ᓯᕗᓂᔅᓴᒥᑦ ᐅᖃᐅᑎᒋᓗᒍ ᐃᒪᐃᓕᐅᕋᓱᖃᑦᑕᖅᑐᒍᑦ.  
 
ᐃᓕᓐᓂᐊᕆᐊᓛᖅᑐᑦ ᖃᓄᐃᑦᑐᒥᓪᓗ ᐃᓕᓐᓂᐊᕐᓂᐊᕐᒪᖔᕐᒥᑦ.  
 
kindergarten-ᒥᑦ ᖁᕝᕙᓯᓐᓂᓕᒻᒧᑦ 12-ᒧᑦ ᐊᑐᖅᑕᐅᓂᐊᖅᐹ ᐅᕝᕙᓘᓐᓃᑦ ᐊᑯᓐᓇᖅᓯᖅᑐᓄᑦ 
ᐃᓕᓐᓂᐊᕐᕕᐊᓗᒻᒧᐊᓕᒑᔪᓄᑦ ᐊᑐᖅᑕᐅᓂᐊᖅᐹ.  
 
ᑕᒪᒃᑯᐊ ᐃᓱᒪᔅᓴᖅᓯᐅᕈᑎᒋᖃᓯᐅᑎᖃᑦᑕᖅᑕᕗᑦ ᐊᒻᒪᓗ ᑮᓇᐅᔭᖅᑕᖃᕐᓂᐊᕐᒪᖔᑦ ᐊᕐᕌᒍᑦ ᑎᓴᒪᑦ ᐊᒡᒋᖅᑐᓂᑦ. 
ᐊᑭᑐᔪᖅᑐᕈᑎᔅᓴᐃᑦ ᑕᒪᒃᑯᐊ ᐊᕗᖓᐅᔨᓪᓗᑎᒃ ᐸᕐᓇᐅᓯᐊᕆᔭᐅᓯᒪᓪᓗᑎᒃ ᐋᖅᑭᓱᖅᑕᐅᖃᑦᑕᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᐃᓛᒃ ᐃᓕᓐᓂᐊᕐᕕᒃ ᕿᑭᖅᑕᕐᔪᐊᕐᒦᑦᑐᖅ ᒥᑭᓗᐊᕈᔪᒻᒪᕆᖃᑦᑕᕐᒪᑦ 
ᐱᓐᖑᐊᕐᕕᖓᓗ ᐊᑐᖅᑕᐅᒐᔪᑦᑐᓂ ᐃᓕᓐᓂᐊᕐᕕᓪᓗ ᑖᓐᓇ ᒥᑭᓗᐊᖅᑐᓂ. ᑖᒃᑯᐊ ᐊᐱᖅᑯᑎᒋᕋᑖᖅᑕᒃᑲ ᐊᑐᕐᓗᒋᑦ 
ᐱᖁᔨᕗᖔᕈᓐᓇᖅᐳᖔ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ: ᑐᑭᓯᕋᑖᓐᖏᓐᓇᒪ ᐅᖃᒃᑲᓐᓂᕆᑦ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᓯᒋᕋᑖᖅᑕᒃᑲ ᐅᖃᐅᓯᕆᕋᑖᖅᑲᒃᑲ ᒪᓕᓪᓗᒋᑦ ᐱᖁᔨᕗᖔᕈᒪᒐᒪ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐋᕆᐊᒃ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 001 - 2(3): ᐃᓄᒃᓱᐃᑦ ᐃᓕᓐᓂᐊᕐᕕᐅᑉ ᐃᓚᒋᐊᖅᑕᐅᓂᖓ ᕿᑭᖅᑕᖅᔪᐊᕐᒥ 

(ᐋᕆᐊᒃ) 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᑐᐃᓐᓇᖅᑎᓪᓗᑕ ᑲᑎᒪᔨᕋᓛᑦ ᐊᑐᓕᖁᔭᓕᐅᕈᒪᔪᑦ ᐃᓄᒃᓱᐃᑦ 
ᐃᓕᓐᓂᐊᕐᕕᖓᑕ ᐊᖏᓪᓕᒋᐊᖅᑕᐅᓂᐊᕐᓂᖓ ᓯᕗᒧᐊᖅᑕᐅᖁᓪᓗᒍ ᓄᓇᕗᑦ ᒐᕙᒪᒃᑯᖏᑕ ᑕᓪᓕᒪᓄᑦ ᐊᕐᕌᒍᓄᑦ 
ᐊᑭᑐᔪᖅᑐᕈᑎᔅᓴᖏᓐᓄᑦ, ᐊᒻᒪᓗ ᑖᒃᑯᐊ ᒪᓪᓕᒐᓕᐅᖅᑎᑦ $690-ᑕᐅᓴᑦᑖᓚᓂᑦ ᐊᖏᖅᓯᓚᐅᖅᓯᒪᒻᒪᑕ 2005-
2006 ᐊᑭᑐᔪᖅᑐᕈᑎᔅᓴᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᓄᖓ ᐊᑐᕋᔭᖅᑐᓄᑦ ᑖᒃᑯᐊ 
ᑭᖑᕆᐊᖅᑕᐅᓯᒪᓕᕇᖅᑐᑦ. ᐊᒻᒪᓗ ᑖᒃᑯᐊ ᑖᔅᓱᒪ ᐃᓄᒃᓱᐃᑦ ᓴᓇᔭᐅᓂᐊᕐᓂᖓ ᐱᕙᓪᓕᐊᔾᔮᕐᕙᓗᓐᖏᑦᑐᖅ 
2010-2011-ᖑᓕᖅᐸᑦ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᕈᑎᐅᑉ ᐊᔾᔨᖏᓐᓂᑦ ᐱᓯᒪᔪᐃᓐᓇᐅᕕᓰ? ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᑐᑭᓯᑎᑕᐅᔪᒪᔪᖓ ᐅᓇ ᖃᓄᖑᓇ ᑎᑎᕋᖅᓯᒪᓱᑦ ᐃᓄᒃᓯᐅᑦ ᐅᕝᕙᓘᓐᓃᑦ ᐃᓄᒃᓱᐃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᐃᓐᓇ ᐃᓕᓐᓂᐊᕐᕕᐅᕙᓪᓚᐃᔪᖅ ᑕᐃᑲᓂ ᕿᑭᖅᑕᕐᔪᐊᕐᒥ ᑕᒻᒪᕐᓂᕋᒃᑯ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᑭᖅᑕᕐᔪᐊᕐᒥ ᐃᓕᓐᓂᐊᕐᕕᖓᑕ ᐃᓄᒃᓱᐃᑦ-ᖑᔪᖅ ᐊᑎᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᒃ. ᐊᓚᕋᓚᒃ. 
 
ᐊᓚᕋᓚᒃ: ᐄᖑᒐᓗᐊᖅ, ᑭᓯᐊᓂ ᐅᕙᓂ ᑕᑯᓐᖏᓇᒃᑯ bill ᓇᓃᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐅᓇ ᒥᔅᑕ. ᐊᓚᕋᓚᒃ ᐅᖃᖅᓯᒪᔫᒐᓗᐊᖅ ᓯᕗᕙᕆᐊᖅᑕᐅᖁᓪᓗᓂᐅᒃ ᑖᓐᓇ 
ᑕᕝᕙᓃᖏᓐᓂᑯᐊᓄᖅᑲᐃ ᑕᕝᕙᓂ ᐱᓕᕆᐊᕆᔭᑦᑎᓐᓂᒃ ᓯᕗᕙᕆᐊᖅᑕᐅᖁᓪᓗᓂᐅᒃ ᐅᖃᑦᑐᖅ. ᖁᔭᓐᓇᒦᒃ. 
ᐊᓚᕋᓚᒃ. ᑐᑭᓯᓇᖅᐹ. (ᑐᓵᔨᒃᑯᑦ) ᖁᔭᓐᓇᒦᒃ. 
 
ᑖᒃᑯᐊ ᐱᕈᔨᕗᖔᒻ ᐊᑦᔨᖏᓐᓂᒃ ᐱᓯᒪᔪᐃᓐᓇᐅᕕᓰ. ᑖᓐᓇ ᐱᖁᔨᕗᖔᕈᑦ ᐋᖅᑭᒃᑎᐊᖅᓯᒪᒻᒪᑦ. ᐱᖁᔨᕗᖔᕐᒧᑦ. 
ᒥᔅᑕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐃᓱᒫᓘᑎᒋᔭᖓ ᑐᑭᓯᑦᑎᐊᖅᑕᕋ.  
 
ᐊᕐᕌᓂ ᐊᑐᕈᒫᓐᓂᐊᖅᑐᓂ ᐊᖏᖅᓯᓚᐅᖅᓯᒪᔪᒍᑦ $690,000-ᓂᑦ ᐸᕐᓈᕆᔭᐅᓂᐊᕐᓂᖓᓂᒃ ᖃᓄᐃᑦᑐᒥᓪᓗ 
ᑕᐅᒃᑐᖃᕐᓂᐊᕐᓂᖓᓂᒃ ᐊᑐᖅᑐᒃᓴᓂᒃ. 2010-2011-ᐸᒧᑦ. 
 
ᑭᓯᐊᓂ ᑖᓐᓇ ᐃᓕᔭᐅᓯᒪᔪᖅ ᐊᒻᒪᓗ 94-ᐳᓴᒻᒥᓪᓗ ᑕᑖᖅᖢᓂ. ᑮᓇᐅᔭᖃᓪᓗᑎᒃ ᑭᓯᐊᓂ ᑖᓐᓇ 
ᐱᓕᕆᐊᕐᕆᔭᐅᒐᔭᕐᒪᑦ. ᑕᐃᒪᐃᑦᑐᐊᓗᓐᓂᒃ ᑮᓇᐅᔭᖃᖏᑦᑐᖓ ᐊᑐᕈᒫᓐᓂᐊᖅᑐᓂᒃ. ᑖᓐᓇ ᑐᑭᓯᑦᑎᐊᖅᑕᕋᓗᐊᕐᕋ 
ᖃᓄᐃᑦᑐᒥᒃ ᐃᓱᒫᓘᑎᖃᒻᒪᖔᖅ ᐊᒻᒪᓗ ᐱᖁᔨᕗᖔᓕᐊᕆᔭᖓᑕ ᐃᓗᐊᓂ ᕿᒥᕐᕈᓇᒍᓐᓇᖅᑕᕗᑦ ᑖᓐᓇ 
ᓯᕗᒧᐊᑦᑕᐅᒍᓐᓇᕐᒪᖔᖅ.  
 
ᑭᓯᐊᓂ ᑕᐃᒪᐃᓐᓂᐊᕐᕈᑦᑕ $9 ᒥᓕᐊᓐᑖᓚᔅᓂᒃ ᑭᓯᐊᓂ ᐃᓚᒋᐊᖅᑕᐅᑲᓐᓂᕆᐊᓕᒃ ᐊᕐᕌᒍ ᐊᑐᖅᑐᒃᓴᒫᑦ ᑮᓇᐅᔭᑦ 
ᐊᑭᑐᔪᖅᑐᕈᑎᒃᓴᐃᑦ.  
 
ᑖᓐᓇ ᕿᒥᕐᕈᓇᒃᑲᓐᓂᒍᓐᓇᖅᑕᕗᑦ ᐊᕐᕌᒍᒧᑦ ᐊᒻᒪᓗ ᑖᓐᓇ ᐃᓂᒃᑭᐅᓗᐊᕐᓂᖓ ᐃᓱᒪᒋᖃᓯᐊᑎᓯᓐᓈᓐ. 
ᓂᕈᐊᔾᔮᖏᑦᑐᖓ ᑖᓐᓇ ᓂᕈᐊᕈᑕᐅᑉᐸᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ.  
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓛᒃ ᑕᒪᒃᑯᐊ ᐊᔅᓱᕈᕆᔭᐅᖏᓂᖅᓴᐅᖏᓐᓇᑎᐊᕐᒪᑕ 
ᓄᓇᓕᕋᓛᖑᓂᖅᓴᐃᓐ ᑕᐃᒫᓪᓗᐊᖅ ᐱᔭᕆᐊᖃᑦᑎᓪᓗᒋᑦ.  

ᑖᓐᓇ ᐃᓕᓐᓂᐊᕐᕕᒃᓴᖅ ᓄᑖᒃᓴᖅ ᐸᕐᓇᒃᑕᐅᔪᖅ ᐃᓐᓇᐃᓪᓗ ᐃᓕᓐᓂᐊᖅᕕᖓᓂᒃ ᐃᓚᖃᕐᓗᓂ, ᓴᓇᕕᖃᕐᓗᓂᓗ, 
ᐊᒻᒪᑦᑕᐅᖅ ᒪᑯᐊᖏᓛᒃ ᐃᓕᓐᓂᐊᕐᕕᖃᑦᑎᐊᓂᖅᓴᐅᓗᓂ ᐊᑐᖅᑕᐅᒐᔪᑉᐸᑦᑐᑦ ᐊᑲᕐᕆᔾᔪᑕᐅᓕᖅᑐᓐ 
ᑕᕝᕗᖓᖅᑕᐅᑲᓐᓂᕐᓂᐅᓴᒐᔭᕐᒪᑕ ᑕᒪᒃᑯᐊ ᐊᖑᒻᒪᑎᒃᑲᓐᓂᕆᐊᖃᕋᓗᐊᕐᒥᒻᒪᑕ ᓄᓇᓕᑯᒃᓱᐃᓐᓈᓘᖏᑦᑐᒐᓗᐊᑦ 
ᒫᓐᓇᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐋᕆᐊᒃ. ᐱᖁᔨᕗᖔᕐᒧᓐ. (ᑐᓵᔨᒃᑯᑦ ᐃᓱᓕᑉᐳᖅ) ᑖᒃᓱᒥᖓ 
ᐱᒋᐊᕈᑕᐅᔪᒥᑦ ᓈᒻᒪᓴᖅᑐᑦ ᐃᓵᓪᓕᑦ. ᓈᒻᒪᓴᖏᑦᑐᓐ. ᓂᕈᐊᖏᑦᑐᓐ. ᓈᒻᒪᓴᖅᑐᑦ ᑎᓴᒪᐅᓪᓗᑎᒃ ᐃᓛᒃ ᑖᒃᓱᒥᖓ 
ᐱᒋᐊᕈᒻᒥᒃ ᑎᓴᒪᐅᓪᓗᑎᒃ. ᐋᒡᒑᖅᑐᖃᕋᓂᓗ, ᓂᕈᐊᖏᑦᑐᑦ 7-ᐸᐅᓗᑎᒃ. (ᑐᓵᔨᒃᑯᑦ): ᐱᖁᔨᕗᖔᕈᑦ ᑲᔪᓯᕗᖅ. 
ᖁᔭᓐᓇᒦᒃ. We’re on J-7. Wait. Mr. Curley, can you hold on a second. I think Mr. Alaralak was 
first. Mr. Alaralak.  
 
ᐊᓚᕋᓚᒃ: Thank you, Mr. Chairman. ᑖᓐᓇ ᐊᕐᕌᓂ 2005-2006 Inuksuk High School Renovations. 
ᑖᓐᓇᓴᐃᓐᓇᐅᓪᓗᓂ ᑮᓇᐅᔭᖃᖅᑎᑕᐅᓚᐅᖅᓯᒪᒻᒪᑦ ᐊᕐᕌᓂ ᐊᒻᒪᓗ ᒫᓐᓇ ᐅᑭᐅᖅ $1.4 ᒥᓕᐊᓐ 
ᑮᓇᐅᔭᖃᖅᑎᑕᐅᓂᐊᕆᓪᓗᓂ. ᐊᒻᒪ ᑕᐃᑲᓂ 2007 to 11, $15 million (ᑐᓵᔨᒃᑯᑦ) for the same project. 
In excess of 18 million, 18 ᒥᓕᐊᓐ ᐅᖓᑖᓄᑦ ᐋᖅᑭᑦᓱᕈᑕᐅᓂᐊᕐᖓᑦ ᑕᕝᕗᖓ ᐃᓕᓐᓂᐊᖅᕕᒻᒧᑦ.  
 
ᓄᑖᒥᒃ ᓱᕐᓗ ᐃᓕᓐᓂᐊᕐᕕᑦᑖᕈᓐᓇᕋᓗᐊᕐᒪᑦ ᑕᐃᒪᓐᓇᑎᒋ ᑮᓇᐅᔭᓂᒃ ᐊᑐᕐᓂᐊᕈᑎᒃ ᑖᒃᑯᐊ ᐊᕐᕌᒍᑦ 6ᓄᑦ. 
ᖃᓄᕐᓚᑖᖑᓇ ᐋᖅᑭᑦᓯᒪᔫᒐᓗᐊᖅ ᑕᐃᒪᓐᓇ ᑖᓐᓇ ᐋᖅᑭᑦᓱᖅᑕᐅᓂᐊᒃᒪᑦ ᐊᕐᕌᒍᓄᒃ 6-ᖑᓂᐊᖅᑐᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᓂᔅᑕ. ᐃᖅᑲᐃᖁᔭᒃᑲ ᑖᒃᑯᐊ ᑲᑎᒪᔨᐅᔪᑦ ᑕᕝᕙᓂ ᐅᖄᓚᐅᑏᑦ ᑖᒃᑯᐊ, 
ᐅᖄᓚᐅᑎᕋᓛᕈᓗᐃᑦ ᐱᑕᖃᕆᐊᖃᓐᖏᒻᒪᑕ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓄᒃᓱᒃ ᐃᓕᓐᓂᐊᕐᕕᖓ, ᐃᓕᓐᓂᐊᕐᕕᔾᔪᐊᖓ 
25-ᑲᓴᓐᓂᒃ ᐊᕐᕌᒍᖃᓕᕐᒪᑦ ᐊᒻᒪᓗ ᐃᓇᖏᖅᑕᐅᓂᐊᕐᐸᑦ $30 ᒥᓕᐊᓐ ᑖᓚᖑᓂᐊᕐᒪᑦ. 
 
ᑕᐃᒪ ᐊᕐᕌᒎᓯᒪᓕᖅᑐᓂᒃ ᑕᐃᒪ ᖃᐅᓪᔨᓴᕈᑎᒋᓯᒪᒐᑦᑎᒍ ᖃᓄᖅ ᐊᑲᐅᓂᖅᐹᒃᑯᑦ ᐃᓇᖏᕈᑦᑎᒍ ᑖᓐᓇ 
ᐃᓕᓐᓂᐊᕐᕕᔾᔪᐊᖅ $2 ᒥᓕᐊᓐ ᑖᓚ ᐅᖓᑖᓅᕐᓂᐊᕐᒪᑦ ᓱᕋᑦᑎᑐᐃᓐᓇᕐᓗᒍ.  
 
ᐄ ᑕᐃᒪ ᐊᑲᐅᓛᖑᔪᖅ ᒫᓐᓇ ᐋᖅᑭᒃᓱᕐᓗᒍ ᑭᓯᐊᓂ ᓄᑖᖑᖅᑎᕆᓗᒍ ᖃᓄᐃᓐᖏᒻᒪᑦ ᑕᒪᒃᑯᐊ ᓲᕐᓗ ᒪᑭᑕᓂᖓ 
ᐃᑭᐊᒥᑎᕐᓗᒍᓗ ᑕᐃᒪᒻᓇ ᐃᓕᓐᓂᐊᕐᑐᑦ ᐃᓕᓐᓂᐊᖏᓐᓇᖅᑎᓪᓗᒋᑦ ᑕᐃᒪᓐᓇ ᐃᓕᓐᓂᐊᓐᖏᑦᑎᓪᓗᒋᓪᓗ 
ᐊᐅᔭᒃᑯᑦ ᐋᖅᑭᓱᖅᑕᐅᓂᐊᖅᑐᖅ ᔫᓐ, ᔪᓚᐃ, ᐋᒡᒐᓯᒥ ᑕᐃᒪᓐᓇ ᓴᓇᔭᐅᓪᓚᕆᓪᓗᓂ.  

ᑕᐃᒪᓐᓇ ᐊᔾᔨᒌᓐᖏᑦᑐᓂᒃ ᐃᓂᖃᐅᕐᒪᑦ, ᐃᒡᓗᑕᖃᐅᕐᒪᑦ, ᑕᐃᒃᑯᐊ ᑳᓐᑐᕌᒃᑎᐅᔪᑦ ᓴᓇᒍᓂᓇᕋᔭᕐᒪᑕ ᑖᒃᑯᓇᓂ 
ᐃᓚᖏᓐᓂ. ᑕᐃᒪ ᐃᓕᓐᓂᐊᕐᕕᒃ ᑕᐃᒪᓐᓇ ᐊᐅᓪᓛᖏᓐᓇᕐᓂᐊᖅᔭᑑᒐᓗᐊᖅ. ᑖᓐᓇ ᐃᓚᒋᐊᕐᓗᒍ ᐱᓐᖑᐊᕐᕕᖓ 
ᑕᐃᑲᓂ. ᑕᕝᕙᖃᐃ ᑭᐅᔾᔪᑎᒋᑦᑎᐊᖅᐸᕋᖃᐃ? ᖃᔭᓐᓇᒦᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᑖᖅ. ᖁᔭᓐᓇᒦᒃ ᒥᓂᔅᑕ, ᑐᑭᓯᓇᖅᓯᑦᓯᐊᕆᐊᒃᑲᓂᖅᐳᖅ. ᑖᓐᓇ ᓱᓇᐅᕝᕙ 
ᖃᐅᒪᓐᖏᓗᐊᓚᐅᕐᓂᕋᑦᑕ ᑖᑦᓱᒥᖓ ᐊᒻᒪᓗ ᑕᕝᕙᓃᓐᓂᑎᓐᓂ ᐅᓇ ᐊᐱᖅᑯᓯᕆᒐᓱᐊᔪᒪᔭᕋ Community 
Learning Centre Replacement,  ᑖᓐᓇ $260,000-ᖃᐃ design-ᑐᐃᓐᓇᕐᒧᑦ ᐊᑐᖅᑐᑦᓴᒫᖑᔫᖅ 
ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ, ᒥᔅᑕ ᒥᓂᔅᑕ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᓱᓕᒃᓯᐊᖅᑐᑦ ᑖᓐᓇ ᑲᑎᒪᔨᐅᔪᖅ ᑖᒃᑯᐊ 
ᑮᓇᐅᔭᑦ ᐊᑐᖅᑕᐅᔪᒃᓴᑦ ᑎᑎᕋᔭᖅᑕᐃᓂᑐᐃᓐᓇᖓᓄᑦ ᐊᒻᒪᓗ ᐃᓂᒃᓴᖅᑖᕐᓗᑎᒃ ᓄᓇᒥᒃ ᓴᓇᕝᕕᐅᓂᐊᖅᑐᒥᒃ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄᓛᒃ ᑖᓐᓇ ᐅᕗᖓ ᐅᑎᕈᒪᒍᓗᐊᖅᑐᖓ G-6 ᑖᓐᓇ ᖄᖏᕐᓂᕐᖓᑦ 
ᐅᔾᔨᕆᓕᓵᕋᒃᑯ ᖃᐅᔨᖅᑲᐅᖏᓐᓇᒪ ᐃᒃᓯᕙᐅᑖᖅ. 
 
ᐅᖃᖅᑎ: ᐄ, ᖁᔭᓐᓇᒦᒃ. ᑲᑎᒪᔨᐅᖃᑎᕗᑦ G-6ᒧᑦ ᐅᑎᕈᒪᖕᒪᑦ, ᐊᖏᖅᐱᓰ? ᖁᔭᓐᓇᒦᒃ. G-6ᒧᑦ ᐅᑎᖅᑐᒍᑦ, 
ᒥᔅᑕ ᐊᓚᕋᓚᒃ? 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᑕᕝᕙᓂ ᐊᐱᖅᑯᓯᒃᓴᖃᖅᑲᐅᒐᓗᐊᕋᒪ Folk School Design. ᑖᓐᓇ 
ᓲᖃᐃᒻᒪ ᐊᖏᔪᐊᓘᓚᖓᒻᒪᑦ ᑖᓐᓇ ᑮᓇᐅᔭᖓ ᓈᒻᒪᒃᑑᔭᖅᓱᓂ, ᐃᓛᒃ, ᐋᖅᑭᒃᓱᒃᑕᐅᒐᓱᐊᕐᓂᖓᓄᑦ ᑭᓯᐊᓂ 
ᐃᓚᐃᑎᒍᑦ ᖃᐅᔨᑎᑕᐅᓚᐅᖅᓯᒪᓐᖏᓯᐊᓪᓚᕆᒃᑲᑦᑕ ᑖᓐᓇ ᓇᒦᒐᓚᒐᔭᕐᒪᖔᑦ ᓄᓇᕘᑉ ᐃᓗᐊᓂᐅᒐᔭᖅᑑᒐᓗᐊᖅ 
ᓇᓗᓇᓐᖏᒃᑯᓗᐊᖅᑐᖅ ᓇᒦᓪᓚᑦᑖᒐᓚᒐᔭᕐᒪᖔᑦ ᑐᓴᒐᓚᒍᒪᓐᓇᐅᒐᓗᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᓚᕋᓚᒃ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊᑕᐅᖅ ᑲᑎᒪᔩᑦ ᐊᓯᖏᑦ ᑖᒃᑯᐊ ᐃᑲᔪᖅᓱᐃᒻᒪᑕ 
ᑖᒃᑯᓂᖓ ᐃᓕᖅᑯᓯᓕᕆᔨᑐᖃᒻᒪᑦ ᐃᓕᓐᓂᐊᕐᕕᒃᓴᐅᓂᐊᖅᑐᒥᒃ ᓂᐊᖁᓐᖒᒻᒦᒐᔭᖅᑐᖅ.  
 
ᐋᒡᒐᐃ, ᒪᒥᐊᓇᖅ. ᐅᖃᓐᖑᐊᑐᐃᓐᓇᖅᑐᖓ. ᓱᓕ ᐃᓱᒪᓕᐅᕈᑎᒋᓯᒪᖏᑕᕗᑦ, ᐃᒃᓯᕙᐅᑖᖅ. ᐱᓕᕆᔪᖃᑦᑑᒐᓗᐊᖅ 
ᑲᑎᒪᔨᕋᓛᖏᑦ ᓇᓃᒐᔭᕐᒪᖔᖅ ᐃᓕᓐᓂᐊᕈᑕᐅᒐᔭᖅᑐᓪᓗ ᐊᒻᒪᓗ ᓇᒦᒐᔭᕐᒪᖔᖅ  

ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓪᓗ. ᐃᓛᒃ ᐊᑐᖅᑕᐅᒐᔭᖅᖢᑎᒃ. ᒥᓂᔅᑕ. ᑕᐹᖅᔪᒃᑕᐅᖅ ᑖᓐᓇ ᐱᓕᕆᖃᑎᒋᓪᓗᒍ. 
ᑖᓐᓇ ᐱᓕᕆᔨᐅᒻᒪᑦ ᓯᕗᓕᖅᑎᒋᔭᐅᓪᓗᓂ ᐃᓕᖅᑯᓯᓕᕆᔨᒃᑯᓐᓂᑦ.  
 
ᐃᓕᓐᓂᐊᖅᑐᓕᕆᔨᒃᑯᓪᓗ ᐃᑲᔪᖅᖢᑎᒃ. ᐃᒪᓐᓇ ᓲᕐᓗ ᐊᑭᑐᔫᑎᒥᒃ ᐊᑐᕐᓂᕐᒧᑦ ᖃᐅᔨᒪᒐᑦᑕ ᐱᓕᕆᐊᕆᔭᖅᐳᓐ. 
ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᒋᔭᐅᔪᓐ ᐃᓐᓇᐃᑦ ᐱᓕᕆᖃᑎᒋᒻᒪᒋᑦ ᒥᔅᑕ. ᑕᐹᕐᔫᑉ.  
 
ᓇᓃᒐᔭᕐᒪᖔᓪᓗ ᖃᐅᔨᒪᖏᑦᑐᒍᑦ ᒫᓐᓇᐅᔪᖅ. ᒫᓐᓇᓵᖑᓂᐊᖅᑐᒥᒃ ᑐᓴᖅᑎᑦᑎᓂᐊᕐᓕᕋᓗᐊᖅᑐᒍᑦ 
ᓇᓃᓐᓂᐊᕐᒪᖔᖅ ᓄᓇᓕᓐᓂ ᑐᓴᖅᑎᑦᑎᒍᓐᓇᖅᓯᒍᑦᑕ ᑕᐃᒪ ᐋᖅᑭᒃᓯᒐᔭᖅᑐᒍᑦ ᖃᓄᖅ 
ᐱᕙᓪᓕᐊᓂᖃᕐᓂᐊᕐᒪᖔᖅ ᑖᓐᓇ ᐃᓪᓗᖅᔪᐊᕐᖑᓂᐊᖅᑐᖅ.  
 
ᖁᔭᓐᓇᒦᒃ, ᐃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᑐᑭᓯᓇᖅᓯᕚᓪᓕᕐᒪᑦ ᑭᓯᐊᓂ ᑖᓐᓇ ᐊᖏᖃᑕᐅᓯᒪᓪᓚᕆᖏᑦᖢᒍ ᓇᒦᓐᓇᔭᕐᒪᖔᖅ ᖃᐅᔨᒪᖏᓪᓗᒍ. 
ᑕᐃᒫᒃ ᖃᓄᐃᓕᖓᒐᔭᕐᓂᖓᓂᒃ ᑮᓇᐅᔭᓂᒃ ᐊᖏᕋᓱᑉᐸᒌᕐᓂᖅ ᐃᓚᒋᐊᕈᑎᒃᓴᖓᓂᒃ 
ᐱᔭᕆᐊᖃᑐᐃᓐᓇᕆᐊᖃᓛᖅᐸᓚᐃᒻᒥᒐᑦᑕ ᑕᒪᓐᓇ ᓲᕐᓗ ᓄᓇᐅᑉ ᖃᓄᐃᔾᔪᓯᕆᔭᖓ ᒪᓂᕋᐅᖏᓐᓂᖓᓗ ᐊᒻᒪᓗ 
ᓱᓇᐅᓂᖓ ᐱᐅᔫᓂᖓᓘᓐᓃᑦ ᐃᓚᒋᔭᐅᓗᓂ. ᐱᔭᕆᐊᖃᓛᕐᒥᒻᒪᑦ ᑐᓐᖓᕕᒃᓵᓗᐊ ᐊᑭᑐᔪᖅᔪᐊᕌᓘᖃᑦᑕᕐᒪ ᑖᓐᓇ 
ᐊᑕᐅᑦᑎᒃᑰᖃᑕᐅᒐᓚᒋᐊᒃᓴᖓᓂᓪᓕ ᐃᓱᒪᒋᓪᓗᒍ. 
 
ᓂᓪᓕᕈᑎᒋᒃᑲᓐᓂᑐᐃᓐᓇᖅᐸᕋ ᐊᐱᖅᑯᑕᐅᖏᑦᑐᕐᖑᓇ ᐃᒃᓯᕙᐅᑖᖅ. ᑕᐃᒪᓕ ᐅᕙᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ); ᖁᔭᓐᓇᒦ. ᒥᔅᑕ. ᑰᓕ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 002 - 2(3): ᐅᖓᕝᕙᕆᐊᖅᑕᐅᖁᓪᓗᒍ 2006-2007 ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ (ᑰᓕ) 
 
ᑰᓕ: ᒪᑉᐱᓗᒃᑖᖓᓐ ᖃᐅᔨᒪᖅᑲᐅᖏᓐᓇᒪ Education, page check ᐱᕙᒌᔭᖃᑦᑕᕋᑦᑎᒍ ᑐᐊᕕᓗᐊᕐᒑᖓᑦᑕ. 
ᑖᒃᑯᐊ scrutinized item by item-ᑲᑦᑎᒍ. $710,000 is a lot of money.  
 
(ᑐᓵᔨᒃᑯᑦ) ᓲᕐᓗ ᐅᓄᖅᑐᕐᒪᕆᐊᓘᒻᒪᑕ ᑮᓇᐅᔭᓐ. ᓇᒦᓐᓂᐊᕐᒪᖔᖅ ᖃᐅᔨᓴᖅᑕᐅᓚᐅᖅᓯᒪᖏᑦᖢᓂᓗ 
ᖃᓄᑐᐃᓐᓇᖅ. ᐄ, ᑕᐃᒪ ᐱᒋᐊᖅᑎᑎᔾᔪᑎᖃᕐᓂᐊᕐᕋᒪ ᐃᒃᓯᕙᐅᑖ. ᐱᖁᔨᕗᖔᓕᐅᕈᑎᖃᕐᓂᐊᕐᕋᒪ, ᐃᒃᓯᕙᐅᑖᖅ.  
 
ᐱᖁᔨᕗᖓ $710,000. ᑖᒃᑯᐊ ᑎᑎᕋᐅᔭᖅᑕᐅᓂᖓᓄᑦ ᐊᑐᖅᑕᐅᓂᐊᖅᑐᓐ 2006-2007-ᕙᓐᖑᓂᐊᖅᑐᒥ 
ᐊᑭᑐᔫᑎᓄᑦ ᐊᑐᕐᓂᐊᖅᑐᓂ ᑭᖑᕙᕆᐊᖅᑕᐅᖁᓪᓗᒋᑦ ᑭᓯᐊᓂ ᓇᓃᓐᓂᐊᕐᓂᖓ ᐃᓂᑖᕐᓂᐊᕐᓂᖓᓗ ᓇᒥ ᓇᓂ 
ᓄᓇᓕᓐᓃᓂᐊᕐᓂᖓᓂ ᖃᐅᔨᒍᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑰᓕ. (ᑐᓵᔨᒃᑯᑦ ᐃᓱᓕᑉᐳᖅ): ᐃᓇ ᖃᐃᖁᔨᔭᕌᖓᓐ ᓯᕙᓂᖅᑐᑯᓗᒃ 
ᐃᒻᒪᖃ ᖃᐅᓵᓕᔾᔫᒥᒋᐊᖃᑦᑕᕈᑦᑕ ᑐᐊᕕᓐᓇᓗᐊᖅᑑᔭᖃᑦᑕᕋᔭᓐᖏᑦᑑᒐᓗᐊᖅ. (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ. ᑰᓕ. 
ᐱᖁᔨᕗᖔᓕᐅᖅᑐᖃᒻᒪᑦ.  
 
ᐊᑦᔨᖓᓂᒃ ᐅᕗᖓ ᐅᕙᑦᑎᓅᖅᑕᐅᔪᖃᓚᐅᕐᓕ. ᖁᔭᓐᓇᒦᒃ. ᒥᔅᑕ. ᑰᓕ. 

ᑰᓕ (ᑐᓵᔨᒃᑯᑦ): ᐱᒻᒪᕆᐅᒻᒪᑦ ᐃᒪᓐᓇ ᑕᐃᒪᓐᓇ ᐊᑎᓕᐅᖅᓯᒪᑐᐃᓐᓇᖅᑐᒥᒃ ᓲᕐᓗ ᓯᒃᑭᒥᒃ ᑐᓂᓯᒐᑦᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖏᔪᖅᔪᐊᕐᒪᕆᐊᓗᒻᒥ ᑮᓇᐅᔭᓂᒃ. ᐄ, ᑕᐃᒪ ᕿᓚᒥᑯᓗᒃ ᓄᖅᑲᓚᐅᐱᓪᓚᓪᓗᑕ ᑖᓐᓇ 
ᐱᖁᔨᕗᖔᕈᑦ ᓇᕿᑦᑕᖅᑕᐅᓂᖓᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): 10 ᒥᓂᔅᒥᒃ ᓄᖅᑲᖓᓚᐅᐱᓪᓚᑦᑕ. 
 
>>ᓄᖅᑲᖓᑲᐃᓐᓇᖅᑐᓐ 16:54ᒥ ᐊᒻᒪ ᐱᒋᐊᒃᑲᓂᖅᑐᑎᑦ 17:16ᒥ 
 
ᐃᒃᓯᕙᐅᑕᖅ: ᒥᔅᑕ ᑰᓕ, ᑖᓐᓇ ᐱᖁᔨᕗᖔᕈᑎᒋᖅᑲᐅᔭᐃᑦ ᐊᖏᖅᑕᐅᒌᖅᑲᐅᒻᒪᑦ ᑖᓐᓇ G-6 
ᐊᖏᖅᑕᐅᕌᓂᖅᑲᐅᒻᒪᑦ ᑲᑎᒪᔨᓄᑦ. ᒪᒥᐊᓇᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᓱᖕᒪᑦ ᑕᐃᒪᓐᓇ ᐊᔪᕐᓇᖏᑦᑐᑯᓘᑎᓪᓗᒍ ᐊᑯᓂᐊᓗᒃ ᐃᓱᒪᓕᐅᕈᑎᒋᔭᐅᒐᓱᐊᕐᐸ ᓱᖕᒪᑦ?  
 
ᐃᒃᓯᕙᐅᑕᖅ: ᑕᐃᒪ,ᓇᐅᓕᖅᑲᐅᒻᒪᑦ ᑎᑎᕋᖅᑎᖓ ᒪᓕᒐᓕᐅᖅᑎᒃᑯᑦ. ᒪᑉᐱᒐᖅ G-7ᒦᑦᑐᒍᑦ. ᒥᔅᑕ ᑰᓕ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 003 - 2(3): ᐅᖓᕝᕙᕆᐊᖅᑕᐅᖁᓪᓗᒍ 2006-2007 ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᐄ, ᑕᐃᒪ, ᐃᒪᓐᓇ ᐱᔪᓐᓇᕐᓂᖃᕋᒪ ᑕᒫᓂ ᒪᑎᒪᕕᐅᑉ ᐃᓗᐊᓂ, ᐃᒪᓐᓇ 
ᒪᓕᒐᓕᐅᖅᑎᐅᓪᓗᖓᑦᑕᐅᖅ ᐃᒪᓐᓇ ᐊᔾᔨᒌᖏᑦᑐᓂ ᐱᑎᑕᐅᖃᑦᑕᖅᑐᖢᖓᓗ ᐃᓱᒫᓘᑎᖃᕋᒪ 
ᐅᖃᐅᓯᕆᔭᐅᒃᑲᓐᓂᕆᐊᖃᖅᑰᕐᒪᑦ ᑖᓐᓇ ᒪᑐᐃᖔᑦᓯᐊᕐᑎᓗ ᑖᒃᑯᐊ ᒐᕙᒪᒃᑯᑦ ᐅᕙᑦᑎᓐᓄ ᑲᑎᒪᑐᐃᓐᓇᖅᑐᓄᑦ 
ᐅᖃᐅᓯᕆᔭᐅᑦᑎᐊᕐᖢᑕ. 
 
ᐱᖁᔨᕗᖔᕈᑎᖃᒃᑲᓂᕐᓂᐊᕋᒪ ᐱᖁᔨᕗᖔ ᑖᓐᓇ ᑭᖑᕙᕆᐊᖅᑕᐅᖁᓪᓗᒋᑦ 2006 ᐊᒻᒪ 2007 ᐊᑭᑐᔫᑎᓄᑦ 
ᐊᑐᖅᑐᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑭᓯᐊᓂ ᓇᓃᓐᓂᐊᕐᒪᖔᖅ ᑖᓐᓇ ᐃᓕᖅᑯᓯᑐᖃᕐᓂᑦ 
ᐃᓕᓐᓂᐊᕐᕕᐅᓂᐊᖅᑐᖅ ᓇᒧᑦ ᐃᓕᔭᐅᓂᐊᕐᒪᖔᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐊᔾᔨᖏᓐᓂ ᐅᕙᑦᑎᓅᖅᑕᐅᔪᖃᓚᐅᕐᓕ. ᖁᔭᓐᓇᒦᒃ.  
 
ᑖᓐᓇ ᓈᒻᒪᒃᑐᖅ ᐱᖁᔨᕗᖔᕈᑎᐅᔪᑦ ᐊᐃᕙᐅᑎᖃᓚᐅᓐᖏᓂᑦᑎᓐᓂ, ᖃᓄᐃᓕᐅᖃᑦᑕᕐᓂᐊᕐᒪᖔᑦᑕ, 
ᐱᖁᔨᕗᖔᓕᐅᕐᓂᐅᑉ. ᑖᒃᑯᐊ ᑭᒃᑯᑐᐃᓐᓇᐃᑦ ᑲᑎᒪᔨᐅᔪᑦ ᐊᑕᐅᓯᐊᕐᓗᑎᑦ ᐅᖃᓪᓚᒍᓐᓇᖅᑐᑦ 20 ᒥᓇᑦᓯᒧᑦ, 
number 2, ᑖᓐᓇ ᐱᖁᔨᕗᖔᑎᑦᑎᔪᖅ ᓯᕗᓪᓕᖅᐹᖑᓗᓂ ᐅᖃᓪᓚᖃᑦᑕᕐᓂᐊᖅᑐᖅ ᐊᒻᒪᓗᑦᑕᐅᖅ 
ᑭᖑᓪᓕᖅᐹᒃᑯᑦ ᐅᖃᓪᓚᖃᑦᑕᕐᓂᐊᖅᑐᖅ ᒪᑐᒍᑕᐅᔪᒥᒃ. ᑰᓕ, ᐱᒋᐊᖅᑎᑕᐅᔪᒧᑦ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑖᒃᑯᐊ ᑲᑎᒪᔩᑦ ᒐᕙᒪᒃᑯᓐᓂᑦ ᐃᒪᓐᓇᒃ 
ᑕᑯᒃᓴᐅᑎᑦᑎᐊᖃᑦᑕᖁᔨᒐᓗᐊᕐᒪᑕ ᑐᓴᖅᑎᑦᑎᐊᖃᑦᑕᖁᔭᐅᒐᓗᐊᕐᒪᑕ ᒐᕙᒪᒃᑯᑦ.  
 
ᑕᒪᒃᑯᐊ ᐊᑐᖅᑕᐅᓂᐊᖅᑐᑦ ᑮᓇᐅᔭᑦ ᐃᓱᒪᒋᔭᖏᓪᓗ ᐱᔾᔪᑎᒋᓪᓗᒋᑦ, ᑭᒃᑯᑐᐃᓐᓇᐃᑦ ᑖᒃᑯᐊ 
ᑐᓴᐅᒪᑎᑕᐅᑦᑎᐊᖁᓪᓗᒋᑦ. ᑖᒃᑯᐊ ᓂᕈᐊᖅᑎᒋᔭᖅᐳᑦ ᑕᐃᒪᓐᓇ ᐅᕙᑦᑎᓐᓄᑦ ᑐᓴᖅᑎᑦᑎᖃᑦᑕᕈᓐᓇᖁᓪᓗᒋᑦ, 
ᑐᓴᖅᑎᑦᑎᐊᖃᑦᑕᕈᓐᓇᖁᓪᓗᑕᓗ  

ᐊᑐᖅᑕᐅᓂᐊᖅᑐᓂᑦ ᑮᓇᐅᔭᓂᑦ ᐅᓄᖅᑐᐊᓗᓐᓂᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᓐᓇᒃ ᑭᖑᕙᕆᐊᖅᑎᖁᔭᖅᐳᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᒋᔭᖏᑦ. ᑭᓯᐊᓂ, 
ᑖᓐᓇ ᐱᓕᕆᐊᕆᓂᐊᖅᑕᒃᓴᕆᔭᖅᐳᑦ ᐅᓪᓗᒥᒃ ᐊᑕᐅᓯᕐᒥᖃᐃ.  
 
ᑕᐃᒪᓐᓇᑦᑕᐅᖅ ᐃᓱᒪᖅᓴᖅᓯᐅᕈᑎᒋᒃᑲᓐᓂᕐᓂᐊᖅᑕᕋ, ᑖᒃᑯᐊᓗᑦᑕᐅᖅ ᐃᓕᒍᓐᓇᕋᔭᕋᓗᐊᕐᒪᒋᑦ. ᑕᐃᓐᓇ 
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᖅ ᖃᐅᔨᒪᓗᓂ ᓇᓂ ᐃᓂᖃᕐᓂᐊᕐᒪᖔᑦ.  
 
ᑕᐃᒪᓐᓇ ᒥᓂᔅᑕᐃᑦ ᑖᒃᑯᐊ ᖃᓄᐃᒃᓴᖏᑦᑑᒐᓗᐊᑦ ᑮᓇᐅᔭᖅᑕᖃᖅᔪᐊᕌᓗᓪᓗᑎᑦ half a million ᑖᓛᓗᓐᓂᑦ, 
ᑖᒃᑯᓄᓐᖓ ᐃᓂᒃᓴᖅᔪᐊᕌᓗᓐᓂᑦ ᐊᑐᖅᑐᒃᓴᐅᓂᐊᖅᑐᓂᑦ. ᑕᐃᒪᓐᓇᐃᓕᐅᖃᑦᑕᕐᓂᐊᕈᑦᓯ ᐃᓕᖅᑯᓯᖃᕐᓗᓯ 
ᑕᐃᒪᓐᓇ ᐃᓂᒃᓴᖃᖅᑎᑕᐅᖏᓪᓗᓂ ᑮᓇᐅᔭᐃᑦ ᓴᕝᕙᖅᑕᐅᖃᑦᑕᖅᐸᑕ, ᑕᐃᒪᓐᓇ ᓲᕐᓗ ᓯᒃᑭᑖᖅᑎᑐᐃᓐᓇᕋᑦᑎᒍ 
ᐊᑎᓕᐅᖅᓯᒪᔪᒥᒃ ᒐᕙᒪᒃᑯᑦ ᑭᓱᒧᑦ ᐊᑐᖅᑕᐅᓂᐊᕐᓂᖏᑦ ᖃᐅᔨᒪᓇᑕ. 
 
ᐄ, ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ ᑲᑎᒪᔩᑦ ᐅᖃᐅᑎᒍᒪᔭᒃᑲ ᑕᒪᓐᓇ ᑭᖑᕙᕆᐊᖅᑕᐅᔪᓐᓇᖁᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᒋᔭᖓ. ᐃᒻᒪᖄ ᐅᓐᓄᐊᑐᐃᓐᓇᒃᑯᑦ ᐅᓪᓗᒃᑯᓪᓘᓐᓃᑦ ᐊᑕᐅᓯᕐᒧᑦ 
ᑭᖑᕙᕆᐊᕐᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᒧᑦ ᐅᖃᐅᓯᒃᓴᐃᑦ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑖᓐᓇ ᐱᖁᔨᕗᖔᕈᑎᖓᓄᑦ ᑲᑎᒪᔨᐅᔪᖅ 
ᐱᔾᔪᑎᒋᓪᓗᒍ, ᐄ, ᐊᐱᖅᑯᑎᖃᕐᒪᑕ ᖃᓄᖅ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᒍᓐᓇᕋᔭᕐᒪᖔᑕ, ᐃᒻᒪᖄ 
ᐅᓂᒃᑳᕆᐊᖅᔪᒍᓐᓇᕐᓗᖓ ᖃᓄᐃᓕᐅᕈᑎᖃᕋᓱᐊᕐᒪᖔᑦᑕ. ᑲᑎᒪᔨᐅᔫᑉ ᐅᖃᐅᓯᕆᔭᖓ ᐱᔾᔪᑎᒋᓪᓗᒋᑦ. 
 
ᐊᕐᕕᐊᓂ ᑲᑎᒪᓚᐅᖅᑎᓪᓗᒋᑦ ᑲᑎᒪᔨᓕᒫᑦ ᐊᐱᕆᖁᔨᔪᖃᓚᐅᖅᓯᒪᒐᑦᑕ ᐃᒪᓐᓇᒃ, ᐱᓕᒻᒪᒃᓴᕐᓂᑉᒧᕐ 
ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕐᕕᒃᓴᐅᒐᔭᖅᑐᒥᒃ ᓄᓇᕘᒥ ᐊᒻᒪᓗᑦᑕᐅᖅ ᐃᓕᖅᑯᓯᓕᕆᓂᕐᒧᑦ 
ᐃᓕᓐᓂᐊᕐᕕᒃᓴᐅᒐᔭᖅᑐᒥᒃ ᓄᓇᕘᒥ. 
 
ᑕᕝᕙᓐᖓᑦ ᑲᑎᒪᓚᐅᖅᓱᑕ ᐃᒪᓐᓇᒃ ᑮᓇᐅᔭᓂᑦ ᓴᖅᑭᑎᑦᑎᓯᒪᓕᕋᑦᑕ ᐊᕐᕌᒎᓛᖅᑐᒧᑦ ᐊᑐᕐᓂᐊᖅᑐᓂᑦ 
ᖃᐅᔨᓴᓚᐅᕋᑦᑕ ᖃᐅᔨᓴᕈᑕᐅᓂᐊᖅᑐᓂᑦ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᒥᒃ. ᐅᕙᖓᓗ ᒥᓂᔅᑕᐅᔪᖅ 
ᐃᓕᖅᑯᓯᓕᕆᓂᕐᒧᑦ ᐊᑯᑭᑦᑐᒧᐊᓚᐅᖅᓯᒪᒐᑦᑕ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᖅ ᑕᑯᔭᖅᑐᖅᖢᒍ. ᑖᒃᑯᐊ 
ᑮᓇᐅᔭᐃᑦ ᓴᓂᕐᕙᖅᑕᐅᓯᒪᓕᕐᒪᑕ.  
 
ᐃᓕᖅᑯᓯᓕᕆᔨᒃᑯᓪᓗ ᒥᓂᔅᑕᖓᑦ ᐃᓱᒪᓕᐅᕈᑎᖃᕐᒪᑦ ᑲᑎᒪᔩᑦ ᐱᖃᑕᐅᓪᓗᑎᑦ ᓇᒧᓐᖓᕐᓂᐊᕐᒪᖔᑦ ᐃᓕᓐᓂᐊᕐᕕᒃ 
ᐱᔾᔪᑎᒋᓪᓗᒍ.  
 
ᑕᐃᒪ ᑎᑎᕋᐅᔭᖅᑕᐅᓯᒪᓂᖓ ᐋᖅᑭᑦᑕᐅᒋᐊᖃᕐᒪᑦ ᑎᑎᖅᑲᓕᕆᒍᑕᐅᓗᓂ ᑕᐃᒪ ᓇᓃᓐᓂᐊᕐᒪᖔᖅ. 

ᑖᒃᑯᐊ ᐊᖏᕈᑦᑎᒍ ᑮᓇᐅᔭᐃᑦ ᐊᑐᖅᑕᐅᔾᔮᓐᖏᑦᑐᑦ ᑭᓯᐊᓂ ᐄᐳᕈ 1, 2006ᖑᓕᖅᐸᑦ. ᑕᒪᓐᓇᐃᓕᐅᖅᑐᒍᑦ 
ᒫᓐᓇ. 
 
ᑎᓯᐱᕆ, ᔭᓐᓄᐊᕆ, ᕕᕝᕗᐊᕆ, ᒫᔾᔨ ᓱᓕᐊᓘᒻᒪᑕ ᑖᒃᑯᐊ ᐊᑐᖅᑕᐅᔾᔮᑲᐅᑎᒋᓐᖏᒻᒪᑕ. ᖃᖓ 
ᑲᑎᒪᖅᔪᐊᒃᑲᓐᓂᕐᓂᐊᕐᒪᖔᑦᑕ ᐅᖃᐅᓯᖃᖅᑲᐅᒐᑦᑕ ᐅᓪᓛ.  
 
ᑕᐃᒪ ᖃᐅᔨᒪᒍᓐᓇᕐᓂᐊᖅᐳᒍᑦ ᐃᒪᓐᓇ ᐃᓱᒪᓕᐅᖅᓯᒪᓕᖅᐱᓰ ᓇᓃᓐᓂᐊᕐᒪᖔᖅ ᑖᓐᓇ ᐃᓕᓐᓂᐊᕐᕕᐅᓂᐊᖅᑐᖅ. 
ᐄ, ᐃᒪᓐᓇᒃ ᐊᖏᖅᑕᐅᒋᐊᖃᕋᑦᑕ ᑖᒃᑯᐊ ᑮᓇᐅᔭᖅ ᑎᑎᕋᐅᔭᖅᑕᐅᔾᔪᑎᒋᔭᖓᓄᑦ, ᖃᓄᕐᓗ 
ᐊᖏᑎᒋᓂᐊᕐᓂᖓᓄᑦ ᐊᑐᕆᐊᖃᕋᑦᑎᒍ. 
 
ᐅᑯᐊ ᑭᖑᕙᕆᐊᖅᑕᐅᑉᐸᑕ ᑮᓇᐅᔭᑦ ᐊᕐᕌᒍᒧᑦ ᑭᖑᕙᕆᐊᖅᓯᒪᓂᐊᕋᑦᑕ, ᑭᓯᐊᓂ 2007ᖑᓕᖅᐸᑦ. ᐊᒻᒪᓗ ᑕᒪᓐᓇ 
ᐱᒻᒪᕆᐅᔪᖅ ᑳᓇᑕᐅᑉ ᒐᕙᒪᒃᑯᖏᓐᓄᑦ ᓴᖅᑭᑎᑦᑎᒋᐊᖃᕋᑦᑕ ᐅᑭᐅᖅᑕᖅᑐᒥ.  
 
ᑖᒃᑯᐊ ᐊᑐᖅᑐᒃᓴᐃᑦ ᑮᓇᐅᔭᐃᑦ ᒐᕙᒪᑐᖃᒃᑯᓐᓃᖔᖅᐸᓪᓕᐊᒻᒪᑦ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᒧᑦ 
ᐊᑐᒐᒃᓴᑐᐊᖑᒻᒪᑕ. ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᓂᑦ ᐱᖃᑎᖃᕐᓗᓂ 
ᕼᐋᒻᓚᒃᑯᓐᓄᑦ ᐳᓚᕋᕐᓂᐊᕐᒪᑦ, ᐃᓛᒃ ᑎᑎᕋᕐᓂᐊᕐᒪᓂᓛᒃ ᕼᐊᒻᓚᑦᓕᒫᓄᑦ ᐱᑕᖃᕐᓂᕋᐃᓗᓂ ᑮᓇᐅᔭᓂᒃ 
ᐃᓕᖅᑯᓯᑐᖃᓕᕆᓂᕐᒧᑦ ᐃᓕᓐᓂᐊᖅᕕᐅᔪᒃᓴᐅᒐᔭᖅᑐᒥᒃ. ᑕᐃᒪᐃᑦᑐᒥᒃ ᐃᓕᓐᓂᐊᕐᕕᑦᑖᕈᒪᕕᓰ ᐃᒪᓐᓇᐃᓕᐅᓪᓗᓂ.  
 
ᑖᒃᑯᐊ ᓄᓇᕘᒥ ᐃᓕᖅᑯᓯᓕᕆᓂᕐᒧᑦ ᒥᓂᔅᑕᐅᔪᖅ ᑖᒃᑯᓄᖓ ᑲᑎᒪᔨᒻᒥᓄᓪᓗ ᑐᓐᓂᐅᑎᒋᓂᐊᕐᒪᒋᑦ 
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᖅᕕᐅᔪᒃᓴᖅ ᐱᑦᔪᑎᒋᓪᓗᒍ. ᐅᕙᑦᑎᓐᓄᓪᓗ ᑲᑎᒪᔨᐅᔪᓄᑦ ᐅᐸᒃᑲᓂᕐᓗᓂ.  
 
$710,000. ᑖᒃᑯᐊ ᐱᒋᐊᕈᑎᒋᔭᐅᑐᐃᓐᓇᕐᓂᐊᕐᒪᑕ ᐸᕐᓇᒍᑕᐅᓗᑎᒃ, ᑎᑎᕋᐅᔭᕈᑕᐅᓗᑎᒃ. ᑕᐃᒪᓐᓇ ᑕᕝᕙ 
ᐱᖁᔭᐅᓯᒪᔪᖅ ᑲᑎᒪᔨᓕᒫᑦ ᑲᑎᒪᑎᓪᓗᒋᑦ ᐊᕐᕕᐊᓂ ᑖᓐᓇ ᐱᖁᔭᐅᓯᒪᔪᖅ ᑕᐃᒪᓐᓇ ᒪᓕᑐᐃᓐᓇᕋᑦᑎᒍ.  
 
ᑕᐃᒪᓐᓇ ᐃᑲᔪᖅᑐᖅᑕᐅᖁᖏᑕᕋᓗᐊᕐᕋ ᑖᓐᓇ ᐱᖁᔨᕗᖔᕈᑕᐅᔪᖅ ᑖᒃᑯᓂᖓ ᑲᒪᒋᔭᖃᕐᓗᑕ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᑭᑐᔫᑎᓄᑦ. ᖃᐅᔨᒪᓗᑕ ᒥᓂᔅᑕᐅᔪᖅ 
ᐃᓕᖅᑯᓯᓕᕆᓂᕐᒧᑦ ᑕᐃᒪᓐᓇ ᓄᓇᓕᓐᓅᑲᑕᓐᓂᐊᕐᒪᑦ ᑐᓴᖅᑎᑦᑎᓗᓂ ᐃᓕᖅᑯᓯᓕᕆᓂᕐᒧᑦ 
ᐃᓕᓐᓂᐊᕐᕕᒃᓴᖅᑕᖃᕐᓂᐊᕐᓕᕐᓂᖓᓄᑦ. ᑕᐃᒪᓐᓇ ᑕᕝᕙ ᓂᕈᐊᕐᓂᐊᖅᐳᒍᑦ ᓇᓂ ᓄᓇᒥ ᐃᓕᔭᐅᓂᐊᕐᒪᖔ 
ᓯᐊᕈᒃᑲᓐᓂᖅ. ᖁᔭᓐᓇᒦᒃ. ᑕᕝᕙ. 
 
ᐃᒃᓯᕙᐅᑕᖅ: ᐊᑎᓕᐅᖅᓯᒪᔪᖁᑎᖃᕈᓐᓃᕐᕋᒪᐃᓛᒃ ᑕᒪᑦᓱᒧᖓ ᑕᐃᒪ ᐱᒋᐊᖅᑎᑎᖅᑲᐅᔪᖅ ᓯᕗᓪᓕᐅᓪᓗᓂ 
ᐅᖃᓪᓚᓂᐊᕐᒪᑦ ᓂᕈᐊᖏᓂᒃᓯᓐᓂ. ᒥᔅᑕ. ᑰᓕ. 

ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑖᓐᓇ ᒥᓂᔅᑕᐅᔪᖅ ᐅᖃᕋᑖᓐᖓᑦ ᑲᑎᒪᔨᕋᓛᖏᓐᓅᑦᑕᐅᓯᒪᓪᓗᓂ 
ᐋᓐᓂᐊᖅᑐᓕᕆᔨᒃᑯᓐᓄᑦ. ᑐᑭᓯᐅᒪᔭᒃᑯᓪᓕ ᑐᖏᓕᕆᔭᖓ ᐃᒃᓯᕙᐅᑕᐅᑉ ᐅᖃᐅᓯᓐᖓᐅᑎᖏᓐᓂᒃ ᐃᓱᒫᓗᒍᑎᒥᓐᓂ 
ᐅᖃᓚᐅᖅᑐᖅ ᑕᒪᒃᑯᐊ ᐃᓚᖏᑦ ᐱᔭᕇᖅᓯᒪᓐᖏᒻᒪᑕ ᐊᒻᒪᓗ ᓇᓗᓇᐃᖅᓯᒪᓂᖏᑦ ᐱᔭᕇᔭᖅᓯᒪᖏᒻᒪᑕ. 
 
ᐄ, ᑕᒪᓐᓇ ᓱᓕᔪᖅ. ᑖᒃᓱᒥᖓ ᓴᖅᑭᕐᓗᒍ ᐅᕝᕙᓗ ᓴᖅᑭᓂᐊᕐᓗᒍ ᐊᖏᖅᑕᐅᓗᓂ ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᐃᓐ 
ᑕᐃᒪᐃᒐᔪᑉᐸᓚᐃᖏᒻᒪᑕ.  
 
ᐃᒫᒃ, ᑕᐃᒪᐃᑦᑐᒥᓪᓕ ᑕᑯᓚᐅᖅᓯᒪᖏᓐᓇᒪ ᐱᒻᒪᕆᐅᔪᒥᒃ, ᓴᖅᑭᑕᐅᔪᓂᒃ. ᑭᖑᓂᖓᒍᑦ ᔮᓄᐊᕆᒥᓘᓐᓃᒃ 
ᐃᓚᒋᐊᕈᑎᒃᓴᓂᒃ ᐱᑕᖃᑐᐃᓐᓇᕆᐊᓕᒃ. ᑕᐃᒃᑯᐊ ᐅᖃᖃᑎᒋᓚᐅᕐᓗᒋᑦ ᓄᓇᓖᑦ ᐱᓕᕆᕖᓪᓗ. 
ᑭᖑᕙᕆᐊᖅᓯᒐᔭᖅᐸᓚᐃᖏᑦᑐᖅ ᑕᐃᒃᓱᒪ ᓴᖅᑭᑕᐅᓂᖓᓄᑦ ᐃᓪᓗᒃᓴᐅᔫᑉ ᐃᓕᓐᓂᐊᕐᕕᒃᓴᐅᒐᔭᖅᑑᑉ.  
 
ᑖᓐᓇ ᐱᑦᔪᑎᒋᓪᓗᒍ ᑖᓐᓇ ᓴᖅᑭᓚᕿᖅᑲᐅᕙᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑰᓕ. ᓂᕈᐊᕐᓂᐊᕐᓕᕋᑦᑕ ᐱᖁᔨᕗᖔᕈᒻᒧᑦ. ᓂᕈᐊᕈᒪᓕᖅᑐᓐ. 
ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ ᐃᓵᒋᑦᓯ. ᓈᒻᒪᓴᖏᑦᑐᑦ. (ᑐᓵᔨᒃᑯᑦ ᐃᓱᓕᑉᐳᖅ): ᖁᔭᓐᓇᒦᒃ. ᓂᕈᐊᖅᑐᑦ ᑖᒃᓱᒥᖓ 
ᐱᒋᐊᖅᑎᑦᑎᔾᔪᑕᐅᔪᒥᒃ ᒪᕐᕉᓪᓗᑎᒃ. ᐊᑭᕋᖅᑐᖅᑐᓐ 8-ᖑᓪᓗᑎᒃ. ᐊᑕᐅᓯᕐᓗ ᓂᕈᐊᖏᑦᖢᓂ.  
 
ᑖᓐᓇ ᐱᒋᐊᖅᑎᑕᐅᔪᖅ ᖄᖏᖅᑎᑕᐅᖏᑦᑐᖅ.  
 
(ᑐᓵᔨᒃᑯᑦ): ᑲᔪᓯᖏᑦᑐᖅ ᐱᖁᔨᕗᖔᕈᑦ. ᖁᔭᓐᓇᒦᒃ. ᑕᐃᒪ J-7-ᒦᑦᑐᒍᑦ.. ᑕᖏᓖᑦ ᕿᑭᖅᑖᓗᒃ ᑲᑎᓕᒫᖅᑐᒋᑦ. 
ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᐊᐱᕆᔪᒪᔭᕋ ᑖᒃᑯᓄᐊ ᐊᕐᕌᒍᑦ ᑕᓪᓕᒪᓄᑦ 
ᐃᓕᓐᓂᐊᕐᕕᐅᔫᓐᓂᒃ ᒪᕐᕉᓐᓂᒃ, ᐱᖃᓯᐅᑎᓐᖏᓪᓗᒋᑦ ᐊᕐᕌᒍᓕᓴᐃᑦ ᐅᖓᑖᓂᓘᓐᓃᑦ ᑖᓐᓇ ᐊᖅᓴᕐᓂᖅ 
ᐃᓚᒋᐊᖅᑕᐅᖃᑦᑕᕐᓂᖓᓄᑦ. ᐊᕐᕌᒎᓐᓄᑦ ᒪᕐᕉᓐᓄᒃ ᑲᑎᑦᑐᒋᑦ $8-ᒥᓕᐊᖏᓐᓃᓛᕐᖓᑦ. ᐱᖃᓯᐅᑎᓐᖏᒻᒥᔪᑦ 
ᐊᕐᕌᓂᓕᓴᐃᑦ. $500-ᖑᕙᓪᓚᐃᓚᐅᖅᓯᒪᔪᖅ ᐊᕐᕌᓂ. ᐊᒻᒪᓗ ᐃᓄᒃᓱᒃ ᐃᓕᓐᓂᐊᕐᕕᐊᓗᒃ 2011-ᒥᑦ 
ᐅᖃᐅᓯᖃᖅᑐᒍᑦ ᐱᒋᐊᖅᑐᒍ ᐊᕐᕌᓂᓂᑦ. ᐱᖃᓯᐅᔾᔭᐅᓐᖏᒻᒥᔪᓪᓕ ᓴᓇᔭᐅᔾᔪᑎᒋᔭᖏᑦ ᑕᒫᓂ ᐊᕐᕌᒍᒥ 
ᓂᕆᐅᒋᔭᐅᔪᑦ 2011, $39-ᒥᓕᐊᑖᓚᓂᑦ ᐅᖃᐅᓯᖃᕋᑦᑕ.  
 
ᖃᓄᐊᓗᒃ ᐊᖓᔪᖅᑳᖅ ᐊᐱᕆᔪᒪᔭᕋ, ᖃᓄᐊᓗᒃ ᓄᓇᓕᒃ ᐊᑕᐅᓯᖅ ᑕᐃᒫᕌᓗᒃ ᐊᔪᖅᓴᖏᑦᑐᐊᓘᒍᓐᓇᖅᑲ 
ᐱᖁᑎᑐᐊᓄᑦ. ᑮᓇᐅᔭᓂᒃ ᐊᑐᖅᑐᔅᓴᓂᑦ ᐱᓇᓱᑦᑎᓪᓗᑕ ᑕᐃᒃᑯᐊ ᐊᑕᐅᓰᓐᓇᓗᐊᒧᑦ ᓄᓇᓕᒻᒧᑦ 
ᑐᕌᖓᓗᐊᖅᑑᔮᖅᑎᓪᓗᒋᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ ᐊᑭᑐᔪᖅᑐᕈᑎᐅᔪᐃᑦ ᒪᓕᒋᐊᖃᕐᒪᑕ 
ᑭᓐᖒᒪᔭᐅᔪᓄᑦ.  
 
ᑕᐃᒪ ᑕᕝᕗᓐᖓᓚᐅᓐᖏᓂᑦᑎᓐᓂ ᐅᖃᐅᓯᖃᖅᑲᐅᒐᑦᑕ ᐃᓄᒃᓲᑉ ᐃᓕᓐᓂᐊᕐᕕᐊᓗᐊᓄᑦ ᐊᒻᒪᓗ 
ᖃᓄᐃᓕᐅᖅᐸᓪᓕᐊᒻᒪᖔᑕ. ᑕᐃᓐᓇ ᑕᑕᓗᐊᖃᑦᑕᕐᖓᑦ  

35 ᐅᖓᑖᓃᑦᑐᓂᑦ $2-ᒥᓕᐊᕌᕋᔭᕐᒪᑦ ᑐᓴᑦᑕᐅᓂᖅᑲᑦ ᐊᑐᑦᑎᐊᕈᓐᓇᓂᖅᓴᕆᒐᔭᖅᑕᕗᑦ ᑖᓐᓇ ᖃᐅᔨᒪᓪᓗᒍᓗ 
ᓴᓇᒋᐊᕐᓂᐊᕐᓗᒋᑦ.  
 
ᐃᓪᓗᒧᑦ ᓴᓇᓂᕐᒧᑦ ᑕᒪᔾᔭᐅᒻᒥᒻᒪᑕ ᓇᓗᓇᐃᖅᓯᒪᕗᖅ ᒪᓕᑦᑕᐅᔭᕆᐊᓕᓐᓅᕆᐊᖃᖅᑐᓂᑦ ᐊᑭᖃᕆᓪᓗᑎᓪᓗ 
ᑕᐃᒃᑯᐊ ᑖᒃᑯᐊ ᓴᓂᕐᕙᖅᑕᐅᓯᒪᔪᑦ ᑕᐃᑯᖓ ᑐᕌᖓᔪᑦ ᐊᖅᓴᕐᓂᖅ ᒥᔅᓵᓄᑦ.  
 
ᒪᓕᒐᓕᐅᖅᑎ ᖃᐅᔨᒪᔪᖅ ᐃᖃᓗᓐᓂ ᐃᓄᒋᐊᔅᓯᕙᓪᓕᐊᓂᑦᑎᓐᓄᑦ ᐃᓚᔭᕆᐊᖃᓕᖅᓯᒪᒐᑦᑎᒍ 
ᐃᓕᓐᓂᐊᕐᕕᖁᑎᕗᑦ ᐊᒥᓲᓂᖏᑦ ᒪᓕᓪᓗᒋᑦ. 
 
 ᑕᕝᕙᓂ ᐃᓕᓐᓂᐊᕆᐊᖃᑦᑕᖅᑐᑦ ᐊᖅᓴᓂᕐᒥᑦ. ᐊᕐᕌᒎᒃ ᒪᕐᕉᒃ ᐅᖓᑖᓂ ᐸᕐᓇᒍᑕᐅᓚᐅᖅᓯᒪᔪᖅ ᖁᑦᑎᓐᓂᓕᓐᓂᑦ 
6-ᒧᑦ ᖁᑦᑎᓐᓂᓕᒃ 8-ᒧᑦ. ᑲᓇᑕᐅᑉ ᒐᕙᒪᒃᑯᖏᓐᓂᓪᓕ ᐊᑭᓕᖅᑕᐅᓚᐅᖅᓯᒪᔪᖅ ᑭᓯᐊᓂ 11-ᖏᓐᓇᐅᔪᑦ 
ᐃᓪᓕᕈᓯᐅᔪᑦ ᐊᑐᖅᑕᐅᓂᐊᓚᐅᖅᑐᑎᒃ ᒫᓐᓇᐅᔪᖅ.  
 
ᐃᒃᓯᕙᐅᑖᖅ. ᖁᑦᑎᓐᓂᓖᑦ 6, 7, 8-ᑐᐃᓐᓇᐅᓐᖏᓪᓗᑎᒃ ᖁᑦᑎᓐᓂᓕᒃ 6 ᐊᒻᒪ 7-ᑐᐃᓐᓇᐅᒻᒪᑕ ᐱᔾᔪᑎᒋᓪᓗᒍ 
ᐱᕕᑭᓗᐊᕐᓂᖓᓄᑦ ᑕᐃᒫ ᐃᓚᒋᐊᕆᐊᖃᖅᐳᖅ. 
 
ᐅᕙᑦᑎᓄᑦᑕᐅᖅ ᐊᑭᑭᓐᓂᖅᓴᐅᒻᒥᒻᒪᑦ ᓇᑲᓱᒃ ᐃᓕᓐᓂᐊᕐᕕᒃ. ᑕᐃᒫᒃ ᐊᑕᐅᑦᑎᑯᓪᓗᐊᐸᓗᒃ 
ᓴᓇᔭᐅᖃᑎᒋᓚᐅᖅᓯᒪᔭᖓ ᓇᑯᓱᒃ, ᐊᑭᑐᓂᖅᓴᐅᒐᔭᕐᒥᒻᒪᑦ ᐊᒻᒪᓗ ᔫᓂᒥ ᐃᓪᓕᕈᓯᖏᑦ ᐊᒥᓱᕈᖅᑕᐅᑲᓐᓂᓚᐅᖅᐳᑦ 
ᑕᐃᒪᓐᖓᑦ ᐃᑭᓚᐅᖅᑎᓪᓗᒍ.  
 
ᑕᐃᒪᓕ ᐃᓚᒃᑲᓂᕐᓗᒍ ᑭᓯᐊᓂᐅᒐᔭᕐᒪᑦ ᐊᖅᓴᕐᓂᖅ ᐊᕐᕌᒍᓄᑦ ᑕᓪᓕᒪᓄᑦ ᐃᓱᒪᒋᓪᓗᒍ ᑖᒃᑯᐊ ᑮᓇᐅᔭᐃᑦ 
ᐊᒥᓲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᑎᒍᑦ): ᐊᐱᕆᔪᒪᒻᒥᔭᕋ ᐊᖓᔪᖅᑳᖅ: ᖃᓄᑎᒋ ᐊᑭᖃᓚᐅᖅᓯᒪᕙ ᐊᖅᓴᕐᓂᖅ ᐃᓕᓐᓂᐊᕐᕕᒃ ᓴᓇᔭᐅᒻᒪᑦ 
ᐊᕐᕌᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 2.7-ᒥᓕᐊᖑᓚᐅᖅᓯᒪᔪᑦ ᐊᕐᕌᓂᑦ 
ᑮᓇᐅᔭᐃᑦ ᐊᑐᖅᑐᔅᓴᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᖅᑲᑎᒋᒃᑲᓐᓂᕈᒪᒻᒥᔭᕋ 2.7 ᒥᓕᐊᓐ ᐊᕐᕌᓂ, ᐃᓐᓇ ᖃᖓ ᓴᓇᔭᐅᓚᐅᖅᓯᒪᔪᖅ ᐊᖅᓴᕐᓂᖅ 
ᐃᓕᓐᓂᐊᕐᕕᑦ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐊᖅᓴᕐᓂᖅ ᓴᓇᔭᐅᓚᐅᖅᓯᒪᔪᖅ. ᑕᐃᒃᑯᐊ ᐊᑐᑲᐃᓐᓇᓂᐊᖅᑐᓂᑦ 
ᓂᕆᐅᒋᔭᐅᓚᐅᖅᓯᒪᒻᒪᑕ ᐃᒫᒃ, ᐃᓄᒋᐊᔅᓯᕙᓪᓕᐊᓂᐊᕐᓂᖓᓂ 10 to 12-ᐳᓴᓐᖓᓗᒋ ᑕᐃᒃᑯᐊᓗ 
ᐃᓕᓐᓂᐊᕆᐊᖃᑦᑕᖅᑐᑦ ᐃᓄᒋᐊᓐᓂᖏᓐᓄ ᐅᖃᖅᑲᐅᒐᒪ ᐅᐊᑦᑎᐊᕈ ᐃᒃᓯᕙᐅᑖᖅ.  
 
ᑖᓐᓇ 20-ᓂ ᐃᓪᓗᕈᓯᖃᕐᓂᐊᖅᑐᒋᔭᐅᓚᐅᖅᓯᒪᒻᒪᑦ ᑮᓇᐅᔭᓂᑦ ᐊᒥᒐᖅᓯᓚᐅᖅᓯᒪᒐᑦᑕ ᑕᐃᒃᑯᓄᖓ 
ᓴᓇᔭᐅᑲᐃᓐᓇᓂᐊᖅᑎᓪᓗᒍ 11-ᑐᐃᓐᓇᕐᓂᑦ ᐃᓪᓗᕈᓯᖃᓚᐅᕐᖓᑦ.  
 
1997-1998-ᒥ ᓴᓇᔭᐅᒋᐊᓯᓚᐅᖅᑐᖅ ᐱᔭᕇᖅᑐᓂ 1998-1999 ᐃᓕᓐᓂᐊᕐᕕᐅᔪᖅ ᐊᕐᕌᒍᓂᑦ 6-ᓂᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᒥᓂᔅᑕ ᓇᓗᓇᐃᖅᓯᒋᐊᖁᒻᒥᔭᕋ ᐅᕙᑦᑎᓐᓄ ᐅᖃᕋᑖᕐᖓᑦ. ᑕᐃᑦᑯᓂ ᑲᓇᑕᐅᑉ ᒐᕙᒪᒃᑯᖏᓐᓂ 
ᑮᓇᐅᔭ.ᓂᖅ ᐊᑐᖅᑐᑎ ᐱᓚᐅᖅᓯᒪᒻᒪᑕ. ᑕᐃᒃᑯᐊ ᐊᑐᖅᑕᐅᕙᓪᓚᐃᓚᐅᖏᒻᒪᑕ ᑮᓇᐅᔭᐃᑦ ᐊᕐᕌᓂ. ᑕᐃᓐᓇᓕ 
ᓄᓇᕗᒻ ᒐᕙᒪᒃᑯᖏᑦ ᖃᑦᑎᓂᑦ ᐊᑐᖅᓯᒪᓕᖅᑲᑦ ᖄᖓᒍᒃᑲᓐᓂᖅ ᑕᐃᒃᑯᐊ ᒐᕙᒪᑐᖃᒃᑯᓐᓂ 
ᐱᔭᐅᓚᐅᖅᓯᒪᔫᒐᓗᐊᑦ ᐊᕐᕌᓂᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᑕᐃᒃᑯᐊ ᑮᓇᐅᔭᐅᔪᑦ ᓄᓇᑦᓯᐊᑉ ᒐᕙᒪᒃᑯᖏᓅᖅᑕᐅᓚᐅᖅᑐᑦ ᐃᓕᓐᓂᐊᕕᒻᒥ 
ᓴᓇᔪᑕᐅᓪᓗᑎ 1999-ᒥ ᓴᓇᔭᐅᓪᓗᓂ ᑕᐃᒃᑯᐊ $2.7 ᒥᓕᐊᓐ ᐅᖃᐅᓯᕆᖅᑲᐅᔭᒃᑲ ᑕᐃᒃᑯᐊ ᐊᕐᕌᓂ ᑮᓇᐅᔭᓂᑦ 
ᐊᑐᖅᑐᒃᓃᓚᐅᕐᒥᔪᖅ ᑕᐃᒃᑯᐊ $2.7 ᒥᓕᐊᓐ ᐊᑐᖅᑕᐅᓚᐅᖅᑐᑦ.  
 
ᐄ, ᒪᓕᒐᓕᐅᖅᑎ ᓱᓕᓪᓗᓂ ᑕᐃᒃᑯᐊᓕ ᓄᓇᕗᑦ ᒐᕙᒪᒃᑯᖏᓂ 2.7-ᖑᓚᐅᖅᑐᑦ ᑮᓇᐅᔭᓂᑦ ᐊᑐᖅᑐᒃᓴᓂ 
ᐱᔭᕇᕋᓱᒋᐊᖃᕋᑦᑎᒍ ᑕᒫᓂ ᐊᕐᕌᒍᒥ 2007. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᔅᑕ ᒥᓂᔅᑕ. ᑰᓕ. 
 
ᑰᓕ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓯᖏᓪᓕ ᓄᓇᓕᐅᔪᑦ ᑕᐃᒫᒃᓴᐃᓇᖅᑕᐅᖅ ᐊᒃᓱᕈᕐᐸᒻᒥᔪᑦ 
ᐃᓕᓐᓂᐊᕐᕕᓂᑦ ᐱᕕᑭᒃᓴᖅᑐᑎ, ᑕᐃᒫᒃᓴᐃᓇᖅᑕᐅᖅ ᐱᔪᓐᓇᕐᓂᖃᖃᑦᑕᕆᕙᑦ ᓄᓇᓖᑦ ᐊᓯᖏᑦ ᑕᒪᒃᑯᓄᖓ 
ᑕᐃᒪᖃᑦᑕᕐᒪᑕ ᐅᕙᓂ ᐃᖃᓗᓐᓂ ᓄᓇᕗᑦ ᒐᕙᒪᒃᑯᖏᓐᓂ ᑮᓇᐅᔭᓂᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᒥᓂᔅᑕ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᑦᑕ ᑕᒪᒃᑯᐊ ᒪᓕᒃᓯᒪᔪᑦ, ᖃᓄᒻᒪᕆᒃ 
ᐱᔭᕆᐊᖃᕐᒪᖔ, ᑭᓐᖒᒪᔭᐅᒻᒪᖔᑕ ᓄᓇᓕᓐᓂ ᓇᓪᓕᐊ ᐱᔭᕆᐊᖃᓛᖑᒻᒪᑦ. ᓄᓇᓖᑦ ᒪᓕᒐᓱᑉᐸᖏᑕᕗᑦ 
ᑭᓯᐊᓂᓕ ᐃᓕᓐᓂᐊᕐᕕᓐᓂ ᑭᓐᖒᒪᔭᐅᔪᑦ.  
 
ᓄᓇᓕᓐᓂ ᐱᖓᓱᓪᓗᐊᑕᐅᒻᒪᑕ, ᐆᑦᑑᑎᒋᓗᒍ ᐅᖅᓱᖅᑑᖅ 132-ᐳᓴᓐᒥ, ᓲᕐᓗ ᐃᒫᒃ ᐱᕕᑭᓗᐊᖅᑐᖅ ᐊᒻᒪ ᐲᑕ 
ᐃᑦᓯᐊᓛᖅ 115-ᐳᓴᓐᒦᓚᐅᕐᒥᔪᖅ ᐱᕙᓪᓕᐊᓪᓗᒍᓗ.  
 
ᐊᒻᒪᑦᑕᐅᖅ ᑲᖏᕐᖠᓂᕐᒥᑦ ᓕᐅ ᐅᔅᓱᒃ 79-ᐳᓴᓐᑦ, ᐃᓄᒃᓱᐃᑦ ᒥᔅᑕ ᐋᕆᐊᒃ ᐅᖃᐅᓯᕆᖅᖃᐅᔭᖓ 94-ᐳᓴᓐ.  
 
ᑕᕝᕙ ᑕᐃᒫᒃ ᑮᓇᐅᔭᓂ ᐊᑐᖅᑐᒃᓴᓄ ᑕᕝᕗᖓ ᐱᔪᒪᖅᑲᐅᕙᕗᑦ ᑖᒃᑯᐊ ᐱᖓᓲᔪᑦ 115-ᐳᓴᓐ ᑕᒪᒃᑯᐊᓗ 
ᐱᔭᐅᕙᓪᓕᐊᓪᓗᑎᒃ, ᑕᐃᒫᖃᐃ ᐱᔾᔪᑎᒋᓪᓗᒍ ᑖᒃᑯᐊ ᑕᑯᕙᓯ ᓈᓴᐅᑎᐅᔪᑦ ᐅᖃᐅᓯᕆᔭᕗᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔩᑎᒍᑦ) : ᖁᔭᓐᓇᒦᒃ ᒥᔅᑕ ᑰᓕ. ᑕᐃᒫᖅᐲᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖅᓴᕐᓂᖅ ᐃᓕᓐᓂᐊᕐᕕ ᖃᐅᔨᒃᑲᐃᔪᓐᓇᖅᐸ ᑖᓐᓇ ᐊᑯᓐᓈᖅᑭᔪᒧᑦ 
ᕿᑎᖓᓃᑦᑐᒧᑦ ᐃᓕᓐᓂᐊᕐᕕᒃᔪᐊᒨᓚᐅᖅᑎᓐᓇᒋᑦ ᐃᓕᓐᓂᐊᖅᑎᓄᑦ ᑕᐃᒪᐃᑦᑐᓄᑦ ᐊᑐᖅᑕᐅᖃᑦᑕᖅᐸᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᕐᕕᐅᔪᖅ ᓴᓇᔭᐅᒻᒪᑦ 
ᐸᕐᓇᒍᑕᐅᓚᐅᖅᓯᒪᔪᖅ ᒍᕋᐃᑦ 6,7,8-ᓂᒃ ᒍᕋᐃᖃᕐᓗᓂ. ᐱᔾᔪᑎᒋᓪᓗᒍ ᐱᕕᑭᓐᓂᖓᓄᑦ ᑕᐃᒃᑯᓇᓐᖓ 
ᑮᓇᐅᔭᖅᑖᕆᓚᐅᖅᓯᒪᔭᑦᑎᓐᓂᑦ ᓴᓇᔭᐅᑲᐃᓐᓇᕈᑎᒋᓚᐅᖅᑕᖓᑦ 20ᓂᒃ ᐃᒡᓗᕈᓯᓕᖕᓂᑦ 
ᐱᓂᐊᓚᐅᖅᓯᒪᒐᓗᐊᕐᖓᑦ.  
 
ᑭᓯᐊᓂ 11ᑐᐃᓐᓇᐅᒻᒪᑕ ᑕᐃᒃᑯᐊ ᐃᒡᓗᕈᓯᐅᔪᑦ. ᑕᐃᒪᓐᓇᓄᑦ ᓈᒻᒪᒃᑐᓄᑦ ᑭᓯᐊᓂ ᑐᓂᓯᒍᓐᓇᓚᐅᕐᒪᑕ. ᑕᐃᒪ 
ᒍᕋᐃᑦ 6,7-ᑐᐃᓐᓇᐅᕗᑦ ᑕᐃᒃᑯᐊ ᒍᕋᐃᑦ 8ᖑᔪᑦ ᑕᑉᐱᑲᓃᒍᓐᓇᖃᑦᑕᖏᑦᑐᑦ ᐱᕕᑭᓗᐊᕐᓂᖓᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑎᑎᖅᓯᓯᒪᕋᑖᕋᓗᐊᕋᒪ ᑕᕝᕙᓂ G7-ᒥ. ᑕᐃᒋᕙᕋ ᕿᑭᖅᑖᓗᒃ Region (ᑐᓵᔨᑎᒍᑦ) $11,694.000 
ᖁᔭᓐᓇᒦᒃ. ᒪᒃᐱᒐᖅ 8 ᑐᖏᓖᑦ ᐱᖁᑏᑦ. ᑭᕙᓪᓕᕐᒥᐅᓄᑦ ᒥᔅᑕ ᒪᑉᓴᒑᖅ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖅ 8 ᑐᖏᓖᑦ ᐱᖁᑏᑦ. ᑭᕙᓪᓕᕐᒥᐅᓄᑦ ᒥᔅᑕ ᒪᑉᓴᓚᒃ. 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᔨᐅᖃᑎᒐ ᓅᑦᑎᒋᐊᖅᑎᓪᓗᒍ? ᐅᖃᓪᓚᖅᑲᐅᖕᒪᑦ ᑕᒪᒃᑯᐊ ᓄᓇᓕᕋᓛ 
ᐃᓱᒪᒋᔭᐅᒋᐊᖃᕐᓂᖏᓐᓂᑦ ᑕᐃᒪᓐᓇ ᐃᓛᒃ ᓱᓕᔫᑎᒋᒻᒥᒐᒃᑯ ᑖᓐᓇ.  
 
ᑕᕝᕙᓂ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ ᓴᖅᑭᔮᖅᑐᖃᐱᓪᓛᖅᔪᖏᑦᑎᐊᕐᒪᕆᖕᒪᑦ ᓱᓇᒥᒃᓘᓐᓃᑦ. 
ᑭᒡᒐᖅᑐᖅᑕᖏᓪᓕ. ᑕᐃᓐᓇ ᐅᖃᐅᓯᕇᓐᓇᐅᔭᑦᑎᐊᒻᒪᕆᓲᕌ ᐃᒪᓐᓇᐃᓐᓂᖏᓐᓂᑦ ᑕᒪᒃᑯᐊ ᐊᑭᑐᔫᑎᓄᑦ 
ᐋᖅᑭᒃᓱᖅᑕᐅᕙᒃᑐᑦ ᑕᐃᑲᓂ ᓄᓇᓕᕋᓛᖅ ᐃᓛ ᑕᐃᒪᓐᓇ ᓄᓇᓕᕋᓛᓄᓪᓗ ᓇᐅᔮᒥᓪᓕ 
ᓇᓗᓇᖏᓪᓚᑦᑖᒻᒪᕆᖃᑦᑕᕐᒪᑦ ᐱᓇᓱᒍᒪᒐᓗᐊᖅᖢᓂ ᓈᓴᐅᑎᒥᒃ ᖃᓪᓕᓕᕌᖓ ᐱᑕᖃᕈᓐᓃᖅᑎᑕᐅᕙᒃᖢᑎᒃ.  
 
ᑕᐃᒪᐃᑦᑐᓪᓚᑖᖑᒻᒪ ᐃᓛ ᑎᑎᕋᖅᑕᐅᓯᒪᑎᓪᓗᒋᑦ ᖃᓄᖅ ᑕᑯᕋᓐᓂᖅᓵᓕᓯᒪᑐᐃᓐᓇᑦᑎᐊᖃᑦᑕᕐᒪᑕ ᖃᒡᓕᓕᕌᖓᑦ 
ᑕᐃᓐᓇ ᐅᑭᐅᖅ ᑮᓇᐅᔭᖃᖅᑎᑕᐅᓯᒪᓂᖓ ᐱᑕᖃᕈᓐᓃᖅᑎᑕᐅᕙᒃᖢᓂ ᑕᐃᒪᐃᑦᑑᖃᑦᑕᕐᒪᑕ.  
 
ᑕᐃᓐᓇ ᓄᑕᐅᖏᑦᑐᖅᔪᐊᒻᒪᕆᐅᓕᕐᒪᑦ ᐃᓐᓇᕐᓄᑦ ᐃᓕᓐᓂᐊᕐᕕᒃ Operating Centre ᑐᓴᕐᓇᓚᐅᖅᓯᒪᓪᓗᓂ 
ᐊᕐᕌᒍᒎᖅ ᓄᑖᒥᒃ ᓇᑉᐸᖅᓯᔪᒫᖅᑐᑦ. ᐅᑭᐅᑦ ᐊᒥᓱᑲᓪᓚᐃᑦ ᐊᓱᐃᓛᒃ ᐊᓂᒍᕆᕗᑦ 
ᑕᑯᒃᓴᐅᔪᖃᐱᓪᓛᕐᔪᒍᓐᓃᑦᑎᐊᕆᓪᓗᓂ ᑕᐃᔅᓱᒪ ᒥᒃᓵᓄᑦ ᐋᖅᑭᒃᑕᐅᓯᒪᓚᐅᖅᑐᖅ.  
 
ᒥᓂᔅᑕᖃᐃ, ᐃᓛᒃ ᐊᐱᖅᑯᑎᒐ ᒥᓂᔅᑕᒧᑦ, ᖃᑯᒍᓕᑭᐊᖅ ᑕᐃᓐᓇ ᓴᖅᑭᑦᑐᒫᖅᐸ 
ᓄᑕᐅᖏᑦᑐᖅᔪᐊᒻᒪᕆᐊᓘᓕᖅᑎᓪᓗᒍ ᑕᐃᓐᓇ ᐊᑐᖅᑕᐅᖃᑦᑕᖅᑐᖅ ᐃᓐᓇᕐᓄᑦ ᐃᓕᓐᓂᐊᕐᕕᒃ. 
ᐋᖅᑭᒃᓱᕈᑎᒃᓴᒥᒃᓘᓐᓃᑦ ᐱᑕᖃᖏᑦᑎᐊᕐᒪᑦ. ᐋᖅᑭᒃᓱᕋᓱᒋᐊᖅ ᓱᕙᓕᑭᐊᖑᔪᖅ. ᖁᑯᒍᓕᑭᐊ ᑕᑯᒃᓴᕈᕈᒫᖅᐸ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᒃᓴᒑᖅ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᑐᖓ ᐊᒃᓱᐊᓗᒃ ᑕᒪᓃᑦᑐᖃᕐᒪᑦ 
ᐊᖓᔪᖅᑳᕆᔭᖓᓂᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐊᓂ, ᒥᔅᑕ ᑲᓐ ᑕᓂᖕ.  
 
ᑖᓐᓇ ᑕᕝᕙᓃᒻᒪᑦ. ᐅᑕᖅᑭᐊᖅᔪᐊᓪᓚᒋᑦ ᑕᒪᐅᖓ ᑎᑭᖅᑲᐅᖕᒪᑦ. ᑐᓴᖅᑎᑦᓯᓂᐊᕐᒪᑦ ᐃᓕᔅᓯᓐᓂᑦ ᐃᓐᓇᐃᑦ 
ᐃᓕᓐᓂᐊᕐᕕᖏᑕ ᒥᒃᓵᓄᑦ ᓄᓇᓕᖓᓂᑦ ᓇᐅᔮᕐᒥᐅᑦ. ᖁᔭᓐᓇᒥᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓕᓐᑕᓂᖕ. 
 
ᑭᓕᓐᑕᓂᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐳᖓᓕ ᐊᐱᖅᓱᖅᑎᓪᓗᒍ ᐊᐱᖅᓱᖅᑎᓪᓗᒍ 
ᒪᓕᒐᓕᐅᖅᑎᐅᔪᖅ ᑖᓐᓇ. ᐃᑲᔪᖅᑕᐅᑦᑐᐊᓐᓅᒐᒪ ᓴᓇᖁᔭᐅᓪᓗᑕ ᐃᓐᓇᐃᑦ ᐃᓕᓐᓂᐊᕐᕕᑦ ᓇᐅᔮᓂᑦ. 
ᐃᓕᓴᖅᓯᑦᑎᐊᖅᑐᖓ ᐄ, ᕿᒥᕐᕈᓇᕆᐊᖃᕋᑦᑕ ᑭᖑᕝᕕᖅᓯᓪᓗᑕ ᑕᐃᔅᓱᒪ ᐃᓐᓇᕐᓄᑦ ᐃᓕᓐᓂᐊᕐᕕᐊᓂ ᑕᐅᕙᓂ. 
 
ᑭᓯᐊᓂᓕ ᒫᓐᓇ ᑎᑎᕋᓯᐅᑎᓯᒪᓐᖏᑦᑐᑦ ᐊᕐᕌᒍᑦ ᑕᓪᓕᒪᑦ ᐸᕐᓇᖅᑕᐅᓯᒪᔪᑦ ᐊᑭᑐᔪᖅᑐᕈᑎᓄᑦ. ᒫᓐᓇ 
ᓴᖅᑭᔮᖅᑎᑕᐅᔪᖅ ᑭᖑᕝᕕᕈᑎᔅᓴᓄᑦ. 2010-2011 ᑭᖑᕐᖓᒍᑦ. ᔫᓂᐅᓕᖅᑎᓪᓗᒍ ᑲᑎᒪᔨᖏᑦ ᓯᓚᑦᑐᓴᕐᕕᒻᒥ 
ᑲᑎᒪᑎᓪᓗᖏᑦ ᑲᑎᒪᔨᖏᑦ ᑐᓂᓯᓚᐅᕐᒪᑕ ᐋᖅᑭᒋᐊᖁᔨᓪᓗᑎᒃ ᐊᑭᑐᔪᖅᑐᕈᑎᔅᓴᓂᑦ.  
 
ᓯᕗᓪᓕᐅᑎᔭᐅᔪᑦ ᖃᐅᔨᓴᖅᑕᐅᖅᑳᖁᔭᐅᓪᓗᑎᒃ ᒫᓐᓇᐅᔪᖅ ᐸᕐᓇᔅᓯᒪᓕᖅᑐᒍᑦ ᐊᑭᑐᔪᖅᑐᕈᑎᔅᓴᓄᑦ, ᑲᑎᒪᔨᓄᑦ 
ᕿᒥᕐᕈᓇᑦᑕᐅᓂᐊᖅᑐᐃᑦ ᒫᔅᓯᐅᓕᖅᐸᑦ.  ᓯᕗᓪᓕᐅᔾᔭᐅᓯᒪᔪᖅ ᑕᐃᓐᓇ ᓇᐅᔮᑦ ᐊᓯᖏᓪᓗ ᓄᓇᓕᐅᔪᑦ  

ᐃᓕᓐᓂᐊᕐᕕᖃᑦᑎᐊᓐᖏᑦᑐᑦ ᐅᕝᕙᓘᓐᓃᑦ ᑭᖑᕝᕕᖅᑕᐅᒋᐊᓖᑦ ᐃᓐᓇᕐᓄᑦ ᐃᓕᓐᓂᐊᕐᕕᖏᑦ ᑲᒪᒋᔭᐅᓂᐊᕐᓗᑎᒃ. 
ᓄᑖᒥ ᐊᑭᑐᔪᖅᑐᕈᑎᔅᓴᒥᑦ ᐸᕐᓇᐅᑎᓕᐅᕐᓂᐊᕋᑦᑕ ᑭᓐᖒᒪᔭᐅᔪᑦ ᒪᓕᓪᓗᒋᑦ. ᑐᑭᓯᔪᖓ ᐄᓛᒃ ᓇᐅᔮᓂᑦ 
ᑭᓐᖒᒪᔭᐅᔪᖅ ᖃᐅᔨᒪᔭᕋᓗᐊᕗᑦ ᒫᓐᓇ.  
 
ᐃᓕᓴᐃᔨᑖᕐᓂᐊᕐᒥᒐᑦᑕ ᐃᓐᓇᕐᓄᑦ ᑕᐃᑲᓂ ᓄᓇᓕᓐᓄᑦ ᑕᐃᒪᓐᓇ ᐃᓕᓐᓂᐊᖅᑕᐅᔪᑦ ᐃᓐᓇᕐᓄᑦ 
ᒪᑉᐱᑕᐅᒃᑲᓂᕐᓂᐊᖅᐸᓪᓚᐃᔪᖅ ᑕᐃᑲᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᑕᐃᓐᓇ ᐊᒥᓱᓂᓛᒃ ᐃᖅᑲᐅᒪᓐᓇᕐᒪᑕ ᐱᑕᖃᕈᓐᓃᖅᓯᒪᔪᑦ 
ᓴᖅᑭᑐᔅᓴᐅᓚᐅᖅᑑᒐᓗᐊᑦ. ᑖᓐᓇ ᐃᓱᒪᒋᔭᐅᒋᐊᖃᖅᑰᖅᑑᒐᓗᐊᖅ ᐱᑖᕆᐊᖃᓪᓚᑦᑖᕐᓂᕆᔭᖓ. ᐃᒪᓐᓇᐃᓛᒃ 
ᓄᑖᖑᓐᖏᓪᓚᑦᑖᒻᒪᕆᑦᑐᓂ ᐱᖃᖅᑐᓂ ᑕᐃᒃᑯᐊ ᓇᑎᕐᒥᐅᑕᕐᓂᑦ, ᐊᐅᓚᖃᑦᑕᕐᒪᓪᓘᓐᓃᑦ ᓇᑎᖓ 
ᐱᓱᕝᕕᒋᑐᐃᓐᓇᖅᑐᒍ. ᖃᖓᑐᐃᓐᓇᖅ ᓇᑎᖓ ᑲᑕᒍᒫᖅᑐᔅᓴᐅᔪᖅ. 
 
ᐃᓕᓐᓂᐊᕕᐅᓚᐅᖅᓯᒪᒻᒪᑕ ᓇᐅᔮᓂᑦ ᓯᕗᓪᓕᖅᐹᖑᖃᑕᐅᓪᓗᑎᒃ. ᑕᐃᒃᑯᐊ ᑕᐃᒫᒃ ᐊᑐᖅᑕᐅᒻᒪᑎᒃ. ᐃᓕᓐᓂᐊᕐᕕᒃ 
ᓇᐸᖃᑎᒋᓚᐅᖅᑕᖓ ᐱᑕᖃᕈᓐᓃᖅᑲᒻᒥᖏᑦᑐᖅ ᐊᑐᒐᔅᓴᐅᔪᓐᓃᓚᐅᖅᓯᒪᒻᒪᑦ. ᑖᓐᓇᖃᐃ ᑖᒃᑯᓇᓐᖓᑦ 
ᑕᑯᔭᐅᑦᑎᐊᓪᓚᕆᒍᓐᓇᕐᓂᐊᖅᑐᖅ ᐱᑖᕆᐊᖃᓪᓚᕆᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᒋᑦ. ᐄ, 
ᑕᑯᔭᖅᑐᓚᐅᖅᓯᒪᒻᒥᒐᒃᑯ ᑕᐃᑲᓂ ᓇᐅᔮᓂ ᐃᓐᓇᕐᓄᑦ ᐃᓕᓐᓂᐊᕐᕕᖓ. ᐄ, ᓯᕗᓪᓕᐅᔾᔨᖃᓯᐅᔾᔨᓯᒪᔪᑦ ᑲᑎᒪᔩᑦ. 
ᓯᓚᑦᑐᓴᕐᕕᖏ, ᐄ, ᕿᒥᕐᕈᓇᖃᑦᑕᖅᑐᑎᒍ ᐊᑭᑐᔪᖅᑐᕈᑎᔅᓴᖏᓐᓄᑦ ᓴᖅᑭᑦᑎᓛᕋᓗᐊᕐᓗᑎᒃ.  
 
ᒫᓐᓇ ᐊᑭᑐᔪᖅᑐᕈᑎᓂᑦ ᐱᓕᕆᐊᖃᓕᖅᑎᓪᓗᑕ ᑭᓐᖒᒪᑦᑎᔪᑦ ᐱᖅᑳᕋᓱᖃᑦᑕᖅᑕᕗᑦ ᑮᓇᐅᔭᖅᑐᕈᑎᔅᓴᕗᑦ 
ᐅᓂᕐᓂᕆᔭᖏᑦ ᐊᑐᖅᑐᑎᒍ. ᑎᓕᓯᓯᒪᓕᖅᑐᒍᑦ ᑭᓂᓐᑕᓂᖕ-ᒥᑦ ᕿᒥᕐᕈᓇᖁᓪᓗᒍ ᐊᑭᑐᔪᖅᑐᕈᑎᔅᓴᐃᑦ 
ᓯᓚᑦᑐᓴᕐᕕᒻᒧᑦ ᓇᐅᔮᑦ ᐱᔾᔪᑎᒋᓪᓗᒍ ᐃᑲᔪᖅᑕᐅᔪᓐᓇᕐᒪᖔᑦᑕ ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᑮᓇᐅᔭᖅᑐᕈᑎᔅᓴᒥᓂᒃ ᐱᔭᕇᖅᓯᔪᒪᔪᖅ 
ᖃᐅᔨᒪᒐᓗᐊᖅᑐᖓ ᑕᒪᒃᑯᓂᖓ ᐱᓕᕆᔭᕆᐊᖃᖅᑕᒥᓐᓂᒃ ᐱᓕᕆᐊᖃᕐᓂᐊᕐᒪᑦ. ᐊᑕᐅᓯᐊᓐᖏᑦᑐᖓ 
ᑐᓂᔭᐅᓯᒪᒐᒪ ᑎᓕᓯᔾᔪᑕᐅᖃᑦᑕᖅᓯᒪᒐᒪ ᐊᖓᔪᖅᑳᕐᒧᑦ ᐊᒻᒪᓗ ᐊᖓᔪᖅᑳᖓᓐᓄᑦ ᓯᓚᑦᑐᓴᕐᕕᒻᒧᑦ ᑲᑎᒪᔨᖏᑕ. 
ᓯᓚᑦᑐᓴᕐᕕᒻᒥ ᑕᐃᒃᑯᐊ ᐃᓕᓐᓂᐊᖅᑏᑦ ᐃᓪᓗᒋᔭᖓᑦ ᑲᖏᖅᖠᓂᕐᒥᑦ ᓄᑖᕈᕆᐊᖅᑕᐅᔭᕆᐊᖃᕐᒪᑦᑕᐅᖅ 
ᓴᓇᔭᐅᒃᑲᓂᕐᓗᓂᓗ. ᑭᓯᐊᓂ ᓴᖅᑭᔮᓐᖏᒻᒪᑦ ᑕᕝᕙᓂ ᐊᑭᑐᔪᖅᑐᕈᑎᔅᓴᓂᑦ.  
 
ᐄ, ᑎᑎᕋᐅᓯᐊᓚᐅᕋᓗᐊᖅᑐᖓ ᐊᖓᔪᖅᑳᕐᒥᑦ ᑐᓂᓯᔪᒪᓂᖓᓂᑦ 800-ᑕᐅᓴᑖᓚᓂᑦ. ᑕᐃᒃᑯᐊᓕ ᐊᒥᐊᒃᑯᖏᑦ? 
ᑕᖅᑲᒃᑯᓄᖓ ᑐᓴᖅᑕᐅᑎᑦᑎᓇᓱᑦᑐᓂ ᓇᒧᓐᖓᓂᖅᐸᑦ, ᑲᖏᖅᖠᓂᕐᒧᑦ ᑐᓴᖅᑎᑦᑎᔾᔪᑎᒋᓚᐅᖅᑕᖏᑦ, 
ᓇᒧᓐᖓᕐᓂᖅᐸᑦ ᐊᑭᑐᔪᖅᑐᕈᑎᔅᓴᐃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ.  

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑕᐅᔪᖅ ᑖᓐᓇ 
ᖁᕕᐊᓱᓕᑦᑎᖅᑕᕆᐊᒃᓴᖅ ᐊᔪᓐᓇᑲᓴᑦᑎᐊᖅᑐᖅ. ᐅᖃᐅᑎᓚᐅᖅᑕᕋ ᐊᐱᖅᓱᖃᑦᑕᑎᓪᓗᖓ, ᑭᐅᖃᑦᑕᕐᓗᖓ 
ᐃᒪᓐᓇ ᓄᓇᓕᓐᓂ ᑲᖏᖅᖠᓂᕐᒥ.  
 
ᐱᓕᕆᓇᓱᒃᑕᑎᓐᓂ ᓯᕗᒧᐊᑦᓯᒪᓕᕋᒃᑭᓐ ᐸᕐᓇᐅᑎᒋᔭᖏᑦ ᑮᓇᐅᔭᖅᑐᕈᑎᒃᓴᑦ $460,000. ᐸᕐᓇᒃᓯᒪᒐᑦᑕ 
ᐃᓕᓐᓂᐊᖅᑏ ᐊᖏᕐᕋᔅᓴᕆᔭᖏᑦ ᓯᓚᑦᑐᕐᓴᖅᕕᒻᒦᑦᑐᑦ. ᐸᕐᓇᐅᑎᑦ ᐱᖃᓯᐅᔾᔨᓯᒪᓪᓗᑎᒃ ᑎᓴᒪᓂᒃ ᐊᑕᐅᓯᕐᒥᒃ 
ᐃᓪᓗᕈᓯᖃᑦᑐᓂᒃ, ᑎᓴᒪᑦ ᒪᕐᕉᓐᓂᒃ ᐃᓪᓗᕈᓯᖃᑦᑐᓐ, ᒪᕐᕉᓪᓗ ᐱᖓᓱᓂᒃ ᐃᓪᓗᕈᓯᖃᑦᑐᓐ. ᐃᖃᓗᒃᑑᑦᑎᐊᕐᒥᐅᑦ 
ᐊᑦᔨᑲᓴᒋᓪᓗᓂᒋᑦ.  
 
ᑖᓐᓇᓗ ᐅᓂᒃᑳᖅᕕᐅᑦᑎᐊᖅᓯᒪᓪᓗᓂ ᒪᓕᒐᓕᐅᖅᑎᐅᔪᖅ. ᑖᓐᓇ ᑮᓇᔭᐃᑦ ᑕᕝᕙᓃᑎᑕᐅᔪᖅ ᒪᓕᒐᓕᐅᖅᑎ ᑖᓐᓇ 
ᐅᐱᕐᖔᖅ ᑲᑎᒪᔾᔪᐊᕐᑎᓪᓗᑕ ᑕᖅᑭᑦ ᐱᖓᓲᔪᖅᑐᓐ ᐊᓂᒍᖅᓯᒪᓕᖅᑎᓪᓗᒋᑦ, ᐃᓚᒌᒎᖅ ᐃᓂᒃᓴᖃᑦᑎᐊᖏᒻᒪᑕ 
ᐊᖏᕐᕋᖃᑦᑎᐊᖏᒻᒪᑕ ᓯᓚᑦᑐᕐᓴᖅᕕᒻᒦᑦᑐᓐ. ᐊᑐᐊᖅᑎᑦᑎᓇᓱᓕᓚᐅᕐᕋᓗᐊᖅᐳᖓ ᐊᑐᖅᑐᐊᖅᑕᐅᒍᓐᓇᓂᐊᖅᑐᓂᒃ 
ᐃᓕᓐᓂᐊᖅᑎᐅᔪᓄᑦ ᓯᓚᑦᑐᕐᓴᖅᕕᒻᒧᑦ. ᐊᑲᐅᖏᓕᐅᕈᑎᖃᖏᓂᖅᓴᐅᖁᓪᓗᒍ.  
 
ᒥᓂᔅᑕᐅᓪᓗᖓ ᐊᑭᓕᕈᔨᒍᓐᓇᓂᑦᑎᓐᓂᑦ ᐊᑐᖅᖢᖓ ᐱᓕᕆᓇᓱᖃᑦᑕᖅᑐᖓ ᒪᓕᒐᓕᐅᖅᑎᐅᑉ ᓄᓇᓕᖏᓐᓂ 
ᐊᓯᖏᓐᓂᓗ ᓄᓇᓕᐅᔪᓂᒃ. ᑭᐅᑦᑎᐊᓚᐅᖅᐸᓪᓚᐃᔪᖓ ᓄᓇᓕᖏᑕ ᐱᔪᒪᔭᖏᓐᓂᒃ ᒪᓕᒐᓕᐅᖅᑎᐅᓪᓗ 
ᐱᔪᒪᔭᖏᓐᓂᒃ. ᑭᐅᒐᓗᐊᖅᐸᕋᖃᐃ ᒪᓕᒐᓕᐅᖅᑎ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓕᕙᕋ ᒥᓂᔅᑕᐅᔪᖅ ᑭᐅᓇᓱᒃᑎᓪᓗᒍ. ᐅᓂᒃᑳᕋᓱᒃᑎᓪᓗᒍ ᖃᓄᐃᓛᕐᓂᐊᕐᓂᕐᒥᓂᒃ ᑭᓯᐊᓂᓕ 
ᒪᓕᒐᓕᐅᖅᑎ ᐅᖃᐅᑎᒍᒪᔭᕋ. ᐅᕙᖓᓕ ᐱᓕᕆᐊᒃᓴᐅᖏᑦᑐᖅ ᐅᕙᓐᓄᑦ ᐃᑲᔪᖅᑐᐃᔾᔮᖏᑦᑐᖅ. ᑖᒃᑯᐊ 
ᐃᓕᓐᓂᐊᖅᑎᐅᔪᓐ. ᐃᓂᒃᓴᖃᖃᑦᑕᖅᓯᒪᖏᑦᑐᑦ ᐊᕐᕌᒍᒐᓴᓐᓄᑦ. ᐊᕐᕌᒍᒋᔭᑦᑎᓐᓄᑐᐃᓐᓇᐅᖏᑦᑐᖅ. ᐃᓚᒌᑯᓗᐃᓐ 
ᐱᑦᔪᑎᒋᓪᓗᒋᑦ.  
 
ᑖᓐᓇ $460,000. ᑕᑯᓗᒍ ᐊᑦᔨᒌᖏᓐᓂᖓ ᑕᑯᒍᕕᐅᒃ ᐃᓪᓗᓕᕆᔨᕐᔪᐊᑯᓐᓂ ᐃᓪᓗᓕᐅᕈᓐᓇᕐᒪᑕ $460,000-ᓄᑦ 
ᐃᓪᓗᓕᐅᕈᓐᓇᕐᒪᖔᑕ. ᑕᑯᒍᕕᐅᒃ ᑖᓐᓇ ᐊᑭᑐᔪᖅᑐᕈᑎᓄᓈ ᐸᕐᓇᐅᑎᒃᓴᑐᐃᓐᓈᖅ.  
 
ᑕᐃᒪᓐᓇᑎᒋ ᐸᕐᓇᐅᔭᕆᐊᖃᕋᑦᑖ. ᑕᐃᒪᓐᓇ ᓴᓇᔭᐅᓯᒪᔪᑦ ᒫᓐᓇ ᐊᑭᓕᕈᓐᓇᐸᓪᓚᐃᔭᕋᓗᐊᕗᑦ. ᒥᓂᔅᑕᒥᒃ 
ᑐᓴᖅᑕᒃᑲ ᐃᒪᓐᓇ ᐸᕐᓇᐃᔾᔪᑎᑐᐃᓐᓇᐅᓂᐊᖅᑐᖑᓇ ᑮᓇᐅᔭᖅ ᐊᑭᑐᔪᖅᑐᕈᑎᓪᓚᑦᑖᖑᖏᓪᓗᓂ. 
ᓇᖅᐸᑦᑎᕈᑎᐅᔾᔮᖏᑦᑑᖅ ᐃᓪᓗᖅᔪᐊᕐᓂᒃ. ᐱᖃᓯᐅᔾᔨᓯᒪᔪᖅ ᐸᕐᓇᐃᓂᕐᒧᑦ ᑮᓇᐅᔭᓄᑦ ᑎᓴᒪᓄᑦ ᐅᕝᕙᓘᓐᓃᒃ 
ᖄᒃᑲᓐᓂᐊᒍᓐ ᐱᒋᐊᕈᑎᓂᒃ ᒥᒃᓴᐅᓴᒃᑕᐅᓂᐊᖅᑐᓂᒃ ᐊᑐᕈᒫᖅᑐᓂᒃ ᓴᖅᑭᑦᑎᔪᒫᖅᐱᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᒥᓂᔅᑕ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᖃᐅᔨᒪᒻᒪᑦ. ᐄ, ᓯᕗᒧᐊᑦᑎᑦᑎᖃᑦᑕᕋᓱᒃᑐᖓ. 
ᓴᓇᕙᔭᕋᕆᐅᖅᓴᓂᕐᒧᑦ ᐃᓕᓐᓂᐊᖅᕕᐅᓂᐊᖅᑐᒥᒃ. ᑖᓐᓇ ᐅᑉᐱᕆᒐᑦᑎᒍᑦ ᓯᕗᒧᐊᑦᑕᐅᔭᕆᐊᖃᕐᓂᖓᓂᒃ 
ᑮᓇᐅᔭᖅᑖᑲᓐᓂᕆᐊᖃᕐᓂᐊᕐᕋᑦᑕ ᐃᑲᔪᖅᑐᐃᑎᓪᓗᒋᑦ ᓲᕐᓗ ᑲᖏᖅᖠᓂᕐᒥ ᐃᓕᓐᓂᐊᖅᑏ ᐊᖏᕐᕋᔅᓴᖏᓐᓂᒃ.  
 
ᓄᓇᕗᒻᒥ ᐅᐸᓗᖓᐃᔭᐅᑏ ᑮᓇᐅᔭᖃᑦᑐᒃᓴᐅᔫᒐᓗᐊᖅ ᐱᖃᓯᐅᔾᔨᓯᒪᓗᑎᒃ. ᐃᒃᓯᕙᐅᑖᖅ, ᑮᓇᐅᔭᐃᑦ ᑕᕝᕙᓃᑐᓐ 
ᓴᓇᔭᐅᒪᓂᖓᓄᑦ, ᑎᑎᕋᐅᔭᖅᓯᒪᓂᖓᓄᓪᓗ ᐆᑦᑐᕋᐅᑦ, ᐃᓛᒃ ᑖᒃᓱᒧᖓ ᓯᕗᒧᐊᓗᐊᕌᓗᒍᒪᖏᓐᓇᒪ 
ᕿᓇᓛᕐᓗᐊᕐᓗᖓ  

ᑮᓇᐅᔭᐃᑦ ᐅᑯᐊ ᐱᓂᐊᖅᑕᕗᑦ ᐊᑕᐅᓯᕐᒨᓂᐊᖅᑐᑦ ᐃᒪᓐᓇᐃᓕᒍᒪᖏᓐᓇᒪ ᐱᖁᔨᕗᖔᖅᑲᐅᒻᒪᑦ ᑕᐃᓐᓇ ??? 
(ᑐᑭᓯᓇᖏᑦᑐᖅ)  
 
ᐃᒪᓐᓇ ᐅᖃᕋᓱᒃᑐᖓ ᑮᓇᐅᔭᖅᑕᓕᒃ ᑎᑎᕋᐅᔭᖅᓯᒪᓂᖓᓄᑦ ᐊᑐᖅᑕᐅᓂᐊᖅᑐᓂᒃ. ᓯᕗᒧᐊᒐᓱᒃᑐᒍᑦ 
ᓯᓚᑦᑐᕐᓴᖅᕕᒃᑯᑦ ᑖᒃᑯᐊ $100,000 ᑕᐅᓴᓂ ᑮᓇᐅᔭᖅᑐᕈᑎᒃᓴᑲᓐᓂᕐᓂᒃ ᓴᓂᖅᕙᐃᖁᔨᓚᐅᕐᒪ 
ᐊᑐᖅᑐᐊᕈᑕᐅᖃᑦᑕᓂᐊᖅᑐᓂᒃ ᐃᓪᓗᕐᔪᐊᕐᓂᒃ. ᑕᐃᒪᓐᓇᐃᒃᓯᒪᓕᕇᖅᑐᒍᑦ, ᒫᓐᓇ ᑮᓇᐅᔭᖃᓕᕋᑦᑕ 
ᐸᕐᓇᐃᔾᔪᑎᒋᔭᐅᓂᐊᖅᑐᓂᒃ. ᐊᐃᑉᐸᕇᑦᑐᓄᑦ ᑲᑎᑎᑕᐅᓯᒪᔪᓄᑦ ᐃᓕᓐᓂᐊᕐᕆᐊᖅᓯᒪᔪᑦ ᐊᑐᖅᑕᐅᖃᑦᑕᓂᐊᖅᑐᓂᒃ. 
ᓄᓇᓕᓐᓄᓪᓗ ᑐᓐᖓᕕᖃᑦᑐᑎᒃ ᓲᕐᓗ, ᐊᑐᖅᑕᐅᑦᑎᐊᖃᑦᑕᕐᒪᖔᖅ.  
 
ᒫᓐᓇᓕ, ᑐᑭᓯᐅᒪᔭᒃᑯᑦ ᑲᖏᖅᖠᓂᕐᒥᑦ ᐱᓕᕆᑦᑎᐊᖅᓯᒪᓇᓱᒋᓪᓗᑕ ᐃᓂᒃᓴᖃᑦᑎᐊᖅᑐᒋᓯᒪᓪᓗᒋᑦ ᑲᑎᑎᑕᐅᓯᒪᔪᑦ 
ᐃᓕᓐᓂᐊᕐᕆᐊᖅᓯᒪᔪᑦ ᑕᐃᑲᓂ. ᑕᐃᑲᓃᒻᒪᑕ ᐃᖅᑲᓇᐃᔭᖅᑎᕗᑦ ᐃᓚᖏᑦ.  
 
ᐃᒪᓐᓇ ᓴᖅᑭᑦᑎᓇᓱᒃᑐᒍᑦ ᒪᓕᒐᓕᐅᖅᑎᐅᑉ ᐱᔪᒪᔭᖓᓂᒃ. ᑕᐃᒪᓐᓇᓱᖅᑰᑦᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑲᖏᖅᖠᓂᕐᒥᐅᑕᐅᒐᒪ. ᖃᐅᔨᒪᔪᖓ ᐃᓕᓐᓂᐊᕐᑏᓪᓗ ᖃᐅᔨᒪᓪᓗᒋᑦ. ᒫᓐᓇᐅᔪᖅ ᑎᓴᒪᐃᓐ 
ᐃᓕᓐᓂᐊᖅᑏᓐ ᐃᓚᒥᓐᓂ ᑐᔪᕐᒥᔪᑦ ᐃᓂᒃᓴᖃᖏᒧ. ᐊᑭᓖᑎᑕᐅᕙᖏᑐᓪᓘᓐᓃᑦ. ᑖᓐᓇ ᐆᑦᑑᑎᑐᐃᓐᓇᖅ. 
ᐊᓯᖏᑦᑕᐅᖅ ᐃᓚᒌᓐ.  
 
ᐄ, ᒥᓂᔅᑕᒥᒃ ᐊᑲᐅᒐᔭᖅᑰᑦᑑᒐᓗᐊᖅ ᒥᑭᑦᑐᑯᓗᒻᒥᒃ ᑮᓇᐅᔭᒥᒃ ᑐᓂᓯᖃᑦᑕᑎᓪᓗᒋᑦ. ᐃᖃᓗᓐᓂ 
ᐊᑐᖅᑕᐅᖃᑦᑕᖅᑐᓐ $2.6 ᒥᓕᐊᓐᑖᓚᓂᒃ ᐊᑐᖃᑦᑕᖅᖢᑎᒃ ᐃᖃᓗᓐᓂ, ᓄᓇᕗᒻᒥ ᓯᓚᑦᑐᕐᓴᖅᕕᒻᒥ 
ᐃᓂᒃᓴᕆᔭᐅᓂᐊᖅᑐᑦ 5.6 ᒥᓕᐊᓐ ᐊᕐᕌᒍᒋᓂᐊᖅᑕᑎᓐᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓂᐊᖅᑕᖓᓂ. ᑕᐃᒪ 
ᓂᕆᐅᑉᐲᓐ, ᐱᓕᕆᑦᑎᐊᕐᓂᕋᑉᐲᓐ ᐊᒡᒍᑐᖅᓯᒪᓂᑦᑎᓐᓂ.  
 
ᐃᒻᒥᓂᒃ ᓄᖅᑲᑎᑦᓯᒪᓇᓱᒃᑲᓗᐊᖅᑐᖓ ᓇᓗᓇᐃᖅᓯᓯᒪᑦᑎᐊᖏᑦᑐᑎᒃ ᐱᓕᕆᑦᑎᐊᕐᓂᕐᓂᒃ ᑭᕙᓪᓕᐅᑉ ᐃᓗᐊᓂ. 
ᐅᖃᓯᖃᓕᕌᖓᑦᑕ ᐃᓐᓇᐃᑦ ᐃᓕᓐᓂᐊᖅᕕᖏᓂᒃ ᐊᒻᒪᓗ ᑐᔪᒻᒥᕕᒋᔭᖏᓐᓂᒃ. ᐊᖓᔪᖅᑳᒃᑯᕕᐅᑉ ᓯᓚᑖᓂ 
ᑮᓇᐅᔭᐃᓐ ᐱᓪᓗᒋᑦ ᑕᐃᒪᓐᓇ ᓇᓗᓇᐃᖅᓯᓯᒪᖏᓐᓇᕕᑦ.  
 
ᒥᓂᔅᑖ, ᐱᓕᕆᐊᕐᓂᒃ ᖃᐅᔨᒪᑦᑎᐊᕐᑐᒃᓴᐅᒐᓗᐊᖅᑐᑎᓐ ᑭᓯᐊᓂᓕ ᐊᓯᖏᑦᑕᐅᖅ ᐊᒡᒍᑐᖅᓯᒪᓃᓐ 
ᐅᐱᒋᔭᐅᑦᑎᐊᕆᐊᖃᒻᒪᑕ ᐃᖃᓗᒻᒥᐅᑎᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑰᓕ. ᐅᖃᓯᒃᓴᑐᐃᓐᓇᐅᕋᑖᕐᒪᑦ. ᐊᐱᖅᑯᑕᐅᓇᓂ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᒥᓂᔅᑕᒧᑦ ᐊᐱᖅᑯᑎᒋᓂᐊᖅᑕᕋ ᐸᕐᓇᐅᑎᒥᒃ ᓴᖅᑭᑦᓯᓂᐊᖅᐱᓰ ᓇᓗᓇᐃᖅᓯᒪᔪᓂᒃ, ᖃᖓᓗ. 
ᐃᓐᓇᐃᑦ ᐃᓕᓐᓂᐊᖅᑏᑦ ᑐᔪᒻᒥᕕᒋᓂᐊᖅᑕᖓᓂᒃ, ᐊᖏᕐᕋᕆᓂᐊᖅᑕᖓᓂᒃ ᑲᖏᖅᖠᓂᕐᒥ ᐊᒻᒪᓗ ᑲᖏᖅᖠᓂᐅᑉ 
ᓄᓇᓕᖁᑎᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᒥᓂᔅᑕ. 

ᐊᖓᔪᖅᑳ ᐃᐅᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕈᒪᔭᕋᐅᓇ ᓂᐱᓕᐅᖅᑕᐅᓂᐊᕐᒪᑦ 
ᑲᑎᒪᔾᔪᑎᒋᔭᑦᑎᓐᓂ. ᐊᐃᕙᓂᑦᑎᓐᓂ ᓯᕗᓪᓕᖅᐹᑦᑎᐊᖅ ᒪᓕᒐᓕᐅᖅᑎ ᖃᐅᔨᒪᒻᒪ, ᒥᓂᔅᑕᕆᔭᐅᓪᓗᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᐃᒪᓐᓇ ᒥᓂᔅᑕᓐᖑᕋᑖᑦᑎᐊᕐᓚᐅᕐᕋᒪ ᐊᕐᕌᓂ. ᐃᒪᓐᓇᐃᓕᓇᓱᒃᑐᖓ, 
ᐱᖃᓯᐅᑎᓇᓱᒃᑐᒋᑦ ᒪᓕᒐᓕᐅᖅᑏᓐ ᐱᔪᒪᖃᑦᑕᖅᑕᖏᑦ ᐊᓯᖏᓪᓗ ᓄᓇᓕᐅᔪᑦ. ᑖᓐᓇ ᓯᐊᒪᑎᖅᑕᕆᐊᖃᒻᒪᑕ 
ᐊᑐᖅᑕᐅᓗᑎᒃ ᐊᑦᔨᒌᖏᑦᑐᓄᒃ.  
 
ᓄᓇᓕᓐᓄ ᐃᖃᓗᓐᓂ ᑖᒃᑯᐊ ᐊᑭᑐᔪᖅᑐᕈᑎᒃᓴᐃᓐ ᒫᓐᓇ 33-ᓂᑦ ᐊᑐᖅᑐᐊᖅᑐᒍᑦ, $1 ᒥᓕᐊᓐᓂᒃ 
ᐊᑭᖃᑦᑎᓪᓗᒋᑦ, ᓇᒻᒥᓂᖃᑦᑐᒍᑦ. ᑕᐃᓐᓇ ᓈᒻᒪᖏᒻᒪᑦ.  
 
ᑖᓐᓇ ᐱᑦᔪᑎᒋᓪᓗᒍ ᓇᒻᒥᓂᖃᑦᑎᓐᓂᒃ ᐊᑐᖅᑐᐊᕈᒪᒍᓐᓃᕋᑦᑕ ᐊᑭᑐᓗᐊᖅᑐᐊᓘᒻᒪᑦ. ᐃᓕᓐᓂᐊᖅᑏᑦ ᐊᖏᕐᕋᖏᑦ 
ᓴᓇᔪᒪᔭᕗᑦ 1987-ᕙᒥᓂᒃ ᐸᕐᓇᒃᓯᒪᓕᓚᐅᕐᕋᑦᑕ. ᒫᓐᓇ ᓱᓕ ᐸᕐᓇᒃᓯᒪᕗᒍᑦ. ᑭᖑᓪᓕᖅᐹᒥ ᓯᓚᑦᑐᕐᓴᖅᕕᒻᒥᐅᑦ 
ᓴᓇᔭᐅᓚᐅᖅᑐᖅ ᐃᓪᓗᖁᑎᖓᓐ ᐃᖃᓗᒃᑑᑦᑎᐊᕐᒥ. ᐊᕐᕌᒍᓄᑦ ᐊᕙᑎᓄᑦ ᐅᑕᖅᑭᓚᐅᕐᒥᔪᓂᒃᑯᐊ ᑐᔪᕐᒥᕕᒃᓴᓂᒃ. 
ᐃᖃᓗᓐᓂᓪᓕ ᑕᐃᒃᑯᐊ 20-ᓂᑦ ᐅᑭᐅᖃᓕᕐᒪᑦ ᑐᔪᒻᒥᕕᒋᔭᐅᕙᑦᑐᓐ ᐃᓐᓇᕐᓄᑦ ᐃᓕᓐᓂᐊᕐᕆᐊᖅᓯᒪᔪᓄᑦ.  
 
ᑖᒃᑯᐊᓗ ᑮᓇᐅᔭᖅᑐᕈᑎᒃᓴᖏᑦ ᑲᖏᖅᖠᓂᕐᒥ ᐅᖃᖅᑲᐅᒐᒪ ᑮᓇᐅᔭᖃᓕᖅᑐᒍᑦ ᓯᕗᓪᓕᖅᐹᑦᑎᐊᒥ 
ᐸᕐᓇᐃᔪᓐᓇᕐᓂᐊᕐᕋᑦᑕ ᐃᓕᓐᓂᐊᖅᑏᑦ ᐊᖏᕐᕋᕆᖃᑦᑕᓂᐊᖅᑕᖏᓐᓂ ᓄᓇᓕᓐᓂ ᓇᔪᖅᑕᐅᔪᒃᓴᐃᑦ ᐃᓪᓘᓪᓗ 
ᐃᓂᒃᓴᖏᑕ ᕿᓂᖅᑕᐅᓗᑎᒃ. ᑕᐃᒪᓐᓇ ᐱᔪᓐᓇᓂᐊᖅᑰᕋᑦᑕ. ᐃᖃᓗᒃᑑᑦᑎᐊᕐᒥ ᐱᓕᕆᓚᐅᖅᑕᑦᑕ ᐊᑦᔨᖏᑎᒍᑦ. 
 
ᐊᖏᖅᓯᓚᐅᕐᕆᓪᓗᖓᓗ ᓯᓚᑦᑐᕐᓴᖅᕕᐅᑉ ᓇᒻᒥᓂᖃᑦᑎᓂᒃ ᕿᓂᖁᓪᓗᒋᑦ ᐊᖏᕐᕋᕆᓂᐊᖅᑕᖓᓂᒃ 
ᐊᑐᖅᑐᐊᖅᑕᐅᓗᑎᒃ ᐃᓕᓐᓂᐊᖅᑎᓄᑦ. ᑖᒃᑯᐊ ᐸᕐᓇᐅᑏᓐ ᐊᖏᕐᕋᕆᓂᐊᖅᑕᖏᓐᓄᑦ ᐃᓕᓐᓂᐊᖅᑏ ᑲᖏᖅᖠᓂᖅ 
ᑖᓐᓇ $460,000. ᓯᕗᒧᐊᑦᑎᑕᐅᑉᐸᑦ ᐊᖏᖅᑕᐅᑉᐸᑦ ᒪᓕᒐᓕᐅᖅᕕᒻᒥ ᑎᑎᕋᐅᔭᖅᓯᒪᓂᖓ 
ᐱᓕᕆᐊᕐᕆᔭᐅᓕᕋᔭᖅᑐᖅ ᐊᑭᑐᔪᖅᑐᕈᑎᒃᓴᕗᑦ ᓄᓇᓕᓐᓃᓕᕐᓗᓂ ᑲᑎᒪᖃᑎᒋᔭᐅᓗᑕ ᕼᐊᒻᓚᒃᑯᑦ ᐃᓛᒃ 
ᐱᔪᒪᔪᓪᓗ ᐅᖃᐅᓯᖃᕐᓗᑎᒃ ᑭᓱᒥᒃ ᑭᖑᓪᓕᕐᒥ ᐱᓕᕆᐊᖃᕐᓂᐊᕐᒪᖔᑎᒃ. ᑖᓐᓇ 
ᓱᒃᑲᓕᖅᑎᑕᐅᕚᓪᓕᖅᓯᒪᑐᐃᓐᓇᕆᐊᓕᒃ ᒪᓕᓪᓗᒋᑦ ᐅᖃᐅᓯᐅᖃᑦᑕᖅᓯᒪᔪᓐ.  
 
ᐃᖅᑲᓇᐃᔭᖃᑎᒋᔭᕗᑦ, ᑕᐃᒃᓱᒧᖓ ᓴᓇᔾᔪᑎᒋᔭᕗᑦ ᓴᓇᔭᕆᐅᔅᓴᓂᕐᒧᑦ ᐃᓕᓐᓂᐊᕐᕈᑕᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑕᐃᑲᓃᓯᒪᓕᕋᒪ ᐊᕐᕌᒍᓂᒃ 25 ᐅᖓᑖᓄᑦ ᐊᒻᒪᓗ ᖃᐅᔨᒪᓪᓗᖓ ᒫᓂ 25-ᓂᑦ 
ᐊᕐᕌᒍᖃᕐᓂᕋᖅᑕᐅᓕᖅᑐᖅ. ᑕᐃᑲᓃᓚᐅᖅᓯᒪᒐᒪ ᓴᓇᔭᐅᓕᓵᖅᑎᓪᓗᒍ. ᐊᐃᑉᐸᕇᓐᓄᑦ ᐃᓪᓗᒃᓴᖏᑦ 
ᐱᑕᖃᖏᑦᑐᒍᑦ. ᐃᒻᒪᖃ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑎ ᐱᖃᑦᑐᒍᑦ ᐊᑐᖅᑐᐊᕐᓂᕈᑦᓯ ᒐᕙᒪᒃᑯᓐ ᐱᒋᖏᑕᖏᓐᓂᒃ.  
 
ᑕᐃᒃᑯᐊ ᐊᑐᐃᓐᓇᐅᖃᑦᑕᖏᒻᒪᑕ ᐃᓄᒃᑕᐅᓯᒪᐃᓐᓇᕐᒪᑕ ᑕᐃᒪᐃᑦᑑᓂᖓᓄᑦ. ᒐᕙᒪᒃᑯᑦ ᒪᑐᐃᖓᓂᖅᓴᐅᓪᓗᑎᒃ 
ᐊᑐᑯᑖᓂᐊᖅᑐᓂᒃ ᐸᕐᓇᐅᑎᓂᒃ ᐋᖅᑭᒃᓯᒪᔭᕆᐊᖃᖃᑦᑕᖅᑐᓐ ᐊᕕᑦᑐᖅᓯᒪᔪᓄᑦ ᐊᓯᖏᓐᓄᑦ ᕿᑭᖅᑖᓘᑉ ᑖᓐᓇ 
ᑐᖅᑕᖅᕕᒃ. ᐄ, ᐅᓄᖅᑐᓐ ᑕᕝᕙᓂ ᐃᓕᓐᓂᐊᕐᕈᑎᒋᔭᐅᔪᓐ ᓯᓚᑦᑐᕐᓴᖅᕕᒻᒥ ᐊᑭᑐᔪᐊᓘᑎᓪᓗᒋᑦ. ᑭᓯᐊᓂ 
ᐊᓯᖏᓐᓂᓪᓕ ᓯᓂᒃᑕᕐᕕᖃᖏᓐᒪᑦ,  

ᐃᓪᓗᒃᓴᖃᖏᒧᑦ ᐱᑕᖃᖃᑦᑕᖏᑦᑐᓐ. ᖃᖓ, ᖃᓄᕐᓗ ᑖᒃᑯᐊ ᑮᓇᐅᔭᓐ ᐊᒡᒍᑐᖅᑕᐅᓕᕌᖓᑕ ᐊᕕᑦᑐᖅᓯᒪᔪᓂ.  
 
ᑲᖏᖅᖠᓂᕐᖏᓐᓇ ᑐᒡᓕᐊᓂᒃ ᐊᖏᓂᖅᐹᖑᒻᒪᑦ ᓄᓇᕗᒻᒥ. ᒐᕙᒪᒃᑯᑦ ᐱᔭᕆᐊᖅᑐᒃᑎᓐᓇᓱᓐᖏᑕᕋᓗᐊᒃᑲ ᑭᓯᐊᓂ 
ᑲᖏᖅᖠᓂᕐᒨᖃᑦᑕᕆᐊᖃᑦᑐᓯ ᑕᒪᒃᑯᐊ ᐃᓕᓐᓂᐊᕐᕈᑎᒃᓴᓂᒃ ᐱᔪᓐᓇᖃᑦᑕᓂᐊᕐᒪᑕ ᖁᕝᕙᓯᓐᓂᖅᓴᐅᔪᓂ.  
 
ᑖᓐᓇ ᒥᓂᔅᑕ ᐊᒃᓱᕈᖅᑎᓐᓇᓱᖏᑕᕆᒐᓗᔭᕆᑦ ᑭᓯᐊᓂ ᑐᑭᓯᐅᒪᖁᔭᒋᑦ ᑐᒃᑕᖅᕕᐅᑉ ᐊᓯᖏᓐᓂᑦᑕᐅᖅ ᓄᓇᓕᓐᓂ 
ᐱᔭᕆᐊᖃᑦᑐᓐ ᑕᒪᔾᔮᓗᒻᒪᑕ. ᑮᓇᐅᔭᓐ ᐊᒡᒍᑐᖅᑕᐅᑎᓪᓗᒋᑦ ᑕᐃᒃᑯᐊ ᐃᓱᒪᒋᔭᐅᖃᑦᑕᖏᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑰᓕ. ᐊᐱᖅᑯᒥᒃ ᑐᓴᓐᖏᓐᓇᒪ. ᑭᓯᐊᓂ ᑭᐅᔪᒪᒍᕕᑦ ᑖᒃᓱᒧᖓ 
ᐅᖃᐅᓯᕆᓵᖅᑕᖓᓄᑦ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐱᕙᓪᓕᐊᔾᔪᓰᑦ ᒪᓕᑐᐃᓐᓇᕐᓗᒋᑦ ᑐᑭᓯᓇᖅᓯᑎᒋᐊᒃᑲᓂᕐᓗᒍᓗ. 
 
ᓯᓚᑦᑐᕐᓴᖅᕕᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑦᔨᒋᖏᒻᒪᒍ ᐊᑭᑐᔪᒃᓴᓕᕆᓕᕌᖓᑕ. ᑲᑎᒪᔨᖃᒻᒪᑕᓕ 
ᐊᐅᓚᑦᑎᔨᒋᔭᐅᔪᓂᒃ ᐊᒻᒪᓗ ᐊᑐᕈᒫᓐᓂᐊᖅᑐᓂᒃ ᕿᒥᕐᕈᓈᓂᒃᑳᖓᒥᒃ ᑲᑎᒪᔩᑦ ᐅᕙᓐᓅᖅᑕᐅᖃᑦᑕᖅᑐᑦ ᐊᒻᒪᓗ 
ᐃᓕᐅᖅᑲᑦᑕᐅᓇᓱᒃᑐᑎᒃ ᑮᓇᐅᔭᖁᑎᑦᑕ ᐃᓗᐊᓄᑦ.  
 
ᑕᕝᕙᓂᓕ ᑲᑎᒪᔨᑕᖃᐅᖅᑐᖅ ᐊᐅᓚᑦᓯᔨᒋᔭᐅᔪᓂᒃ ᑲᖏᖅᖠᓂᕐᒥᐅᓂᒃ. ᑕᐃᒃᑯᐊ ᐃᓱᒫᓘᑎᒥᓐᓂᒃ 
ᓴᖅᑭᑦᑎᓚᐅᖅᑐᓐ ᐊᒻᒪᓗ ᐅᖃᖃᐅᑎᓪᓗᖓ ᑖᓐᓇ ᒥᔅᑕ. ᑭᓕᐊᓐᑎᓂᖕ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᕿᒥᕐᕈᓇᒃᑲᓐᓂᖁᓚᐅᖅᑕᒃᑲ ᐊᑭᑐᔪᖅᑐᕈᑎᒃᓴᖁᑎᒥᓐᓂᒃ.  
 
ᑕᐃᒪᐃᓕᐅᖃᑦᑕᖅᑐᒍᑦ ᑭᓐᖒᒪᔭᐅᔪᓐ ᒫᓐᓇᒧᓐ ᓯᕗᓂᒃᓴᒧᑦ ᑭᖒᒪᔭᐅᓂᐊᖅᑐᓐ ᐃᓱᒪᒋᓪᓗᑎᒃᑯ 
ᐋᖅᑭᒃᓱᐃᖃᑦᑕᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑕᐃᒫᖅᐲᓐ. ᖁᔭᓐᓇᒦᒃ ᒥᔅᑕ. ᑰᓕ. ᒥᔅ�. ��. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᓇ, ᑐᓴᕐᓂᓗᖅᑲᐅᖏᓚᖔ ᐅᖃᑦᑎᓪᓗᒍ $460,000. ᑮᓇᐅᔭᓐ 
ᓴᓂᖅᕙᒃᑕᐅᓯᒪᒻᒪᑕ ᑲᖏᖅᖠᓂᕐᒧᑦ ᐊᑐᖅᑐᒃᓴᐃᑦ, ᐃᓕᓴᖅᑎᓄᑦ ᐊᑐᖅᑕᐅᓂᐊᖅᑐᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᑕᐃᒪᐃᓕᖅᑲᐅᔪᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᖅᑲᐅᒋᕗᖔ ᒥᓂᔅᑕ ᐅᖃᒻᒪᓐ, ᑕᐃᒃᑯᐊ ᐃᓕᓴᖅᑐᓄᑦ ᐃᓪᓗᓐ,  



ᕿᑎᖅᑰ, ᓄᕕᐱᕆ 24, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

489

ᐃᓕᓴᖅᑐᓄᑦ ᐊᑐᖅᑕᐅᔪᒃᓴᓐ ᐆᑦᑑᑎᒋᔭᐅᓗᓂᒃ ᐊᑦᔨᒋᓐᓂ ᓴᓇᓂᐊᖅᐸᖅᑲᐃ ᑲᖏᖅᖠᓂᕐᒦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᑕᐃᒃᑯᐊ ᐊᑐᕈᓐᓇᖅᑕᕗᑦ ᐃᖃᓗᒃᑑᑎᐊᕐᒥ ᓴᓇᔭᐅᔪᓐ. ᑮᓇᐅᔭᓂᒃ 
ᐱᐅᖅᓱᐊᓂᖅᓴᐅᒐᔭᕋᑦᑕ ᑖᒃᑯᐊ ᐃᓪᓗᓐ ᐊᑦᔨᖏᓐᓂᒃ ᑎᑎᕋᐅᔭᖅᑕᐅᓯᒪᓂᖏᑦ ᐊᑐᑐᐃᓐᓇᕋᔭᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ ᐊᑦᔨᒌᑦᑐᐊᓗᓐᓂᒃ ᓴᓇᓂᐊᕐᕈᕕᓐ.  
 
$460,000-ᑐᕐᓂᐊᖅᑐᑦ ᓄᑖᑦᑎᐊᕌᓐᓄᓐᓂᒃ ᐊᑦᔨᑦᑎᐊᖏᓐᓂᒃ ᓴᓇᔪᖅᑕᖃᕐᓂᐊᖅᐸᓐ. ᑕᐃᓐᓇ ᓇᐅᔮᕐᒥᐅᓐ 
ᓂᓪᓕᐅᑎᒋᖅᑲᐅᔭᖓ ᓯᓚᑦᑐᕐᓴᖅᕕᒃ ᐊᒻᒪᓐᓂᐊᕐᑐᐃᓐᓇᓕᕐᒪᑦ ᓇᑎᖓ. ᐱᓱᒃᖢᓂᒎᖅ ᐊᐅᓚᖃᑦᑕᕐᒪᓪᓘᓐᓃᒃ.  
 
ᑲᖏᖅᖠᓂᕐᒦᓚᐅᕐᒥᒐᑦᑕ ᒫᓐᓇᕈᓘᓚᐅᖅᑐ `ᖕ ᑕᐃᒃᑯᐊ ᐃᓕᓴᖅᑐᓄᑦ ᐃᓪᓗᖁᑎᒋᔭᐅᔪᓐ ᑕᑯᔭᖅᑐᖅᑐᑎᒃᑯ. 
ᑖᒃᑯᐊᖃᐃ ᑮᓇᐅᔭᓐ ᐊᑑᑎᖃᔾᔮᖏᑦᑐᓐ ᑕᕝᕙᓃᒃᑲᓗᐊᖅᐸᑕ. ᐊᓯᖏᓐᓄᖅᑲᐃ ᐊᑐᖅᑕᐅᔪᓐᓇᖅᑐᓐ ᓇᐅᔮᕐᒥᐅᓐ 
ᓯᓚᑦᑐᖅᓴᖅᕕᖓ ᑎᑎᕋᐅᔭᖅᑕᐅᔪᓐᓇᕐᒪᑦ ᑖᒃᑯᐊ ᑮᓇᐅᔭᓐ ᓴᓂᖅᕙᒃᑕᐅᓯᒪᔪᓐ ᐊᑐᖅᑕᐅᓗᑎᒃ. 
 
ᑕᐃᒃᑯᐊ ᑎᑎᕋᐅᔭᖅᑕᐅᓯᒪᓕᕇᑉᐸᓐ ᐱᔭᐅᓂᐊᖅᐸᑕᓗ ᐃᒻᒪᖃ ᐊᓯᐊᓄᑦ ᐃᓕᔭᐅᑉᐸᓐ ᐱᐅᓂᖅᓴᐅᓇᔭᖅᑐᖅ. 
ᑎᑎᕋᐅᔭᖅᑎᒧᑦ ᐊᑭᓖᑐᐃᓐᓇᕋᔭᕋᑦᑕ. ᑎᑎᕋᐅᔭᖅᑕᐅᓯᒪᓕᕇᖅᑐᓂᒃ, ᐊᑐᖅᑕᐅᓯᒪᓕᕇᖅᑐᓂᓪᓗ. ᑕᒪᓐᓇ 
ᑐᑭᓯᓇᖅᓯᑎᒋᐊᒃᑲᓐᓂᓚᐅᕐᓕᐅᒃ ᒥᓂᔅᑕᐅᑉ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᒃᓴᓂᒃ $460,000-ᓂᑦ ᑕᑯᒍᕕᓐ, 
ᑎᑎᕋᐅᔭᕐᓂᑐᐃᓐᓇᐅᖏᒻᒪᑦ ᐊᑐᕈᒫᓐᓂᐊᖅᑐᓃᑦᑐᓐ.  
 
ᐊᑐᕈᒫᓐᓂᐊᖅᑐᓄᑦ ᐃᓕᐅᖅᑲᐃᖃᑦᑕᕐᒥᔪᒍᑦ ᓇᒥ ᓄᓇᖃᕐᓂᐊᕐᒪᖔ ᓴᓇᒃᕕᐅᓂᐊᖅᑐᖅ. ᒪᑯᐊᓗ ᖁᐊᖅᓯᒪᐅᑏᓐ 
ᐊᑖᓂ ᖃᐅᔨᓴᖅᑕᐅᓗᑎᒃ ᐊᒻᒪᓗ ᐊᓯᖏᓐᓂᒃ ᐱᓕᕆᐊᖃᓲᖑᒻᒥᔪᒍᑦ ᑎᑎᕋᖅᕕᒻᒥ ᑕᕝᕙᓂᒃᓴᐃᓐᓇᖅ.  
 
ᑖᒃᑯᐊ ᑮᓇᐅᔭᓐ ᐃᓗᓕᖏᓐᓂ ᑕᐃᒪᓐᓇ 460-ᓚᓯᒪᑎᓪᓗᒍ ᓇᓕᖅᑯᑕᖅᑕᐅᓯᒪᓂᖏᑦ ᒪᓕᒃᖢᒋᑦ $460,000-
ᑐᕋᔭᖅᑐᓐ  

ᐸᓐᓈᕆᓂᐊᕈᑦᑎᒃᑯᑦ ᑕᐃᒃᑯᐊ ᓯᓚᑦᑐᕐᓴᖅᕕᒻᒧᑦ ᐃᓕᓐᓂᐊᕐᕆᐊᖅᑐᓐ ᐃᓪᓗᒃᓴᖏᑦ.  
 
ᐆᑑᑎᒋᓪᓗᒋᑦ, ᑕᐃᒃᑯᐊ ᐸᕐᓇᐅᑎᓄᑦ ᑮᓇᐅᔭᖅᑐᕈᑎᒃᓴᐃᓐ ᐅᓄᕐᓂᖅᓴᐅᒍᓐᓇᖅᑐᓐ, ᖁᕝᕙᓯᓐᓂᖅᓴᐅᒍᓐᓇᖅᖢᑎᒃ 
ᒥᑭᓐᓂᖅᓴᐅᒍᓐᓇᖅᖢᑎᓪᓘᓐᓃᑦ. ᒪᓕᒃᖢᒋᑦ ᑕᐃᒃᑯᐊ ᐃᖅᑲᓇᐃᔮᕆᔭᐅᔭᕆᐊᓖᓐ ᑖᒃᑯᑎᒎᓇ.  
 
ᑭᐅᕗᖓᖃᐃ ᑖᒃᓱᒪ ᐊᐱᖅᑯᑎᒋᖅᑲᐅᔭᖓᓄᑦ. ᑎᑎᕋᐅᔭᕐᓂᑐᐃᓐᓇᕐᒧᑦ ᐊᑐᓐᖏᒻᒪᑕ. ᐊᓯᖏᓐᓄᑦᑕᐅᖅ 
ᐊᑐᕐᒥᒻᒪᑕ ᑎᑎᕋᖅᕕᓕᕆᓂᕐᒧᓪᓗ ᑐᕌᖓᔪᑦ. ᐃᓚᓕᐅᔾᔭᐅᖃᑦᑕᕐᒪᑕ ᑕᐃᓐᓇ ᓄᓇ ᑐᒃᕕᒋᓂᐊᖅᑕᖓ 
ᕿᒥᕐᕈᓇᒃᑕᐅᓂᖓᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᐅᖃᖅᐹ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ 
ᓄᓇᓕᕆᔭᐅᖃᑦᑕᕐᒪᑖ ᐅᕝᕙᓘᓐᓃᑦ ᕼᐋᒻᒪᓚᒃᑯᓐᓄᑦ ᑕᒪᓐᓇ ᐃᖅᑲᓇᐃᔮᕆᔭᐅᖃᑦᑕᖅᐸ.? ᑕᐃᒃᑯᐊ 
ᖃᐅᔨᒪᓲᖑᒻᒪᑕ ᓇᒧᓐᖓᖅᑕᐅᓂᐊᕐᒪᖔᓐ ᓇᓕᐊᒍᓪᓗ ᐱᐅᓂᖅᐹᖑᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᖅ ᐸᕐᓇᐃᕙᓪᓕᐊᓕᖅᑐᓂ 
ᑕᐃᒪᐃᑦᑐᒥᑦ ᑲᒪᒋᔭᐅᒐᓚᔅᓯᒪᓕᕇᖅᑐᓂᓗ. ᐅᓇ ᐆᑦᑑᑎᒋᓗᒍ, ᑲᖏᖅᖠᓂᕐᒥᐅᑦ ᕼᐋᒻᒪᓚᒃᑯᖏᑦ ᓄᓇᒥᑦ 
ᓴᓂᕐᕙᐃᓯᒪᓕᖅᑐᑦ, ᑭᓯᐊᓂ ᐃᓱᒫᓘᑎᒋᕙᕗᑦ ᑖᓐᓇ ᖃᐃᑕᐅᓇᓱᑦᑐᖅ ᑰᕝᕕᐅᒻᒪᑦ ᑕᕝᕘᓇᓪᓗᐊᖅ. ᐊᒻᒪᓗ 
ᓯᕕᖓᓂᖓ ᑖᓐᓇ ᐃᓱᒫᓘᑎᒋᒻᒥᔭᕗᑦ. ᑮᓇᐅᔭᖅᑐᕈᑎᓂᑦ ᐊᑭᑐᓂᖅᓴᐅᔪᔅᓴᐅᔪᖅ ᓯᕕᖓᓂᖓ ᑰᕝᕕᐅᓂᖓᓗ 
ᐱᔾᔪᑎᒋᓪᓗᒍ ᓴᕐᕙᐅᕕᐅᒻᒪᑦ.  
 
ᑕᐃᒪᐃᑦᑑᑎᓪᓗᒍ ᕼᐋᒻᒪᓚᒃᑯᑦ ᓂᕈᐊᖅᓯᓲᑦ ᓄᓇᓂᑦ ᓂᕈᐊᖅᑐᕐᒪᔾᔪᑦ ᕿᒥᕐᕈᓇᒋᐊᖅᑐᑕᖅᐸᕗᑦ ᓄᓇᖓ, 
ᓯᕕᖓᓂᖓ ᐊᐱᒃᑲᐅᓂᖓᓘᓐᓃᑦ. ᑕᒪᒃᑯᐊᕈᓘᔭᐃᑦ ᕿᒥᕐᕈᓇᓲᕆᔭᕗᑦ ᑲᒪᒋᔭᐅᔭᕆᐊᖃᖃᑦᑕᕐᒪᑕ 
ᐃᓪᓗᓕᐅᕐᓂᐊᖅᑎᓪᓗᒋᑦ ᑕᐃᒫᒃ ᐊᖏᑎᒋᔪᒥᑦ. ᑭᐅᕗᖓᖃᐃ ᑖᒃᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐱᔭᔅᓴᖅᑖᕆᔭᐅᓇᓱᒋᓚᐅᕋᓗᐊᕋᒃᑭᑦ ᕼᐋᒻᒪᓚᒃᑯᓐᓄᑦ 
ᓄᓇᓕᕆᔨᖁᑎᖏᓐᓄᑦ. ᒪᑯᐊ ᓇᒻᒥᓂᖅ ᐊᖏᕐᕋᖃᖅᑐᑦ ᑲᒪᒋᔭᐅᖃᑦᑕᕐᒪᑕ ᐊᒻᒪᓗ ᐃᓕᓐᓂᐊᕐᕕᓕᐅᕐᓂᐊᕈᑎᒃ 
ᐊᓯᖏᓐᓂᓘᓐᓃᑦ ᑐᓐᖓᕕᓕᐅᖅᑕᐅᑦᑕᖅᐳᑦ, ᑐᐊᐸᓕᖅᓱᖅᑕᐅᑦᑕᖅᐳᖅ ᐊᕐᕌᒍᓕᒫᖅ ᑕᕝᕙᓃᑎᑕᐅᓪᓗᓂ 
ᓯᑎᒃᓯᕙᓪᓕᐊᓂᐊᕐᒪᑦ.  
 
ᕼᐋᒻᒪᓚᒃᑯᑦ ᑕᐃᒪᐃᓕᐅᖅᑕᖅᐳᑦ ᑕᐃᓐᓇᓗ ᓇᒻᒥᓂᓕᒃ, ᐃᒃᑯᐊ ᓄᐊᑐᖅᑕᐅᓯᒪᔪᕈᓗᓐᓂᑦ ᓴᕕᕋᔭᓐᓂᑦ 
ᐊᑐᕐᓂᐊᖅᑑᒐᓗᐊᑦ ᑭᓯᐊᓂ ᒥᖅᓱᖅᑕᐅᓯᒪᔪᕈᓗᓐᓂᑦ ᓴᕕᕋᔭᓐᓂᑦ ᐊᑐᕐᓂᐊᖅᑑᒐᓗᐊᑦ ᑭᓯᐊᓂ 
ᑭᒪᒋᔭᐅᑦᑎᐊᓚᖓᕗᖅ. ᑭᓯᐊᓂ ᑕᐃᓐᓇ ᐃᓪᓗᓕᐅᕐᓂᐊᖅᑐᖅ ᐃᒻᒥᑰᖅᑐᕐᓘᓐᓃᑦ ᑲᒪᒋᔭᖃᖅᑎᑦᑎᖃᑦᑕᕐᒪᑕ 
ᐊᓯᒥᓐᓂᒃ  

ᓄᓇ ᑕᒪᓐᓇ ᐸᕐᓛᕆᔭᐅᑎᓪᓗᒍ ᐃᓪᓗᓕᐅᕐᕕᐅᓂᐊᖅᑎᓪᓗᒍ. ᐅᓂᒃᑳᕆᒃᑲᓐᓂᑲᐃᓐᓇᓪᓕᐅᖅᑲᐃ ᑕᒪᓐᓇ 
ᐊᖓᔪᖅᑳᕆᔭᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᓐᖏᑐᖅᑲᐃ ᐅᖃᐅᓯᕆᒍᒃᑭᑦ ᕼᐋᒻᒪᓚᒃᑯᑦ 
ᑲᖏᖅᖠᓂᕐᒥ ᐱᓕᕆᔪᒻᒪᕆᐊᓘᓯᒪᕗᑦ ᐃᑲᔪᖅᓯᒪᓪᓗᑎᓪᓗ ᓴᓇᔪᒪᑎᓪᓗᑕ. ᐃᓕᓴᕐᕖᑦ ᐃᓪᓗᔅᓴᖏᓐᓂᑦ ᓄᓇ 
ᑕᐃᓐᓇ ᓇᓗᓇᐃᖅᑕᐅᓯᒪᓕᖅᑐᖅ ᕼᐋᒻᒪᓚᒃᑯᓐᓄᑦ ᐊᒻᒪᓗ ᓯᕗᕐᖓᒍᑦ ᐱᓕᕆᐊᕆᔭᐅᔭᕆᐊᓕᓐᓂᑦ 
ᐱᑕᖃᕐᓂᐊᖅᑐᔅᓴᐅᔪᖅ ᑖᓐᓇ ᓴᓇᕝᕕᐅᓂᐊᖅᑐᖅ ᐋᖅᑭᓱᖅᓯᒪᑦᑎᐊᕐᒪᑦ.  
 
ᕼᐋᒻᒪᓚᒃᑯᑦ ᐃᖃᓗᐃᓪᓘᓐᓃᑦ ᓄᓇᓕᐸᐅᔭᒃᑯᑦ ᑕᐃᒪᓐᓇ ᒪᐃᔭᖏᑦᑕᐅᖅ ᕼᐋᒻᒪᓚᒃᑯᑦ ᑕᐃᒪᐃᓕᐅᖅᐸᒥᒻᒪᑕ. 
ᑕᐃᒃᑯᐊ ᓂᕈᐊᖅᓴᖅᑐᑦ ᓄᓇᒥᑦ ᓴᓇᕕᐅᖃᑦᑕᕐᒪᑕ.  
 
ᓲᕐᓗ ᐃᖃᓗᓐᓂ ᐆᑦᑑᑎᒋᓗᒍ, ᑕᐃᓐᓇ ᐋᓐᓂᐊᕕᔅᓴᐅᑉ ᐃᓂᔅᓴᖓ, ᓄᓇ ᓇᓗᓇᐃᖅᑕᐅᒐᓗᐊᖅᑎᓪᓗᒍ ᐅᕙᓂ 
ᓴᓇᔪᓐᓇᖅᑐᒍᑦ. ᑭᓱᓕᒫᑦᑎᐊᖏᑦ ᕿᒥᕐᕈᓇᑦᑕᐅᖅᑳᓚᐅᕐᒪᑕ ᑕᐃᒪᐃᑦᑑᔪᖅ ᑕᐃᑲᓂ ᑲᖏᖅᖠᓂᕐᒥ.  
 
ᐊᒻᒪᓗ ᐊᐃᑉᐹ ᐊᐱᖅᑯᑏᑦ ᓯᕕᖓᓂᖃ ᓴᕐᕙᐅᕕᖓᓗ ᑕᑯᓐᓇᕐᓗᑎᒃ ᑮᓇᐅᔭᒃᑲᓂᕐᓂᑦ ᐊᑐᕆᐊᖃᕐᓂᐊᖅᑰᖅᑐᒍᑦ 
ᑕᒪᓐᓇ ᓄᓇᖓ ᓴᓇᓗᑎᒍ. ᑮᓇᐅᔭᖅᑕᖃᕆᐊᖃᖅᑐᖅ 460-ᑕᐅᓴᓂᒃ ᑕᐃᒪᐃᑦᑐᓕᕆᔭᕆᐊᖃᕐᓂᑎᓐᓂᑦ 
ᑲᒪᒋᔭᖃᕐᓂᐊᕈᑦᑕ ᑕᒪᑐᒪᓂ ᓄᓇᒥ. ᑎᑎᕋᐅᔭᕐᓂᑐᐃᓐᓇᐅᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᒪᓕᒐᖅ 6 (1) ᑖᓐᓇ ᓯᕿᓐᖑᔭᖅ ᐃᓕᑕᕆᓂᐊᓕᖅᐸᕋ.  
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ, ᓈᓴᐅᑎᖓ 20, ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᑲᑦᑎᓪᓗᒋᑦ. 
ᐃᓯᕙᐅᑕᐅᖅᑲᐅᔪᖅ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛ ᐃᓱᒪᔅᓴᖅᓯᐅᕈᑎᖃᖅᑲᐅᔪᓐ ᐱᖁᔭᒃᓴᖅ 1-ᒥᑦ 
ᐊᒻᒪᓗ ᐊᑭᑐᔪᖅᑐᕈᑎᒃᓴᖏᓐᓂᒃ. ᓄᖅᑲᕈᒪᓕᖅᑐᑕᓗ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᑎᓪᓗᒋᑦ 
ᐅᓂᒃᑳᓐ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᖅᑕᖃᒻᒪᑦ. ᑭᓇᐅᑉ ᐊᐃᑉᐱᖅᐸᐅᒃ. ᐲᑕᓴᓐ. ᐱᖁᔨᕗᖔᕈᑦ ᓈᒻᒪᑦᑐᖅ. ᐱᖁᔨᕗᖔᕈᒻᒥᑦ 
ᓈᒻᒪᓴᖅᑐᓐ ᐃᓵᓪᓕᓐ. ᓈᒻᒪᓴᖏᑦᑐᓐ. ᓂᕈᐊᖏᑦᑐᓐ. ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 21. 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᖓᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ  

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ 

10. ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᑦ 

11. ᐅᓂᒃᑳᓕᐊᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

12. ᐅᓂᒃᑳᓕᐊᑦ ᑲᑎᒪᔨᕋᓛᑦ ᕿᒥᕐᕈᔭᐅᑎᓪᓗᒋᑦ ᐱᖁᔭᔅᓴᓂᑦ 

13. ᑎᑎᖅᑲᑦ ᓴᖅᑭᑕᐅᓂᖏᑦ 

14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᓂᖅ 

15. ᖃᐅᔨᒃᑲᐃᓂᖅ ᐱᖁᔨᕗᖔᓕᐅᕐᓂᐊᕐᓂᕐᒧᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

• ᒪᓕᒐᒃᓴᖅ 2  

• ᒪᓕᒐᒃᓴᖅ 3  

• ᒪᓕᒐᒃᓴᖅ 4  

• ᒪᓕᒐᒃᓴᖅ 10  

18. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ  

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1  

20. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᓕᕝᕕᒋᒋᐊᕐᓂᖓ 

21. ᐱᖓᔪᖓᓐᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ: ᑲᑎᒪᒃᑲᓂᕐᓂᐊᖅᑐᑕ ᓄᕕᐱᕆ 25, 2005. 10-ᒨᖅᐸᓐ ᐅᓛᒃᑯᓐ. 
 
ᐃᖅᓱᕐᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:13ᒥ 



 

 

 


